
Da bluztgers e talers – 
istorgia grischuna da la munaida e dals daners

� Er en il contadi medieval da la Rezia 
avevan oriundamain sco dapertut su-
lettamain ils retgs ed imperaturs tu-
destgs il dretg da batter munaida. Da-
vent da la segunda mesadad dal 8avel 
tschientaner fin en il 10avel tschienta-
ner han singuls regents da las schlat-
tas dals Carolings ed Ottons laschà 
batter munaida a Cuira.  Pli tard è quest 
dretg vegnì surdà sco feud a signurs ter­
ritorials ecclesiastics seculars; excepziu­
nalmain èn tals er sa patrunads da quest 
dretg a moda illegala. Dal 10avel al 
19avel tschientaner han diesch diversas 
instituziuns laschà batter munaida sin il 
territori da l’odiern chantun Grischun.

Il svilup istoric en survista
Il commerzi da barat è vegnì remplazzà
en Rezia tras il commerzi (almain parzi­
al) cun valutas atgnamain pir suenter
l’invasiun romana e la munaida per pro­
pi è vegnida introducida en la Currezia
pir en il temp carolingic (suenter il 800),
cura ch’il retg ha laschà batter munaidas
a Cuira. La participaziun da la Rezia al
barat da martganzia surregiunal cre­
schent durant il temp curretic vegn atte­
stada tras chats da munaidas che derivan
per gronda part da la Lumbardia e da la
Germania dal Sid.

Il 958 ha l’imperatur Otto accordà a
l’uvestg Hartpert da Cuira il privilegi da
batter munaidas, in dretg ch’ils uvestgs

han exequì fin il
1767. Cun sa libe­
rar da l’avugadia
imperiala, in pass
succedì cunter la
veglia da la diocesa
da Cuira, è era la

citad da Cuira s’acquistada il 1529 quest
dretg ch’era in element tipic dals centers
politics.

Tras ils Artitgels da Glion dal 1526 è
la controlla dal sistem monetar passada a
las Trais Lias ch’han però desistì d’atgnas
munaidas. Uschia è il dretg da batter mu­
naidas restà a la citad da Cuira ed a
l’uvestgieu, essend che la Lia da la Cha­
dé na batteva era betg atgnas munaidas
(cun excepziun dals onns 1560­70).

La producziun da daners vegniva adi­
na affittada ad in maister battider privat
che produciva, per incumbensa, ina
tscherta quantitad da munaidas indige­
nas sco era occasiunalmain, ad agens
custs e ristgs, munaidas estras. Il metal
prezius vegniva mess a sia disposiziun, pli
savens dentant prefinanzià tras in em­
prest.

Tranter il 1612 ed il 1770 han era ils
baruns da Lantsch Sut (Thomas von
Schauenstein) fatg valair, ultra da la citad
e da la diocesa da Cuira, lur privilegi da
batter munaidas, a l’entschatta dal 17avel
tschientaner perfin cun argient da l’atgna
miniera. La claustra da Mustér ha (sco
ch’i para) battì munaidas mo dal 1574 al
1729, il signuradi da Rehanau dal 1709

al 1748. Ils Trivulzios han producì en ils
onns 1493­1531 munaidas e valutas ta­
lianas a Mesocco e Roveredo.

Malgrà numerus decrets relaschads
da la Dieta da las Lias n’èsi betg reussì a
Cuira d’imponer sia munaida sco valuta
uffiziala per tut las trais Lias; las munai­
das indigenas èn restadas en la minori­
tad en confrunt cun las valutas estras.
Sco regiun da transit è il Grischun restà
sut l’influenza da las valutas dal nord e
dal sid.

Suenter il 1770 han ins chalà da bat­
ter munaidas en il Grischun, perquai ch’i
na rendeva betg pli. La confusiun da mu­
naidas era uschè gronda ch’ins quintava
perfin en equivalents da valutas betg pli
battidas en il Grischun e ch’avevan pia
mo pli ina valur aritmetica. Las munai­
das d’aur eran savens memia levas ed ils
commerziants professiunals pasavan el­
las per far la segira cun l’atgna stadaira.
Grazia al commerzi da barat intern ed a
quel cun ils vischins dal sid (animals pi­
tschens e products da latg cunter victua­
lias) pudevan almain ils purs fixar lur
atgnas entradas, senza ristgar da surve­
gnir munaida faussa.

En ils onns 1807­42 ha il chantun
Grischun, sco sulet possessur dal dretg
da batter munaidas dapi il 1803, laschà
batter questas a Berna e Genevra. La da­
vosa munaida producida en il Grischun
è quella dal taler da la Festa federala da
tir dal 1842 a Cuira. Il 1848 è la regaglia
da batter munaidas passada a la Confe­
deraziun.

Ina raritad furman ils dubluns d’aur 
dal Calanda (1813). Quest’avaina d’aur 
è vegnida scuverta il 1803 ed explotada 
al Calanda da Favugn tranter 1040 e 
1295 m. Il 1809 ha Georg Wilhelm Ca­
peller, apotecher a Cuira, fundà l’uniun 
dals chava­aur «Zur Goldenen Sonne». Il 
1813 han ins producì passa 70 dubluns 
da l’aur explotà al Calanda. En conse­
quenza da la nauscha lavur prestada 
d’amaturs han ins pers l’avaina d’aur e 
blers daners. A partir dal 1830 han las 
concessiuns midà diversas giadas maun 
ed il seller Ulrich Anton Sprecher da Cui­
ra ha alura puspè chattà l’avaina d’aur ed 
explotà quella dal 1856­59. Il 1939 ha la 
Confederaziun ed il 1954 la Erze und 
Mineralien AG Felsberg empruvà, senza 
succes, da reactivar la miniera d’aur.

Ils battamunaidas grischuns 
e lur munaida 

Il territori da las anteriuras Trais Lias è ca­
racterisà d’ina istorgia numismatica uni­
ca en Svizra. Las diesch differentas in­
stanzas da batter munaida che pratitga­
van lur dretg en quest sistem statal fede­
ralistic han procurà per bleras variaziuns 
da munaida. A Cuira han ins cumenzà a 
batter munaida gia dal temp carolingic, 
sut il domini da Carl il Grond (768 fin 
814). Pli tard èn cumparids ils denars 
d’argient cun il num da la citad e cun il 
num da l’imperatur Ludivic il Pietus 
(814 fin 840) e cun quel dad Otto I (936 
fin 973). L’onn 958 ha l’imperatur Otto 
I conferì a l’uvestg da Cuira, Hartbert I, 
il dretg da batter munaida. In tal privile­
gi sa basava adina sin in’autorisaziun da 
l’imperatur respectivamain dal retg u dal 
papa. Per ils uvestgs è el stà ina funtauna 
d’entradas lucrativa fin che la munaida­
ria ha serrà sias portas l’onn 1767. L’onn 
1529 è ì a fin il monopol da batter mu­
naida da l’uvestgieu da Cuira. La citad da 
Cuira ha conquistà il dretg da batter mu­
naida malgrà las protestas da l’uvestg. La 
Lia da la Chadé ch’è vegnida fundada 
l’onn 1367 ha survegnì l’onn 1560 quest 
dretg ch’è vegnì limità ed al ha exercità 
durant diesch onns. Ultra da questas in­
stanzas han ils baruns da Haldenstein 
fatg valair regularmain lur regal da batter 
munaida dapi il cumenzament dal 17avel 
tschientaner. L’abazia da Mustér, il Si­
gnuradi da Rehenau ed ils Trivulzios en 
la Val Mesauc han battì munaida mo du­
rant in curt temp. En emprima lingia 
n’avevan questas instanzas betg il gia­
visch da procurar per agens daners a fa­

vur da l’economia locala, mabain in pen­
sar da profit. In’excepziun è stà il prinzi 
von Dietrichstein da  Tarasp ch’ha laschà 
producir munaida da parada or dad aur 
e d’argient per motivs da reputaziun. La 
fin dal 18avel tschientaner èn ils custs da 
producziun daventads uschè auts che las 
munaidarias èn vegnidas sfurzadas da 
chalar plaun a plaun cun lur activitad. 
Cun la fundaziun da la Republica helve­
tica l’onn 1798 han tut las instanzas da 
batter munaida grischunas pers lur su­
veranitad. L’onn 1803 è il dretg da batter 
munaida passà la finala al chantun Gri­
schun. Quel al ha exequì durant ils onns 
1807 fin 1842.

Munaidaria da Cuira 
Bler n’è betg enconuschent davart il cu­
menzament da la munaidaria durant il 
temp medieval, perquai ch’i na dat 
strusch funtaunas. Quai sa mida a partir 
dal 16avel tschientaner: Ils circa 2000 
documents d’archiv ch’ins ha studegià 
enfin ussa, principalmain quints da mu­
naidas, inventaris e contracts, dattan ble­
ras novas enconuschientschas davart il 
batter munaida a Cuira. En spezial l’is­
torgia e l’organisaziun dal mulin da mu­
naida po vegnir persequitada quasi senza 
interrupziun fin a la sistida da l’activitad 
da batter munaida, l’onn 1767. En quest 
mulin è vegnida producida durant circa 
200 onns pressapauc tut la munaida da 
l’uvestg e da la citad. Ils lavurants da la 
munaidaria vegnivan engaschads e sala­
risads periodicamain da l’uvestgieu, da la 
citad u d’omadus ensemen. Ils nums dals 
maisters battamunaidas ch’eran ils schefs 
da la munaidaria èn tradids quasi cum­
plettamain en las funtaunas. Tranter els 
giogan ina rolla speziala durant buna­
main 100 onns ils represchentants da la 
famiglia Wägerich. Ultra da quai men­
ziunan las funtaunas guardians, entaglia­
ders da buls e famegls battamunaidas. 

Per raziunalisar e per meglierar la pro­
ducziun ha la munaidaria da Cuira intro­
ducì permanentamain novas metodas da 
batter. Gia vers la fin dal 16avel tschien­
taner ha ella cumenzà a substituir il bat­
ter munaida a martè cun metodas meca­
nicas. La munaidaria da Cuira è pia sta­
da ina da las emprimas munaidarias da 
l’Europa ch’ha producì munaida cun 
agid da la tecnica cumplexa a zulla da 
batter. L’activitad da batter munaida pu­
deva variar fermamain entaifer paucs 
onns. 

La producziun è stada la pli intensiva 
durant il 18avel tschientaner. Da 1730 
fin 1767 ha la quantitad da munaida bat­
tida importà circa 60 milliuns tocs. Per 
quest temp po Cuira vegnir designà sco 
pussanza gronda sin il champ da batter 
munaida. Durant ils onns 1764 fin 1767 
sa lascha observar in cler augment dals 
custs da producziun. Malgrà l’activitad 
da batter intensiva na rendeva la munai­
daria betg avunda. Quai è bain stà il mo­
tiv, pertge ch’il manaschi ha la finala ser­
rà sias portas. Er tractativas cun eventuals 
fittadins oriunds da l’Italia han fatg nau­
fragi l’onn 1788.

Circulaziun, valitaziun, 
valur dals daners

Dapi l’antica han ils daners substituì 
plaun a plaun il commerzi da barat pre­
dominant. Il nov med da pajament pur­
scheva pussaivladads pli vastas che las 
furmas tradiziunalas da commerzi. Gra­
zia a numerus chats archeologics po la 
circulaziun da la munaida en il territori 
dal Grischun actual vegnir skizzada bain. 
Ils chats illustreschan la rolla centrala 
dals daners en l’economia. Tuttina han 
existì en ils territoris rurals dal Grischun 
per part anc fin la mesadad dal 20avel 
tschientaner furmas da commerzi fitg 
originaras: victualias producidas sez, mu­
vel, dentant er auters bains n’èn savens 
betg vegnids pajads en daner blut sin ils 

martgads, mabain barattads in cun l’au­
ter.

Per stgaffir in sistem monetar stabil e
qualifitgà ha l’autoritad da las Trais Lias
empruvà da survegliar ils battamunaidas
indigens. Il pais e la finezza da las spezias
da la munaida circulanta sco er las rela­
ziuns da lur valurs ina cun l’autra èn ve­
gnids fixads uffizialmain. En mandats
monetars communitgava l’autoritad a la
populaziun il curs da la munaida estra.
Las nauschas spezias da munaida vegni­
van «discreditadas». Malgrà questas sten­
tas è la circulaziun locala dals daners sa
sviluppada tut auter che en moda ordina­
da. Resultà è in sistem monetar – en terms
dad ozendi – cumplex e strusch chapaivel
ch’aveva differents sistems da calculaziun.

Las emprimas emprovas invanas da 
stgaffir ina valuta unitara èn vegnidas fa­
tgas durant la Republica helvetica (1798 
fin 1803). Ma ins ha stuì spetgar anc fin 
l’onn 1848, fin ch’il dretg da batter mu­
naida è passà definitivamain a la Confe­
deraziun. Cun l’introducziun dal franc 
svizzer l’onn 1850 han ins pudì metter 
ina fin a la confusiun monetara.

Er en il Grischun èn ils pretschs ed ils 
salaris sa midads considerablamain en il 
decurs dals onns. En egl dat per exempel 
la crudada dals pretschs dals products e 
da las victualias pervia da la naschien­
tscha da l’industria durant il 19avel 
tschientaner.

Auts signurs, maisters 
battamunaidas, pitschens 

engianaders
Il pais ed il cuntegn dal metal prezius da 
la munaida vegniva fixà en urdens mone­
tars. En temps, nua che la valur dal me­
tal prezius definiva la capacitad da cum­
pra d’in rap, eri attractiv da producir mu­
naida d’aur e d’argient da mendra quali­
tad e da la metter en circulaziun cun pro­
fit. En il Stadi liber da las Trais Lias na 
mancava mai nauscha munaida u schi­
zunt munaida faussa. La derasaziun da 
quests raps è vegnida favurisada dal com­
merzi da transit. Ins sa ch’igl è vegnì fal­
sifitgà munaida en il Grischun almain 
dapi il temp medieval. Cumprovads èn 
intgins delicts, per ils quals èn vegnids 
chastiads pitschens falsifitgaders da mu­
naida ed engianaders.

Da las funtaunas resulti dentant ch’ils 
falsifitgaders ils pli gronds eran ils batta­
munaidas grischuns sezs, en spezial 
tscherts baruns dals Signuradis da Hal­
denstein e da Mesauc. Per regl da profit 
han els abusà lur dretg da batter munai­
da cun laschar batter daners da mendra 
qualitad u schizunt falsificaziuns. Per 
metter en circulaziun grondas quantitads 
da lur munaida da mendra qualitad en ils 
territoris vischins èn vegnidas constitui­
das relaziuns cumplessivas. Da questas 
relaziuns faschevan part cunzunt com­
merziants ed agents, probablamain den­
tant er politichers da grond’influenza e 
bancas.

En tut quests cas vegnivan schane­
giads per il pli conscientamain ils circuls 
nobels ch’eran implitgads en scandals da 
daners fauss u che producivan senza scru­
pels nauscha munaida. Il motiv per quest 
schanetg era quel ch’ins vuleva evitar in 
scandal politic. Uschia sa drizzavan la 
procedura ed ils chastis rigurus quasi ex­
clusivamain cunter ils pitschens falsifi­
tgaders da munaida. Magari vegnivan 
chastiads ils mastergnants e lur cumpli­
zis che producivan u mettevan en circu­
laziun la munaida faussa.

Munaidas grischunas: uvestg da Cuira 1628, citad da Cuira 1631, aur dal Calanda 1813, 
chantun Grischun 1825. FOTOS: MUSEUM RETIC

La preschentaziun:
Dossier «Munaidas dal Grischun».

Dapli infurmaziuns:
chatta.ch/?hiid=3649
www.chattà.ch

Stgazi da munaidas da Malögia, fin dal 14avel tschientaner.

Jean-Jacques Rousseau e la Svizra
Las relaziuns da l’illuminist tar sia citad natala e tar ulteriuras parts da la Svizra dad oz

� L’enconuschent filosof e scriptur
Jean-Jacques Rousseau (1712–1778)
è naschì a Genevra che furmava da
quel temp ina republica citadina in-
dependenta. Il pli tard dapi il 1815, cu-
ra che Genevra è daventà in chantun
da la Svizra, vegn Rousseau er consi-
derà en in tschert senn sco «figl da la
Svizra». Sch’i dovra persuenter ina giu­
stificaziun che tanscha pli lunsch che
svilups politics postums, sche sa lascha
quella tuttavia chattar en la biografia dal
filosof. Malgrà che Rousseau ha vivì
blers onns en Frantscha – nua ch’el ha
er scrit sias ovras las pli enconuschentas
– ha Rousseau adina puspè passentà pli
lungs temps en differents lieus da la
Svizra Occidentala. Ed er en il pensar da
Rousseau èn da chattar diversas funtau­
nas d’inspiraziun ch’èn colliadas cun la
Svizra.

Vita ed ovra
Uffanza ed onns da viadi
Jean­Jacques Rousseau è naschì il 1712
a Genevra sco figl d’in urer. Curt suen­
ter la mort ha el pers la mamma; el è ve­
gnì educà l’emprim dal bab e tramess
alura en in internat a Bossey. Silsuenter
ha el fatg l’emprendissadi tar in gravader
a Genevra.

Ma gia il 1728 ha el bandunà Gene­
vra ed è vegnì recepì ad Annecy da Fran­

çoise­Louise de
Warens ch’era sa
convertida avant
curt al catolicis­
sem. Er Rous­
seau ha fatg quest
pass a chaschun

d’in segiurn a Turin ed è silsuenter puspè
returnà tar Madame de Warens. Ense­
men èn els ids a Chambéry, l’emprim en
la citad e suenter sin il bain Les Char­
mettes. Qua è Rousseau sa scolà a moda
autodidactica.

Ils onns 1730­31 ha el fatg in lung
viadi a pe tras la Svizra; quel ha manà el
a Nyon, Friburg, Losanna, Vevey, Neu­
schatel e Soloturn. L’onn 1740 è el da­
ventà magister privat dals uffants da Jean
Bonnot de Mably, migiur general a
Lyon, ed ha elavurà ina nova scrittira da
notas musicalas. A Venezia, nua ch’el è
stà il 1743 secretari da l’ambassadur
franzos, è sia predilecziun per la musica
taliana anc creschida.

Paris e Montmorency
Il 1745 ha Rousseau laschà preschentar
a Paris si’opera «Les Muses galantes».
Cun ils represchentants da la musica
franzosa – surtut cun Jean­Philippe Ra­
meau – è Rousseau vegnì malamain en
ils fiers; malgrà quai ha el surlavurà
l’opera da Rameau «La princesse de Na­
varre» tenor in libretto da Voltaire.

Il medem onn ha el cumenzà a viver
ensemen cun Thérèse Levasseur; sco che
Rousseau admetta sez en sias «Confes­
sions» han els gì ensemen tschintg uf­
fants ch’èn tuts vegnids dads en la chasa
per uffants chattads a Paris.

Sco secretari da Louise Marie Made­
leine Dupin era Rousseau en contact cun
ils tschertgels dals «philosophes» ed ha
scrit contribuziuns per l’«Encyclopé­
die». L’onn 1750 ha el publitgà in text
cun il titel «Ha il restabiliment da las
scienzas e dals arts contribuì a purifitgar
la morala?» ch’è vegnì premià da l’Aca­
demia da Dijon. Il 1755 è suandà ses
«Discours sur l’origine et les fondements
de l’inégalité parmi les hommes».

Daspera è Rousseau sa deditgà vina­
vant a la musica. Igl al è reussì da laschar
preschentar il 1752 si’ovra «Le devin du
village» davant Louis XV. Il 1752­54 è
Rousseau sa participà a l’enconuschenta
dispita davart l’opera («Querelle des
Bouffons»). Da passagi a Genevra, è
Rousseau puspè convertì da quel temp al
calvinissem.

Il 1756 è el ì a star a Montmorency en
il nord da Paris. L’emprim en l’Ermita­
ge, ina villa champestra en possess da
Louise Lalive d’Epinay, e suenter ina dis­
pita cun si’ospitanta en il pavigliun da
Mont­Louis resp. a partir dal 1759 tar il
duca Charles II Frédéric de Montmo­
rency­Luxembourg. Il 1758 ha Rous­
seau terminà sia «Lettre à d’Alembert sur

les spectacles», il 1761 «Julie, ou la nou­
velle Héloïse», il 1762 «Émile, ou de
l’éducation» e medemamain il 1762 «Du
contrat social».

Vita nomada e return en Frantscha
L’onn 1762 marchescha ina ruptura en
la vita da Rousseau. «Émile», che cun­
tegna en il quart cudesch la «Confessiun
da cretta dal vicari savoiard» ordvart dis­
pitada, è vegnì sentenzià dal parlament
da Paris. Sinaquai ha Rousseau stuì fu­
gir. Igl è suandada ina vita inconstanta
ch’ha durà plirs onns.

La vita nomada ha manà Rousseau ad
Yverdon tar il banchier Daniel Roguin, a
Môtiers tar il preditgant Frédéric­Guil­
laume de Montmollin e sin l’Insla da S.
Peder situada en il Lai da Bienna. En la
Val­de­Travers ha el fatg excursiuns bo­
tanicas ed ha fatg l’enconuschientscha da
Pierre­Alexandre DuPeyrou che dueva
daventar in dals editurs da si’ovra cum­
pletta ed executur testamentar. Pli tard
ha quel fatg si a la Biblioteca da Neuscha­
tel tut ils manuscrits che Rousseau al ave­
va affidà. Ultra da quai al han numerus
scienziads da la svizra tudestga – surtut
da Turitg, sco per exempel Johann Hein­
rich Füssli, Leonhard Usteri e Johann
Kaspar Lavater – visità a Môtiers.

Il schaner 1766 è il fugitiv arrivà a
Londra ed è sa chasa a Wootton (Staf­
fordshire). Anc il medem onn ha el gì là
ina dispita cun il filosof David Hume.
Da quel temp ha el cumenzà a nudar sias
«Confessions».

Il 1767 è Rousseau returnà en Fran­
tscha, ha maridà Thérèse Levasseur ed è
sa chasà a Paris nua ch’el è restà fin il
1778. Durant quests onns ha el scrit si­
as trais davosas grondas ovras: Il 1769 ha
el terminà sias «Confessions», ils onns
1772­76 ha el scrit «Rousseau juge de
Jean­Jacques» ed ils onns 1776­78 «Les
rêveries du promeneur solitaire». En la
tschintgavla «spassegiada» rapporta el da
ses segiurn sin l’Insla da S. Peder.

Rousseau è mort il 1778 ad Erme­
nonville tar il Marquis René Louis de
Girardin ed è er vegnì sepulì là. Il 1794

èn sias restanzas terrestras vegnidas ma­
nadas a Paris en il Panthéon.

Tranter refusa e glorificaziun
Genevra e l’ovra politica da Rousseau
Per Rousseau aveva la Svizra in caracter
da model. «Jean­Jacques Rousseau aveva
la visiun da la Svizra sco quel lieu en il
mund, en il qual la natira selvadia e l’ac­
tivitad umana sajan s’unidas il meglier
ina cun l’autra», scriva Guillaume Che­
nevière en ses cudesch «Rousseau, in’i­
storgia genevrina».

Ma sia glorificaziun da la natira n’ha
betg furmà il sulet motiv, daco che Rous­
seau è s’entusiasmà per la Svizra: Ina part
da si’uffanza aveva el passentà en il quar­
tier genevrin Saint­Gervais, nua che ses
bab possedeva in atelier d’urer – «en in
milieu d’activists opposiziunals che
cumbativan per lur dretgs. Quai ha irra­
dià a moda decisiva sin si’ovra da pli
tard», scriva Tanguy L’Aminot. Ed er
Chenevière conferma quest’influenza da
la citad da Genevra sin il pensar politic
dal filosof: «Rousseau è vegnì influenzà
fermamain da l’organisaziun politica da
la citad da Genevra. La radunanza com­
munala da la citad sa basava sin il model
da la tschentada da cumin che fa dal
burgais il suveran superiur.»

L’ovra politica da Rousseau, ch’è schi­
zunt vegnida interpretada sco scherm da
la Revoluziun franzosa, n’ha però prati­
camain chattà nagin consentiment tar il
patriziat da Genevra. Vitiers è anc vegnì
in conflict religius ch’è surtut sa dà or da
l’agnosticissem explicit dal vicari sa­
voiard. Quai explitgescha las fermas ten­
siuns che caracteriseschan la relaziun da
Rousseau tar sia citad nativa. Suenter
ch’il Cussegl pitschen ha sentenzià il
1762 ses «Émile» ed il «Contrat social»,
ha Rousseau renunzià il 1763 a ses dretg
da burgais da la Republica da Genevra.

Malgrà quai gioga la citad adina pu­
spè ina rolla prominenta en si’ovra, per 
exempel en furma da descripziuns da ses 
usits u sco lieu en il qual l’istorgia cum­
provia ch’emprovas ed innovaziuns poli­
ticas sajan pussaivlas. Ultra da quai è la 
citad preschenta permanentamain cura 
che Rousseau scriva sias «Confessions».

L’idilla da Rousseau ed il svilup turistic en
Svizra
Malgrà la refusa oriunda da l’ovra da
Rousseau è la Svizra vegnida tras el en il
focus da l’illuminissem. En la figura da
Julie ha «La nouvelle Héloïse» confrun­
tà la vita mundana a Paris cun la simpla
ventira d’ina famiglia da Clarens (a la ri­
va vadaisa dal Lai da Genevra). Las nu­
merusas descripziuns che Rousseau ha
fatg dals lieus ch’el ha percurrì dal Valais
fin en la Val­de­Travers (Neuschatel)
han animà ad ina contemplaziun da la
cuntrada che n’era anc betg enconu­
schenta en questa moda ed han chattà
numerusas imitaziuns en la litteratura.
Schizunt la musica, e surtut la musica
populara, han d’engraziar a Rousseau
intgins dals svilups da pli tard.

Pervi da quests effects posteriurs han
ins resguardà Rousseau sur lung temp
sco fundatur da la romantica. A quai ha
er attribuì il fatg che Rousseau è sa de­
ditgà en sias trais davosas ovras principa­
las ad in stil da scriver autobiografic;
quel dueva chattar in grond resun tant
en Frantscha (François René de Cha­
teaubriand, George Sand) sco er en Sviz­
ra (Henri­Frédéric Amiel).

A partir dal 1760 è la Svizra davaira
daventada ina destinaziun turistica fitg
appreziada. Genevra, il Lai da Genevra,
la Part Sura Bernaisa, il Lai da Turitg ed
il Lai dals Quatter Chantuns eran lieus
enconuschents ed appreziads. Tranter il
1780 ed il 1840 è questa brama quasi da­
ventada ina mania: picturs, musicists, la
noblezza e la burgaisia – els tuts èn arri­
vads en Svizra.

L’attractivitad da la cuntrada mun­
tagnarda ha pussibilità a sviluppar en il

decurs dal 19avel tschientaner in’indus­
tria da turissem. La Svizra – che daven­
tava en vardad adina pli industriala – ha
reinventà sia folclora per pudair por­
scher als turists in maletg tradiziunal ed
idillic dal pajais. A medem temp han ins
però er prestà capodovras tecnologicas
cun l’erecziun d’hotels e viafiers en la
muntogna.

En il decurs dal 20avel tschientaner
èn las citads da Genevra e da Neuschatel
sa stentadas da render pli enconuschent
l’ovra ed il pensar da Rousseau. Il 1905
è vegnida fundada a Genevra la «Société
Jean­Jacques Rousseau», a partir dal
1959 èn cumparidas sias «Œuvres com­
plètes».

Modernitad ed universalitad
Anc adina tranter ils classichers ils pli po-
pulars
300 onns suenter sia naschientscha vegn
il filosof e scriptur da Genevra anc adina
legì ed apprezià en tut il mund. Rous­
seau fa part dal program da l’Unesco
«Memory of the World», sias ovras veg­
nan edidas, commentadas e translatadas
d’in cuntin. Fin oz èn cumparids pli che
800 cudeschs che sa refereschan al filo­
sof e scriptur genevrin.

Mintg’onn cumparan pli u main tut­
tina blers cudeschs davart Rousseau sco
davart Shakespeare e schizunt dapli che
davart ses pli grond rival Voltaire. Rous­
seau è stà in dals fundaturs dal pensar
modern e cun «La nouvelle Héloïse» ha
el scrit in dals emprims bestsellers en l’i­
storgia da la litteratura. Ils aspects auto­
biografics da las «Confessions» e la du­
monda sociala che Rousseau tematise­
scha en il «Discours sur l’origine de l’in­
égalité» fascineschan e stimuleschan fin
oz adina novas generaziuns e cuntan­
schan er in public giuvenil.

Da grond’impurtanza è er la filosofia
politica da Rousseau. Intgins da ses
terms­clav sco «stadi natiral» u «volun­
tad generala» èn daventads famus en tut
il mund. Ultra da quai marchescha ella
in term impurtant entaifer la discussiun
davart la pussanza politica ed ils sistems
guvernamentals. Il pensar politic è om­
nipreschent tar Rousseau e na sa restren­
scha betg a las scrittiras politicas. El sa
basa sin in’analisa – savens fitg severa –
dals sistems da ses temp ed ha influenzà
dapi la fin dal 18avel tschientaner las de­
battas davart l’essenza da la democrazia
e si’implementaziun.

Rousseau – l’autur universal
Vers la fin da sia vita e suenter sia mort –
surtut dal temp da la Revoluziun franzo­
sa – è sa sviluppà in veritabel cult da
Rousseau. Quel è sa manifestà a moda
artistica en las ovras da Jean­Pierre Saint­
Ours, Jean­Antoine Houdon u James
Pradier ed ha manà tant en Frantscha sco
pli tard er en Svizra a grondas festas en
intervals regulars.

La pagina d’internet «Athena» da
l’Universitad da Genevra è stada il 1994
ina da las emprimas a metter online ils
texts da Rousseau. Oz vegnan ils cun­
tegns correspundents visitads betg main
ch’in milliun giadas il mais.

A quest success attribuescha segira­
main er il fatg ch’ins po s’avischinar a
l’ovra da Rousseau da fitg differentas
varts. Uschia furma el per exempel in
dals auturs dal vest ils pli populars en il
Giapun. Là s’interesseschan ins tranter
auter per il caracter quasi budistic da
l’identificaziun cun la natira e cun l’uni­
vers, sco ch’ins la chatta en las «Rêve­
ries».

Purtret da Jean-Jacques Rousseau dal 1791.

 Île Rousseau a Genevra vers il 1900.

Il chavriel – in tschierv pitschen e fin
� Il chavriel n’è betg be il represchen-
tant il pli pitschen entaifer la famiglia
dals tschiervs, mabain la pli pitschna
spezia indigena d’animals ad ungla in-
summa. Cun ses 18 fin 25 kg paisa el al-
main 5 giadas pli pauc ch’in tschierv. Era
tar ils chavriels han be ils bucs ina cor-
na. A la famiglia dals tschiervs (Cervidae)
appartegnan sper il chavriel ed il tschierv er
il dam, il ren e l’elan, per numnar be las spe­
zias las pli derasadas en l’Europa. Per diffe­
renziar il chavriel indigen (Capreolus ca­
preolus) dal chavriel sibiric al numn’ins per
part er chavriel europeic. En l’Europa Cen­
trala vivan dentant be dus cervids: il tschierv
ed il chavriel. Tar nus furma il chavriel la
spezia da tschiervs la pli derasada.

Tratgs caracteristics
Chavriels creschids cuntanschan ina lun­
ghezza da 90 fin 140 cm ed in’autezza da la
spatla da 55 fin 85 cm. Il pais dals chavriels
prenda tiers entaifer il territori da derasa­
ziun da las regiuns chaudas en direcziun da
las regiuns fraidas. En il sidvest da la Spagna
paisan ils chavriels en media 17,1 kg, en il
nord dal pajais gia 23,2 kg; ed en Norvegia
cuntanschan els en media in pais da 28,8
kg. Tranter ils mastgels e las femellas na dat­
ti betg differenzas significativas areguard la

grondezza ed il pais.
Il pail è la stad da

colur brin co­
tschnenta. Cun la
midada dal pail du­
rant ils mais settem­
ber/october sur­

vegn quel ina colur grischenta. Tant la stad
sco l’enviern è la vart sut dal corp pli clera
che la vart sura. L’uschenumnà spievel anal
sa differenziescha da l’ulteriur pail ed è per
regla da colur alva u melnenta. Ina caracte­
ristica che cumpara be tar ils bucs­chavriel
èn flatgs alvs vi dal mintun e da mintga vart
dal lef sura, per part er sur il nas.

Ils ansiels­chavriel èn da colur brin co­
tschna ed han a l’entschatta flatgs alvs sin il
dies e da las varts. Quests flatgs cumenzan
a vegnir sblatgs suenter in mais e svane­
schan dal tuttafatg cura ch’ils ansiels han
cuntanschì ina vegliadetgna da dus mais.

Nutriment
Il chavriel viva en bostgets e guauds ma­
schadads. En il bostgam po el sa zuppar e
chatta in nutriment varià. Durant il di sa
zuppa el en il spessom. La maglia tschertga
il chavriel surtut vers saira e cun l’alva da la
damaun.

Il nutriment dal chavriel sa cumpona
dad erva, brumbels e feglia. Il chavriel è in
nas fin che maglia mo il meglier dal meglier:
erva cun blers vitamins, brumbels e chatschs
savurus da chaglias e plantas. Sche blers
chavriels vivan en in lieu, pon els far gronds
donns vi da plantas giuvnas.

Il chavriel ha la tipica dentadira d’in er­
bivor: la missella sura n’ha betg dents da
morder ed era betg dents chanins. Il cha­
vriel serra la maglia tranter la lieunga ed ils
dents da morder sut e sdrappa davent ella.
Il dent canin sut ha la furma d’in dent da
morder. Tranter el ed ils molars è ina lucca
natirala en ils dents. Cun ils molars davant
ed ils molars davos manizza il chavriel l’er­
va dira.

Cur ch’il chavriel paussa, remaglia el il
nutriment ch’el ha maglià mo a la sperta. Il

chavriel è damai in remagliader. Malgrà
ch’ils chavriels tschernan las plantinas las pli
savurusas, cuntegna lur vivonda be ina
tscherta cumpart da substanzas nutritivs.
Perquai chattan ins en territoris da chavriels
bleras chatlaunas.

La corna
Sumegliant als tschiervs portan er ils bucs­
chavriel cornas. Quellas èn bler pli pi­
tschnas che las cornas dal tschierv (15 fin 20
cm) e sa sviluppan per il solit fin a cornas da
sis (3 pizs per corna). Sco il tschierv mida er
il buc­chavriel mintg’onn la corna. El bitta
giu quella mintgamai il november u decem­
ber.

L’emprim creschan dus cucuns d’oss sin
la cuppa da la chavazza. Quels han al cu­
menzament ina pel fina cun pail sco vali;
questa pel sa numna pelatsch. Tras il pe­
latsch cula sang che furnescha las substan­
zas constituentas per il piz da l’oss che cre­
scha spert.

Suenter radund 4 mais (per regla l’av­
rigl) è il svilup da la corna terminà. L’oss
mora, il pelatsch setga e vegn sfruschà da­
vent vi da bostgam e plantas. Ussa po il
chavriel duvrar sia corna sco arma. In onn
pli tard bitta el danovamain giu quella.

Pir suenter avair terminà lur svilup cor­
poral po la corna cuntanscher la lunghezza
maximala. Quai è per regla il cas suenter
tschintg onns.

Marcar il revier e temp da chalur
En il temp da copulaziun, il fanadur ed
avust, pretenda mintga buc­chavriel in re­
vier. Quel marca el cun in’odur or d’ina
glonda che sa chatta sin ses frunt. Perquai
vesan ins la stad magari bucs­chavriel a sfru­
schar lur cornas vi da plantinas. Il buc­cha­
vriel ha ulteriuras glondas vi da las chom­
mas e tranter las unglas. Las odurs servan a
la communicaziun tranter ils singuls bucs.

Er chauras­chavriel en chalur derasan
odurs che carmalan ils bucs. Ils chavriels èn
en chalur da la fin fanadur fin l’entschatta
avust. In cumportament tipic durant quest
temp è ch’il taur persequitescha la chavrola
èn rudè.

Reproducziun
Ina particularitad dals chavriels è il paus da
l’embrio: il fetus cumenza a sa sviluppar pir

cun in retard da 3 fin 4 mais (il december).
En l’Europa Centrala naschan ils ansiels per
regla il matg e zercladur. Il temp da purtan­
za dura en tut radund 290 dis ni 9,5 mais.

La chavrola fa per il solit dus ansiels. La
mamma zuppa ses ansiels savens en il pastg
aut u en il chagliom. Ella deditgescha ina
gronda part da sia vita a la tgira da ses an­
siels. Ina mes’ura fin in’ura e mesa suenter
la naschientscha è l’ansiel gia bun da star en
pe; suenter ina fin trais uras emprova el da
far ils emprims pass. Durant trais fin quat­
ter emnas stat l’ansiel en segirezza, entant
che la mamma pasculescha e returna per la­
schar tezzar. Sche l’ansiel auda ina canera u
senta ina savur estra, resta el airi per terra.
Pir suenter trais fin quatter emnas è ses
cumportament da fugia sviluppà avunda
per mitschar da maschinas da segar u da
scuder.

Dal segund fin il sisavel mais empren­
dan ils ansiels lura tras il gieu il cumporta­
ment da cumbat, da chalur e da marcar il
revier. La primavaira dal proxim onn van las
famiglias­mamma lura dapart.

Vita sociala
Durant la stad vivan ils chavriels per gron­
da part persuls u en pitschnas gruppas che
consistan da la mamma cun ses pitschens.
L’enviern sa furman dentant trieps da trais
fin quatter animals. Chavriels che vivan sin
il terren agrar avert pon er furmar rotschas
da fin ventg individis. Questa moda da s’as­
sociar pli ferm l’enviern è in’adattaziun a la
mancanza da nutriment durant ils mais
fraids. Auter che tar las rotschas da tschiervs
na munta questa furma da convivenza den­
tant betg exnum ch’ils chavriels hajan con­
tacts socials pli intensivs.

Quests trieps vegnan per regla manads
d’ina chaura­chavriel ch’ha almain in ansiel.
En cas da disturbis decida ella davart la di­
recziun da la fugia. Vers la fin da l’enviern,
avant la naschientscha da la nova genera­
ziun d’ansiels, sa schlian las rotschas puspè.

Cumportament en situaziun da privel
Il chavriel è enconuschent sco animal che
s’orientescha fermamain sur l’odur. Ina
gronda part da la pel mutschignusa dal nas
è surtratga da betg main che 320 milliuns
cellas d’odurat. Uschia èn chavriels buns
d’odurar in uman en ina distanza da 300 fin
400 meters.

Ils egls situads da la vart lubeschan al
chavriel da survesair ina gronda part da lur
conturn senza stuair volver il chau. Cha­
vriels reageschan sin moviments; objects
che na sa movan betg na vesan els percun­
ter betg fitg bain.

Cun in tun giappant sa fa il chavriel udir
sch’el vegn spaventà. Questa reacziun è pli­
tost d’interpretar sco segn d’excitaziun e
d’agressiun, e main sco segn da tema. Cun
giappar signalisescha il chavriel er als auters
chavriels nua ch’el sa chatta.

Vegn in chavriel disturbà, stat el en pe 
e drizza vers anora ils lungs chavels alvs 
dal spievel anal. Tras quai daventa quel 
dapli che duas giadas uschè grond; cha­
vriels che sa chattan en la vischinanza 
vegnan attents al privel e cumenzan me­
demamain a segirar.

Prenda il chavriel la fugia, alura fa el quai
tschertgond cun paucs sigls protecziun en il
spessom. En quest reguard sa differenzie­
scha el dal tschierv che sa salva cun currer
perseverantamain sur lungas distanzas.

Decurs dal di
Il chavriel vala sco animal activ surtut da di,
ma che dovra entaifer 24 uras otg fin in­
desch periodas da pavlada. Correspunden­
tamain vegn il ritmus dal di dominà da la
tschertga da pavel, dal pavlar e remagliar. La
primavaira e la stad passentan ils chavriels
radund sis uras a di cun sa nutrir; ulteriuras
sis uras ruaussan els, quatter uras dorman

els e duas uras basegnan els per girar enturn.
L’atun e l’enviern dovran els in’ura pli ditg
per pavlar ed in’ura pli ditg per remagliar
(damai ch’il nutriment cuntegna pli paucas
valurs nutritivas che la stad). Ultra da quai
ston els girar enturn trais uras per chattar
avunda pavel; uschia restan durant las sta­
giuns fraidas be pli paucas uras per ruassar
e durmir.

Spazi vital
Oriundamain viveva il chavriel a l’ur dal gu­
aud ed en cleragls. En il decurs dal temp è
el però s’adattà a habitats fitg differents;
ozendi al chatt’ins er en steppa agrara aver­
ta che na porscha quasi nagina protecziun.
Ils territoris da guaud èn oz savens pli pi­
tschens che pli baud e circumdads da terri­
toris d’agricultura; quai ha stgaffì spazi da
viver supplementar ch’il chavriel ha prendì
vastamain en possess. La spessezza da cha­
vriels è en talas regiuns radund 10 fin 20
giadas pli auta che en territoris da guaud
ch’èn segnads d’ina structura da veglia­
detgna natirala.

Il chavriel è pauc adattà a la vita en las 
muntognas. Tuttina munta el fin al cun­
fin dal guaud e mintgatant perfin plinen­
si. En la regiun alpina viva el surtut en il 
guaud mez avert e sin pastgiras d’alp cre­
schidas en. Sumegliant als tschiervs fan 
er ils chavriels distanzas pli lungas dal 
quartier da stad fin al quartier d’enviern 
(fin a 25 km).

Cumbat per surviver l’enviern
Passentar l’enviern en las regiuns alpinas u
subalpinas signifitga in cumbat permanent

cunter la fom e la gronda fradaglia. Cun lur
pitschens chalzers sfundran ils chavriels
profundamain en la naiv ed han uschia fa­
dia da sa muventar.

L’enviern chatta il chavriel mo pauca vi­
vonda ch’è ultra da quai pli greva da digerir.
Ses magun s’adatta però a las circumstan­
zas, regressond per bunamain 20%. Uschia
po el tuttina vegnir emplenì, quai ch’è fitg
impurtant per la digestiun.

Disturbis tras l’uman pon far grond
donn als chavriels. Els fugian en panica tras
la navaglia e perdan qua tras bler’energia.
Per ina minuta en fugia dovra la selvaschi­
na tant energia sco per in’ura al pass. Donns
da plantas giuvnas, spussada e mort pon es­
ser las consequenzas.

Inimis ed aspectativa da vita
Chavriels che vivan en libertad cuntan­
schan be darar ina vegliadetgna che sur­
passa diesch u dudesch onns. En questa 
vegliadetgna èn ils dents (surtut ils mo­
lars) per ordinari isads talmain che l’ani­
mal n’è betg pli bun da mastegiar il nu­
triment.

Ma la vegliadetgna media d’ina popu­
laziun da chavriels vegn anc influenzada 
da blers auters facturs, uschia che quella 
è savens fitg bassa. Be 15 procent da tut 
ils chavriels vegnan pli vegls che trais u 
quatter onns. Damai ch’els èn bundant 
pli pitschens che auters animals ad ungla 
europeics (tschierv, elan, bison euro­
peic), han ils chavriels blers inimis nati­
rals. Vitiers vegnan tut tenor regiun in­
fluenzas climaticas, la spessezza da l’effec­
tiv sco er malsognas e parasits. Tuttina 
furma il chavriel ina spezia ch’è derasada 

vastamain en l’Europa Centrala. En 
tscherts lieus è lur effectiv talmain auts 
ch’els pericliteschan la regiuvinaziun na­
tirala dal guaud. La creschientscha da las 
populaziuns da chavriels ha inizià en il 
19avel tschientaner, cura che l’effectiv da 
tschiervs è sa sbassà pervi da la chatscha. 
A medem temp è tschessentada la disa da 
laschar pascular ils animals manidels 
(surtut chauras) en il guaud. Omadus 
facturs han reducì il squitsch da concur­
renza a favur dals chavriels.

L’ur dal guaud furma il spazi vital tradiziunal dal chavriel. FOTO: B. JECHOW / PIXELIO

Betg tutgar 
ils chavrielins!

Grazia a lur pail taclà èn ils ansiels­
chavriel camuflads perfetgamain. 
In’ulteriura protecziun furma la man­
canza d’atgna odur, la quala la mam­
ma letga davent curt suenter la na­
schientscha. Quai è er il motiv, daco 
ch’ins na duess mai tutgar animals 
giuvens: ils ansiels pudessan surpi­
gliar l’odur da l’uman e vegnir refu­
sads uschia da la mamma.

Il camuflagi tipic da l’ansiel. FOTO PD

L’enviern signifitga per ils chavriels in cumbat permanent cunter la fom e la fradaglia. 
FOTO PD

«Ans gidai ad evitar sbagls! Vossa segirtad a l’ospital»
� «Sco pazient, genitur e confamigliar
ans pudais Vus gidar a procurar che
Vossa dimora a l’ospital gartegia. Vus e
nus – nus avain ina finamira communa-
bla: nus vulain che Vus hajas ina buna
dimora a l’ospital. Nossa finamira su-
prema è ch’i na capitian nagins sbagls
en connex cun Vossa tgira. Tuttina:
sbagls pon capitar er en in ospital – sco
dapertut, nua che lavuran umans.» En
quest tun avert ed autocritic è scritta la
broschura «Ans gidai ad evitar sbagls! Vos­
sa segirtad a l’ospital» ch’è vegnida edida il
2013 da la Fundaziun per la segirtad dals
pazients cun sustegn da l’Uffizi federal da
sanadad publica. La broschura vegn repar­
tida a pazientas e pazients ch’entran en
l’ospital, ma serva er sco med d’infurma­
ziun per confamigliars u geniturs.

Dus exempels
Dunna Casutt è a l’ospital pervi d’ina mal­
sogna dal cor. La media da l’ospital l’ha
prescrit novs medicaments. Dapi intgins
dis survegn ella novas tablettas. Ella sa co
ch’ellas vesan or e quantas ch’ella sto pren­
der. Ina damaun la porta la tgirunza dal
servetsch da notg ils medicaments ch’ella
duess prender avant l’ensolver. Dunna Ca­
sutt guarda sin ils medicaments. Ella con­

statescha ch’igl è
ina tabletta dapli
che uschiglio. El­
la fa attent la tgi­
runza. Quella
controlla ils me­
dicaments e con­

ferma ch’igl è propi ina tabletta da memia.
Ella è leda che dunna Casutt ha ditg quai
ad ella. Grazia a sia attenziun ha ella pudì
impedir in sbagl.

Signur Nay e signur Stupan giaschan
suenter in’operaziun en la medema chom­
bra d’ospital. Omadus han ina plaja d’ope­
raziun faschada. Durant la visita avra il
medi la faschadira da signur Nay. El con­
trolla la plaja d’operaziun. Suenter vul el
era controllar la plaja d’operaziun da si­
gnur Stupan. El è in zic stressà ed emblida
da dischinfectar tranteren ils mauns. Si­
gnur Stupan dumonda il medi, sch’el na
stoppia betg dischinfectar ils mauns avant
che midar la faschadira d’in auter pazient.
Il medi engrazia per la remartga. El disch­
infectescha immediat ils mauns e control­
la lura la plaja d’operaziun da signur Stu­
pan. Perquai che signur Stupan ha du­
mandà suenter, ha el pudì evitar che even­
tuals scherms dals mauns dal medi infec­
teschian sia plaja d’operaziun.

Sensibilisar pazientas
e pazients da star attent

Responsabel per il bainstar dals pazients è
bain adina l’ospital. Ma cun far dumondas
e s’infurmar sch’ins observa insatge dubi­
taivel, contribuesch’ins sco pazienta u pa­
zient supplementarmain a l’atgna segirtad.
Ins gida però er auters: sche l’ospital enco­
nuscha ses sbagls, po el emprender da
quels ed als evitar en l’avegnir. Laschain
pia «discurrer» la broschura che repre­
schenta l’ospital e ses persunal e che sa
drizza a la clientella dal sistem da sanadad,
pia en il vast senn dal pled a mintgina e
mintgin da nus:

Infurmar ed esser infurmà
Pli che nus vegnin a savair da Vus e Vus da
nus, pli segira che vegn ad esser Vossa di­

mora a l’ospital. Dumandai cura che Vus
entrais en l’ospital, tge medis e tge persu­
nal da tgira ch’èn responsabels per Vus.

Infurmai ils medis ed il persunal da tgi­
ra davart Vossas malsognas e Voss medica­
ments. N’emblidai betg d’inditgar Vossas
allergias. Per exempel allergias cunter me­
dicaments, victualias, materials che ve­
gnan duvrads a l’ospital (sco dischinfec­
tants, plasters, products da cuntrast) e.u.v.

Pertutgant mintga consultaziun e
mintga tractament medical, sco era con­
cernent mintga nov medicament duessas
Vus avair chapì pertge che Vus duvrais
quels, tge consequenzas ed effects ch’els
han, co che quels vegnan exequids e tgi che
exequescha quels.

Dumandai suenter, sche Vus n’avais
betg chapì tut! I gida da repeter las infur­
maziuns cun agens pleds en in discurs cun
il persunal da tgira u cun ils medis. Faschai
l’emprova!

Sche Vus n’essas betg segir che tut func­
ziunia correctamain, dumandai suenter.
Sche Vus survegnis infurmaziuns cuntra­
dictoricas, supplitgai adina per in scleri­
ment!

Sche Vus avais dumondas, dumandai
uschè spert sco pussaivel. Na spustai betg
la dumonda sin l’auter di! N’hajas naginas
retegnientschas da far attent ad in problem
u da dumandar suenter pliras giadas, gist
era perquai ch’il persunal da tgira po va­
riar.

Sche Vus avais novs sintoms, commu­
nitgai quai immediat al persunal da tgira
u al medi. As annunziai per exempel im­
mediat, sche Vus avais mal u fadia da trair
flad!

Sche Vus remartgais sco genitur u con­
famigliar ch’il stadi da sanadad da Voss uf­
fant u da Voss confamigliar sa pegiurescha,
annunziai quai immediat ad ina persuna

da tgira u ad in medi. Dumandai suenter
fin che lur explicaziuns èn cleras e cunten­
taivlas.

Uffants e pazients cun restricziuns
Era Voss confamigliars e Voss amis pon
contribuir a Vossa segirtad e resguardar las
recumandaziuns. Voss confamigliars pon
esser attents e far per Vus dumondas.
Quatter egls vesan dapli che dus. Quatter
ureglias audan dapli che duas.

Ils tips e las recumandaziuns che ve­
gnan preschentads qua valan cunzunt era
per ils geniturs d’uffants pli pitschens e per
ils confamigliars da pazients creschids cun
ina capacitad da decider restrenschida: per
exempel pazients cun demenza, pazients
senza schientscha u pazients cun in impe­
diment spiertal.

Sco genitur enconuschais Vus il me­
glier Voss uffant. Sco confamigliar enco­
nuschais Vus il pazient meglier ch’ils me­
dis ed il persunal da tgira. Vossas impres­
siuns èn pia impurtantas e preziusas per
noss collavuraturs!

Sco genitur avais Vus il dretg da star
cun Voss uffant. Quai vala era, cura che
Voss uffant vegn examinà, tractà u tgirà.
Sche Vossa preschientscha n’è betg giavi­
schada u betg pussaivla, supplitgai per
in’explicaziun.

Dischinfectar ils mauns
Infecziuns a l’ospital èn frequentas. Per
evitar infecziuns èsi impurtant ch’i na ve­
gnian transferids nagins scherms (bacte­
rias, virus) d’in pazient a l’auter. Il meglier
è da dischinfectar ils mauns (unscher en ils
mauns cun ina soluziun d’alcohol)!
Avant mintga acziun ed avant mintga con­
tact corporal cun in pazient duessan il per­
sunal da tgira, ils medis ed auters terapeuts
dischinfectar ils mauns. Mintgatant vegn
quai però emblidà. Era sch’ils collavura­
turs utiliseschan guants, duessan ils mauns
vegnir dischinfectads avant che trair en els.

Faschai era Vus attenziun ch’ils collavu­
raturs dischinfecteschian ils mauns. Quai
è in grond agid.

Sche Vus vesais ch’ils collavuraturs
n’unschan betg en ils mauns cun ina solu­
ziun d’alcohol: Dumandai avant il tracta­
ment, sch’els hajan dischinfectà ils mauns!
N’hajas naginas retegnientschas dad era
dumandar quai ils medis!

Co pudais Vus dumandar? Vus pudais
per exempel dir: «Jau sun cuntent, sche
tuts dischinfecteschan ils mauns. Perquai
less jau anc ina giada dumandar Vus, sche
Vus avais dischinfectà ils mauns.» U che
Vus pudais dir: «Jau fatsch quitads pervi

d’infecziuns e sun cuntent, sche tuts disch­
infecteschan ils mauns. Avais Vus dischin­
fectà Voss mauns?»

Faschai attenziun che era Vus e Voss
confamigliars dischinfecteschian regular­
main ils mauns durant Vossa dimora a
l’ospital. Plinavant èsi absolutamain ne­
cessari da lavar ils mauns suenter ir sin tua­
letta!

Medicaments
Infurmai in medi u ina persuna da tgira
davart tut ils medicaments che Vus pren­
dais actualmain. Il meglier èsi, sche Vus fa­
schais ina glista e prendais quella cun Vus.
Inditgai er uschenumnads medicaments
«miaivels», per exempel ervas, meds vege­
tals u omeopatics, medischina chinaisa,
vitamins, minerals (oligoelements), adi­
tivs alimentars u products anti­aging.
N’emblidai era betg da nudar ils medica­
ments che Vus prendais mo sporadica­
main (p.ex. tablettas cunter mal il chau).
Inditgai er ils medicaments che Vus na
cumportais betg.

Inditgai al medi u al persunal da tgira
tut Vossas allergias. Per exempel allergias
cunter medicaments, victualias, materials
che vegnan duvrads a l’ospital e.u.v.

Avant che prender in nov medicament
dumandai, per tge ch’el saja bun, tge che
Vus stoppias savair areguard l’applicaziun
e las reacziuns secundaras e sch’ils medica­
ments che Vus prendais sa cumportian.
Sche Vus remartgais suenter avair prendì
in medicament ina reacziun nunusitada,
annunziai quai immediat ad ina persuna
da tgira u ad in medi.

Guardai bain sin mintga medicament.
Verifitgai ch’igl è il gist medicament.
Schai, sche Vus manegiais che Vus hajas
survegnì in medicament sbaglià, ina dosa
sbagliada, il medicament il mument fallà
u memia blers medicaments. Na prendai
betg il medicament uschè ditg che Vus
avais dubis.

Dumandai ina persuna da tgira u il me­
di per ina glista dals medicaments che Vus
survegnis a l’ospital. Na prendai mai me­
dicaments dad auters! Na dai betg Voss
medicaments ad in’autra persuna! Tge
ch’è bun per Vus, po far grond donn ad in
auter uman.

Laschai Voss medicaments adina mo
sin Vossa atgna maisina da notg e nagliur
auter en la chombra. Uschia evitais Vus
ch’ina persuna prendia per sbagl in medi­
cament fallà.

Operaziuns
Avant e suenter operaziuns è Vossa atten­
ziun fitg appreziada.

As infurmai tar il medi davart l’opera­
ziun planisada fin che Vus avais chapì tut.
Durant il discurs pudais Vus repeter cun
agens pleds quai ch’il medi As ha declerà.
Uschia controllais Vus, sche Vus avais en­
cletg tut. Maletgs u skizzas da l’operaziun
a èn in agid per chapir meglier quai che As
spetga. Dumandai per tals!

Dumandai il medi per ina copia dal
protocol d’infurmaziun davart l’opera­
ziun planisada.

Sch’il lieu d’operaziun vegn marcà or­
davant cun in fieuter sin Voss corp, guar­
dai ch’il dretg lieu vegnia marcà. Schai im­
mediat, sche Vus avais dubis ch’i sa tractia
dal dretg lieu. Sch’il lieu d’operaziun na
vegn betg marcà, dumandai pertge che
quai na vegnia betg fatg.

Gidai a proteger la plaja d’operaziun.
Mo ils medis u il persunal da tgira cun
mauns dischinfectads dastgan midar la fa­
schadira. Infurmai immediat il medi u il
persunal da tgira, sche la plaja d’operaziun
fa mal, vibrescha, daventa cotschna u um­
ida, ubain sche la faschadira sa distatga u
en cas d’auters problems.

Mo il persunal da tgira u ils medis èn
autorisads da controllar la plaja d’opera­
ziun e da midar la faschadira!

Evitar scumbigls
A l’ospital hai fitg blera glieud, mintgatant
mo per in curt temp. La medischina mo­
derna fa incumbensas cumplitgadas e va­
riadas, e quai savens il medem mument.
Malgrà tutta premura poi capitar che

chaussas, infurmaziuns u umans vegnan
scumbigliads. Nus faschain tut per evitar
quai. Tuttina gidi, sche Vus contribuis
uschè bler sco pussaivel per evitar scum­
bigls.

Guardai ch’ils medis, il persunal da tgi­
ra ed ils terapeuts fetschian adina atten­
ziun che Vus sajas il dretg pazient. Per far
la segira dumondan els per exempel Voss
num da famiglia, Voss prenum e Vossa
data da naschientscha. Quai è impurtant
avant mintga consultaziun e tractament. I
po dar che Vus As stuais identifitgar pliras
giadas. Cooperai mintga giada! Numnai
Voss prenum e num da famiglia correct,
per che Vus na daventias mai la victima
d’in scumbigl. Sch’insatgi As pledenta cun
il num fallà u sch’insatgi pronunzia Voss
num a moda malarticulada, curregi im­
mediat il scumbigl e schai tgi che Vus es­
sas. Sch’ins fa insatge cun Vus e Vus n’es­
sas betg segir, sche propi Vus essas mane­
già, dumandai suenter.

Sche Vus survegnis ina transfusiun da
sang, controllai che Voss prenum, Voss
num da famiglia e Vossa data da na­
schientscha èn scrits correctamain sin il
product da sang (satget). Faschai la con­
trolla ensemen cun la persuna da tgira u il
medi.

Salas da parturir e staziuns per novna­
schids ed uffants pitschens: sche Vus pum­
pais giu latg­mamma, guardai che las but­
tiglias da latg ed ils gutters per Voss uffant
sajan nudads cun il prenum ed il num da
famiglia correct.

Bandunar l’ospital
Cura che Vus dastgais bandunar l’ospital,
duessas Vus savair tgi ch’è responsabel per
l’ulteriur tractament, tgi che retschaiva il
rapport d’extrada, a tge che Vus stuais far
attenziun, tge medicaments che Vus stuais
prender vinavant ed en tge dosagi, tge
novs medicaments che Vus stuais prender
vinavant, tge medicaments da pli baud
ch’èn vegnids substituids tras auters, tge
che Vus stuais resguardar per il temp da re­
convalescenza, tar tge sintoms che Vus
stuais As annunziar nua, nua che Vus pu­
dais ir, co che Vus arrivais là sco er co e da
tgi che Vus vegnis tractà là.

Pretendai ina copia dal rapport d’extra­
da u dal rapport curt. Quests documents
cuntegnan Vossas diagnosas, Vossas pre­
scripziuns e Voss medicaments.

Sche Vus stuais prender vinavant me­
dicaments, dumandai per in plan da me­
dicaments. Quel duai inditgar tge medi­
caments che Vus stuais prender cura, co,
quant ditg ed en tge dosadi.

Dumandai, schebain Vus survegnis ils
medicaments necessaris per ils proxims dis
ed in recept.

Dumandai, cura che Vus avais dad ir la
proxima giada sin controlla e pretendai,
sche necessari, in attest dal medi che con­
ferma Vossa inabilitad da lavurar.

Tge far, sch’igl è tuttina
capità in sbagl?

Sch’igl è capità in sbagl durant Vossa di­
mora a l’ospital u sche Vus avais forsa ob­
servà in tal, infurmai immediat il medi u
il persunal da tgira. Vus pudais er As driz­
zar ad in auter post. Varsaquants ospitals
han in post per ils pazients, in servetsch da
mediaziun u in biro per reclamaziuns. Ma
i dat era posts da consultaziun externs.
Dumandai ina persuna da tgira u in post
a l’ospital a tgi che Vus pudais As adressar.

Sch’igl è capità in sbagl durant Vossa
dimora a l’ospital, dumandai il medi tge
ch’è capità exactamain. Dumandai tge
consequenzas ch’il sbagl po avair per Vos­
sa sanadad e tge che vegn fatg per evitar in
ulteriur donn.

Sbagls pon capitar er a l’ospital – sco dapertut, nua che lavuran umans. FOTO: JMG / PIXELIO

La preschentaziun:
Fundaziun per la segirtad dals pa­
zients. Ans gidai evitar sbagls! Vossa 
segirtad a l’ospital. Turitg 2013

Dapli infurmaziuns:
chatta.ch/?hiid=3656
www.chattà.ch

Sguard a l’intern da la broschura.

Guaud e laina en Svizra 
L’Uffizi federal d’ambient infurmescha

� En intervals regulars edescha l’Uffizi
federal d’ambient la broschura infurmati­
va «Guaud e laina en Svizra». Quella
orientescha en furma concisa e cun ci­
fras actualisadas davart la muntada dal
guaud e l’utilisaziun dal lain en Svizra.
Dapi il 1987 cumpara la broschura er en
versiun rumantscha; «chattà» dat in
sguard a l’ediziun actuala.

Il guaud sa mida
Il Giura, caracterisà da guauds da pascula­
ziun, ha ses num dal celtic e quest num si­
gnifitga «guaud». Senza l’influenza dals um­
ans cuvriss il guaud la gronda part da la Sviz­
ra. Runcadas han in pau a la giada avert la
cuntrada. En il rom da l’industrialisaziun èn
la finala vegnidas runcadas entiras spundas.
La Lescha davart la polizia forestala da l’onn
1876 ha franà quest’explotaziun da rapina.
En il fratemp è la surfatscha da guaud sa sta­
bilisada e là nua che l’agricultura scumpara,
sa derasa il guaud schizunt.

Il guaud viva
Plantas da biotop: Las plantas veglias èn se­
gnadas da chametgs, da stemprads e da de­
cadenza. Las sfessas, ils cuvels e las plazzas

marschas che resul­
tan vegnan abitadas
da mistgels, bulieus,
insects, utschels,
utschels­mezmieur
e d’autras spezias. La

planta daventa sez in spazi da viver.
Laina morta: Blers bulieus, baus e bleras au­
tras spezias na pon betg viver senza laina
morta. Cun decumponer bists e roms morts
giu, dattan quests organissems enavos sub­
stanzas nutritivas al terren dal guaud e ser­
van sco nutriment ad autras spezias sco per
exempel al pitgalain.
Ur dal guaud: Sch’ins quinta ensemen tut ils
urs dal guaud da la Svizra, tanschan quels
trais giadas enturn la terra. Tuttina grond è
lur potenzial sco spazi da viver e sco collia­
ziun.
Reservats da guaud: En ils reservats da guaud
natiral pon plantas da biotop e laina morta
madirar senza disturbis, entant ch’en ils re­
servats da guaud spezial vegn la laina taglia­
da uschia ch’i resultan tips da guaud adat­
tads per orchideas ed autras spezias raras.

Il guaud producescha
Ritga purschida: Dal guaud derivan victuali­
as sco bulieus, mel d’avieuls, charn da selva­
schina u chastognas. Er ina gronda part da
l’aua da baiver vegn producida d’intschess
dal guaud. Il product dal guaud il pli impur­
tant è però la laina.
Materia prima laina: Ils guauds svizzers
produceschan mintga trais secundas in
meter cubic laina u annualmain 10 mil­
liuns meters cubic laina. Tenor il princip
da la persistenza dastga vegnir taglià a lun­
ga vista mo tanta laina sco ch’i crescha
suenter. Convertì en ina hectara guaud
correspunda quai a 7,4 meters cubic, uti­
lisads vegnan da quai 6,6 meters cubic. In
terz dal tagl è laina da feglia, dus terzs lai­
na da dascharina che vegn preferida en la
construcziun.

Protecziun dal clima: Cun crescher retiran las
plantas il gas climatic CO2 da l’atmosfera.
Tranter il 2008 ed il 2012 ha il guaud sviz­
zer arcunà en questa moda annualmain 1,6
milliuns tonnas CO2. Quai è circa in terz da
quella quantitad da CO2 che la Svizra stuess
reducir da sia svapur durant quest temp, te­
nor las obligaziuns internaziunalas.

Il guaud protegia
Privels da la natira: Guauds da protecziun
preservan ils umans, ils edifizis e las lingias
da traffic cunter bovas, lavinas, u crudada da
crappa ed eviteschan l’erosiun. Blers guauds
reduceschan il privel che laina e glera arri­
vian en ils auals e sminueschan uschia inun­
daziuns e bovas.
Tgira dal guaud da protecziun: Senza tgira sa
pegiurescha l’effect dals guauds envers ils

privels da la natira: Els daventan veglianders
e memia spess e sviluppan ina structura dis­
favuraivla. Intervenziuns forestalas cumbat­
tan cunter quai, promovan la creschientscha
da spezias da plantas confurmas al lieu e gi­
dan las plantas giuvnas a sa sviluppar.
Aua da baiver: Circa 80 pertschient da l’aua
da baiver resulta en Svizra da l’aua sutterra­
na. Per l’alimentaziun da l’aua è fitg impur­
tanta l’aua da sfundrada che pervegn dal ter­
ren dals guauds. Per il pli è ella d’ina quali­
tad excellenta e cuvra circa 40 pertschient
dal basegn.

Il guaud sut squitsch
Substanzas nuschaivlas: Er sche l’aria è da­
ventada pli netta ils ultims 30 onns, fan vi­
navant donn al guaud l’ozon sco er las con­
taminaziuns da l’aria che cuntegnan nitro­
gen. Las limitas per nitrogen èn surpassadas
sin passa 90 % da la surfatscha da guaud; la­
dadas surproporziunalas ed aschentaziun
dal terren èn las consequenzas.
Midada dal clima: Fin la fin dal 21avel
tschientaner ristgan las temperaturas da cre­
scher en Svizra per 4 °C ed i dastgassan s’aug­
mentar stemprads, setgiras ed incendis da
guaud. Eveniments extrems indebleschan il
guaud e pussibiliteschan che organissems
nuschaivels sa derasan.
Organissems nuschaivels: Las circulaziuns dal
commerzi creschentas fan arrivar en Svizra
spezias privlusas betg confurmas al lieu sco
il bau­buc asiatic.
Donns da ruier: Aviezs ed autras spezias da
plantas èn periclitadas, sche chavriels, cha­
mutschs u tschiervs rujan lur chatschs. Sen­
za animals da rapina gronds u senza chatscha
s’augmentan els sproporziunadamain.
Aventuras en il guaud: Il guaud svizzer è da­
manaivel. Mintga segunda persuna cuntan­

scha il guaud en pli pauc che diesch minu­
tas. L’effect recreativ dal guaud vegn appre­
zià e nizzegià intensivamain. Il pli savens vi­
sitan las persunas il guaud per ir a spass, per
far sport u simplamain per far ina pausa. Las
scolas e las scolinas chattan en il guaud ina
«gronda stanza da scola» cun ina gronda va­
lur d’aventura.

Il guaud ed jau
In guaud per tuts: Cuntrari ad auters pajais
europeics dastgan ins ir libramain en il
guaud svizzer – ina purschida, da la quala
quatter da tschintg abitants fan diever regu­
larmain.
En possess multifar: Circa in quart milliun
Svizras e Svizzers han in toc guaud en lur
proprietad. La gronda part dal guaud appar­
tegna dentant al maun public.
Reglas simplas: En il guaud èsi pussaivel da
far las pli differentas activitads. Per ch’ils uti­
lisaders umans ed ils abitants animalics gia­
jan bain perina, ston ins observar intginas
reglas: respectar absolutamain las fermadas
per tagls da laina; restar sin las rutas e sendas
segnadas cun far sport da naiv, cun ir cun il
velo da muntogna e cun ir a sella en il guaud;
tegnair ils chauns sut controlla e – per pro­
teger la selvaschina – betg als laschar vaga­
bundar; observar ils avertiments d’incendis
da guaud e betg ir en il guaud, sch’i dat in
alarm da stemprads; betg laschar enavos ru­
ment en il guaud.

Guaud ed economia
Grondas midadas: L’economia forestala sviz­
ra cun sias circa 7000 plazzas da lavur su­
bescha actualmain ina midada structurala.
Pervia da la concurrenza internaziunala che
daventa pli e pli dira fa la gronda part dals
manaschis forestals dapi ils onns 1990 per­
ditas finanzialas. Perquai èsi necessari da far
ulteriuras stentas per augmentar l’effizienza.
Prestaziuns betg cuvridas: Il retgav da la ven­
dita da laina na cuvra savens betg ils custs
dals tagls da laina e na cuvra insumma betg
ils custs per la tgira dal guaud da protecziun,
per la promoziun da la biodiversitad u per il
mantegniment d’implants da recreaziun.
Malgrà ils puncts da partenza innovativs –
sco per exempel il manaschi da parcs da su­
gas u da santeris forestals – è necessaria ina
promoziun publica.
Promoziun statala: Tut en tut metta la Con­
federaziun a disposiziun 135 milliuns francs
per promover l’economia forestala. In terz
da quels va a favur da la protecziun cunter
privels da la natira.

Lain è cultura
Tradiziun: Dal cumenzament ennà è la vita
umana colliada cun il lain. En ils territoris
rurals da la Svizra ch’han bler guaud è il lain
restà durant millennis il material da con­
strucziun principal.
Innovaziun: Oz è il lain in material innova­
tiv. El isolescha cunter perditas da chalur, è
surprendentamain resistent al fieu, sa lascha
furmar e sa lascha colliar cun blers auters
materials. Mobiglias da design ed edifizis
moderns fin ad 8 plauns consistan pli e pli
da lain. Novs stgaudaments da laina produ­
ceschan ultra da chalur per part er electrici­
tad.
Construir cun lain: La chamona Monte­Ro­
sa fa frunt al vent ed a l’aura sin passa 2800
meters sur mar. Pussaivel è quai grazia ad ina
construcziun purtanta da lain cun qualitads
excellentas dal material. Er a cundiziuns
main extremas vegni construì cun lain: Fin
l’onn 2012 è la part dals edifizis da lain vi da
l’entir dumber d’edifizis s’augmentada en­
taifer 3 onns per 15 pertschient e tar edifizis
da plirs plauns schizunt per 50 pertschient.

Laina preziusa
Import – export: En connex cun la laina èn
ils pajais da la UE ils partenaris commerzials
ils pli impurtants da la Svizra; laina tropica
è percunter da fitg pitschna impurtanza. Ils
exports da laina svizra èn sa reducids dapi
l’onn 2008 e dapi lura han ins er taglià main
laina indigena.
Creaziun da valur: La Svizra exportescha cir­
ca la medema quantitad da laina sco ch’ella

importescha. La laina per l’export è dentant
main elavurada che quella importada. Pass
da lavur impurtants vegnan fatgs a l’exteriur,
perquai ch’ils custs èn pli bass là e perquai
che en noss pajais mancan las capacitads da
producziun correspundentas. La Svizra per­
da tras quai ina pussaivla creaziun da valur.

Responsabladad per la laina
Laina svizra persistenta: La Lescha dal guaud
da la Svizra scumonda da runcar guaud e
pretenda che la laina vegnia producida eco­
logicamain ed en moda socialmain suppor­
tabla. Il segn da derivanza «Lain svizzer» per­
metta a las consumentas ed als consuments
da renconuscher en moda simpla l’origin.
Derivanza transparenta: En tscherts pajais
arriva sin il martgà laina, da la quala il tagl
destruescha guauds e privescha la popula­
ziun residenta da sia basa d’existenza. Per far
frunt a quest svilup ha la Svizra introducì
in’obligaziun da decleraziun per pajais d’ori­
gin e per spezias da lain. La vendita da laina
tagliada illegalmain è scumandada.
Labels internaziunals: La certificaziun tenor
ils standards da FSC u PEFC dat perditga –
independentamain dal pajais d’origin –
d’ina cultivaziun dal guaud persistenta. Ils
sigils da qualitad FSC (forest stewardship
council) e PEFC (programme for the endor­
sement of forest certification schemes) stat­
tan per lain e per products da lain che deri­
van da guauds cultivads persistentamain.

Lain è energia
Indigena: Circa la mesadad dal consum sviz­
zer da laina serva a la producziun d’energia.
Suenter la forza idraulica è en noss pajais la
laina pia la funtauna d’energia regenerabla
la segund impurtanta e cumpiglia bundant
10 pertschient da la dumonda da chalur.
Ecologica: L’energia che vegn producida cun
laina svizra correspunda annualmain ad 1,1
milliardas liters ieli da stgaudar. Cur che la
laina arda, scappa mo tant CO2 en l’atmo­
sfera sco quai che las plantas avevan arcunà
avant. La laina è pia neutrala per il clima e
meglierescha la bilantscha da CO2 da la
Svizra.
Moderna: Bleras installaziuns da combusti­
un da la Svizra èn pignas per in unic local.
Ils ultims onns è s’augmentà il dumber da
stgaudaments pli gronds ed automatics.
Quels produceschan adina pli savens er cur­
rent ed èn pli ecologicas grazia a buns filters.
En il chamin privat gida la dretga moda da
far fieu a mitigiar la contaminaziun da l’aria.

La laina en circulaziun
Cun ina «utilisaziun multipla» intelligenta
ha la laina pli che mo ina vita: Laina duvra­
da nunchargiada (or d’edifizis u da palettas
e.u.v.) po vegnir duvrada per producir plat­
tas cumprimidas e plattas da fibras, tocs pal­
piri pon vegnir reciclads ed en in ultim pass
vegnì producì energia or da la laina. Plirs
stgalims d’utilisaziun u pliras cascadas aug­
mentan uschia la creaziun da valur, reduce­
schan il consum da resursas e lian il gas cli­
matic CO2 durant in temp pli lung.

Gia per la tschintgavla giada è la broschura er cumparida en versiun rumantscha.

«Guaud e laina 
en Svizra» cun­
tegna numeru­
sas tabellas e 
graficas infur­
mativas.

La preschentaziun:
Uffizi federal d’ambient. Guaud e lai­
na en Svizra. Berna 1987, 1995, 
2003, 2010 e 2015.

Dapli infurmaziuns:
chatta.ch/?hiid=489
www.chattà.ch

Basas giuridicas 
federalas

La lescha e l’ordinaziun davart il guaud
fixeschan ch’il guaud duai vegnir man­
tegnì en sia surfatscha, en sia reparti­
ziun geografica ed en sia qualitad e
ch’el duai ademplir sias funcziuns da
protecziun, d’utilisaziun e da recrea­
ziun.

La preschentaziun:
Dossier «Museums da la Surselva»

Dapli infurmaziuns:
chatta.ch/? hiid=3628
www.chattà.ch

Ils museums da la Surselva
Purtrets dals museums ed archivs culturals dal Grischun

� Il portal www.museums-grischuns.
ch è vegnì lantschà il 2013 da l’Uffizi da 
cultura ensemen cun las radund 90 in-
stituziuns purtretadas. La preschenta-
ziun dad oz cumpiglia las descripziuns 
dals museums ch’èn da chasa en las 
differentas parts da la Surselva.

Arcun da tradiziun Laax
En l’anteriura chascharia dal 19avel 
tschientaner mussa il museum local da 
Laax co ch’ina famiglia da purs viveva 
avant 150 onns. Correspundentamain 
cuntegnan la cuschina, la stiva e la chom­
bra mobiglias ed objects istorics. Enri­
tgids vegnan ils locals tras la preschenta­
ziun da differentas laternas u stgellas. La 
part la pli veglia dal museum è la stalla da 
l’onn 1696. Quella è vegnida reconstrui­
da l’onn 1984 sper il museum. 

Il museum local tematisescha er il svilup
dal vitg puril al lieu da turissem che Laax ha
fatg durant il 20avel tschientaner. Quest
process vegn illustrà tras exponats dals sec­
turs turissem e sport sco er tras ina preschen­
taziun audiovisuala.

Il museum local da Laax ha ina collecziun
da passa 2200 bains culturals ch’èn tuts ve­
gnids producids d’abitantas u d’abitants da
Laax u ch’èn arrivads en il vitg tras marida­
glias. La collecziun è vegnida stabilida da
l’uniun culturala da Laax, l’uschenumnà
«Cerchel cultural». Sias commembras e ses
commembers tgiran er il museum dapi
l’avertura l’onn 1980.

Museum regiunal Surselva a Glion
Il Museum regiunal Surselva maina las visi­
tadras ed ils visitaders en il mund preindu­
strial, nua che la vita economica era caracte­
risada da l’artisanadi, da l’agricultura e da
l’economia da chasa.

L’exposiziun en l’edifizi istoric «Casa 
Carniec» mussa sin set plauns co ch’ils 

umans 
d’antruras 
dumagna­
van lur exi­
stenza e co 
ch’els s’or­
ganisavan 
en la fami­
glia ed en la 

cuminanza dal vitg. Ina selecziun da pas­
sa 100 films illustrescha supplementar­
main l’exposiziun. Il museum realisescha 
regularmain exposiziuns spezialas.

Uffants èn bainvegnids en il Museum 
regiunal Surselva. Sin la «tura d’uffants» 
pon els empruvar ora trenta objects spe­
zials. Classas da scola pon tscherner tran­
ter otg lavuratoris d’aventura davart ve­
glias tecnicas artisanalas sco far paun, fi­
lar e taisser. Intermedià vegn er il tema 
«Schuobacheclers».

Dapi sia fundaziun l’onn 1979 ha il 
Museum regiunal Surselva stabilì – cun­
zunt tras la lavur dad Alfons Maissen 
(1905­2003) – ina collecziun voluminu­
sa d’iseglia istorica da l’agricultura, dal 
mastergn e da l’economia da chasa. Oz 
dumbra l’inventari dal museum da Glion 
passa 9600 objects.

Museum local Althus
a Camana-Boda, Stussavgia

Il Museum local Althus a Camana­Boda
preschenta la moda da viver tradiziunala da
la populaziun gualsra ch’ha colonisà a partir
da l’onn 1300 la Val Stussavgia nà dal sid. La
chasa sezza è ina part da questa cuntrada da
cultura e represchenta il pli vegl tip da cha­
sas gualsras ch’è anc mantegnì en la val. Il
museum local dispona d’ina collecziun che
documentescha en moda cumplessiva il
mintgadi puril e l’artisanadi.

Malgrà che la chasa istorica n’è betg
uschè gronda, n’ha ella betg mo ina stiva
(«Stubä»), ina cuschina («Chuchi»), in
tschaler («Chäller») e chombras («Spii­
cher»), mabain er in tschaler da latg
(«Chòòltchammerä») ed ina bargia da lai­
na («Schithus»). Ils locals èn endrizzads
cun mobigliar istoric e vegnan enritgids
tras differents isegls e products artisanals.

Da vesair èn per exempel in taler e nume­
rusas ovras tessidas u fatgas cun crutsch.

Il museum local, che tematisescha er 
dumondas sco l’emigraziun u che pre­
schenta l’artisanadi da chalger, na vul 
betg mo mantegnair bains culturals, ma­
bain er esser in lieu da scuntrada tant per 
persunas indigenas sco er per giasts.

Stalla d’exposiziun Turra
Stussavgia-Thalkirch

En la stalla d’exposiziun Turra Stussavgia­
Thalkirch vegnan tematisadas las differentas
sorts da stallas da la cuntrada culturala da la
Val Stussavgia. Damai che l’edifizi sez è ina
stalla veglia, serva el il medem mument sco
local da museum e sco object d’exposiziun.

A l’intern vegn mussà tge funcziuns agri­
culas che las stallas avevan e co ch’ellas èn ve­
gnidas construidas – era en connex cun ils
abitadis spapagliads ch’èn tipics per questa
val. En pli vegnan explitgads differents arti­
sanadis vegls, per exempel co ch’ins fascheva
tetgs cun schlondas. Las visitadras ed ils visi­
taders pon era metter sezs schlondas ni travs.

La stalla d’exposiziun Turra vegn mena­
da da l’Uniun stallas da Stussavgia che s’en­
gascha per il mantegniment da las stallas sco
impurtantas perditgas istoric­culturalas
d’ina agricultura decentrala ed anc betg mo­
torisada.

Museum local Gandahus
a Val S. Pieder

Il Gandahus a Val S. Pieder mussa en mo­
da multifara la cultura e la moda da viver
dals Gualsers ch’èn immigrads il 13avel
tschientaner dal Vallais en il Grischun e
ch’han populà a partir da l’onn 1300 la Val
S. Pieder. La religiun e la tradiziun, ma er
l’agricultura alpina e differents artisanats
vegnan preschentads a maun d’objects isto­
rics da la val.

Ina particularitad impurtanta da la 
cultura gualsra exprima er l’istorgia dal 
museum: Il Gandahus, construì durant 
il 16avel tschientaner, è vegnì transferì 
sco uschenumnà «Gmeiwärch», pia en 
lavur cumina gratuita, davent da ses lieu 
anteriur fin en il vitg da Val S. Pieder. Da­
pi l’onn 1947 è el accessibel a la publici­
tad e furma oz in center cultural.

Sco spezia da «dependance museala» 
sa chatta il «Spiicherli» da Zerfreila, l’ul­
tim graner da ses gener en la val, en la 
proxima vischinanza dal museum. A 
maun da films vegnan er tematisads qua 
ils «schuobacheclers» che stuevan bandu­
nar pli baud durant la stad la patria per ir 
a lavurar en il Schuob.

Lavuratori istoric dals frars Giger
a Schnaus

Il lavuratori mecanic dals frars Giger, ch’è
vegnì fundà enturn l’onn 1870, è in pi­
tschen monument da l’istorgia industria­
la. I sa tracta dal lieu da producziun origi­
nal dals uschenumnads criecs da Schnaus.
En ina furma levamain adattada vegnan
quels duvrads anc oz en il Butan ed en Bo­
livia. Ils criecs alpins – che pon arar la ter­
ra en in’unica tratga – èn vegnids produ­
cids a partir da l’onn 1877 durant bun­
dant in tschientaner.

Gist sco l’invenziun dals criecs deriva 
il lavuratori cun fravgia dal construider 
da resgias e da mulins Arnold Giger 
(1843­1908). Ina roda d’aua en l’aual da 
Siat metta en moviment las maschinas 
dal lavuratori. Sur ina suga d’atschal 
d’ina lunghezza da 156 meters fa ella ir il 
mecanissem a tschinta en il lavuratori. 
Qua tras ha il lavuratori, che vegn tgirà 
oz dals sutbiadis dad Arnold Giger, l’uni­
ca roda d’aua cun transmissiun a suga en 
Svizra.

Il lavuratori cun fravgia mussa maschi­
nas ed utensils sco p.ex. ina mola, in turn,
ina resgia a bindel, ina maschina da spla­
nar ed ina maschina stabla da furar. E sa
chapescha ch’ins po contemplar exem­
plars dal criec da Schnaus legendar.

Museum Meister da Vuorz a Vuorz
Il Museum Meister da Vuorz sa deditge­
scha ad in artist dal temp medieval ch’ins
n’enconuscha betg per num. Pervia da ses
frescos en la baselgia da Vuorz vegn el sim­
plamain numnà maister da Vuorz. Durant
l’emprima mesadad dal 14avel tschienta­
ner ha quest artist picturà baselgias ed edi­
fizis profans en il Grischun. Sia ovra vala
sco singulara per la pictura da paraid al
nord da las Alps.

Perquai ch’ils frescos gotics dal maister
da Vuorz orneschan pliras baselgias en il
Grischun, na datti – per motivs evidents
– nagina collecziun sco tala davart quest
artist. Il center vegn perquai chapì sco lieu
d’infurmaziun e d’intermediaziun. El pre­
schenta las ovras dal pictur, mussa sia im­
purtanza e sia influenza ed illustrescha il
temp che l’artist ha vivì.

Il Museum Meister da Vuorz è a me­
dem temp il museum local da Vuorz. En
exposiziuns temporaras vegnan preschen­
tadas mobiglias ed objects da diever che
raquintan il mintgadi dal vitg, surtut dal
19avel tschientaner. Il museum en la Ca­
sa Cadruvi cumpiglia er in pastrign cun in
furn.

Museum sursilvan
Cuort Ligia Grischa a Trun

La Cuort Ligia Grischa represchenta tant sco
edifizi sco er sco museum l’istorgia da la Sur­
selva. La chasa barocca, construida tranter
1674 e 1679, era la residenza da stad dals
avats da Mustér ed a medem temp la chasa­
cumin da la Lia Grischa, da la quala è la fi­
nala resortida – ensemen cun la Lia da la
Chadé e cun la Lia da las Diesch Dretgiras –
il Grischun dad oz.

Il museum ch’è vegnì avert l’onn 1934 
dispona da locals imposants, sco la sala 
dals «landrechters» cun las vopnas da tut 
ils chaus­lia da la Lia Grischa u l’anteriu­
ra abitaziun dals avats da Mustér.

La Cuort Ligia Grischa mussa expo­
nats da l’istorgia regiunala; il museum 
posseda differentas collecziuns davart la 
cultura populara, ina collecziun d’armas 
ed ina biblioteca. Undrads vegnan er ils 
artists da Trun Alois Carigiet (1902­
1985) e Matias Spescha (1925­2008). 
Contemplar pon ins plinavant il tschep 
da l’ischi, sut il qual la Lia Grischa è ve­
gnida fundada l’onn 1424. Il museum 
realisescha ultra da quai exposiziuns spe­
zialas dals secturs art e cultura.

Museum claustral a Mustér
Il Museum claustral a Mustér mussa las di­
mensiuns da l’istorgia natirala e culturala da
la Surselva. L’accent vegn mess sin l’istorgia
da l’abazia ch’è circa 1300 onns veglia. Illu­
strada vegn quella cun numerus exponats
che tanschan dal temp medieval tempriv fin
al temp modern. D’ina impurtanza particu­
lara èn utensils liturgics, vestgids e statuas,
dals quals ils emprims dateschan da l’empri­
ma part dal 13avel tschientaner. Cumpletta­
da vegn la partiziun d’istorgia culturala tras
in’exposiziun speziala cun iconas da l’orto­
doxia russa e greca.

La partiziun d’istorgia natirala dat ina
survista geologica da la regiun e mussa mi­
nerals e cristals da la Surselva. Preschentada
vegn er la fauna indigena. Ultra da quai ve­
gnan tematisadas lavurs che conventuals da
Mustér han fatg davart las scienzas natiralas.

Museum Cristallina a Mustér
A maun da 500 exponats preschenta il Mu­
seum Cristallina ils minerals da la Surselva
– ina da las regiuns nua ch’ins chatta ils pli
blers minerals en Svizra. Ils exponats èn
cristals libers, numnads en la lingua tecni­
ca «gruppas da cristals». Ils chats derivan da
l’entira Surselva, tranter auter dals territo­
ris renumads per cristals: la Val Giuv e la
chavorgia dal Cavradi. Preschentadas ve­

gnan las gruppas ensemen cun chats d’aur
en il plaun sutterran da la halla da gimna­
stica Cons. 100 ulteriurs cristals èn expo­
nids en l’hotel Rhätia a Mustér.

Il Museum mussa cristals da collecziuns
privatas, da chavacristals indigens sco er da
la collecziun da l’uniun Cristallina Mustér.
Las gruppas da cristals exponidas repre­
schentan tut ils cristals ch’ins po chattar en
Surselva. Ultra da differents tocs d’aur vegn
er mussada ina gronda gruppa d’aur. Quel­
la deriva dal pli grond chat d’aur da la Sviz­
ra da l’onn 2000 en Val Sumvitg.

L’uniun Cristallina Mustér che maina il
museum organisescha mintg’onn – durant
l’emprima fin d’emna d’avust – ina gronda
bursa da minerals, a la quala circa 50 expo­
situras ed expositurs e var 2000 visitadras e
visitaders sa participeschan.

Museum La Truaisch a Sedrun
Viver e lavurar avant l’onn 1950 èn ils te­
mas principals da la part dal Museum La 
Truaisch a Sedrun ch’è deditgada a la cul­
tura populara. Il museum è endrizzà en 
la chasa da vacanzas ch’il chau­lingia da 
las Viafiers federalas Sigisbert Monn 
(1857­1906), che abitava en il Tessin, ha 
construì ils onns 1898/1899. La collec­
ziun dal Museum La Truaisch cumpiglia 
objects istorics dals secturs mastergn, 
economia da chasa e sport. Tranter auter 
vegni mussà co ch’ils mastergnants – 
chalgers, scrinaris e fravis – lavuravan; 
plinavant ha il museum ina collecziun da 
vaschella dal vaschler da Bugnei. Il mu­
seum dispona era d’ina stiva da filar e da 
taisser sco er d’objects da la cultura da 
glin. E betg il davos posseda il museum 
ina collecziun da var 50 films davart l’i­
storgia regiunala. 

En la partiziun da minerals dal mu­
seum pon ins contemplar chats da chava­
cristals da la Val Tujetsch. L’exposiziun 
vegn enritgida tras numerus minerals 
ch’èn vegnids chattads ils ultims onns en 
la regiun da Sedrun en il rom da la con­
strucziun dal tunnel da basa dal Gottard. 
Il museum realisescha er exposiziuns 
temporaras.

Impressiuns d’intgins dals mu-
seums da la Surselva: Arcun da 
tradiziun Laax, Museum regiu-
nal Althus Stussavgia (sisum a 
dretga), Museum La Truaisch a 
Sedrun (giudim a  sanestra) e 
Museum regiunal Surselva a 
Glion.  FOTOS: MUSEUMS-GRISCHUNS.CH

«Istorgias d’aventura»
Mintga istorgia ina nov’aventura

� Gist cura ch’ins spetga il pli pauc, 
capitan las chaussas las pli interes-
santas. Stefan observa ina saira sin la 
plazza dal martgà schabetgs che fan 
tema. Gian sto sa dustar cunter laders 
ed en in auter raquint noda vairamain 
ina posta en buttiglia sin il flum… Il
2009 ha l’Uniun Rumantsch Grischun 
edì il cudesch illustrà «Istorgias d’aventu­
ra». L’ediziun originala tudestga è cum­
parida il 1999 en la chasa editura Loewe. 
En sis istorgias, reproducidas en scrittira 
gronda ed illustradas ritgamain, pre­
schenta l’autura Elisabeth Zöller aventu­
ras captivantas, en las qualas stattan 
mintgamai en il center giuvens protago­
nists en la vegliadetgna dal public en mi­
ra. Cumparì oriundamain sco part da la 
retscha «Leselöwen: Abenteuergeschich­
ten» sa drizza il cudesch a giuvnas lectu­
ras e giuvens lecturs a partir da 8 onns 
ch’èn gia abels da leger a moda currenta.

Resumaziuns da las sis istorgias
Alarm da fieu
A las diesch la saira è Stefan anc sin via. 
Atgnamain bler memia tard per in mat­
tatsch da sia vegliadetgna. Ma el sto pren­
der quest bus: il tren parta memia tard e 
quel d’avant ha el manchentà. Da la ci­

tad aveva el telefonà 
a la tatta ch’il bus 
vegnia pir a las diesch 
en ses vitg. 
Arrivà là dovra el be 
traversar la plazza dal 

martgà, chaminar sin la via traversala e 
gia è el tar tatta! Ma apaina sortì dal bus, 
senta Stefan ina curiusa odur en l’aria. Da 
fim, da grillar, da fieu... E propi: da l’au­
tra vart da la plazza vesa Stefan a s’auzar 
vers tschiel flommas adina pli grondas; 
ed el vesa era in um che curra davent.
Stefan telefonescha a la polizia ed avise­
scha silsuenter la tatta ch’el arrivia in pau 
pli tard. Gia audan ins las sirenas dals 
pumpiers. Entant che quels averteschan 
ils abitants e stizzan il fieu, interroghe­
scha la polizia Stefan davart l’um ch’el 
aveva vis a fugir. Cun agid dal signala­
ment da Stefan reusseschi a la polizia 
d’arrestar il culpant.
L’auter di porta la tatta la gasetta e mus­
sa sin in artitgel pli grond: «Arrestà l’in­
cendiari! La polizia tschiffa il malfa­
tschent grazia ad in mat da diesch onns.» 
«Uau, quai è super!», di Stefan e survegn 
ureglias tut cotschnas.

Trixi vegn rapinada
Eva stat amez sias amias e bragia. Ins ha 
rapinà Trixi, ses chaun. «Ella ha trais 
onns ed è il chaun il pli scort dal mund. 
Nus avain adina legher ensemen. Ed us­
sa è ella simplamain svanida.» Ma dal tut 

senza culpa n’è ella betg, la banda da mat­
tas. «Nus essan atgnamain era stadas detg 
nauschas», manegia Lotti. 
E qua aveva ella tuttavia raschun. En lur 
cumbat cun la banda da mats avevan el­
las numnadamain tschiffà Marc, il frar 
pitschen da Leon, ed al serrà en la bargia. 
E cur ch’ils mats eran arrivads per al libe­
rar, eran ellas scappadas – cun la clav en 
giaglioffa. Pir suenter trais uras era il po­
ver Marc puspè vegnì liber.
Ed ussa mancava Trixi – in cler cas da 
vendetga. Suenter avair tschertgà daper­
tut, vegn endament a las mattatschas la 
bargia. Tras la fanestra vesa Eva che Trixi 
è propi serrada en quella e ch’ins l’ha lià 
il gnif cun il faziel da culiez. 
Las mattatschas vulan entrar en la bargia 
per liberar Trixi. Ma davant l’entrada da 
quella èn sa pustads ils mattatschs. Qua 
fa Lotti insatge curaschus: «Pasch!», clo­
ma ella. Tuts che guardan l’emprim per­

plex. Ma la finala reusseschi a Lotti da 
metter perina las duas bandas e da s’unir 
ensemen cunter quels dal bloc diesch. 
Pertge ch’ensemen èn ins pli ferms. Ed en 
diesch fai dapli plaschair.

Ils laders da velo
Gian ha survegnì in nov velo. In co­
tschen, in svelt, in propi da mattatschs 
gronds. Sa chapescha che Gian vul im­
mediat ir giuadora a pruvar ora ses velo. 
«Turna però en ina mes’ura, nus lain anc 
ir a cumprar novs chalzers da gimnasti­
ca!», cloma la mamma suenter.
Gia a l’entrada da la chasa auda Gian in­
satge, ma na fa betg stim. «Qua è el.» Ed 
anc ina giada: «Qua è el.» Gian pedala tge 
ch’el po vers il guaud. 
Tuttenina al ferman trais umens. «Ussa 
avain nus il canagl», cloman els. «Vus As 
sbagliais», sa defenda Gian. Ma ils umens 
na laschan betg luc. Els mainan Gian tar 
il vendider da velos e pretendan d’avair 
chattà il lader dal velo ch’era vegnì engu­
là là gist avant.
Gian di ch’el haja survegnì regalà quest 
velo da ses geniturs. Sia mamma possia 
confermar quai. Tuttenina vai si ina 
glisch al vendider. Senza ch’ils umens ve­
sian, telefonescha el l’emprim a la poli­
zia. E pir alura a la mamma da Gian.
Ils umens han savurà la pulvra e vulan 
gist mitschar. Ma en quel mument arriva 
la polizia enturn la chantunada. «Engu­
lar insatge ed alura dar la culpa ad in au­
ter! Ed jau m’avess prest laschà cugliu­
nar.» Il vendider sa perstgisa tar Gian. 
Persuenter dastga quel tscherner in super 
scalin per ses velo.

La racheta
Jana ha bainprest natalizi e giavisch da
sia mamma – sco ch’ella fa quai mintga
giada – ina racheta. Ella vul numnada­
main daventar astronauta.
La mamma fa tut il pussaivel per cun­
tentar Jana: ella cumpra in cudesch da­
vart rachetas, in sortiment da construc­
ziun per ina racheta da plastic e malegia
schizunt ina racheta sin ina cuverta da
letg. Ma ella ha tema che Jana saja da­
novamain trumpada. Pertge ch’ina dre­

tga racheta na po ella tuttina betg rega­
lar...
L’anniversari è ina catastrofa. Jana è per­
malada, trista e gritta e sa retira en sia 
chombra. La finala splunta il tat vi da 
l’isch da sia chombra. Il tat raquinta a Ja­
na l’istorgia d’ina matta che giavischava 
ina racheta per l’anniversari. Damai ch’i 
n’era betg stà pussaivel da far ad ella quest 
regal, aveva il tat organisà ina visita en la 
fabrica d’aviuns. Pertge che co ch’ins 
construescha aviuns stoppia in’astronau­
ta per franc savair. Jana ri. Ella ha chapì. 
«E cura cumenza la vaira visita da la fa­
brica d’aviuns?», dumonda ella. «En 30 
minutas», di il tat. 
L’entira famiglia va tar la halla d’aviuns. 
Jana è fascinada. Ed ella dastga schizunt 
seser en in cockpit. Forsa vul ella er ve­
gnir pilota, u construidra d’aviuns u tut­
tina astronauta. Tuts ston rir. Jana siglia 
enturn culiez a ses geniturs ed al tat. Quai 
è propi stà il meglier ed il pli bel regal 
d’anniversari!

Sumbrivas en la notg
Igl è ina bella saira da stad, a l’entschatta 
da las vacanzas grondas. Tina e Laura 
dorman oz en la tenda en curtin. Gia da­
ditg avevan ellas giavischà da pudair far 
quai. Per l’anniversari aveva il tat regalà 
ad ellas ina tenda; matratschas d’aria e 
satgs da durmir avevan ellas chattà en 
tschaler. 
En curtin èsi bain varia stgir, mo ina gli­
na graschla e la laterna da la via dattan in 
zic glisch. Ma las mattas fan curaschi ina 
a l’autra. E suenter in mument dorman 
ellas stagn e bain.
Tuttenina sa dasda Tina. Ella guarda vi 
tar Laura – ma quella n’è betg en ses satg 
da durmir. Tina tschiffa tema. Ella guar­
da enturn e vesa insatge che sa mova. Ina 
sumbriva sa schluita sur la paraid da la 
tenda! Nua è Laura? Ella avess stuì dir, 
cur ch’ella sto ir sin tualetta, quai avevan 
ellas fatg giu. «Quels han rapinà Laura! E 
prest vegnan els per mai!», pensa Tina. 
Ella ha battacor e trembla. Per betg far at­
tent sin sasezza retegna ella il flad. Tutte­
nina cumenza il nas a piztgar. Prest avess 
ella stuì starnidar! Tina sa fultscha cun il 
chau en il satg da durmir. Ussa na po el­
la betg pli sa retegnair. «Atschii!» Ins 
n’auda gnanc in mucs. «Quels bittan 
franc in satg sur mes chau», pensa Tina.
Ma alura auda ella ina vusch enconu­
schenta! Laura chatscha ses chau en la 
tenda. «Jau stoss avair pers mia chadaina 
d’argient davant la tenda en il pastg. Jau 
n’hai betg vulì dasdar tai...». «Ed jau hai 
cartì...» E Tina raquinta tut a Laura. 
«Crai a mai, quai è stà terribel!» Oma­
duas tiran en aria e fladan profund.
La chadaina chatta Tina la finala sper la 
matratscha da Laura. E davent dad ussa 
vala: Tgi che leva, sveglia l’autra!

La posta en buttiglia
Lissi e si’amia giogan sper il flum. Ils ge­
niturs n’han betg uschè gugent quai, per­
quai ch’i po esser privlus. Ma ils uffants 
han in tal plaschair da far siglir crappa 
platta sin l’aua!
Tuttenina dat Lissi in sbratg: «Guarda, 
guarda ina giada là!» Ella ha scuvert ina 
posta en buttiglia che noda sin l’aua. 
Ir en l’aua en chatscha da la buttiglia è 
vaira privlus. Ma oz n’è il current betg 
uschè ferm. Mintgatant dat la buttiglia 
ina tratga ed è puspè in toc pli lunsch. 
Tuttina reusseschi da la tschiffar. Ina vai­
ra posta en buttiglia!
Tras il vaider verd transparent guardan 
las mattas sin il cuntegn da quella. «E 
sch’i vegn ora in spiert, cura che nus avrin 
la buttiglia?», scutina Lissi. Ils uffants 
pensan vi dad istorgias e paraulas veglias. 
Il spiert en la buttiglia, il spiert en la pa­
raula... Ma existan quels era en realitad?
La finala sa decidan las mattas d’avrir la 
buttiglia. Ina tira vi dal cucun, l’autra vi 
da la buttiglia. E gia fai «plopp». Il cedel 
che sa chatta lien na vul però betg vegnir 
ora. Arrivadas a chasa reusseschi ad ellas 

cun gronda stenta da prender ora il cun­
tegn cun agid d’ina pincetta.
Sin il cedel stat scrit «Please write a letter 
or visit us. Your William, ghost of Sat­
temborough» – «Scriva per plaschair ina 
brev u ans visita. Voss William, spiert da 
Sattemborough». Damai tuttina in 
spiert? Davos sin il cedel è nudà in’adres­
sa. Ils uffants van per palpiri da brevs e 
marcas e scrivan: «Char William, nus 
avain chattà tia brev. Es ti propi in spiert?»
In di arriva propi ina resposta. «Jau sun 
in spiert e tuttina nagin...» William envi­
da ils uffants da vegnir a visitar el a Sat­
temborough. 
Igl è ì ditg fin che lur geniturs èn stads 
d’accord da far quest viadi. Ma in di èn 
els propi partids. Cun l’auto èn els char­
rads tras ina cuntrada bandunada da l’Ir­
landa. Tuttenina cumpara davant els ina 
tur ed ins vesa in mir – in chastè!
William als spetga gia. Ed a medem temp 
arriva anc in ulteriur auto, emplenì cun 
ses trais biadis. La famiglia resta tschintg 
dis tar William en il chastè. 
Las sairas sper il fieu en la gronda halla 
d’entrada, cura che William raquinta als 
uffants istorgias da spierts da l’aua e dal 
chastè, da stemprads e da notgs stgiras, 
als plaschan il meglier.

Infurmaziuns davart 
l’autura e l’illustratur

L’autura Elisabeth Zöller è naschida il 
1945 a Brilon (Westfalen). Ella ha stude­
già tudestg, franzos, istorgia d’art e peda­
gogia a Münster, Minca e Losanna. Sper 
avair instruì 17 onns en differents gim­
nasis scriva ella dapi blers onns cudeschs 
d’uffants e da giuvenils.

L’illustratur Wilfried Gebhard è na­
schì a Crailsheim (Baden­Württemberg) 
e creschì si a Stuttgart. Suenter in studi 
da grafica a la scola professiunala da gra­
fica e l’academia statala dad art applitgà 
a Stuttgart ha el l’emprim lavurà per la 
reclama. Pli tard ha el fatg cartoons ed il­
lustraziuns. Sper numerusas publica­
ziuns en magazins e revistas, ediziuns da 
cartoons e da cudeschs d’uffants, ha el 
fatg lavurs per la televisiun d’uffants.

In cudesch dal 
quart stgalim da lectura

Dapi blers onns è la chasa editura Loewe 
sa spezialisada sin la promoziun da l’em­
prima lectura. A partir d’ina vegliadetgna 
da tschintg onns vegnan ils uffants ac­
cumpagnads successivamain da l’em­
prim contact cun texts scrits fin ch’els èn 
daventads profis da leger. Cun la «stgala 
da lectura» vegn evità da surdumandar ils 
principiants; il cuntrari promova il con­
cept dals quatter stgalims la fidanza en sa­
sez ed il plaschair da leger. Il cuntegn, la 
lingua, la lunghezza dal text, la grondez­
za da la scrittira e la cumpart da maletgs 
s’adatteschan mintgamai al svilup da le­
ger. Er da la separaziun da las silbas a la 
fin da las lingias vegn per ordinari desi­
stì.

Il quart stgalim da la stgala da lectura 
sa cumpona da las duas retschas «Leselö­
wen» e «Leselöwen Champion» e sa driz­
za ad uffants dad otg onns che legian gia 
currentamain. Entant che la varianta 
«Champion» cuntegna in singul raquint 
en furma d’in emprim pitschen roman 
d’uffants, consistan ils ulteriurs toms 
mintgamai da pliras istorgias separadas. 
Quellas tractan sin in dumber da paginas 
survesaivel in tema che plascha als uffants 
e promovan uschia la motivaziun da le­
ger ed il gust da cuntinuar la lectura.

Cuverta dal cudesch.

La preschentaziun:
Elisabeth Zöller. Istorgias d’aventura. 
Cun dissegns da Wilfried Gebhard. 
Cuira 2009.

Dapli infurmaziuns:
chatta.ch/?id=1338&hiid=1094
www.chattà.ch

Jana è impressiunada da la halla d’aviuns.

Tschuettas – chatschaders da notg silenzius
� Las tschuettas (Strigiformes) fur-
man in urden entaifer la classa dals
utschels. Quest urden cumpiglia ra-
dund 200 spezias ed è derasà en tut il
mund; en l’Europa vivan 13 spezias da
tschuettas. Entaifer las tschuettas veg­
nan differenziadas las duas famiglias da
las tschuettas veladas (Tytonidae) e da las
tschuettas per propi (Strigidae). Da las
otg tschuettas derasadas en Svizra appar­
tegna be la tschuetta velada (Tyto alba) a
l’emprima famiglia. Las ulteriuras appar­
tegnan mintgina ad in agen gener entai­
fer la famiglia da las tschuettas per propi.
Malgrà che quai na fa betg part da la si­
stematica biologica, èsi usità en la lingua
populara da differenziar entaifer questa
famiglia tranter «piv» (tudestg «Eule») e
«tschuetta» (tudestg «Kauz»). La segunda
gruppa cumpiglia spezias ch’èn plitost
pitschnas e da cumparsa bratga.

Oriundamain eran las tschuettas ve­
gnidas attribuidas a l’urden dals utschels
da preda. Ins fascheva lura la differenza
tranter utschels da preda activs da di ed

utschels da
preda activs da
notg. Ma gia
en il 19avel
tschientaner
han ins realisà
che las tschuet­
tas n’èn betg

parentadas pli stretg cun ils utschels da
preda ed ha perquai furmà in agen urden.

Caracteristicas da las tschuettas
Chatschaders da notg
Ins pudess prest pensar che tschuettas ed 
utschels da preda sco il girun da mieurs 
lavurian intenziunadamain en squadras 
che sa barattan giu per ir a chatscha da 
ruiders e da mammals pli gronds. Las 
tschuettas van a chatscha la notg cur 
ch’igl è stgir e quiet; tschertas tschuettas 
èn er activas durant il di. Ils utschels da 
preda na san dentant betg ir a chatscha 
la notg.

Plimas silenziusas
Cun lur alas lomas e sfranzladas pon las 
tschuettas sgular senza far canera. Las 
alas avertas paran dad esser pailusas; en 
vardad sa tracti dals urs dentads da las 
plimas che rumpan il current da l’aria e 
reduceschan la ramur dal sgol. Uschia na 

pon ils animalets da preda betg udir la 
tschuetta che s’avischina. Er las plimas 
che cuvran las chommas ed ils pes da 
quasi tut las tschuettas reduceschan la 
ramur dal sgol, cur ch’ellas s’avischinan 
ad ina preda.

Egls da chatschader
Tschuettas vesan fitg bain en il stgir. Ils 
egls guardan quasi dal tut enavant. L’u­
tschè vesa uschia cun mintga egl quai 
ch’è davant el. Ils egls permettan ultra da 
quai da calcular exactamain las distan­
zas. Questa caracteristica partan las 
tschuettas cun ils utschels da preda; ils 
utschels che vegnan sezs persequitads 
han percunter ils egls da la vart e vesan 
uschia en tut las direcziuns.

Ils utschels na pon en general betg 
mover ils egls uschè bain sco la plipart 
dals auters animals. La tschuetta po vol­
ver ils egls per maximal dus grads. Quai 
è fitg pauc cumpareglià cun ils 100 grads 
da l’uman. Ils utschels cumpenseschan 
quest dischavantatg cun lur culiez ch’els 
pon volver enturn ed enturn.

Ureglias spustadas
Per pudair ir a chatscha la notg basegnan 
las tschuettas er ureglias fitg finas. Las 
tschuettas n’han betg ureglias exteriuras. 
Tschertas spezias, sco il piv nanin, han 
bain tschofs da plimas che sumeglian 
ureglias; quels n’han dentant nagina 

funcziun d’udida, mabain servan ad ac­
centuar la mimica en il contact social. 
Las fatschas grondas da las tschuettas 
retschaivan ils suns sco in’ureglia e diri­
gian quels vers il schumber a l’intern da 
la chavazza. Las duas ureglias da la 
tschuetta èn levamain spustadas en il 
chau. L’utschè retschaiva pia il medem 
sun cun in’ureglia in pau pli baud che 
cun l’autra. El po uschia localisar exac­
tamain sia preda.

Nutriment
La tschuetta sa nutrescha da pitschens 
animalets sco mieurs, utschels, raunas e 
luschards ch’ella tschiffa cun sias griflas 
gizzas. Ella sgola senza far ramurs sur 
prada e largias en il guaud. Tuttenina sa 
lascha ella crudar, tschivla ina giada, e la 
preda è tschiffada.

Las tschuettas ed ils utschels da pre­
da n’han però betg dents e na pon betg 
mastgar lur vivonda. Els stgarpan per­
quai lur preda cun il pichel crutsch e las 
griflas u maglian quella entira. Quai vul 
dir ch’els traguttan ina gronda quantitad 
dad ossa, pail e plimas ch’els na pon betg 
digerir. Perquai rendan els tut quest ma­
terial en furma da ballas cumpactas ina 
u duas giadas il di.

Ballas da stumi
La furma da questas ballas da stumi va­
riescha d’in utschè a l’auter. Lur cuntegn 
mussa tge che l’utschè ha maglià. Per 
gronda part consistan ellas da pail da 
mieurs («fol»). Sch’ins separa cun pre­
cauziun las ballas, chatt’ins ossa, dents, 
griflas, plimas e parts da cuirass d’in­
sects. Ils rests il pli impurtants èn las 
chavazzas. Sin fundament da la missella 
e dals dents pon ins eruir las differentas 
spezias dals animals da preda.

Per illustrar las enconuschientschas 
ch’ins po gudagnar cun intercurir las 
ballas da stumi qua l’exempel real dal 
nutriment varià da la tschuetta da 
guaud: 47% mieurs­sfuigna, 13% 
mieurs cun la cua lunga, 13% utschels, 
10% raunas, 5% baus ed auters insects, 
4% misarogns, 1% utschels­mezmieur e 
7% luschards ed auters animals.

Piramida da nutriment
La relaziun tranter il dumber da tschuettas
e da mieurs­sfuigna en in territori serva
savens ad illustrar las relaziuns e las de­
pendenzas tranter carnivors ed erbivors
entaifer la piramida da nutriment.

Da temp en temp sa reproduceschan 
las mieurs en massa en in territori. En 

consequenza datti er dapli tschuettas. 
Quellas pon avair dapli pitschens per­
quai ch’i dat da magliar en abundanza. 
Perfin tschuettas d’ordaifer vegnan uss 
en quest territori.

Las mieurs sa reproduceschan vina­
vant. Pli tard moran ellas en massa en 
consequenza da la surpopulaziun. Lura 
datti bler pli pauc nutriment per ils an­
imals da rapina che maglian mieurs. Ble­
ras tschuettas emigreschan. Quellas che 
restan han pli paucs pitschens che avant.

Plaun a plaun sa revegn la populaziun 
da mieurs e crescha puspè. Cun in pau 
retard datti era pli bleras tschuettas. Sin 
questa moda sa mida regularmain il 
dumber da mieurs e da tschuettas en in 
territori. Il dumber da las tschuettas de­
penda adina dal dumber da lur animals 
da preda.

Purtrets da las tschuettas indigenas
Tschuetta velada
La tschuetta velada è da colur fitg clera ed
ha nagins tschofs da plimas. Tar sias ca­
racteristicas tutgan la fatscha en furma da
cor ed ils egls stgirs ch’èn plitost pi­
tschens. Grazia als urs spezials da sias pli­
mas sgola la tschuetta velada senza cane­
ra tras la notg. Ella è da chasa en la step­
pa ed en las zonas cun clima mediterran.
Per quest motiv sa chatta la tschuetta ve­
lada tar nus mo en zonas pli bassas. Ella
ha profità dals envierns miaivels dals ul­
tims onns. Envierns cun blera naiv cha­
schunan dentant numerusas victimas.

La vita da la tschuetta velada dependa
fitg da l’abundanza da sia preda principa­
la, la mieur champestra. Onns cun bleras
mieurs ova la tschuetta velada gia il mais
da mars. Ella po avair fin a 10 pulschains
per cuada e cua duas giadas l’onn. Tscherts
onns sa decimeschan las populaziuns da
mieurs champestras. La descendenza da
la tschuetta è alura pitschna. Ina part dals
utschels creschids emigrescha en autras
cuntradas u mora l’enviern.

Piv grond
Il piv grond è la pli gronda tschuetta da 
l’Europa e paisa 2 fin 4 kg. El ha tschofs 
da plimas marcants ed egls mellen 
oranschs. La gronda part da sias plimas 
è da colur bescha e brin stgira. Il piv 
grond è in utschè stabel che cumpara en 
vastas parts da l’Europa Centrala ed en 
regiuns alpinas. Uschia cua el per exem­
pel regularmain en l’Engiadina.

L’utschè gniva en paraids­crap e de­
pona là ses ovs en nischas. In cuaditsch 
ha per il solit in fin trais pitschens. Il piv 
grond fa chatscha sin prads e pastgiras 
avertas e tschiffa utschels e mammals fin 
a la grondezza d’ina pitschna vulp. En 
blers lieus è il piv periclità da collisiuns 
cun vehichels e fildaroms electrics.

Piv mesaun
Il piv mesaun ha pli u main la grondez­
za da la tschuetta da guaud, è dentant da 
postura pli gracila e pli lev. Il plimam 
consista d’in fund brin cler cun flatgs 
stgirs suravi. Quest vestgì serva da ca­
muflagi; pivs che ruaussan en la roma na 
pon strusch vegnir scuvrids.

Giuvens pivs mesauns bandunan lur
gnieu anc en il vestgì da flom, avant ch’els
pon sgular. Els raivan sin chaglias e plan­
tinas satiglias, nua ch’els batlegian l’entira
notg per survegnir in pau pavel. Sch’els
sentan in moviment, emprovan els da fi­
xar la preda pussaivla. Sco tut las tschuet­
tas ha il piv egls praticamain immobils,

persuenter po el volver il chau bunamain
en tut las posiziuns pussaivlas.

Piv nanin
Er il piv nanin po sa zuppentar fitg bain, 
grazia a sias plimas da colur scorsa. Fin 
la mesadad dal 20avel tschientaner era 
questa spezia da pitschna tschuetta da 
chasa en differentas regiuns sitgas e 
chaudas da la Svizra. Oz datti be anc ina 
pitschna populaziun en il Vallais. Il piv 
nanin abitescha tradiziunalmain en 
cuntradas cultivadas e gniva en cuvels da 
plantas.

Tschuetta da guaud
La tschuetta da guaud, gronda circa sco
ina columba, è nossa tschuetta pli fre­
quenta. Ella è derasada da la planira fin al
cunfin dal guaud. La tschuetta da guaud
n’abitescha betg be en ils guauds, ella gni­
va era regularmain en parcs cun grondas
plantas veglias. En blers lieus la chatt’ins
schizunt en regiuns abitadas, nua ch’ella
viva discretamain en bajetgs, plantas cha­
vorgias u en chasettas da gnivar.

La tschuetta da guaud è in utschè sta­
bel. Il pli tgunsch vegn ins attent sin 
quest utschè secret en notgs fraidas da 
november u favrer, cura ch’il mastgel ans 
fa snuizi cun ses clom penetrant.

Tschuetta da la mort
La tschuetta da la mort è activa da di e 
da notg; il pli activa è ella tranter stgir e 
cler. Davent da posts bass u sin sgols da 
guetta fa ella chatscha sin mieurs, insects 
e pitschens utschels. Anc en ils onns 
1960 era questa pitschna tschuetta da 
22 cm derasada dapertut en la Svizra 
Bassa. Oz na chatta ella betg pli avunda 
cuvels per cuar ed insects gronds e per­
quai datti be anc 60 fin 70 pèrs che cuan. 
La tschuetta da la mort è damai daven­
tada ina da las spezias da tschuettas las 
pli raras en Svizra.

Las tschuettas da la mort han ina re­
laziun da partenadis detg stretga e restan 
l’entir onn ensemen. Ils utschels sa co­
nuschan individualmain e nettegian in 
a l’auter regularmain las plimas.

Tschuetta dal pe pailus
La tschuetta dal pe pailus populescha
cunzunt guauds da pigns subalpins en las
Alps e guauds da pigns e da faus en il Giu­
ra. Ella preferescha las grondas taunas dal
pitgalain nair per cuar. Ma en differentas
regiuns han ins era pudì promover quest
utschè cun chasettas da gnieu.

La tschuetta dal pe pailus sa nutre­
scha da mieurs e d’auters pitschens ma­
mifers da guaud sco er d’utschels pi­
tschens ch’ella attatga da notg senza far 
la minima ramur. En onns cun bleras 
mieurs hai savens tschintg u dapli ovs en 
in gnieu e blers pitschens sgolan or. Sche 
l’onn è main bun, metta la tschuetta pli 
paucs ovs.

Tschuetta nanina
La tschuetta nanina, la pli pitschna 
tschuetta indigena, pon ins era observar 
mintgatant da di. Sco la tschuetta dal pe 
pailus preferescha ella guauds da guglias 
bain structurads cun numerusas foras da 
pitgalains. Insumma occupeschan que­
stas duas spezias da tschuettas pli u main 
ils medems spazis da viver e sa nutre­
schan dals medems animals da preda.

Sch’in utschè chantadur scuvra la 
tschuetta, cumenza el immediat a tschiv­
lar intensivamain e prest è la tschuetta 
circumdada d’ina gruppa d’utschels pi­
tschens che fan sbragizis. L’agitaziun ha 
in bun motiv, pertge che surtut l’enviern 
èn ils utschels pitschens la preda princi­
pala da la tschuetta nanina.

Tschuetta da guaud – la tschuetta la pli frequenta en Svizra. FOTO: SCHEMMI / PIXELIO

Piv grond cun ils tschofs da plimas marcants ed ils egls mellen oranschs. FOTO: JSR / PIXELIO

Las tschuettas indigenas en survista
Tschuetta velada – Schleiereule (Tyto alba)

Piv (grond) – Uhu (Bubo bubo) 
Piv mesaun – Waldohreule (Asio otus)
Piv nanin – Zwergohreule (Otus scops)

Tschuetta (da guaud) – Waldkauz (Strix aluco)
Tschuetta da la mort – Steinkauz (Athene noctua)
Tschuetta dal pe pailus – Raufusskauz (Aegolius funereus)
Tschuetta nanina – Sperlingskauz (Glaucidium passerinum)

La preschentaziun:
Dossier «Tschuettas»

Dapli infurmaziuns:
chatta.ch/? hiid=3627
www.chattà.ch

«Fraubünden» – istorgia da las dunnas en il Grischun
� Tranter il 2003 ed il 2008 ha l’Archiv da
cultura da dunnas dal Grischun edì la re­
tscha «Fraubünden» che cumpiglia quat­
ter toms: «frauenRecht», «frauenKörper»,
«frauenArbeit», «fremdeFrau». Ils cu­
deschs illustrads ritgamain cuntegnan arti­
tgels da differentas auturas ed auturs e trac­
tan las cundiziuns da viver da las dunnas en
il Grischun en il 19avel e 20avel tschienta­
ner. Mintga contribuziun cumpiglia er ina
resumaziun en rumantsch; «chattà» pre­
schenta quellas en furma scursanida.

Tom 1: «FRAUENRECHT»
Il dretg civil e las dunnas (Silke Redolfi): La
contribuziun intercurescha a maun dal
dretg matrimonial, dal dretg d’ierta e da
l’uschenumnada ‹avugadia da schlattaina›
la posiziun da las dunnas en il dretg civil gri­
schun. Resumond pon ins dir che las dun­
nas eran fermamain dischavantagiadas en il
dretg civil grischun – cun excepziun dal
dretg d’ierta. Iniziativas a favur d’ina egua­
lisaziun na devi strusch, ina vasta discussiun
publica davart ils dretgs da las dunnas man­
cava en il 19avel tschientaner.

Dretg da votar da las dunnas en il Grischun
(Bettina Volland, Ursula Jecklin): L’em­
prim artitgel da gasetta che pretendeva il
dretg da votar per tut las dunnas svizras è
vegnì scrit d’ina Grischuna. E tant las dun­

nas burgaisas da
l’Uniun d’util pu­
blic da dunnas, sec­
ziun Cuira, sco era
las commembras da
la Gruppa da dun­
nas socialdemocra­

ta han organisà numerus referats davart
quest tema. Ma cur ch’il dretg da votar da
las dunnas è finalmain vegnì introducì en la
segunda mesadad dal 20avel tschientaner
en pli e pli bleras vischnancas e chantuns ed
il 1971 era sin plaun federal, sa chattava il
Grischun tranter ils chantuns ils pli retar­
dads. Sin plaun chantunal e cirquital è il
dretg da cundecisiun politica vegnida con­
cedida a las Grischunas l’onn 1972. Sin
plaun communal hai anc durà indesch
onns, fin che tut las dunnas han cuntanschì
l’egualitad politica cumplaina. En las davo­
sas indesch vischnancas ha l’introducziun
stuì vegnir decretada.

Dretg da votar ecclesiastic da las dunnas
(Ursula Jecklin): La baselgia evangelica re­
furmada dal Grischun è ina da las emprimas
en Svizra ch’ha concedì a las dunnas il 1918
il dretg da votar activ e passiv, e quai en tut
las plaivs dal Chantun. Il fatg che quest’egua­
litad è vegnida realisada gia baud è d’attri­
buir a l’idea predominanta en il Grischun
che fatgs ecclesiastics e religius tutgian pli­
tost tar il sectur da vita da las dunnas. L’uf­
fizi da plevon – uschia l’opiniun generala –
fascheva però part dal champ d’activitad
dals umens. Cur che la pitschna vischnanca
da Furna ha elegì il 1931 l’emprima predi­
tganta, èn las autoritads ecclesiasticas sa
dustadas cun tut ils meds pussaivels cunter
questa elecziun. Pir il 1965 han las dunnas
cuntanschì il dretg d’exercitar senza restric­
ziun la professiun da preditganta.

Tom 2: «FRAUENKÖRPER»
Davart l’istorgia da las spendreras grischunas
en il 19avel e 20avel tschientaner (Loretta
Seglias): L’emprima professiun classica da
dunnas ch’è vegnida reglamentada tras le­
scha en il chantun Grischun è quella da la
spendrera. Gia en il temp medieval avevan
las spendreras obligaziuns che cumpigliavan
funcziuns da controlla socialas, sco per
exempel l’obligaziun d’annunziar naschient­
schas illegitimas u da far retschertgas en cas
da gravidanzas betg scleridas sco era l’obliga­
ziun da dar perditga avant dretgira. Las spen­
dreras avevan dentant era tscherts dretgs, el­
las n’avevan per exempel betg da pajar taglia.
En regiuns catolicas dastgavan las spendreras
era dar il battaisem d’urgenza a novnaschids,
sche la vita da quels era periclitada.

Rolla e maletg catolic da la dunna (Ivo Ber­
ther): Funtaunas scrittas ed oralas da la Sur­
selva catolica rumantscha en il 1950/60
dattan invista en ina moda da viver da tem­

pra preindustrial­agrara, nua che valevan
anc normas religius­moralas rigidas.
L’uschenumnada ‹lavina naira›, sco expres­
siun regiunala dal maletg dal mund catolic­
conservativ, era ultra da quai marcada d’ina
schientscha politica fitg ferma, da la cultu­
ra alpina e da la lingua rumantscha. Il studi
intercurescha funtaunas normativas (litte­
ratura edifitganta, periodicas regiunalas e
litteratura populara en general) spezialmain
areguard las spetgas da la societad visavi las
dunnas. L’effect da questas normas vegn era
examinà a maun da testimonianzas persu­
nalas da dunnas.

Il maletg da la dunna grischuna en l’empri-
ma mesadad dal 20avel tschientaner (Gerda
Leipold): La contribuziun analisescha il
maletg da la dunna grischuna a maun da las
funtaunas da maletgs transmessas. I sa trac­
ta en emprima lingia da funtaunas da ma­
letgs conservadas en ils archivs publics,
cumplettadas cun singuls maletgs d’archivs
privats. En il center stattan ils maletgs dif­
ferents da la dunna en la fotografia e sin il
placat da reclama, en spezial la dumonda co
che l’istorgia dal mintgadi e da las mentali­
tads sa mussa en quels. L’autura intercure­
scha quant enavant che l’inscenaziun da la
dunna en la reclama e la fotografia stat en
correlaziun cun ils svilups da la societad e
cun midadas dal mintgadi da la dunna e da
la concepziun da sia rolla.

Bogns da cura – lieus per restabilir l’urden da
las schlattainas (Silvia Hofmann): Enturn il
1900 prosperavan ils stabiliments da cura
en l’Europa ed en il Grischun. L’exempel da
Passugg mussa ch’il stabiliment da cura
n’era betg mo in lieu da tractament per ils
individis malsauns, mabain in lieu, nua che
l’urden da las schlattainas tradiziunal vegni­
va restabilì. La cura da bogns guariva l’um
da la neurastenia (flaivlezza da la gnerva) ed
al relaschava en sia rolla tradiziunala sco
chau da la societad, entant che la dunna cun
ses bassventer curà da l’isteria (da «hystera»,
madra) era puspè abla da parturir uffants
sauns, quai che correspundeva a sia ‹desti­
naziun natirala›.

Operaziuns dal tscharvè da pazientas e pa-
zients ‹difficils›. La psicochirurgia en il chan-
tun Grischun (Marietta Meier): La leucoto­
mia è in’intervenziun manuala en il tschar­
vè che chaschuna pitschnas blessuras en la
substanza alva dad omadus lobuls frontals.
Ils psichiaters dals onns enturn il 1950 spe­
ravan che l’operaziun mitigeschia sintoms
sco acts obsessivs u in cumportament agità
ed agressiv. Las actas intercuridas cumpro­
van ch’i prevalevan stereotips da las schlat­
tainas, tenor ils quals betg mo dunnas sau­
nas, mabain era dunnas malsaunas sajan
‹ruassaivlas e pulitas›. Pazientas ch’eran ‹dad
aut› e violentas cuntrafaschevan perquai a
las spetgas visavi la rolla da las dunnas. Il
cumportament agressiv dals umens dentant
chapiv’ins plitost sco part da lur virilitad.

Tom 3: «FRAUENARBEIT»
Il mund da viver e da lavurar da las dunnas
a Valragn (Silvia Conzett): La contribuziun
tracta dal mund da mintgadi da las dunnas
en il vitget da muntogna Valragn. En il cen­
ter dal studi stat la dumonda co che lur cun­
diziuns da viver e da lavurar èn sa midadas
tras ils svilups economics e socials en il de­
curs dal 20avel tschientaner e tge caracteri­
sticas ch’èn stadas constantas. Sco funtau­
nas per la retschertga han servì sper la litte­
ratura surtut intervistas dad ‹Oral history›
cun abitantas dal vitg dad oz da differentas
gruppas da vegliadetgna e cun in pèr dun­
nas ed umens ch’èn ids a star insanua auter.
Lur constataziuns expriman experientschas
subjectivas, ma mussan era valurs e models
d’agir collectivs.

Notizias dal 1898 al 1948 da Fiorentina Co-
retti-Pool, pura da muntogna bergialiotta
(Paola Giovanoli Calcagno): A moda dal
tuttafatg nunspectaculara cumenza Fio­
rentina Coretti­Pool (1877­1955) avant
passa 100 onns si’emprima inscripziun en
in pitschen carnet da scola; il 1948 termin­
escha la pura bergiagliotta sias notizias. En
frasas curtas, sitgas, fragmentaras ha la si­

gnuna, commerzianta, mamma e consorta
nudà ils eveniments a Grevasalvas sur il Lai
da Segl, nua ch’ella ha passentà las stads en­
semen cun autras puras da muntogna, lur
uffants ed ils pasters pitschens. Ils umens
pendulavan vi e nà tranter l’alp da la fami­
glia ed il vitg da Soglio ch’era in marsch d’in
di davent da l’alp. L’autura ha scrit tant da­
vart la vita d’alp sco era davart eveniments
mundials.

Emploiadas da commerzi, vendidras, fan-
tschellas – il mund da lavur e la situaziun da
vita da las dunnas a Cuira 1870-1945
(Ursula Graf): Var dus terzs da las dunnas
cun activitad da gudogn en il Grischun la­
vuravan il 1880 en l’agricultura u en il ser­
vetsch da chasa. A l’entschatta dal 20avel
tschientaner è la lavur da las dunnas sa spu­
stada adina pli fitg dal sectur d’agricultura
al sectur da servetschs. La citad da Cuira, sco
center da commerzi e mastergn, è era stada
pertutgada da quest process. En il commer­
zi en detagl, la vendita, l’economia da cha­
sa e la gastronomia è sa sviluppà in spectrum
da professiuns specificas da dunnas che pur­
schevan a bleras dunnas in gudogn.

Access a la scola, a la furmaziun ed a la pro-
fessiun da scolasta per las mattas e las dunnas
(Peter Metz): Pir en la segunda mesadad dal
19avel tschientaner ha la scola populara cu­
menzà a differenziar tenor la schlattaina las
finamiras d’instrucziun, ils roms ed ils cun­
tegns d’instrucziun. D’ina vart han ins in­
tegrà en ils plans d’instrucziun novs roms
sco geometria, gimnastica e lavurs a maun,
da l’autra vart è vegnida augmentada l’in­
strucziun separada da mats e mattas. En
quest svilup è sa manifestada l’impurtanza
sociala creschinta e la diversificaziun da l’in­
strucziun en general ed en consequenza da
quai la predominanza da las ideas tradiziu­
nalas da las rollas dad um e dunna. En il
20avel tschientaner han tut las scolas puspè
introducì l’instrucziun coeducativa – cun
restricziuns en ils roms gimnastica e sport –
ed adattà las finamiras d’instrucziun e las
dotaziuns da las lecziuns.

Da las scolas da lavur per mattas a la furma-
ziun d’emprendistas – scolaziuns professiuna-
las per dunnas e l’entschatta da la cusseglia-

ziun professiunala (Ursula Graf): Avant che
la furmaziun professiunala da las dunnas è
vegnida considerada sco incumbensa publi­
ca ed è vegnida fixada en la legislaziun chan­
tunala davart la furmaziun professiunala,
surlaschav’ins la promoziun da la scolaziun
da mattas a l’iniziativa privata. A l’entschat­
ta han las uniuns da dunnas legitimà lur
pretensiuns per ina furmaziun professiuna­
la qualifitgada cun l’argument che las dun­
nas stoppian sa preparar meglier sin lur in­
cumbensa sco chasarina e mamma. Cun
l’integraziun progressiva da las dunnas en il
martgà da lavur è sa midada en ils onns
1920 l’argumentaziun da las uniuns da
dunnas. Ellas favurisavan ussa in model da
furmaziun che dueva scolar las dunnas per
la professiun e per il tegnairchasa.

Ruth Licht: «Jau m’hai regalà per mes otgan-
ta in’exposiziun». Ina vita sco fotografa ad
Arosa (Lena Kühne): Dapi blers decennis
viva e lavura la fotografa Ruth Licht (*1923)
ad Arosa. Ses geniturs eran oriunds da la
Germania. Enturn la mesadad dals onns
1940 ha Ruth Licht fatg in emprendissadi
sco fotolaboranta. Auter che las bleras dun­
nas che lavuravan en la branscha da fotogra­
fia, è ella vegnida scolada da l’entschatta era
en fotografar. Il 2003 ha ella tematisà per
l’emprima giada si’atgna ovra ed ha pre­
schentà in’elecziun da sias fotografias. L’ex­
posiziun ‹Begegnung mit Licht. 60 Jahre
Blick durch’s Objektiv› ha gì grond success
e Ruth Licht è daventada enconuschenta
sur ils cunfins dal Chantun ora.

«Las notgs siglivan las mieurs ad ins sur ils pes
bluts». Telefon e telegraf en il Grischun (Ursu­
la Jecklin): Las plazzas ch’èn vegnidas crea­
das cun introducir ils novs meds da com­
municaziun, il telegraf ed il telefon, han
purtà a las dunnas novas pussaivladads pro­
fessiunalas ed eran perquai fitg dumanda­
das. Il servetsch da telegraf regular è dentant
restà resalvà per gronda part als umens. Las
dunnas han pudì frequentar las scolaziuns
ed han gì las medemas pussaivladads da
vegnir elegidas mo durant bundant 20
onns; a partir dal 1888 èn ellas vegnidas en­
gaschadas mo pli sco forzas auxiliaras. Il ser­
vetsch da telefon percunter è stà da bell’en­
tschatta ina domena da las dunnas, perquai

che la direcziun dal servetsch da telegraf era
da l’avis che las dunnas sajan sin fundament
da lur natira e da l’autezza da la vusch pli
adattadas per questa lavur ch’ils umens.

Tom 4: «FREMDE FRAU»
L’emigraziun dals pastiziers (Regula Pfeifer):
L’emigraziun dals pastiziers è stada zunt im­
purtanta per la prosperitad economica dal
Grischun avant il svilup dal turissem; per­
quai è ella stada da grond interess per la per­
scrutaziun. Quai è sa manifestà en pliras
publicaziuns davart la derasaziun da las pa­
stizarias, dals café­restaurants e cafés, orga­
nisadas en raits famigliaras e collegialas, en
la gronda part dals pajais da l’Europa. Ellas
rapportan bler davart las carrieras e l’activi­
tad da fatschenta dals Grischuns a l’exteriur,
dentant mo pauc davart la situaziun da las
dunnas en quella branscha. Questa contri­
buziun gida a serrar questa largia.

Dunnas immigradas en la Val Müstair en il
decurs dal 20avel tschientaner (Marta Oster­
tag): In sguard sin la statistica cumprova
ch’ina gronda part da las dunnas che vivan
en la Val Müstair deriva oriundamain d’or­
daifer. Entant che la depopulaziun dals ter­
ritoris da muntogna è adina puspè l’object
da perscrutaziuns scientificas, è l’immigra­
ziun – surtut quella da las dunnas – fin us­
sa strusch vegnida tractada. Questa lavur
emprova da serrar in pau questa largia cun
respunder a las suandantas dumondas: da­
nunder vegnan e pertge èn las dunnas idas
a star en la Val Müstair, co han ellas passen­
tà là lur vita e co han ellas resentì l’esser
ester? Cun agid d’interrogaziuns oralas èn
sa cristallisadas las biografias da dudesch
dunnas immigradas en la Val Müstair en il
decurs dal 20avel tschientaner.

Il svilup istoric da la claustra Santa Maria
Presentate a Poschiavo (Daniele Papacella):
Questa contribuziun reconstruescha il svi­
lup istoric da la claustra ed emprova da pre­
schentar l’istorgia da las dunnas ch’han vivì
là dapi la fundaziun fin al temp dad oz. En
il center stattan ils dus davos tschientaners,
pia la perioda durant la quala la communi­
tad claustrala ha surmuntà ina fasa da de­
clin per pudair far part d’ina renaschien­
tscha e surpigliar ina nova rolla a l’intern da
la societad. Quai succeda sin fundament
d’ina gronda quantitad da funtaunas scrit­
tas ed oralas.

Mammas nunmaridadas e lur uffants illegi-
tims (Ursula Jecklin): L’artitgel examinescha
a l’exempel da la citad da Cuira co che la re­
laziun tranter las mammas nunmaridadas,
lur uffants illegitims e lur babs è vegnida re­
glada giuridicamain en il Grischun avant e
suenter l’introducziun dal Cudesch civil
svizzer, entrà en vigur l’onn 1912, e tge effect
che questa regulaziun ha gì per la vita dals
pertutgads. A maun da numerus exempels
dal 19avel e 20avel tschientaner sa lascha ob­
servar la percepziun e valitaziun differenta da
mammas e babs dad uffants illegitims.

Amicizias tranter dunnas (Christina Caprez,
Eveline Nay): Sin fundament da funtaunas
oralas e scrittas vegn examinà  co che las ideas
davart l’omosexualitad èn sa midadas en la
societad dapi il davos terz dal 19avel tschien­
taner e tge maletg da sasezzas che dunnas che
aman dunnas sviluppan en il context istoric
respectiv. En il conturn da l’emprim movi­
ment da las dunnas a la fin dal 19avel tschien­
taner eran stretgas amicizias tranter dunnas
d’impurtanza centrala. Quai è era stà il cas
per la Grischuna Meta von Salis ch’era liada
cun Hedwig Kym en in’amicizia per la vita.

Cuvertas dals quatter toms da «Fraubünden».

La preschentaziun:
Silvia Hofmann, Ursula Jecklin e Sil­
ke Redolfi (ed.). Fraubünden. Beiträ­
ge zur Frauen­ und Geschlechterge­
schichte Graubündens im 19. und 
20. Jahrhundert. Turitg 2003­2008. 
(4 toms).

Dapli infurmaziuns:
chatta.ch/? hiid=3629
www.chattà.ch

Survista statistica da la cultura en Svizra
� Tge offerta culturala datti en Svizra, 
quantas persunas fan diever da quella 
e quantas èn sezzas activas cultural-
main en lur temp liber? Quants daners 
impunda il maun public per sustegnair 
la cultura en Svizra e quantas persu-
nas lavuran sezzas en l’economia cul-
turala? Las respostas sin talas dumondas, 
che servan tant a la scena culturala sco er 
a la politica ed a la populaziun interessa­
da, preschenta l’Uffizi federal da cultura 
en ina broschura che cumpara mintg’onn 
en las quatter linguas naziunalas. 

Finanziaziun da la cultura
La statistica davart la finanziaziun da la
cultura tras il maun public mussa cun tge
contribuziuns che la Confederaziun, ils
chantuns e las citads e vischnancas fi­
nanzieschan la cultura en Svizra. L’onn
2012 han la Confederaziun, ils chantuns
e las citads e vischnancas finanzià ense­
men la cultura cun radund 2732 mil­
liuns francs. Quai correspunda a var 1,7
pertschient da las expensas totalas dal

maun public ed a var
0,44 pertschient dal
product naziunal
brut. Tenor il prin­
cip da subsidiaritad
han las citads e

vischnancas purtà var 49,9 pertschient
da las expensas, ils chantuns var 39,2
pertschient e la Confederaziun var 10,8
pertschient.

Sper la statistica davart las expensas 
culturalas dal maun public vegnan er er­
uidas las expensas culturalas da las chasa­
das privatas. Quellas han muntà il 2012 
262 francs per mais en media. Quai cor­
respunda ad ina quota da var 4,8 per­
tschient da las expensas totalas da con­
sum d’ina chasada privata. Da las re­
tschertgas resulta che var 80 pertschient 
da las expensas mensilas da las chasadas 
per la cultura vegnan impundidas per 
meds da massa (access a l’internet, me­
dias stampadas, abunaments, taxas da re­
cepziun, apparaturas da reproducziun e 
recepziun etc.). Las expensas culturalas 
totalas da tut las chasadas privatas en 
Svizra han importà il 2012 10,8 milliar­
das francs, damai quasi quatter giadas da­
pli che la finanziaziun da la cultura tras il 
maun public.

Activitads culturalas
Tenor l’enquista naziunala la pli nova
(dal 2008) ha ina gronda part da la po­
pulaziun (93 %) visità almain in’institu­
ziun culturala per onn. Var dus terzs da
la populaziun (65 %) han visità perfin
quatter fin nov instituziuns culturalas.
Cun excepziun da bibliotecas e kinos è
la frequenza da questas visitas dentant
plitost bassa (savens 1 fin 3 giadas per
onn). La pli gronda part da la popula­
ziun ha visità concerts (67 %), monu­
ments (66 %), museums ed exposiziuns
(63 %) sco era kinos (63 %). Bleras per­
sunas han er visità bibliotecas e media­
tecas (44 %), teaters (42 %) e festivals
da tut gener (35 %).

Quasi dus terzs da la populaziun
(62 %) han pratitgà en lur temp liber al­
main in’activitad culturala, il pli savens fo­
tografar, dissegnar, picturar, far sculpturas
e far musica. Quasi la mesadad da la po­
pulaziun svizra (47 %) ha absolvì ina gia­
da en la vita ina furmaziun musicala betg
professiunala durant almain in onn ordai­
fer la scola. La durada da la furmaziun mu­
sicala variescha dentant e dependa er ella
– sco tar las activitads culturalas en gene­
ral – fermamain dal nivel da furmaziun,
dal gudogn e da la vegliadetgna.

Ils meds da massa vegnan utilisads in­
tensivamain en Svizra: L’onn 2008 han 
quasi tut las persunas legì ina gasetta u 
guardà televisiun (97 %), nov da diesch 
persunas han tadlà radio (92 %) ed otg 
da diesch han legì in cudesch (81 %) u 
ina revista (79 %) ubain fatg diever da 
l’internet (79 %).

Igl è ina particularitad da la Svizra che 
bleras persunas culturalmain activas sco 
amaturs èn organisadas en uniuns e so­
cietads. Las activitads da questas associa­

ziuns culturalas d’amaturs èn da 
grond’impurtanza per la participaziun 
culturala da la populaziun.

Offerta e diever da la cultura 
Film e kino
L’onn 2014 èn vegnids mussads en ils ki­
nos svizzers 1683 films differents: 262 
films svizzers, 446 films americans, 767 
films europeics, 81 da l’Asia, 41 da 
l’America latina e 86 d’auters pajais. Da 
quests films èn 451 films stads premieras, 
14,9 pertschient da questas premieras èn 
stads films svizzers.

En las 557 salas da kino en Svizra èn 
vegnidas vendidas 12 940 965 entradas 
(en media 1,6 entradas per abitanta ed 
abitant). Cun 562 094 entradas vendidas 
han ils films svizzers incl. coproducziuns 
internaziunalas cun participaziun svizra 
maioritara cuntanschì ina part dal mar­
tgà da 4,34 pertschient.

L’onn 2014 èn vegnids producids 233 
films da kino svizzers, tranter quels 148 
films curts e 85 films lungs (54 films do­
cumentars e 31 films da ficziun).

En Svizra datti numerus festivals da 
film. Quels engrondeschan la purschida 
da films cun films curts, films documen­
tars, films d’animaziun, films da ficziun 
che derivan d’ina gronda varietad da pa­
jais e cun premieras. Ils 15 festivals da 
films reunids en la «Conférence des festi­
vals» han mussà l’onn 2013 passa 2300 
films lungs e curts ed han registrà passa 
500 000 entradas.

Tenor l’Associaziun svizra da video ha 
il martgà da films per guardar a chasa 
cuntanschì l’onn 2014 entradas totalas 
da 227,4 milliuns francs. L’augment con­
siderabel da las venditas digitalas en il de­
curs dals ultims onns mussa il basegn cre­
schent da consumar films sur chanals di­
gitals. Tuttina èn l’onn 2014 anc adina 
vegnids realisads 68 pertschient da la 
svieuta totala da la branscha cun pro­
ducts fisics. En total resulta ils ultims 
onns tant en las venditas sco en la svieu­
ta da questa branscha in trend negativ.

Museums
L’onn 2014 devi en Svizra 1142 mu­
seums ch’han registrà stgars 21 milliuns 
entradas. Stgars trais quarts dals mu­
seums svizzers sa chattan en la Svizra tu­
destga e rumantscha, stgars in quart en la 
Svizra franzosa e var 7 pertschient en la 
Svizra taliana. Da quels èn stgars 200 

museums d’art, ulteriurs var 200 èn mu­
seums tematics. Radund 400 èn mu­
seums regiunals e locals.

Analisond la repartiziun da las entra­
das tenor il gener dals museums senza ils 
curtins botanics u zoologics, resulta ch’ils 
museums d’art han vendì 28 pertschient 
da las entradas, ils museums da scienzas 
natiralas 17 pertschient, ils museums te­
matics 15 pertschient ed ils museums 
istorics 14 pertschient da las entradas to­
talas.

Er sche 36 pertschient da tut ils mu­
seums svizzers èn museums regiunals e 
locals, registreschan els mo 7 pertschient 
da las entradas totalas. Questa pitschna 
procentuala pon ins declerar per l’ina cun 
il fatg che quests museums èn per gron­
da part spezialisads per ina regiun geo­
grafica restrenschida cun in public pli 
pitschen e per l’autra cun il fatg ch’els han 
savens uras d’avertura stagiunalas.

Archeologia e patrimoni cultural
L’Unesco ha l’incumbensa da proteger il 
patrimoni mundial cultural e natiral che 
represchenta «ina valur extraordinaria ed 
universala». La Cunvegna internaziunala 
dals 23 da november 1972 davart la pro­
tecziun dal patrimoni mundial cultural e 
natiral è l’instrument il pli effectiv che la 
communitad internaziunala ha decretà 
per proteger sia ierta culturala e natirala. 
Sco in dals emprims stadis ha la Svizra ra­
tifitgà questa cunvegna da l’Unesco l’onn 
1975. Fin ussa èn vegnids integrads en la 
glista dal patrimoni mundial cultural ils 
suandants lieus da la Svizra: il district 
claustral da Son Gagl, la citad veglia da 
Berna, la claustra benedictina Son Jon a 
Müstair (tuts l’onn 1983), ils chastels e 
las fortezzas da Bellinzona (2000), la 
cuntrada da viticultura dal Lavaux 
(2007), la Viafier retica en la cuntrada 
Alvra/Bernina (2008), la citad e l’indu­
stria d’uras da La Chaux­de­Fonds e Le 
Locle (2009) e las palafittas preistoricas 
en l’artg alpin (2011). Ultra da quai dat­
ti en Svizra trais cuntradas che fan part 
dal patrimoni mundial natiral.

Cun in segund label, il patrimoni eu­
ropeic, vegn valurisada la dimensiun eu­
ropeica da bains culturals, monuments, 
unitads urbanisticas, cuntradas natiralas 
ubain lieus commemorativs en lur im­
purtanza sco perditgas da l’istorgia e da 
l’ierta europeica. Ils suandants lieus da la 
Svizra èn vegnids distinguids cun il label 

dal patrimoni europeic pervi da lur gron­
da valur culturala ed istorica per l’Euro­
pa: la catedrala da Son Peder a Genevra, 
il chastè da La Sarraz e l’ospizi dal Son 
Gottard.

Teater, saut ed opera
En la domena da l’art scenic èn activs en 
Svizra numerus ensembles en teaters pro­
fessiunals, ensembles libers professiunals 
tant sco artistas ed artists solistics. Las re­
preschentaziuns han lieu en chasas da 
teater subvenziunadas dal maun public 
(teaters tradiziunals, teaters da pliras 
spartas, operas), locals privats da teater, 
scenas pitschnas ubain festivals da saut e 
da teater.

Ils 29 teaters professiunals ils pli 
gronds da la Svizra han mussà durant la 
stagiun 2013/2014 var 7000 represchen­
taziuns (entaifer ed ordaifer l’agen tea­
ter). Var 1,6 milliuns aspectaturas ed 
aspectaturs han visità questas repre­
schentaziuns. L’Opera da Turitg è cun ses 
var 233 000 aspectaturas ed aspectaturs 
il teater il pli frequentà da la Svizra, lura 
suondan il Teater da Basilea (189 000), il 
Schauspielhaus da Turitg (163 000), il 
Teater da Son Gagl (145 000), il Teater 
da Berna (127 000) sco er il Grand Théâ­
tre da Genevra (105 000) ed il Théâtre 
Vidy da Losanna (63 000). Ils teaters 
professiunals disponan per regla d’ina 
atgna chasa ed en Svizra tudestga d’in en­
semble fix che vegnan finanziads per 
gronda part dal maun public (vischnan­
cas, citads e chantuns).

Per la scena libra e per l’art da tribuna 
pitschna stattan a disposiziun en diversas 
citads chasas da teater che permettan re­
preschentaziuns da gruppas ospitantas 
ubain da producziuns da truppas libras. 
Las tribunas libras da saut e da teater han 
per part agens pitschens ensembles u fur­
man tals per producziuns specificas. 

Musica e concerts
La scena da musica e da concerts en Sviz­
ra è fitg multifara. L’offerta culturala en 
questa sparta cumpiglia blers stils e for­
mats musicals divers, da pitschens clubs 
senza finamira da rendita fin tar grondas 
agenturas da concerts, shows e festivals, 
da numerus orchesters activs a temp par­
zial u en il rom da projects fin tar gronds 
orchesters da professiun che sunan en las 
renumnadas salas da concert svizras per 
musica classica.

En il champ da la musica classica èn 
activs en Svizra dudesch orchesters da 
professiun a temp cumplain: ils orches­
ters sinfonics da Basilea, da Berna, da 
Bienna e Soloturn, da Lucerna e da Son 
Gagl, l’Orchestre de la Suisse Romande, 
l’Orchestre de Chambre de Lausanne, il 
Musikkollegium Winterthur, la Philhar­
monia Zürich, il Tonhalle Orchester e 
l’orchester da chombra da Turitg sco era 
l’Orchestra della Svizzera Italiana.

Ils var 160 commembers da l’Associa­
ziun svizra da clubs e festivals musicals 
senza finamira da rendita, tranter quels 
var 60 pertschient clubs e var 40 per­
tschient festivals, han organisà l’onn 
2013 var 11 100 concerts. Ils 31 com­
members da l’Associaziun da branscha da 
las agenturas svizras da concerts, shows e 
festivals, tranter quels per exempel il Pa­
léo Festival, abc Production, Openair 
Frauenfeld, Live Music Production 
ubain Zermatt Unplugged, han organisà 
l’onn 2014 var 1600 occurrenzas musi­
calas ch’han cuntanschì in public da 
stgars 5 milliuns persunas.

Tenor l’Associaziun da branscha dals
producents svizzers da portatuns èn ve­
gnids vendids en Svizra l’onn 2014 var
3,8 milliuns portatuns fisics, tranter
quels 96 pertschient DCs. Questas ven­
ditas han generà ina svieuta da 47,5 mil­
liuns francs. Ultra da quai han down­
loads da musica generà ina svieuta da
25,6 milliuns francs ed il streaming da
musica ina svieuta da 11,8 milliuns
francs. La svieuta totala dals producents
da portatuns ha damai muntà radund
84,8 milliuns francs (8 % damain che
l’onn 2012).

Bibliotecas, cudeschs e medias stampadas
En Svizra han var 775 bibliotecas mess a 
disposiziun l’onn 2013 in’offerta totala 
da 87 milliuns medias, tranter quellas var 
54,7 milliuns documents stampads, var 
11 milliuns documents illustrads e var 
5,3 milliuns documents digitals. Las bi­
bliotecas han dumbrà totalmain var 1,4 
milliuns utilisadras ed utilisaders activs 
ch’han fatg totalmain passa 44 milliuns 
emprests.

L’onn 2013 èn vegnids publitgads e 
purschids en las librarias passa 11 000 cu­
deschs svizzers. Dapi la mesadad dals 
onns 1960 è la producziun da cudeschs 
sa dublada ed entaifer ils ultims 100 onns 
è il dumber da cudeschs publitgads sa 
multiplitgà per sis. Dals cudeschs publi­
tgads en Svizra l’onn 2013 èn cun 5544 
titels quasi la mesadad en tudestg. La 
procentuala dals cudeschs en franzos 
munta a var 20 pertschient, quella dals 
cudeschs en talian importa stgars 3 per­
tschient. La quota dals cudeschs en au­
tras linguas (incl. cudeschs rumantschs) 
è da sur 25 pertschient, tranter quels èn 
quasi dus terzs cudeschs en englais.

Tenor l’ultima dumbraziun da mana­
schis da l’Uffizi federal da statistica hai dà 
l’onn 2008 en Svizra 579 librarias cun 
var 2600 collavuraturas e collavuraturs 
(equivalent en plazzas da temp cum­
plain). Lecturas e lecturs en Svizra tu­
destga han cumprà l’onn 2013 passa 20 
milliuns cudeschs, var 17 milliuns da 
quels sur librarias svizras. En Svizra fran­
zosa èn vegnids vendids l’onn 2009 var 
10 milliuns cudeschs, 80 pertschient 
eran cudeschs importads. Il pli savens 
vegnan cumprads romans, lura suondan 
cudeschs d’uffants e da giuvenils. Proba­
blamain vegn cumprà mintga quart cu­
desch stampà via internet.

Il dumber da titels da gasettas che pon 
vegnir abunads u cumprads en ediziuns 
singulas en Svizra e che cumparan almain 
ina giada l’emna, diminuescha dapi in­
tgins onns cuntinuadamain.

Economia culturala
Tenor la definiziun svizra tutgan quellas
interpresas e quellas persunas indepen­
dentas tar l’economia culturala che cree­
schan, produceschan, intermedieschan
e vendan martganzia u servetschs cultu­
rals e creativs e che funcziunan en em­
prima lingia tenor in princip da rendita
economica. L’onn 2011 eran activas en
l’economia culturala svizra passa 260
000 persunas en stgars 70 000 interpre­
sas. Quai correspunda a bundant 10
pertschient da tut las interpresas ed a 5
pertschient da las persunas che lavuran
en Svizra. L’economia culturala ha gene­
rà l’onn 2011 ina valur agiuntada brut­
ta da var 20 milliardas francs ed ina
svieuta totala da stgars 70 milliardas
francs. Sia quota da la valur agiuntada
brutta totala da la Svizra munta a 3,5
pertschient. Ils pli gronds martgads da
l’economia culturala svizra tenor plazzas
da lavur ed interpresas èn il martgà d’ar­
chitectura, il martgà da design, il mar­
tgà da musica ed il martgà da software e
gieus da computer.

L’offerta culturala ha era ina valur eco­
nomica betg negligibla per il turissem en 
Svizra: Tant la stad sco l’enviern tutgan la 
visita d’attracziuns istoricas e culturalas 
sco er la visita da museums ed exposi­
ziuns tar las activitads betg sportivas las 
pli popularas dals turists esters. Durant 
la stad frequentan var 45 pertschient dals 
turists esters en Svizra attracziuns istori­
cas e culturalas; var 27 pertschient visitan 
museums ed exposiziuns e van a teater u 
a kino.

La survista statistica cumpara dapi il 2014 e vegn actualisada regularmain.

La preschentaziun:
Uffizi federal da cultura. Survista sta­
tistica da la cultura en Svizra. Berna 
2014ss.

Dapli infurmaziuns:
chatta.ch/?hiid=3472
www.chattà.ch

«125 onns Viafier retica – l’istorgia»
Publicaziun da giubileum quadrilingua

� Per l’anniversari da 125 onns ha la 
Viafier retica edì l’onn 2014 in’ovra col­
lectiva che consista d’in cudesch, da 
duas DVDs e d’in magazin. Il text inte­
gral dal cudesch «125 onns Viafier re­
tica – l’istorgia» è avant maun en las 
trais linguas chantunalas ed en en­
glais. Er las duas DVDs resguardan las 
linguas numnadas ed en pli il franzos. Il 
magazin accumpagnant «125 Geschich-
ten der Rhätischen Bahn» è ina rimnada 
d’istorgias ed anecdotas illustrada ritga-
main, il text è per tudestg.

Quai ch’ha entschavì il 1889 cun 
l’avertura dal traject da Landquart a 
Claustra è oz ina rait da lingias da 384 km 
entamez l’auta muntogna svizra. Sin l’in-
iziativa da l’Ollandais Willem Jan Hols-

boer han fundà ils 
piuniers lezza giada 
la viafier a binaris 
stretgs Landquart-
Tavau SA. Gia il 
1890 circulavan ils 
emprims trens a 

Tavau, pli tard a San Murezzan, Mustér 
e Scuol. Tras la fusiun cun las viafiers 
d’Arosa e dal Bernina è s’augmentada la 
rait da lingias da la Viafier retica. Ils da-
vos 19 km dal traject odiern èn vegnids 
vitiers il 1999 cun l’avertura dal tunnel 
dal Vereina.

Integradas armonicamain en la natira 
selvadia, contribueschan las lingias da 
viafier e las construcziuns d’art a l’attrac-
ziun dal Grischun. Las lingias da l’Alvra 
e dal Bernina tranter Tusaun, San Murez-
zan e Tirano èn capodovras da la tecnica 
da viafier. Dapi il 2008 tutgan ellas tar il 
Patrimoni cultural mundial da l’Unesco. 
Cun il Bernina Express ed il Glacier Ex-
press dispona la Viafier Retica da marcas 
cun renum mundial.

La pli gronda viafier da las Alps da la 
Svizra transporta oz cun circa 1400 col-
lavuraturs mintg’onn passa 2 milliuns 
pendularis, 8 milliuns turists e circa 600 
000 tonnas martganzia.

Resumaziuns dals 
singuls chapitels dal cudesch

Avant il 1889: L’origin da la viafier
Ellas eran ed èn in obstachel che sto ve-
gnir surmuntà. Las Alps cun lur vals e
chavorgias, lur flancas stippas, lur parti-
cularitads geologicas. In ambient che pre-
tenda da tuttas auras gronds strapatschs.
L’istorgia da la Republica da las Trais Lias
n’è nagut auter che l’istorgia da ses pass e
da sias lingias da traffic – la surventschida
dals obstachels alpins. Si’impurtanza re-
giunala, las dispitas tranter las valladas e
la percepziun naziunala dal Grischun èn
colliadas stretgamain cun la posiziun dal
Chantun sco territori dals pass.

1889–1914: Capodovra da visiunaris e da 
piuniers
Ils piuniers da la Viafier retica avevan ex-
perientscha cun la tecnica ed enconu-

schevan il potenzial da quella per l’ave-
gnir. En els è sa svegliada ina gronda pre-
dilecziun per la cuntrada muntagnarda
dal Grischun. Els han cumbattì per lur
ideas e persvas cun lur perseveranza e di-
namissem. Ma er els n’eran betg immuns
envers las realitads politicas e finanzialas.
Malgrà tut: las prestaziuns dals piuniers
da viafier èn stadas fenomenalas. Els han
fatg prestaziuns maximalas cun construir
ina viafier alpina cumplexa. Grazia a
quellas èn els daventads experts renum-
nads en tut il mund en reguard a la con-
strucziun da lingias da viafier a binari
stretg. Da bell’entschatta han las exigen-
zas specificas da la Viafier retica contri-
buì a l’innovaziun en l’industria da via-
fier en Svizra ed en las atgnas ufficinas.

1914–1939: En l’imperi da la forza
idraulica
Suenter il furioso al cumenzament da
l’istorgia da l’interpresa è suandada la
gronda depressiun. L’Emprima Guerra
mundiala e pli tard la ferma concurren-
za tras ils autos han franà la dinamica da
las viafiers. Suenter l’onn 1914 fin a
l’emprima badigliada dal tunnel dal Ver-
aina (1991) n’è vegnida averta gnanc ina
suletta lingia nova en il Grischun. Il cu-
menzament dals onns 1940 ha il squitsch
economic sfurzà las quatter viafiers a bi-
naris stretgs grischunas da fusiunar. Sin-
gulas viafiers èn vegnidas sanadas, la Via-
fier retica ha stuì sa reducir. Sco conse-
quenza da la fusiun è ella plinavant ve-
gnida confruntada cun in parc da vehi-
chels betg unifurm. Malgrà las circum-
stanzas difficilas durant ils onns da guer-
ra è la viafier da muntogna cun sia rait da

provediment d’energia stada ina piunie-
ra impurtanta per l’entir chantun Gri-
schun. Las bunas ideas na la mancavan
betg. Novas stailas èn sa mussadas vi dal
firmament da las viafiers.

1939–1964: Sin binaris pli segirs
Sut la batgetta dal directur Erhard Bran-
ger (1936-1950) hai dà fusiuns sanadai-
vlas ed ina consolidaziun d’ina viafier
ch’era forsa creschida memia spert. Ins
ha stuì bittar giu burdis dal passà e cun-
zunt chattar la storta sin la via economi-
ca. Durant il temp da Paul Buchli (direc-
tur dal 1950 fin il 1970) èn ulteriuras
intschertezzas vegnidas scleridas: novs
contracts tranter la Confederaziun ed il
Chantun – lur ideas directivas valan fin
oz – han tegnì quint da las stentas dal
Chantun e da la viafier privata en favur
da l’avertura d’in spazi da viver alpin da
muntada naziunala. Il sustegn finanzial
ha permess a la Viafier retica da prender
a mauns renovaziuns fundamentalas da
l’infrastructura e dal material rudlant.
En questa perioda han ils responsabels er
investì bler en la tecnica da segirezza. La
Viafier retica è creschida ad in crescher
durant quest temp. Las cifras da la vart
da la dumonda pledan ina lingua opti-
mistica.

1964–1989: Da l’epoca dals supertalents
Tge vegn l’emprim: l’ov u la giaglina? La
purschida u la dumonda? Igl è in fatg che
la Viafier retica ha investì forzas enormas
en il svilup da products da ses trens cun
forza da tracziun ed ha creà vairs pro-
ducts da model. Ses trens da renum Ber-
nina Express e Glacier Express demussan
in format mundial. Autonoma, ritga da
cuntrasts ed in pau svizra, ha la viafier da
success tschernì a partir dal 1982 in nov
vestgì. Cotschen cuntrastescha ussa sin
tut ils trajects davant ina culissa attracti-
va.

1989–2014: En il temp da l’acceleraziun
Ils ultims decennis ed onns para il svilup
da la Viafier retica dad esser s’accelerà anc
ina giada marcantamain. Novs projects
d’infrastructura alterneschan cun mesi-
ras per tgirar il patrimoni. Cun undrar la
lingia da l’Alvra e dal Bernina sco Patri-
moni cultural mundial da l’Unesco – sco
terza viafier sin quest mund – survegn la
Viafier retica ina da las pli impurtantas
distincziuns en si’istorgia. In’istorgia che
pussibilitescha insumma pir l’undrien-
tscha dad oz sco «Outstanding Universal
Value». Era per il futur è il terren prepa-
rà: ina strategia clera per il traffic al temp
liber e per il traffic pendular dal 21avel
tschientaner, ina restauraziun dals va-
guns ed investiziuns durablas èn garants

per il success – ed uschia per nundum-
braivels ulteriurs chapitels fascinants en
l’istorgia da quest unicat grischun.

Invistas profundas
en il temp da piunier

L’Europa euforisada da la tecnica
En l’Europa dal 19avel tschientaner, eufo-
rica ed entusiasmada da la tecnica, procu-
ravan invenziuns revoluziunaras per letras
grassas. Tar questas invenziuns che fur-
man la basa da l’industrialisaziun tutgan
la tecnica da tracziun, sco la maschina a
vapur, l’electricitad e l’explotaziun da
quella or da la forza idraulica. En differen-
tas citads europeicas han universitads cu-
menzà a medem temp a scolar inschigners
da construcziun ed inventaders da l’aveg-
nir. Tranter ils onns 1835 e 1885 noda la
viafier in success triumfal en tut l’Europa:
igl era il temp da l’euforia da la tecnica –
cumparegliabla al virus IT da la Silicon
Valley americana ils onns 1980 e 1990.

Era investiders ed inschigners gri-
schuns, sco Richard La Nicca u Simeon
Bavier, han scuvrì la passiun per la via-
fier. A medem temp evocava l’euforia da
la tecnica adina novs desideris. L’en-
tschatta da l’era da la viafier svegliava da
tuttas sorts spetgas per in avegnir segir.
Vegn il Chantun a reussir da mantegnair
sia tradiziun da blers tschientaners en il
commerzi da transit? L’onn 1858 è la via-
fier arrivada definitivamain en il Chan-
tun, cura che l’emprim tren da las Via-
fiers svizras unidas è vegnì a Cuira. A
quest spectacul èn stads preschents era
represchentants dal Cussegl federal, ma
senza che quels fissan s’exprimids speci-
ficamain davart la via futura tras las Alps.

En il Grischun era però sa svegliada
ina guerra tranter ils aderents dal binari
normal e dal binari stretg, tranter viafiers
da vallada e viafiers da transit internaziu-
nalas. Il vi e nà da la Regenza grischuna
e da las singulas valladas cun lur interess
particulars han sfarlattà bler temp e ble-
ras forzas en il cumbat per concessiuns e
per la favur da la Confederaziun.

In Ollandais sco fundatur da la Viafier re-
tica
Igl ha duvrà la voluntad e l’iniziativa d’in
praticher per surmuntar tut ils obsta-
chels e segirar l’emprima lingia entaifer
il Grischun. Ins po damai considerar sco
in cas da fortuna che l’Ollandais Willem
Jan Holsboer è vegnì il 1867 cun sia
dunna grev malsauna a Tavau ed ha ma-
nà suenter sia mort la chasa da cura a Ta-
vau Plaz. Per el eri cler: senza viafier na
vegn il lieu da cura betg a reussir. Bina-
ris normals u binaris stretgs? Era questa
dumonda ha el respundì cler e net. Ins
pudeva finanziar sulettamain in binari

stretg tranter Landquart e Tavau, per-
quai ch’il binari normal custava duas e
mez giadas dapli e n’avess perquai gì na-
ginas schanzas a l’urna. Willem Jan
Holsboer ha pudì motivar investiders da
Basilea da finanziar la viafier a binaris
stretgs e ses project. Uschia ha el era gist
fundà cun chapital da Basilea la Banca
da la viafier. L’onn 1886 ha il pievel ap-
provà il project ch’ha survegnì la conces-
siun il 1887. In onn pli tard ha gì lieu
l’emprima radunanza generala constitu-
tiva da la AG Schmalspurbahn Land-
quart-Davos. L’emprim tren è circulà il
1889 tranter Landquart e Claustra ed in
onn pli tard era fin a Tavau. La chaussa
ha cumenzà a marschar e sin quai è
suandà in eveniment sin l’auter. L’onn
1889 ha il pievel grischun era ditg gea a
la lingia da l’Alvra.

Glieud cun visiuns – in sguard als realisa-
turs
L’emprim directur da la Viafier retica è
stà Achilles Schucan. L’inschigner ha
planisà in trassé integrà en la cuntrada a
moda quasi organica cun punts en artgs
da crap ed edifizis da staziun en il stil re-
giunal. El è s’orientà al desideri da la pro-
tecziun da la patria avant ch’ina tala or-
ganisaziun ha insumma existì en Svizra.
Sias visiuns han mess la basa per che las
lingias da l’Alvra e dal Bernina possian
vegnir recepidas il 2008 en il Patrimoni
cultural mundial da l’Unesco.

In segund piunier da viafier è stà il
Tudestg Friedrich Hennings. El ha stu-
degià minuziusamain la lingia da l’Alvra
e la colliaziun tranter Bever e Scuol. El è
stà responsabel per ils projects ils pli dif-
ficils da ses temp en Svizra, tranter auter
per la lingia dal Gottard. El è s’occupà
insolitamain da las relaziuns topografi-
cas, geologicas e climaticas da la cuntra-
da per chattar la soluziun optimala per
la construcziun.

Giovanni Gilli percunter lavurava da
quel temp anc sco inschigner da la citad
da Cuira ed era funcziunari durant con-
flicts d’interess davart l’extensiun da la
rait da viafier grischuna. El ha midà vart
ed è sa retratg da ses post per acquistar
ina concessiun per construir la lingia da
l’Alvra. Cura ch’il tunnel da tschima si-
tuà il pli aut en l’Europa è vegnì perfurà
l’onn 1902, han ins celebrà Gilli sco «in-
iziant e fautur perseverant da la lingia da
l’Alvra».

A Richard Coray, constructur, èsi
reussì d’unir la giagliardia tecnica cun il
talent artisanal. El è sa participà a la
construcziun da las pli impurtantas e
spectacularas punts da la Svizra a l’en-
tschatta dal 20avel tschientaner, sco per
exempel dal viaduct da Solas, da Wiesen,
a Langwies, da la chavorgia da Gründji
e da Mut, da la punt sur la Sitter sin la
lingia da Son Gagl a Herisau, da la punt
da Salgina ad Aschera, da la punt da Pé-
rolles a Friburg u da la punt da Trient
sper Martigny. Sia soluziun: montar
l’emprim ina construcziun auxiliara da
lain.

Ultra da quai èsi impurtant da men-
ziunar Robert Moser, oriundamain da
Herzogenbuchsee, sco in dals inschi-
gners renumads. El è stà dumandà ed ac-
tiv sco constructur da viafiers par excel-
lence en Svizra ed a l’ester ed ha projec-
tà numerus trajects, tranter auter l’access
da la vart nord dal Gottard. En connex
cun la Viafier retica è el sa participà sco
planisader independent a la construc-
ziun da plirs trajects.

Il traject da la viafier da l’Alvra avant tschient onns.

La preschentaziun:
Viafier retica. 125 onns viadis fasci-
nants. [Cudesch, duas DVDs e maga-
zin]. Cuira 2014.

Dapli infurmaziuns:
chatta.ch/?hiid=3479
www.chattà.ch

La publicaziun da giubileum dal 2014.

Tavlas d’ustaria ed ensainas d’affars – 
art popular davant porta

� A la fin dal 1945, giond cun il velo tras
la Bresse (Frantscha) apaina liberada
dals tancs franco-americans, avess ins
pudì vesair a la riva da la Saône, a Châ-
lon, duas stizuns vischinas, ina da fritga
tempriva, «La Reine du fruit» (la regina
dal fritg), e l’autra da velos, «Au Roi de la
gomme» (tar il retg da la gumma). «La Rei-
ne du fruit» attirava l’attenziun da la clien-
tella cun in veritabel ananas pendì vi d’ina
furtga (en quels temps da stgarsezza era quai
ina pli gronda sensaziun ch’in ananas pictu-
rà sin sturs); sur la porta dal «Roi de la gom-
me» pendeva ina veritabla roda da velos cun
in pneu nair, glischanta e risch nova.

Ils proprietaris, in um ed ina dunna en
ils sessanta, bavevan ensemen lur pastis al
chantun dal passape sut lur emblems respec-
tivs e dal tuttafatg reals, sco sche l’Europa na

fiss betg gist vegni-
da messa en tschen-
dra. Ma gist per-
quai che tut u quasi
tut mancava, ha
l’ensaina puspè sur-
vegnì sia funcziun

primitiva: mussar materialmain e betg tras
ina ficziun – anc uschè carmalanta – quai
ch’ins pudeva chattar tar la martgadanta da
fritga ed il martgadant da velos.

In pau istorgia
L’ensaina è il simbol da l’enragischaziun, dal
lieu fix, enconuschent e protegì nua che las
vias vegnan la finala ensemen. L’ensaina è
era in segn da la victoria da las culturas sta-
blas sur il mund nomad a la fin d’ina lutga
ch’ha entschet avant otgmilli onns e durà
enfin il 13avel tschientaner.

Cura che l’uman ha entschet a cultivar il
terren ha el probablamain l’emprim cunfi-
nà ses territori e tschertgà da proteger sias
provisiuns d’enviern cun signals da scu-
mond (saivs vivas cun spinas u palissadas)
encunter tuttas sorts vagabunds avant d’ex-
poner ses products. Ins po medemamain
s’imaginar ch’il cave canem sin il mir d’ina
chasa da Pompeji haja gì antecessurs pli
vegls che la «puscha da pign» dals ustiers ro-
mans. Quest reflex ha cuzzà ditg; en quest
connex è l’autobiografia dal Vallesan Tho-
mas Platter (1500-1582) zunt instructiva:
entant ch’el percurra a l’entschatta dal
16avel tschientaner cun ina gruppa da stu-
dents vagabunds la Germania dal Nord,
preparan ils purs lur balesters e laschan liber
lur chauns uschespert ch’els s’accorschan da
la gruppa. Sut las cundiziuns d’ina nova se-
girezza e grazia ad in’economia da martgà
protegida tras il dretg e la polizia mida quest
reflex: i na tanscha betg d’offrir il surpli dals
products, ma ins sto attrair l’attenziun sin
els: «Qua vegn fatg paun», «Qua vegn fatg
sandalas».

I para logic che l’emprima «ensaina» è
stada in muster da la martganzia sezza: tar-
scholas d’agl u da tschagulas, andutgels,
butschins gia spinads, cumets da chaval u,
sco en l’Iran dals onns 1950, pipas d’opium
arranschadas sco petals sin in plat da tgirom
per signalar ils caravanserragls. Quest em-
prim stadi da l’ensaina, che na cumpiglia ni
ina transfurmaziun ni in’intenziun estetica,
na fa anc betg part da l’art popular.

L’ensaina daventa ina part
da l’art popular

L’ensaina entra en il champ da l’art popu-
lar pir a partir dal mument ch’ella daventa
figurativa e creescha ses agen linguatg e si-
as atgnas convenziuns. En la Grezia antica
designava ella quatter differents tips d’u-
starias; las numerusas ensainas da terracot-
ga – dal reminent tridas e vulgaras – ch’ins
ha chattà a Pompeji van da l’ustaria da fa-
miglia al burdel, ed en la Roma d’Augustus
aveva mintga corporaziun si’atgna sigla
che figurava al frontispizi da las butias.

Grazia a l’ensaina po il visitader nunsco-
là dal temp medieval «leger la citad» senza
problems. Betg mo las ustarias, las stizuns u
las chasas da corporaziuns portan oramai
in’ensaina, ma era las chasas simplas che ve-
gnan numeradas pir a partir dal 18avel

tschientaner. Ins pernottescha en «Il chaun
che fima» u en «Il giat che dat la cua». En las
streglias stattan las ensainas ina sper l’autra
e zuppentan il sulegl. La streglietta tuffalen-
ta da François Villon è uschia dal tuttafatg
stgirentada. En l’entira Europa entschaiva la
schandarmaria plaun a plaun a limitar il
dumber e la grondezza da las ensainas, ella
reglamentescha la lunghezza da las furtgas e
las suttametta a la patenta. Las funcziuns dal
linguatg grafic che l’ensaina ha oramai svi-
luppà èn pli u main identicas cun las trais
funcziuns da la publicitad d’ozendi: surma-
nar, inditgar la natira dals products u ser-
vetschs e far palais al client cun in code da
cunvegna (sco per exempel las stailas dals
hotels) quant ch’i vegn a custar ad el.

Holbein, Caravaggio, Chardin, Wat-
teau, Géricault e Courbet han picturà ensai-
nas che n’èn betg propi lur meglras ovras:
per Courbet che, durant ses exil politic en
Svizra romanda, baveva plirs liters vin alv al
di, è quai stà ina pussaivladad per pajar ses
daivets. En Svizra, cuntrari a Paris nua ch’ils
artisans disponivan da models inspirads da
las ovras dals maisters, da Lancret a Millet,
n’è l’ensaina dependenta ni da l’art erudit ni
da la moda ed anc main dals «Saluns d’atun».
Ultra da quai n’ha l’ensaina da seria (tagls da
sturs ch’ins empustava en il 19avel tschien-
taner or dal catalog – guants, cilinders, sti-
vals, tubac da mastegiar e.u.v.) mai pudì pe-
netrar il martgà svizzer ch’era gia memia di-
versifitgà per pudair sa suttametter ad in ste-
reotip naziunal. A Genevra ston ins almain
passar l’Arve u perfin il cunfin franzos per
chattar il tschitsch en furma da spirala cun
las trais colurs blau-alv-cotschen, offert dal
barbier, u la chavalla d’aur da las mazlarias
da chaval.

Las tavlas d’ustaria
En l’immens repertori da l’enconuschider
da l’art popular René Creux furma la tavla
d’ustaria la part principala. Quai è la Svizra,
ans vegn regurdà, la cruschada da l’Europa,
il passadi da las Alps, cun sia vocaziun d’ho-
telier a la quala ils scripturs viagiants u ils fi-
losofs esters ans reduceschan. Ma els ma-

schaidan il laud cun la smaladicziun: in re-
frain oramai memia enconuschent per ans
pudair propi persvader. Ins po citar las lau-
davaglias che Montaigne ha fatg durant ses
viadi dal 1580. El lauda la pumpa da nossa
hotellaria, lur volieras plain utschels da
chant ed il luxus nunenconuschent ch’el
entaupa en la regiun da Guyenne: la pigna
da terracotga. Ins tschantscha main savens
da la malcuntentezza da blers durant il
19avel tschientaner en vista a l’immensa
povradad dals muntagnards che batlegiavan
sco ina rotscha da paslers giagliards e «ven-
devan lur glatschers» cun ina malignadad
talmain parasitara ch’ella fascheva surrir
noss visitaders ils pli indulgents. L’emprim
ch’è propi sa grittentà è stà Rodolphe Töpf-
fer. Far surrir u grittentar per exempel in sco
Rimbaud ch’arriva a l’ospizi dal Gottard, la
naiv a las spatlas: «Suenter che nus avain sca-
linà vegnin nus retschavids d’in giuven pli-
tost dubius: el ans maina en ina sala bassa e
malnetta nua ch’i dat, sco quai ch’igl è usit,
paun e chaschiel, schuppa e vin. La saira es-
san nus ina trentina che vegnin distribuids,
suenter la schuppa, sin satgs da strom dirs e
sut cuvertas satiglias. Durant la notg aud’ins
ils osps ch’expriman cun chanzuns sacralas
lur satisfacziun d’avair spoglià ina giada da-
pli las regenzas che subvenziuneschan lur te-
gia» (Genua, dumengia, ils 17 da november
1878). Ma sper questas malempernaivlas
praticas datti era auters exempels: uschia
chatt’ins anc ozendi cun in pau fortuna en
valladas, nua ch’ina veglia decenza è anc sa
mantegnida, ina pensiun che custa ventga-
tschintg francs la notg, cun mattas veglias
che servan in vin alv vaira delizius, charn se-
tga ed in paun gustus. Ins sa lava cun ina
gronda cria da porcellana alva ornada cun
clematis ed ils letgs da plimas cun lur cuver-
tas da vichy cotschen ed alv as envidan a
durmir – lain dir – in bun maiset.

En vardad han las ustarias e lur tavlas da
far fitg pauc cun il turissem ester e cun quest
tschertgel cosmopolitic, ellas sa chattan pli-
tost en il cor d’in mund champester descrit
en tun magiur da Jeremias Gotthelf e Con-
rad Ferdinand Mayer (nozzas, sauts, chal-

zers cun fiblas d’argient) ed en tun minur en
ils romans criminals da Friedrich Dürren-
matt u en la mirvegliusa novella da Jacques
Chessex cun il titel «A l’auberge de la Croix
blanche»: burlers sturns sco vatgas, apoplec-
tichers, carstgauns solitaris cun profil stort,
il nas en il vinars e dapertut l’odur dals bris-
sagos sfradentads. Quell’ustaria merita pro-
pi in’ensaina speziala...

Ils maletgs e lur temas
Il bestiari da las ensainas svizras n’è strusch
ina surpraisa: ins na sto gnanca releger C.
G. Jung per chapir che l’ustier tscherna
cun preferenza animals purifitgads da lur
tissi e da lur misteri tras il diever ch’ina er-
aldica filistrusa ha fatg dad els. Datti propi
insatge pli tup e pli redundant ch’in «Liun
d’aur», l’ensaina la pli derasada en Europa?
Ils Helvets han però gì l’onur da l’avair fatg
preceder, en questa menascharia, da l’urs,
da l’evla, dal tschierv e perfin dal chaval alv
ch’ils clients tschuberlins pon, surtut en la
stgiraglia, identifitgar meglier ch’in chaval
nair, era sche quel è tschient giadas pli bel.
Igl è dal tuttafatg natiral ch’il consens vegn
chattà, en ina tala domena, al livel il pli
simpel. La trivialitad da las tschernas n’è
dentant nagin impediment per ina plasti-
citad natirala e magnifica da las ensainas,
ma ella impedescha ch’ins perda la schien-
tscha davant in totem apotropeic e zup-
pentà: quellas tschernas èn puramain com-
merzialas.

La collecziun da las ensainas è zunt va-
sta, ma i na dat naginas vulps, naginas
serps, nagins erizuns, naginas tschuettas e
naginas glimajas. Per fortuna vegn il menu
qua e là ensalà cun in «Unicorn», in «Cu-
nigl verd», in «Cign» u «Dus corvs» u cun
la vivacitad e l’engurdientscha d’in «Gli-
schun» – in grond viva al chantun d’Ap-
penzell nua che quest motiv sa derasa fitg
spert. A basa d’in inventari cumplet da
questas ensainas d’animals pudess ins far,
per absentia, ina diagnosa zunt instructiva
da noss tabus e da nossas temas.

Ils motivs botanics, «La rosa», «Las trais
gilgias», «L’iva», «La vigna» u «Il tigl» – ina

veglia planta da giustia ch’ins chatta en l’en-
tir pajais – han l’innocenza da quai che flu-
rescha e reflurescha mintg’onn. Ins als per-
duna d’esser adina ils medems, perquai che
lur magia na va mai a perder. Igl è dentant
deplorabel che la fegliadella, il decotg da la
quala vegniva considerà sco remedi encun-
ter la sturnadad e ch’è stada in’ensaina fitg
stimada dals ustiers da la Roma antica, è sva-
nida. Ins l’avess gugent remplazzà tras la fe-
gliadella romantica e tudestga dals venera-
turs fitg fidaivels ed engianabels. La «Puscha
da pign», in vegl simbol dionisic ch’evoche-
scha era la rascha che dat al vin grec ses gust
spezial, ha gì in pau ina meglra sort. Ella dat
il num a tscherts «cabarets» litterars che «sa
glorieschan» d’esser «mal frequentads», e
perquai sa sent’ins spezialmain obligà d’als
recumandar.

L’ensaina da persunas
L’ensaina da persunas è en sasez quella ch’ins
po spetgar da quest pajais cun in senn per il
duair burgais, cun ina milissa, in’admini-
straziun bain dirigida ed in bun senn reli-
gius: chanuniers, grenadiers, ils trais sontgs
retgs, pots, viticulturs, vagabunds, ils corns
a trais tuns da las charrotschas da posta, nai-
ras cun turban, Guglielm Tell e quels «Trais
svizzers», ils fundaturs da las libertads che
Goethe ha reproschà als Svizzers d’evocar ed
invocar d’in cuntin entant ch’els remagliain,
isolads l’entir enviern da grondas naivs, «sco
muntanellas» e sesian, tenor si’opiniun, la-
sura. Ins è fitg surprais da na chattar nagin
professer cun det-mussader e mantun auzà.
Per fortuna ves’ins qua e là in «Um selvadi»
(«Zum Wilden Mann») cun corp dorà, cu-
vert da plimas, da feglia u da squamas ver-
das, pusà lassamain sin ina mazza che na de-
riva ni da la Caribica da Cristof Columbus
ni da la Brasilia da Jean de Léry, ma ch’è ina
figura da tschertas saturnalias da la Roma
antica ch’è sa mantegnida a moda misteriu-
sa enfin a noss dis.

Son Gieri e son Cristoffel, ma naginas
sontgas. I na dat dal reminent sin las ensai-
nas quasi naginas represchentaziuns da
dunnas. «La rôtisserie de la reine Pédauque»
d’Anatole France, «La Mère Royaume» dals
Genevrins e «L’auberge da la fille sans coeur»
da Jean Villard Gilles èn excepziuns. Ins en-
taupa bain qua e là ina sirena, tant persa en
noss prads verds, che tegna graziusamain las
alas da la cua, u ina u l’autra amabla cumar
che tschiffa enturn ad in client intgantà, sco
quai ch’ellas vegnivan represchentadas an-
truras vi dals chamins d’ina sauna u d’in
burdel. Ma quai è gia tut. Ni Diana ni Ve-
nus. Sin il pli intginas «Helvezias» asexualas,
il chau pusà en ils mauns. Quai n’è dentant
nagina particularitad svizra: questa man-
canza pon ins deplorar en l’entira Europa.
Han ins forsa gì tema da la Baselgia ch’ha
adina temì las dunnas?

La miracla da las ensainas svizras consi-
sta en il fatg che quels che las han exequì, sa-
ja quai ussa in fravi u in pictur bain pajads
ma il pli savens anonims, han tractà cun tan-
ta passiun e frestgezza temas bain enconu-
schents. Enconuschents? Gea, ma betg tuts:
il 1839 è in ustier da Bulle – ina citad vaira
critica – sa lubì da deditgar sia dimora «A la
Mort» . E basta! Ins avess gugent savì dapli
da quest pajass impertinent. Cun lur skelets
da zutgerchandel e lur chavazzas da gip
chargiadas cun schlops e petardas sa glorie-
schan ils Mexicans d’esser ils sulets dal
mund che gughegian da far beffas da la
mort. Ussa avain nus vis ch’els han chattà,
en la Gruyère, in rival sco ch’i s’auda. Lain
pia als envidar ad in magiel da Vuilly «A la
Mort». Tgi sa sch’els han il curaschi?

Tavlas ed 
ensainas sco 
expressiun da la 
cultura populara. 

FOTO: PD; SISUM A DRETGA 

GÜNTER HAVLENA / PIXELIO

La preschentaziun:
Nicolas Bouvier. L’ensaina. En: Ars 
Helvetica, tom IX: art popular, Mu-
stér 1991, p. 222-233.

Dapli infurmaziuns:
chatta.ch/?hiid=3638
www.chattà.ch

Partenz, Grischun Central e valladas dal sid
Territoris natirals protegids en il Grischun, part 1

� La Pro Natura Grischun tgira varga 
tschient territoris protegids. Quests 
territoris ed objects cumpiglian tant 
craps erratics e singulas plantas sco 
era territoris d’ina grondezza da plirs 
kilometers quadrats. I sa tracta con-
cretamain da zonas umidas, plazzas da 
frega dals amfibis/puzs, palids bassas 
ed autas, prads sitgs, territoris per la 
protecziun da las plantas, reservats da 
guaud, geotops, plantas e da cuntra-
das cultivadas protegidas. Ils territoris 
èn u en possess da la Pro Natura u stattan 
sut contracts da lunga durada.

Sin la pagina d’internet da la Pro Na­
tura Grischun ve­
gnan preschentads 
dudesch dals terri­
toris protegids. En 
quests territoris hai 
sendas da viandar 
en u enturn ils ter­

ritoris, uschia ch’els èn adattads per visi­
tar. Auters territoris èn memia pitschens 
u memia sensibels per supportar ina mas­
sa da visitaders.

Lai da Stels (Aschera/Schiers 
e Luzein)

A la fin dal davos temp da glatsch han 
forzas natiralas pussantas creà las premis­
sas per il svilup dal Lai da Stels. Oz sa di­
stingua il lai alpin amuraivel entras zonas 
da terrenisaziun preziusas ed ina ritga 
fauna e flora.

Avant pli che dieschmilli onns, cura 
ch’ils gronds glatschers han cumenzà a 
luar, ha il Lai da Stels cumenzà a sa fur­
mar. Il glatscher luà ha laschà enavos in 
rempar da morena e davos quel è l’aua sa 
stagnada ad in lai. Quest lai primar era 
considerablamain pli grond che oz.

L’aual che sbucca dal lai è sa maglià 
adina pli profund en la morena, uschia 
ch’il lai è sa svidà plaun a plaun. Pir cura 
ch’il flum è vegnì sin in fund da grip ha 
el chalà da defluir. La sbuccada da l’aual 
ed il rempar da morena èn anc oz perdi­
tgas bain visiblas en la cuntrada.

La creschientscha constanta e la piri­
ziun da las plantas d’aua e da riva han 
chaschunà zonas da terrenisaziun circu­
laras da differenta grondezza e vegeta­
ziun. A quest’autezza sur mar proceda la 

terrenisaziun mo enfin ad ina tscherta 
profunditad da l’aua e fitg plaun. Cun­
quai ch’il lai è vaira profund en il center, 
è la surfatscha averta dal lai strusch sa mi­
dada en il decurs dals davos decennis.

Il Lai da Stels è enconuschent per sia 
diversitad d’insects. Ins po observar qua 
libellas raras sco la libella da palì u la li­
bella blaua ad asta. E tar las plantas pon 
ins registrar baininqual record: sper la 
nimfa alva crescha era la schervetta en­
tretschada nagliur en il Grischun en ina 
tala autezza sco al Lai da Stels.

Prads da muntogna dad Obermutten 
Ils prads sitgs cun lur gronda varietad da 
spezias en l’abitadi gualser Obermutten 
èn in dals lieus nua che creschan las pli 
bleras paradisias en il Grischun.

Tranter la Val Alvra e Valragn giaschan 
a la costa sid da la Muttner Höhi ils culms 

da Mutten. La stad dattan en egl sin 
quests prads sitgs la paradisia (Paradisea 
liliastrum). Questa spezia da gilgia peri­
clitada potenzialmain crescha là en in 
dumber impressiunant. Sin ils prads sitgs 
da Mutten creschan era differentas spe­
zias d’orchideas. Tuttina sco la paradisia 
èn era tut las spezias d’orchideas protegi­
das en Svizra. Sco regla generala vala: pli 
bleras spezias d’orchideas ch’ins vesa sin 
in prà, pli auta è la diversitad florala. En 
ils prads da Mutten creschan nov diffe­
rentas spezias d’orchideas. Questa cum­
posiziun da las spezias dat als prads sitgs 
in’impurtanza singulara sin plaun chan­
tunal. Il temp principal da fluriziun èn ils 
prads da muntogna da Mutten in vair da­
letg, betg mo per ils visitaders, era las tgi­
rallas, ils avieuls selvadis ed auters insects 
chattan qua ina funtauna ritga ed excel­
lenta da nectar e pollens. 

La flora en la regiun protegida varie­
scha tenor il cuntegn d’acid dal terren. Ils
terrens sura, pli planivs, cuntegnan dapli
acid a la surfatscha. Perquai creschan sur­
tut prads da tschorf airi cun bleras flurs.
En las parts cunfinants pli spundivas
chatt’ins plitost spezias da plantas che pre­
fereschan terrens basofils sco per exempel
il traifegl­balsam. Sur vastas parts da l’in­
tschess protegì datti en il prà sitg indica­
turs d’acid e da basa. Quai è d’attribuir al
sutterren. La plattamorta grischuna è
in’unitad geologica eterogena e cuntegna,
tut tenor ils sediments, rasadas cun plitost
blera chaltschina u bler quarz.

En tschertas parts vegnivan ils prads 
ladads u pasculads anc avant paucs onns. 
Ils prads che vegnivan cultivads gia pli 
baud sco prads da segar possedan oz ina 
pli gronda diversitad da las spezias. La 
Pro Natura s’occupa, ensemen cun ils 
purs, da la tgira optimala – utilisaziun ex­
tensiva – per mantegnair e promover la 
diversitad da la flora.

Cuntrada umida Alp Flix (Sur)
Entras la cultivaziun extensiva durant 
tschientaners è sa furmà sin la terrassa al­
pina da l’Alp Flix ina palì e cuntrada cul­
tivada che cumpiglia palids autas e bas­
sas, prads da fain e pastgiras.

Il glatscher dal Bernina ha sutterrà 
l’Alp Flix avant 10000 onns sut ina stre­
sa da glatsch da 1000 meters grossezza ed 
ha furmà foppas e collinas. Entras il 
squitsch enorm dal glatscher è il fund 
vegnì stuppà da tala maniera ch’el è vegnì 
bletsch ed igl èn sa furmadas cun il temp 
palids.

Ils onns 1350 èn sa chasads Gualsers 
sin l’Alp Flix. Els han runcà ils guauds da 

schembers per gudagnar terren da pascu­
lar. Entras la cultivaziun extensiva durant 
tschientaners è sa furmada ina cuntrada 
cultivada unica cun pastgiras e prads, se­
paradas ina da l’autra entras mirs sitgs. 
En il lieu d’extracziun «Gruba» han ins 
plinavant explotà fin en il 19avel tschien­
taner minerals da fier e d’arom.

Oz abiteschan quatter famiglias sur 
onn sin l’Alp Flix. La stad survegnan el­
las cumpagnia da 160 arments e vatgas, 
250 nursas ed intginas chauras. La parti­
cularitad da questa cuntrada po vegnir 
conservada mo entras purs da muntogna 
che cultiveschan il terren extensivamain 
e cun quità. Ils prads da las palids bassas 
vegnan segads per impedir ch’els cre­
schian en. 

Reservat da guaud Val Cama – 
Val Leggia (Mesauc)

Il reservat da guaud tanscha da 450 m 
s.m. enfin al cunfin dal guaud a 2200 m 
s.m. La gronda part dal reservat da guaud 
natiral garantescha entras il process da 
protecziun il svilup natiral e dinamic dal 
guaud senza intervenziun umana. En ils 
reservats da guaud spezials cuntinuescha 
u vegn reintroducì l’economia d’alp tra­
diziunala cun pasculaziun. Qua tras vegn 
era promovì la diversitad da las cuntradas 
cultivadas mez avertas cun lur plantas ed 
animals. Ins ha constatà almain 24 diffe­
rentas societads da guaud. Il spectrum 
tanscha dal guaud da vertinets, da cha­
stagners e da ruvers fin a guauds d’ischis, 
ogna, faus, pigns e lareschs ed als urs dal 
guaud plantadis da zundrins; ina ritgez­
za immensa. Il process da protecziun 
pussibilitescha da survegnir conuschien­
tschas davart il svilup da societads da 
guaud betg utilisadas, surtut a la fin dal 
svilup dal guaud e da la vita da las plan­
tas al sid da las Alps. Als viandants sa por­
schan vistas ed invistas romanticas en 
guauds situads en bovas e chavorgias cun 
plantas romusas imposantas, ma era cun 
laina morta sidretg u per terra. 

Las trais valladas èn avertas mo cun 
sendas da viandar, vias na datti naginas. 
Ina particularitad è era l’Alp de Lagh en 
la Val Cama: Dapi l’onn 2004 vegn l’alp 
puspè chargiada cun vatgas, chauras, 
nursas, portgs pailus e giaglinom. Nota­
bene veglias razzas d’animals da niz – ins 
ha numnadamain creà in’alp da ProSpe­
cieRara, sustegnida dal Fond svizzer per 
la cuntrada.

Reservat d’avnauns glazialas Malögia
En il territori da Malögia datti in’accu­
mulaziun unica sin plaun europeic da 36

avnauns glazialas grondas e pitschnas.
Ellas furman in geotop d’impurtanza re­
giunala. Plinavant datti en il territori
protegì palids autas (d’impurtanza na­
ziunala), in guaud da tieus alpins ed ina
interessanta vegetaziun da grip. A partir
da la tur panoramica Castello Belvedere
han ins ina survista impressiunanta sin
l’Engiadina e la Bregaglia.

Crests smuttads da gnais e da granit
caracteriseschan il pass dal Malögia sin
1800 m s.m., gist sut il cunfin dal guaud.
Ina vaira serra da la val manca qua al cun­
fin superiur da l’Engiadina. Enstagl cro­
da il terren vers vest en ina spunda stip­
pa bunamain 400 meters giuaden en la
Bergiaglia.

La vasta val da l’Engiadina cun sias
cuntradas da lais è ina furmaziun tipica
dal davos temp da glatsch. Dal massiv
dal Bernina culavan imposantas massas
da glatsch sur il pass dal Malögia vers
vest. La foppa da la val Bergiaglia è sa fur­
mada gia pli baud entras l’effect d’ero­
siun dal flum Maira.

En ils onns tschuncanta dal 19avel
tschientaner han ins scuvert en la regiun
avnauns glazialas, numnadas en talian
«marmitte». Vers il 1880 ha il cont beltg
Reness construì il chastè da Belvedere
ch’è però prest daventà ina ruina pervi da
las difficultads finanzialas dal cont.
L’onn 1953 ha la Pro Natura pudì ac­
quistar il territori; ils davos onns ha quel
anc pudì vegnir schlargià. La tur dal
chastè che porscha in grondius panora­
ma ha l’uniun da traffic puspè rendì ac­
cessibla.

Il Rom (Val Müstair)
Il Rom è in dals pli bels flums principals
d’ina val en Svizra. Nagin’ovra idraulica
retegna sia cursa, sias pradas magnificas
èn restadas per la gronda part intactas ed
èn vegnidas revalitadas ils davos onns. Il
spazi dal flum è vegnì schlargià generu­
samain sur lungs tschancuns, uschia
ch’el ha ussa puspè ses letg originar. La
litgiva d’aua indigena chatta danova­
main in spazi da viver ideal ed a las rivas
s’extendan magnificas pradas da flurs e
cuntradas cun saivs vivas.

Per pudair scuvrir il Rom d’atgna in­
iziativa ha la Biosfera Val Müstair stgaffi
cun agid da la Pro Natura Grischun la
senda tematica signalisada «A la riva dal
Rom». La spassegiada sin la senda tema­
tica cumenza a la funtauna dal Rom a
Tschierv e maina enfin al cunfin talian.
Ins passa palids bassas, viandescha lung
las rivas natiralas dal flum, surmunta
parts stippas da l’aual e passa tras zonas
alluvialas abitadas da dialas misteriusas.
E tgi che vul savair danunder che l’aua
da funtauna vegn, munta si tar las doli­
nas da l’alp da Munt e descenda da là giu
en il territori da la funtauna.

La senda tematica «A la Riva dal
Rom» è in divertiment per pitschen e
grond: lev da chaminar, cun bleras pus­
saivladads da far in paus, dus plazs da
gieu cun fuaina directamain sper l’aua e
numerusas ustarias en ils vitgs en vischi­
nanza da la ruta.

Ultra da quai è vegnì creà in «lavura­
tori d’experientschas sper l’aual» che per­
metta d’experimentar la fascinaziun da
la cursa natirala da l’aua cun uffants da
scola. En il lavuratori pon ils uffants la­
vurar e giugar sper l’aual sut la directiva
da scolastas e scolasts u da manaders da
gruppa e far experiments per scuvrir
munds zuppads da l’aua. Cun agid da
texts e gieus pon els emprender d’enco­
nuscher l’aua sco element vital ed exerci­
tar in’utilisaziun responsabla da l’aua.

Survista dals territoris che vegnan preschentads sin la pagina d’internet da la Pro Natura. CHARTA: PNG

La preschentaziun:
Dossier «Territoris protegids».

Dapli infurmaziuns:
chatta.ch/?hiid=3650
www.chattà.ch

Tavla en quatter linguas dal territori protegì sper il Lai da Stels, Aschera FOTO: PNG

Per lung dal Rain
Territoris natirals protegids en il Grischun, part 2

Reservat da guaud natiral Uaul Prau 
Nausch (Val Nalps, Tujetsch)

L’Uaul Prau Nausch che cumpiglia bun­
dant 65 ha na vegn dapi il 2007 betg pli 
explotà da l’economia forestala. Il reser­
vat da guaud duai porscher ina patria a 
spezias raras d’animals e da plantas e ser­
vir sco object didactic visual per observar 
e perscrutar il svilup natiral da guauds da 
muntogna. A la populaziun da la regiun 
porscha il guaud in spazi da recreaziun 
singular e dat in’interessanta invista en la 
vita dal guaud.

Il num local «Uaul Prau Nausch» ra­
quinta anc oz dal temp che quest territo­
ri da guaud vegniva pasculà. I sto però es­
ser stà ina povra pastgira, nua che mo las 
chauras chattavan insatge da magliar. 

Enfin avant intgins onns vegniva 
l’Uaul Prau Nausch era explotà da l’eco­
nomia forestala. Cunquai ch’i mancava 
ina via da guaud, è l’explotaziun da laina 

adina stada pi­
tschna e sa con­
centrava sin la dis­
messa da plantas 
attatgadas dal bau 
da scorsa. Durant 
ils ultims 40 onns 

è vegnì taglià en l’entir territori dal reser­
vat en media mo 50m3 laina per onn. Il 
davos tagl da 2003 ha racoltà 160m3 lai­
na ch’ha stuì vegnir purtada davent cun 
helicopter. Pli baud vegniva la laina 
transportada cun la metoda da fastatg. Ils 
mutagls tagliads laschavan ils lavurers da 
guaud ruschnar a val l’enviern sin la naiv 
en vials spezials.

L’Uaul Prau Nausch enconuscha ina
lunga istorgia d’explotaziun tras l’uman.
Perquai na correspunda el betg ad in
«guaud selvadi» en il senn pli stretg.
Sch’in guaud na vegn dentant betg utili­
sà durant ina perioda pli lunga, pon ins
observar en il decurs d’intgins decennis
enfin tschientaners maletgs dal guaud che
sumeglian in guaud selvadi. L’Uaul Prau
Nausch è «sin via ad in guaud selvadi».

Ognas da Pardiala – 
Isla (Vuorz/Rueun)

Quest territori protegì cumpiglia la riva 
umida dinamica dal Rain Anteriur cun 
in delta bain structurà da l’aual Valata, 
mantuns da crappa chauda e sitga cun ve­
getaziun spezialmain adattada en la zona 
da pastgira sur la staziun da Vuorz.

Las Ognas èn l’object nr. 5 da las sur­
fatschas umidas da la Svizra d’impurtan­
za internaziunala. Ellas èn restanzas da las 
palids da vallada, ina giada fitg derasadas, 
ed in exempel da ritgezza singulara per la 
cuntrada umida da riva sin quest stgalim 
d’autezza. Ils auals da San Pieder e da Va­
lata furman ensemen cun il Rain la pla­
nira alluviala stendida. Pervi dals rempars 
da riva e la tschiffada da l’aua na stattan 
ils ogns betg pli en la planira alluviala dal 
Rain. Singulas zonas vegnan dentant in­
undadas mintga primavaira entras ils 
auals laterals.

Cunquai che las inundaziuns man­
can, han ils blers guauds dad ogna pers 
lur caracter da pionier. En il delta da l’au­
al da Valata crescha in guaud da riva tipic 
cun saleschs, ogns grischs, suvi nair, 
alaussa e bleras chaglias autas. Ils bratschs 
d’aua morta, puzs e paltauns porschan 
per part anc buns spazis da viver per ar­
logns sut l’aua, societads da plantas che 
nodan sin l’aua, per channaida e channa­
rel. Sin singuls bots da glera cuverts da 
tschispets setgs creschan var 40 spezias da 
plantas. 

Medemamain sa tracti d’in impurtant 
abitadi per utschels da l’aua sco plazza da 
cuar e per utschels migrants, tranter au­
ter pestgaderins, channarels da palì, ri­
vauns cumins, arlogns da l’aua, becassi­
nas da palì e diversas spezias d’andas. Ins 
ha era observà bleras ulteriuras spezias 
d’utschels chantadurs sco pitgaspina 
brins, cots da matg u puppenbrins, fu­
stgettas, pitgalains e masets. 

Las Ognas furman in’impurtanta 
plazza da frega per piutschas da munto­
gna, raunas da prada e rustgs brins, in 
abitadi varià per diversas spezias da lu­
schards, serps e mamifers pitschens e 
cumpiglian ina ritga fauna d’insects.

En il territori da contract vegn il ter­
ren utilisà a moda graduada davent da la 
pastgira pasculada intensivamain enfin a 
surfatschas nua ch’èn lubidas mo inter­
venziuns per mantegnair la finamira da 
protecziun. Per il guaud e la pastgira èn 
ins sa cunvegnì a plans d’utilisaziun spe­
zials sin basa da valitaziuns dal lieu. Per 
engrondir la surfatscha d’auas stagnantas 
han ins creà novas auas.

Guaud selvadi da pigns Scatlè 
(Val Frisal, Breil)

Il guaud da Scatlè, in dals trais davos gu­
auds selvadis da la Svizra, è in guaud da 
pigns che crescha sin ina spunda taissa da 
bova en ina vallada alpina nunabitada 
cun ina ritga fauna e flora. El è situà a la 
veglia senda al Pass dal Lembra (Kisten­
pass).

Scatlè mesira mo radund 9 hectaras ed 
è il pli pitschen dals trais territoris da 
guaud selvadi. Il caracter da guaud selva­
di è cumprovà enfin en il 13avel tschien­
taner. Da quai ch’ins po sa regurdar n’hai 
dà naginas explotaziuns. Ils pigns dal 
guaud èn damai fin a 600 onns vegls e 30 
m auts. En il clima subalpin frestg ed 
umid da la Val Frisal è il pign da chasa – 
cuntrari a las plantaziuns en la Bassa. Sias 
ragischs pauc profundas sa cuntentan 
cun ina stresa da humus fitg graschla che 

sa rimna en las fessas tranter ils gronds 
blocs da crappa en la spunda da bova. Ils 
pigns satigls e gizs en la muntogna dattan 
in auter maletg che lur parents en la val. 
Sin la roma drizzada vers engiu na pon sa 
furmar naginas grondas massas da naiv.

Il guaud sa stenda taiss siador a partir 
da la costa orientala oradim la Val Frisal 
da circa 1500 meters enfin a sur 2000 m 
s.m. Sanester dal territori protegì pon ins 
vesair anc oz fitg bain il lartg vau che la 
lavina da l’onn 1984 ha stgarpà tras il 
guaud. 

Là sco era en il territori protegì restan 
las plantas derschidas per terra. Sin quel­
las creschan alura novas plantinas che gi­
dan a regenerar il guaud. En differents 
lieus pon ins perquai vesair pigns impo­
sants – enfin a diesch – che stattan en ina 
retscha guliva, sco sch’els fissan vegnids 
tratgs cun ina lingera. Tar differents 
pigns pruia schizunt la roma il pli giudim 
che tutga la terra ed uschia creschan novs 
pigns! Surtut la blera selvaschina che 
tschertga refugi en il guaud impedescha 
dentant ina regiuvinaziun dal guaud suf­
fizienta.

Weihermühle (Panaduz/Razén)
Ina zona umida amez guauds sitgs? Gea, 
sco in’oasa vegn la Weihermühle alimen­
tada d’aua da funtauna. Marcada da 
questa ritgezza d’aua ed entras la tgira 
cuntinuada è sa sviluppada qua ina pedra 
natirala tut speziala.

Vers la fin dal davos temp da glatsch 
han enormas bovas squassà la Val dal 
Rain tranter Glion e Cuira. La valletta 
Weihermühle è sa furmada tranter dus 
bratschs da la bova da Flem al nord ed al 
sid da las massas da material da la bova 
da plattamorta grischuna. 

L’aua da funtauna ch’affluescha da las 
spundas da plattamorta grischuna en la 
Weihermühle è vegnida duvrada dals 
umans a partir dal temp medieval. Il vegl 
mulin da graun in toc sur il territori na­
tiral protegì dat perditga da quai. El è stà 
en funcziun enfin l’onn 1942. 

Il terren d’arschiglia dal fund da la val 
vegn utilisà dapi tschientaners sco prà da 
charetsch. Era il curt temp durant la Se­
gunda Guerra mundiala, cura che l’aual 
è vegnì stagnà cun in rempar e duvrà sco 
puz da peschs, ha il charetsch survivì sen­
za donns.

Oz profiteschan surtut animals e 
plantas da la ritgezza d’aua en la Weiher­
mühle. Tar ils abitants dal territori tut­
gan, sper amfibis e reptils, era spezias ra­
ras da libellas e salips sco per exempel la 

libella da funtauna Bolton u il salip da 
palì.

Sin ils terrens da turba bletschs cun 
pauc substanza nutritiva pon crescher 
unicamain plantas particularmain spe­
zialisadas. Plantas bassas e discretas da 
charetsch e schervetta furman la vegeta­
ziun da palì, qua e là embellida da bellez­
zas delicatas sco la primula farinusa u 
l’orchidea alva. Questas plantas ed ils ter­
rens bletschs èn fitg sensibels sin la char­
gia da passidas, perquai na duess ins betg 
passar sisur.

L’entir territori protegì impressiune­
scha entras sia diversitad da spazis vitals. 
Uschia sa barattan palids da schervetta 
cotschna, prads da chaglias autas, palids 
da charetsch grond, pradas da mulinetta, 
prads funtanitschs ed urs da prads mez 
sitgs da salvia. Questa diversitad sa fa era 
valair en il dumber impressiunant da las 
spezias. En differentas expertisas èn ve­
gnidas cumprovadas 183 spezias da plan­
tas, 360 spezias da tgirallas da la notg, 47 
spezias da tgirallas dal di, 23 spezias da 
salips, 16 spezias da libellas, 3 spezias 
d’amfibis, differents reptils e mamifers 
pitschens.

Siechastuda (Maiavilla/Jenins)
Ils puzs e lajets concepids sin il territori 
d’ina anteriura chava da glera, las surfa­
tschas da sablun e da glitta lung la bova 
ed era guauds umids porschan in spazi da 
viver oravant tut per utschels da l’aua, 
amfibis, reptils ed animals pitschens. 

Gia dapi lung temp serva la Siecha­
studa sco territori da retratga. Enfin il 
1700 eran quai ils leprus che vivevan qua 
en ina chasa da lepra, separads dals ulte­
riurs abitants dal vitg. Oz è ella in refugi 
per animals e plantas dependents da zo­
nas umidas. Tals territoris umids èn 
numnadamain strusch pli da chattar en 
la Val dal Rain Grischuna che vegn culti­
vada intensivamain.

En lavur stentusa han noss antenats 
urbanisà la planira da la Val dal Rain Gri­
schuna. Las bleras palids, puzs e lajets èn 
svanids cun paucas excepziuns. Rustgs, 
raunas, rustgets e piutschas, utschels da 
l’aua e libellas han chattà in nov dachasa 
en la Siechastuda. 

Ma betg mo creatiras che aman l’aua 
sa sentan bain quai. Pli che 200 spezias 
da plantas, tgirallas, utschels­mezmieur, 
erizuns, fiergnas, serps, luschards, cha­
vriels e blers auters animals stiman l’ins­
la natirala en il territori agricul.

Questa diversitad è l’expressiun da
gronds cuntrasts. Sin in fitg pitschen

spazi sa chattan lieus nivs e lieus cre­
schids en, suleglivs e sumbrivauns, setgs
ed umids. L’uman, l’aual e la bova pro­
curan che quai restia uschia era en ave­
gnir.

Cura che las bovas Üll e Selfi sa der­
schan da marschauna u suenter ferma 
plievgia cun massas d’aua e da glera giu 
dal Vilan, destrueschan ellas blera vita en 
il vau da la bova. 

Ma suenter mintga bova sa furman 
novas surfatschas nivas da crappugls e da 
glera: spazi vital per piuniers che popule­
schan tals terrens crivs. Per proteger las 
spezias che prefereschan situaziuns pli 
stablas, han ins erigì rempars.

Il guaud, ils prads ed ils lajets ordaifer 
la bova restan per il solit protegids da las 
forzas da la natira. Qua procura l’aual dal 
vitg da Jenins per dinamica. Cura che 
l’afflussiun d’aua tschessa, sa mida la ve­
getaziun en il guaud da riva: da bostga­
glia da salesch e paplas fin a fraissens, 
ischis e ruvers. 

Per evitar ch’il guaud piglia possess
da las surfatschas avertas ed ils lajets ter­
reneschian, interrumpa l’uman il svilup
natiral da la vegetaziun. La channa ed il
bostgam vegnan tagliads regularmain
ed ils lajets creads da l’uman vegnan
drajads sche necessari. Senza questas in­
tervenziuns n’avessan las plantas ed ils
animals ch’han gugent cler e chaud na­
gina schanza da surviver qua. Igl è ina
gronda lavur, ma ella sa paja. Tgi che
spassegia quiet ed alert sin la via circu­
lara, po scuvrir la ritgezza da quest ter­
ritori.

Anemonenrüti 
(Malans, Fortezza da Rohan)

Tar quest territori protegì sa tracti dal da­
vos abitadi da l’anemona cumina (Pulsa­
tilla vulgaris) en il chantun Grischun. Sin 
il prà sitg creschan bleras autras spezias, 
tranter auter era il traifeglin tudestg (Do­
rycnium germanicum) fitg rar.

L’anemona cumina è ina da las spezi­
as las pli periclitadas en Svizra. Sco bleras 
autras spezias da las pradas sitgas è ella 
tschessada en il decurs dals davos decen­
nis pervi da la cultivaziun intensiva dals 
prads. La flur ha gugent glisch, e sch’il prà 
vegn ladà svanescha ella spert pervi da la 
concurrenza d’autras novas plantas. Ul­
tra da quai ha l’anemona cumina gugent 
chaud e crescha perquai mo en lieus su­
leglivs. Questa flur d’in violet intensiv 
tutga tar la famiglia da las ranunculaceas 
ed è in dals emprims tachels da colur sin 
las pradas primavaunas. Cuntrari a sias 
spezias vischinas che creschan per la 
gronda part en regiuns alpinas, è l’ane­
mona cumina adattada a la vita en las re­
giuns bassas.

La premissa indispensabla per prote­
ger l’effectiv d’anemonas cuminas a Ma­
lans è la cultivaziun extensiva da la surfa­
tscha protegida. Tuttina era il dumber da 
flurs fitg instabil dapi l’entschatta da la 
dumbraziun l’onn 1983. Perquai è vegnì 
lantschà l’onn 2007 in project da promo­
ziun. Ins ha duvrà sems da las plantas da 
Malans per ina nova cultura e puspè 
plantà las plantinas sin il prà. Las stentas 
paran d’avair success, il dumber d’ane­
monas cuminas è puspè creschì ils davos 
onns. 

L’utilisaziun bufatga (desister da bio­
cids, betg regular l’aua e segar tard il prà) 
promova era bleras autras spezias che 
dovran lieus sitgs. La stad pon ins per 
exempel vesair il traifeglin tudestg fitg 
rar, il qual crescha en Svizra exclusiva­
main en la Val dal Rain Grischuna.

Zonas umidas sco la Weihermühle a Panaduz porschan impurtants lieus da retratga per insects, amfibis e reptils. FOTO: ECHINO / PIXELIO

Plan d’access Uaul Prau Nausch (Val
Nalps, Tujetsch). CHARTA: PNG

La preschentaziun:
Dossier «Territoris protegids».

Dapli infurmaziuns:
chatta.ch/?hiid=3650
www.chattà.ch

«Top Memoria», vol. 1: Lirica rumantscha
 � «Top Memoria» è ina seria da discs 

cumpacts cun material d’archiv da Radio-
televisiun Svizra Rumantscha (RTR). 
L’emprim disc è cumparì il 2009 e pre-
schenta lirica da 26 auturas ed auturs ru-
mantschs trapassads. Las registraziuns 
istoricas laschan reviver las vuschs da 
las poetessas e dals poets che prelegian 
mintgamai atgnas poesias.  Il material 
d’archiv da Radiotelevisiun Svizra Ruman-
tscha tanscha lunsch enavos. Ils 17 da scha-
ner 1925 vegn emessa sin las undas dal Ra-
dio Beromünster l’emprima emissiun en 
lingua rumantscha. 40 onns pli tard, 1963, 
è la premiera dal «Balcun tort», l’emprima 
emissiun rumantscha da televisiun.

Dapi che la televisiun da la Svizra tude-
stga, oz SRF, ha cumenzà cun la producziun 
d’emissiuns han la SRG SSR e RTR produ-
cì ed archivà numerus documents audiovi-
suals. Tut en tut èn deponids actualmain en 
ils archivs da RTR da quai da 19 000 porta-
tuns e cassettas da film che documenteschan 
il svilup da la Svizra Rumantscha – e dal 
chantun Grischun – en il decurs dals ultims 
quasi 100 onns.

«Top Memoria»
L’emprim disc da la seria «Top Memoria» è 
deditgà a la lirica rumantscha. 26 auturas ed 
auturs rumantschs che n’èn betg pli tranter 
nus legian lur poesias. Nus udin lur vuschs 

ed automaticamain ve-
sain nus era lur fa-
tschas. Nus ans regur-
dain d’inscunters cun 
las persunas, da lur 
 ovras, da lur engascha-

ment per lingua e cultura rumantscha.
Esther Krättli ha fatg la redacziun. Ella 

ha retschertgà en l’archiv, tadlà ils bindels 
magnetics e selecziunà ils documents da 
tuns ch’èn uss d’udir sin disc cumpact. Clà 
Riatsch, professer per scienzas da lingua e lit-
teratura rumantscha a l’Universitad da Tu-
ritg, ha scrit l’introducziun che vegn repro-
ducida qua ensemen cun las biografias da las 
auturas e dals auturs (structurà tenor ils 
idioms). Il carnet accumpagnant dal disc 
cumpiglia en pli tut ils texts da las poesias.

La vusch da poets e poetessas
En discurs che reguardan la poesia è la 
«vusch» in tema central. Poets e poetessas 
che raquintan ch’els hajan gì ditg da «chat-
tar l’atgna vusch», critichers che laudan la 
«vusch inconfundibla» d’in classicher, il 
«sound tipic» d’in slammer. La forza da 
questa metafra deriva da la deblezza da sias 
conturas: En la «vusch» sa fundan e sa con-
fundan blers tratgs linguistics e semiotics dal 
text poetic. La vusch articulescha quai che 
nus vesain sin las lingias e bler da quai che 
nus crajain da vesair «tranter las lingias». Per-
quai il cussegl da Dumenic Andry: «E 
sch’üna vusch cha tü hast jent at manca, schi 
legia alch pleds ch’ella ha scrit, quella vusch. 
Schi’d es alch tanter las lingias, schi lura il 
cling dad üna vusch chi dà be üna jada sün 

quist muond.» (Dumenic Andry, Vuschs, 
en: Uondas, Turitg 2008, p. 54).

Quest disc cumpact dat in access direct a 
la vusch da 20 poets e 6 poetessas che legian 
ina u pliras da lur poesias rumantschas. Lur 
vusch n’è qua betg metaforica, ella è concre-
ta, udibla, dentant betg simplamain natira-
la: La situaziun furmala da la registraziun, 
tradiziuns d’articulaziun e prosodia, da 
cumportament linguistic en geners «ele-
vads» mussan la dimensiun sociala e cultu-
rala da questas vuschs persunalas.

Il corpus
Las registraziuns derivan tuttas dal Radio 
Rumantsch e vegnan conservadas en ses 
archiv, cun excepziun da quella da Peider 
Lansel ch’è vegnida fatga da l’Archiv fono-
grafic a Turitg. Il criteri da la tscherna è sim-
pel: auturAs mortAs che legian atgnas poe-
sias. La tecnica permetta d’udir la vusch dals 
morts. A nivel cultural ed emoziunal resta 
quai in’aventura; la veglia identificaziun da 
vuschs e spierts resta actuala.

Ils archivs da pli baud èn main sistema-
tics che quels dad oz: ulteriuras scuvertas èn 
pussaivlas. Ch’intgins nums mancan ha da 
far cun la veglia disa da laschar leger texts lit-
terars d’autras persunas.

Ils texts sa basan u sin publicaziuns exis-
tentas da las poesias u sin transcripziuns da 
la lectura fatga da lur auturAs. Las differen-
zas èn fascinantas e significativas. Ellas mus-
san ch’il text scrit è ina zona da passagi, de-
finida da convenziuns, graficas ed autras. 
Avant, suenter e sut il text scrit stat la vusch, 
pli pussanta perquai ch’ella è variabla sco la 
lingua, pussaivladad averta, betg fatg con-
cludì («energeia» betg «ergon», di Hum-

boldt). Variabel è era nossa relaziun cun 
texts che nus crajain d’enconuscher. L’access 
nunspetgà a lur basa, a la vusch da lur autu-
rAs, permetta scuvertas surprendentas.

Vallader
Peider Lansel è naschì ils 15 d’avust 1863 a 
Pisa. Scolas a Sent, Cuira e Frauenfeld. Cun 
16 onns en fatschentas da famiglia en la Tos-
cana; sa retira da las fatschentas il 1906. El 
sa deditgescha sco poet, rimnader da chan-
zuns e cudeschs e sco defensur da lingua e 
cultura rumantscha. El è mort ils 8 da de-
cember 1943 a Genevra.

Jon Guidon è naschì ils 5 d’october 1892 a 
Zernez. Suenter il gimnasi a Cuira studi 
d’inschigner forestal a la Scola politecnica da 
Turitg; selvicultur cirquital a Scuol, Same-
dan e Zuoz; sa retira cun 60 onns a Scuol e 
Cuira. El è mort a Cuira ils 5 da december 
1966.

Aita Stricker è naschida ils 25 da matg 1906 
a Scuol ed è creschida si a Crusch, ina frac-
ziun da Sent. Cun 17 onns ha ella cumenzà 
in emprendissadi commerzial en l’uffizi da 
cura e traffic ad Arosa. Dal 1930 a la pen-
siun è ella stada en servetsch da la vischnan-
ca dad Arosa. Ella è morta ils 24 da novem-
ber 1995 a Scuol.

Victor Stupan è naschì a Sent ils 31 da scha-
ner 1907 sco otgavel uffant d’ina famiglia da 
purs. Suenter il Seminari da magisters da la 
Scola evangelica dad Aschera daventa el ma-
gister privat a Malögia ed a Turitg. El stude-
gia a Turitg, Paris e Grenoble e concluda sco 
magister secundar. Sco tal instruescha el a 
Puntraschigna, Landquart e dal 1958 al 
1972 las classas bassas dal gimnasi a la Sco-
la chantunala a Cuira. El è mort ils 24 da fa-
vrer 2002 a Cuira. 

Tista Murk è naschì sco 15avel uffant ils 15 
d’avrigl 1915 a Müstair. El fa il gimnasi a 
Mustér ed a Sarnen. Studis a Friburg, Berna 
e Paris. Lavura sco bibliotecari a Cuira, piu-
nier da radio e televisiun rumantscha e sco 
directur da la Biblioteca populara svizra dal 
1960 al 1980. Promotur e reschissur da tea-
ter e fundatur da «La Scena». El è mort ils 
18 d’avust 1992 a Trun.

Armon Planta è naschì ils 28 da matg 1917 
a Susch. Suenter il Seminari da magisters a 
Cuira studegia el a Turitg e Grenoble e con-
cluda ses studis cun la patenta da magister 
secundar. El dat scola a Sta. Maria, Sent e 
Scuol e lavura dasperas sco archeolog cun 
perscrutar principalmain las vias dals pass 
grischuns. Curt avant sia mort vegn el onu-
rà cun il dr. h.c. da l’Universitad da Berna. 
El è mort ils 14 d’avust 1986 a Sent.

Andri Peer è naschì ils 19 da december 1921 
a Sent. Sia giuventetgna passenta el a Lavin, 
Zernez e Carolina, nua che ses bab lavura tar 

la viafier. Seminari da magisters a Cuira e 
magister primar a Lon (Schons). Studis da 
romanistica a Turitg e Paris. Dal 1951 al 
1983 magister da franzos e talian al gimna-
si da Winterthur. Incumbensà sco docent da 
lingua e cultura rumantscha a l’Universitad 
da Turitg. Collavuraziun al radio e televi-
siun. El è mort ils 2 da zercladur 1985 a 
Winterthur.

Robert Luzzi è naschì ils 12 da fanadur 1927 
a Lü, nua che ses bab era scolast e pur. Suen-
ter il Seminari da magisters a Cuira dat el 
scola a Zezras, Thalkirch, Lü e Sta. Maria. El 
è mort il prim d’avust 1997 a Lüsai.

Luisa Famos è naschida ils 7 d’avust 1930 a 
Ramosch. Ella frequenta il Seminari da ma-
gisters a Cuira e dat lura scola primara a Ser-
tig, Vnà, Dietikon ed Altsätten. Maridada il 
1963 cun l’inschgner Jürg Pünter sa renda 
ella bainbaud a Honduras e Venezuela, nua 
che l’um dirigeva construcziuns. Il 1972 re-
turna la famiglia en Svizra e va a star a Bau-
en. Ella è morta a Ramosch ils 28 da zercla-
dur 1974 cun mo 44 onns.

Maria Arquint-Bonorand è naschida ils 8 da 
favrer 1932 ad Ardez. Ella frequenta la sco-
la da commerzi e la scola da tgirunzas da 
malsauns a Turitg. Ella è stada maridada ed 
ha abità a Cuira fin sia mort ils 13 da matg 
1998.

Clo Duri Bezzola è naschì ils 14 da fanadur 
1945 a Scuol. Suenter il Seminari a Cuira 
dat el scola a Segl e cuntinuescha lura ils stu-
dis a Turitg. Quatter onns è el magister se-
cundar a San Murezzan. Davent dal 1975 
dat el scola secundara ad Oetwil am See. 
Confundatur e redactur da la revista «Litte-
ratura». El è mort ils 17 d’avust 2004 a Män-
nedorf.

Puter
Artur Caflisch è naschì ils 16 da zercladur 
1893 a Zuoz. Suenter il Seminari da magi-
sters a Cuira studis da musica, litteratura, art 
e filosofia. Magister a Sta. Maria en Val Mü-
stair ed a San Murezzan. Editur da «La te-
vletta/La tabletta»; a partir dal 1936 scriptur 
liber a Zuoz. È er stà advocat, um da politi-
ca e translatur. El è mort ils 31 da matg a Sa-
medan.

Irma Klainguti è naschida ils 25 da matg 
1917 a Zuoz. Ella passenta trais onns en ina 
scola superiura a Turitg e frequenta lecziuns 
a l’universitad. Suenter in onn da scolaziun 
en in ospital d’uffants fa ella il seminari da 
mussadras e maina fin il 1942 la scolina da 
Samedan. Ella è morta ils 30 da fanadur 
2000 a Zuoz.

Surmiran
Pader Alexander Lozza è naschì sco Constan-
tin Lozza ils 27 da zercladur 1880 a Castigl, 
Murmarera. Cun 15 onns gimnasi tar ils 
chaputschins a Genua; cun 20 onns sco pa-
der en claustra. Suenter 11 onns return en il 
Grischun sco «pader cumpogn»; plevon a 
Tumegl, 30 onns a Salouf; dal 1919 al 1937 
custos a Ziteil. El è mort ils 13 da december 
1953 a Casti.

Gion Not Spegnas è naschì ils 27 da favrer 
1888 a Tinizong. Scola mercantila a Fri-
burg; segiurn en l’Engalterra; carriera d’ho-
tel 20 onns en Svizra ed a l’ester. Dapi il 
1928 a Tinizong; uffizis da vischnanca e cu-
min; president e derschader, deputà al Cus-
segl grond. El è mort ils 16 da fanadur 1971 
a Tinizong.

Gion Antona Candreia è naschì ils 30 da set-
tember 1902 a Stierva; pur e rasteller. El è 
mort ils 13 da matg 1980 a Tusaun.

Antonia Sonder è naschida il prim d’october 
1919 a Salouf. Suenter la scola mercantila a 
Turitg absolva ella ina scola da tegnairchasa 
a Zug. Ella ha lavurà en ina chasa da vegls ad 
Ascona. Antonia Sonder (pseudonim: Isa 
Bela) è morta ils 17 da settember 1995 a Sa-
louf.

Peder Cadotsch è naschì ils 30 da matg 1922 
a Panaduz. El è creschì si a Suagnign. Il gim-

nasi ha el absolvì a Mustér ed a Sviz. El ha 
studegià medischina a Friburg e Berna ed è 
stà dentist a Lucerna dal 1954 al 1988. El è 
mort ils 20 da zercladur 2002 a Suagnign.

Sutsilvan
Gion Mani è naschì ils 31 da mars 1918 ad 
Andeer. Suenter il Seminari da scolasts a 
Cuira, nua ch’el ha in grev accident da gim-
nastica, dat el 41 onns scola primara ad An-
deer, Cuira, Masein e Pasqual. El sa retira il 
1979 ed è mort ils 5 da mars 1989 ad An-
deer.

Curò Mani è naschì ils 13 da settember 1918 
a Pignia en ina famiglia da purs. Seminari da 
scolasts a Cuira. Scolast primar a Pignia, lu-
ra studis da scolast secundar. Scolast secun-
dar ad Andeer. Mistral e deputà da la Val 
Schons. Il 1957 sa renda el a San Murezzan 
sco scolast secundar fin sia pensiun il 1983. 
El è mort ils 29 da settember 1997 a Pignia. 

Anna Capadrutt è naschida ils 28 da mars 
1925 a Dalin sper Preaz en ina famiglia da 
purs. Il 1944 ha ella fatg part dal curs da 
Giuseppe Gangale sco ina da las emprimas 
scolaras ed è daventada mussadra. Quai è el-
la stada cun corp ed olma durant 34 onns. 
Ella è morta ils 16 da december 1985 a 
 Preaz.

Sursilvan
Luis Candinas è naschì ils 20 d’october 1892 
a Surrein. Suenter la scola secundara a Trun 
fa el in onn scola mercantila a Sviz e silsuen-
ter la scola commerziala a Son Gagl. L’onn 
1912 entra el en il servetsch da la Viafier re-
tica. El è staziunà a Puntraschigna, La Punt, 
Claustra, Scuol e dal 1920-1957 a Rueun. 
Enfin bunamain sia mort publitgescha el 
poesias per tut las occasiuns en «Il Pelegrin» 
ed en la «Gasetta Romontscha». El è mort 
ils 12 da december 1980 a Rueun.

Gion Battesta Sialm è naschì ils 26 d’october 
1897 a Segnas/Mustér. Gimnasi a Mustér e 
Nossadunnaun; studi da teologia a Cuira 
(1918-1922). Caplon a Curaglia; plevon a 
Pleiv (1928-1942); plevon a Trun (1942-
1952); chaplon a Sumvitg e resignat a Cum-
padials fin sia mort ils 20 da december 1977.

Donat Cadruvi è naschì ils 19 da settember 
1923 a Schluein. Suenter la scola mercanti-
la a Ragaz ed il gimnasi a Turitg e Cuira stu-
degia el giurisprudenza, lingua e schurnali-
stica a Friburg. Sco dr.iur. lavura el sco ad-
vocat e notar a Glion e daventa actuar da la 
Dretgira chantunala, president cirquital e 
deputà da la Foppa. Cadruvi è era stà cus-
seglier naziunal, president da la citad da 
 Glion, derschader chantunal e da militar sco 
er cusseglier guvernativ. El è mort il prim da 
mars 1998 a Glion.

Hendri Spescha è naschì ils 24 da november 
1928 sco figl d’in chalger. Suenter il Semina-
ri da scolasts a Cuira dat el scola primara a 
Tinizong e studegia lura psicologia, pedago-
gia, litteratura ed istorgia d’art e concluda sco 
scolast secundar a Friburg. Insaquants onns 
dat el scola secundara a Domat. Pli tard da-
venta el secretari da la Lia ruman tscha e mi-
da  suenter ca. 10 onns tar radio e televisiun 
rumantscha. El mora nunspe tgadamain du-
rant ses return a chasa en il tren tranter Tu-
ritg e Cuira ils 28 d’october 1982.

Flurin Spescha è naschì ils 24 d’avust 1958 a 
Domat. Figl da Hendri Spescha. Suenter la 
matura a la Scola chantunala Cuira studegia 
el romanistica e critica litterara a l’Universi-
tad da Turitg. El viva a Turitg sco scriptur ru-
mantsch e tudestg e sco translatur. El è 
l’emprim scriptur rumantsch da professiun. 
El è mort ils 18 d’october 2000 a Turitg.

Cuverta dal disc cumpact.

La preschentaziun:
Radiotelevisiun Svizra Rumantscha. 
«Top Memoria», vol. 1: Lirica ru-
mantscha. Cuira 2009.

Dapli infurmaziuns:
chatta.ch/?hiid=3659
www.chattà.ch

Las registraziuns en successiun cronologica
Onn da registraziun Autur/a           Idiom

(?)    Peider Lansel         Vallader
1951    Pader Alexander Lozza        Surmiran
1952    Artur Caflisch         Puter
1954    Anna Capadrutt         Sutsilvan
1954    Andri Peer         Vallader
1954    Gion Mani         Sutsilvan
1955    Jon Guidon         Vallader
1957    Gion Not Spegnas         Surmiran
1959    Luis Candinas         Sursilvan
(?)    Luisa Famos         Vallader
1963    Aita Stricker         Vallader
1965    Tista Murk         Vallader
1970    Gion Battesta Sialm        Sursilvan
1970/1978   Hendri Spescha         Sursilvan
1971    Victor Stupan         Vallader
1971    Curò Mani         Sutsilvan
1971    Peder Cadotsch         Surmiran
1974    Armon Planta         Vallader
1976    Maria Arquint-Bonorand        Vallader
1976    Robert Luzzi         Vallader
1977    Irma Klainguti         Puter
1978    Gion Antona Candreia        Surmiran
1978    Donat Cadruvi         Sursilvan
ca. 1983    Antonia Sonder         Surmiran
1984    Flurin Spescha         Sursilvan
1985    Clo Duri Bezzola         Vallader



www.privels-natira.ch – il portal d’avertiment
 dals posts spezialisads da la Confederaziun

� Il portal d’internet www.privels-na-
tira.ch è vegnì lantschà cuminaivla-
main da tut ils posts spezialisads da la 
Confederaziun per privels da la natira 
e stat a disposiziun dapi il 2014. Eveni­
ments chaschunads da privels da la nati­
ra n’èn da princip betg evitabels. Cun 
mesiras adattadas sa laschan dentant re­
ducir las consequenzas d’eveniments da 
la natira per ils umans, per ils edifizis e 
per l’ambient. 

En cas d’in eveniment emprovan las 
autoritads responsablas da far tut per mi­
nimar uschè bain sco pussaivel las conse­
quenzas per ils umans e per las valurs ma­

terialas. Ma igl è er 
fitg impurtant che 
la populaziun sa 
cumportia en mo­
da correcta are­
guard l’eveniment 
da la natira e sias 

consequenzas. En cas d’eveniments cha­
schunads da privels da la natira, ma er en 
cas d’autras catastrofas e situaziuns d’ur­
genza èsi central che mintga singula e sin­
gul saja abel da prestar agid a sasez ed agid 
spontan. Mintgina e mintgin sto perquai 
esser en cas da proteger sasez fin ad in 
tschert grad.

Las mesiras da prevenziun avant, las 
mesiras da dumogn durant e las mesiras 
da reparaziun suenter eveniments cha­
schunads da privels da la natira sa diffe­
renzieschan tut tenor il tip da privel. Per­
quai cumpiglia il portal recumandaziuns 
da cumportament specificas en cas da 
vent, urizis, plievgia, auas grondas, vias 
glischas, schelira, naiv, lavinas, chalira, 
incendis da guaud, moviments da massa 
e terratrembels.

Vent
Vent è in moviment d’aria en l’atmosfe­
ra ch’è principalmain drizzà en direcziun 
orizontala.

Vents resultan pervia da differenzas en 
la pressiun da l’aria tranter massas d’aria 
da differenta temperatura. L’aria sa mova 
davent da la pressiun pli auta (zona da 
pressiun auta) a la pressiun pli bassa (zo­
na da pressiun bassa), fin che la pressiun 
da l’aria è sa gulivada.

En Svizra datti sin grondas surfatschas 
il pli savens vent dal vest, bisa e favugn.

Urizis
In urizi è in fenomen meteorologic cum­
plex. Tratgs caracteristics d’urizis èn las 
stgargiadas electricas (chametgs) ed il tun 
che suonda lura. Premissas per in urizi èn 
avunda umiditad ed aria che s’auza svelt, 
per exempel perquai ch’ella è vegnida 
stgaudada fermamain. Entaifer in nivel 
d’urizi (cumulonimbus) datti savens 
vents ascendents e descendents ed uschia 
turbulenzas.

Ils fenomens meteorologics privlus 
d’in urizi èn chametgs, fermas precipita­
ziuns (uradis, granella u l’enviern er naiv) 
sco er bufs per part fitg ferms che pon 
cuntanscher la fermezza d’orcans.

Plievgia
La plievgia è la furma da precipitaziuns 
liquidas or da nivels la pli frequenta. 

Guttins en suspensiun en ils nivels cre­
schan e daventan guts pli gronds e cro­
dan lura giu sin terra pervia da la gravita­
ziun.

Plievgias intensivas laschan crescher 
svelt ils auals e flums; regiunalmain poi 
dar gia entaifer curt temp inundaziuns e 
da spundas stippas pon vegnir giu bovas. 
En cas d’ina plievgia ferma ston ins per­
quai adina far attenziun al liber, en spe­
zial en la vischinanza d’auas e sin spun­
das, ma er en il traffic sin via.

Auas grondas
Aua gronda è in stadi, nua che territoris 
– ch’èn normalmain al sitg – vegnan in­
undads da l’aua.

Auas grondas (aut nivel da l’aua da 
lais, auals e flums) ed inundaziuns (auas 
che van suror las rivas) datti tranter au­
ter, sche lais sco er auals e flums mainan 
blera aua, sch’i defluescha blera aua suen­
ter ina ferma precipitaziun (plievgia, 
naiv) e/u suenter ina ferma marschauna 
u sch’igl arriva dapli aua sutterrana che 
usità a la surfatscha da la terra (p.ex. fun­
taunas).

Auas grondas en ils lais duran per il so­
lit pli ditg, han per regla dentant ina for­
za destructiva main directa che auals che 
van suror. Auals che van suror han per il 
solit grondas sveltezzas e pon uschia en­
taifer curt temp chaschunar donns 
enorms.

Vias glischas
Vias glischas resultan d’ina cumbinaziun 
da fradaglia e d’umiditad. Ils avertiments 
per vias glischas sa refereschan cunzunt al 

stadi da las vias. Differenziads vegnan ils 
suandants privels: vias glischas da naiv 
(naiv schelada sin las vias); vias glischas 
da glatsch (vias bletschas che schelan la 
notg en cas da tschiel serain); glatsch viv 
(plievgia u pluschignadas che sa transfur­
man en glatsch).

Da resguardar: Per territoris sur 800 
meters sur mar na vegnan publitgads na­
gins avertiments da vias glischas da 
glatsch u da naiv.

Schelira
Schelira dal terren vul dir che la tempe­
ratura en la vischinanza dal terren (me­
sirada 5 cm sur il funs natiral) po sa sbas­
sar fin al punct da schelira (0°) u pli bass.
Avertiments da schelira dal terren ve­
gnan publitgadas mo durant ils mais
chauds e mo per regiuns bassas (sut 600
m). Natiralmain schela il terren er du­
rant l’enviern. Cunquai che quai n’è
dentant nagut extraordinari durant
quella stagiun, na dovri er nagins averti­
ments.

Ina schelira dal terren po far donns vi
da plantas e culturas ed er impedir l’eco­
nomia da construcziun. Facturs decisivs
èn la temperatura minimala durant la
notg, il grad da nivlusadad sco er il vent.

Naiv
Naiv è la furma la pli frequenta da preci­
pitaziuns cumpactas e consista da blers 
cristals da glatsch fins. Quels sa furman 
tar temperaturas da main che ­4 °C e cro­
dan giu sin terra, sche la sveltezza da cru­
dada, la temperatura e l’umiditad sut il 
nivel n’als laschan betg luar u svapurar.

Navaglias pon impedir fermamain il 
traffic, en spezial il traffic sin via. Cun 
l’auto ston ins perquai charrar cun pre­
cauziun speziala e mo cun l’equipament 
d’enviern correspundent. Ma er sco pe­
duna u pedun ston ins far attenziun al li­
ber en cas da navaglias, perquai che roms 
pudessan rumper giu e plantas pudessan 
cupitgar sut la chargia da la naiv. Per im­
pedir che naiv crodia giu dals tetgs e ch’ils 
tetgs vegnian donnegiads, duess la naiv 
vegnir allontanada dals tetgs.

Lavinas
Lavinas èn in dals gronds privels da la na­
tira en il territori alpin. Lavinas pon tu­
tgar chasas, abitadis e vias da traffic, ma 
er persunas che fan sport d’enviern.

Lavinas èn massas da naiv che glisch­
nan u crodan giu. Ellas resultan tras in­
stabilitads en la cuverta da naiv e sa di­
statgan per il solit en il terren spundiv. En 
cas da navaglias intensivas, da ferm vent 
u d’in augment marcant da la tempera­
tura vegnan lavinas giu pli tgunsch. La­
vinas pon vegnir giu spontanamain (vul 
dir senza l’influenza d’umans) u vegnir 
messas en moviment da persunas. 90 
pertschient da tut las victimas da lavinas 
han distatgà sez lur lavina. En abitadis e 
sin vias da traffic procuran las autoritads 
localas per la segirezza da la populaziun. 
Persunas che fan sport d’enviern e che sa 
movan ordaifer las pistas, las loipas e las 
sendas da viandar avertas e.u.v., èn sezzas 
responsablas per lur segirezza.

Chalira
Co che la chalira vegn resentida, depen­
da dals suandants parameters meteorolo­
gics: temperatura da l’aria, irradiaziun 
dal sulegl, umiditad relativa da l’aria, 
vent. Chalira po vegnir definì sco in re­
sentiment dischagreabel, sche la tempe­
ratura da l’aria è memia auta. In’unda da 
chalira è ina perioda da chalira extrema 
che po periclitar la sanadad dals umans.
Perquai che la chalira vegn supportada 
meglier, sche l’umiditad relativa da l’aria 
è bassa, sa basan ils avertiments da chali­
ra da MeteoSvizra sin ina valur calculada 
a maun da la temperatura e da l’umidi­
tad relativa: l’uschenumnà «heat index» 
(HI).

En Svizra resultan undas da chalira 
per il solit en connex cun ina situaziun da 
pressiun auta e cun vents nà dal sid fin 
dal sidvest, uschia che aria chauda e sitga 
vegn manada al territori alpin.

Moviments da massa
Sbuvadas: D’ina sbuvada vegni discurrì, 
sche secturs da la spunda, che consistan 
da grip e/u da crappa lucca, glischnan 
giu. Sbuvadas veglias calmas pon puspè 
daventar activas, e quai plaun a plaun u 
er andetgamain. Ina furma speziala da 
sbuvadas èn sbuvaditschs da glitta e gle­
ra. Per il solit vegnan els mess en movi­
ment tras plievgia intensiva. La maschai­
da da crappa lucca e blera aua curra giu 
svelt e n’è betg chanalisada. Sin spundas 
stippas pon tals sbuvaditschs perquai es­
ser spezialmain privlus.

Bovas: Cuntrari a sbuvadas sa mussan 
bovas per il solit en in curs d’aua stip, sco 
per exempel en in torrent. La lavina da 
glitta che sa cumpona d’aua, da glera ed 
eventualmain da bists da plantas po ve­
gnir fitg svelt a val. En la planira sa ferma 
la bova. Ses material resta enavos là.

Crudada da crappa: Da crudada da 
crappa vegni discurrì, sche singuls craps 
u blocs da grips crodan giu. Ils craps ed 
ils blocs da grips sa ferman per il solit 
sch’ina spunda è main stippa che 30 
grads. Plantas resp. il guaud pon reducir 
fermamain la vehemenza dals craps e dals 
blocs da grips.

Incendis da guaud
Ins po partir dal fatg che circa 90 per­
tschient dals incendis da guaud resultan 
tras in fauss cumportament dals umans 
(stumbels da cigarettas bittads davent, 
fieus da gril betg stizzads dal tuttafatg 
e.u.v.), cunquai che mo 10 pertschient 
vegnan chaschunads da la natira (cha­
metgs). In privel d’incendis da guaud 
exista durant e suenter envierns cun pau­
ca naiv, sch’igl è ditg sitg, en cas da lun­
gas periodas da chalira la stad e sch’i suf­
la er anc fermamain (p.ex. favugn). 
Quests vents pon setgentar fermamain 
las plantas, las chaglias ed il terren dal 
guaud.

En Svizra datti cunzunt incendis da 
guaud sin pitschnas surfatschas. Pericli­
tads èn principalmain il Vallais, il Gri­
schun, il Tessin sco er las vals da favugn. 
Umans èn darar periclitads tras incendis 
da guaud, perquai che la legislaziun sviz­

ra na permetta nagins edifizis d’abitar en 
il guaud.

Terratrembels
Terratrembels datti, perquai che la tensi­
un per lung da rupturas en la crusta da la 
terra sa stgargia andetgamain. Perquai 
che las plattas tectonicas èn permanenta­
main en moviment, sa furma en las stre­
sas da crap ina tensiun da tuttas duas 
varts d’ina ruptura. Sche questa tensiun 
è gronda avunda, sa stgargia ella cun in 
moviment andetg e brusc. L’energia seis­
mica che vegn libra sa derasa en furma 
d’undas tras la terra e per lung da la sur­
fatscha da la terra e chaschuna las vibra­
ziuns che vegnan percepidas sco terra­
trembel.

Recumandaziuns generalas
 da cumportament

Sch’in eveniment ha lieu actualmain, 
ston en mintga cas vegnir suandadas las 
instrucziuns da las autoritads localas dal 
lieu correspundent. Sur il radio, la televi­
siun e l’internet pon ins s’infurmar da­
vart la situaziun da privel actuala e resgu­
ardar ils avertiments ed ils signals d’alarm. 
Sch’ins sa chatta en ina miseria acuta, èsi 
da telefonar al numer d’urgenza 112.
Per esser preparà en general sin in eveni­
ment chaschunà da privels da la natira 
vegnan recumandadas intginas mesiras 
simplas:

As infurmai davart il potenzial da pri­
vel general en Voss lieu da domicil e da 
lavur. Las chartas chantunalas da privels 
infurmeschan en chaussa.

Hajas a disposiziun ils numers da tele­
fon d’urgenza ils pli impurtants.

Endrizzai ina provisiun d’urgenza (en 
cas d’eveniments chaschunads da privels 
da la natira na po il provediment cun vic­
tualias e cun aua betg vegnir garantì en 
mintga cas).

Hajas a disposiziun in’apoteca da
chasa.

Guardai almain ina giada per onn, 
sche Voss edifizi ha eventuals donns e 
controllai las fixaziuns da las antennas, 
dals implants solars, da las antennas pa­
rabolicas, da las storas e.u.v. sco er la sta­
bilitad da penslas e d’avantcorps.

Coordinaziun dals avertiments
Differents posts spezialisads federals sur­
veglian cuntinuadamain la situaziun da 
privels da la natira ed èn responsabels per 
emetter avertiments correspundents en 
cas da privels smanatschants. Las cumpe­
tenzas èn regladas sco suonda: eveni­
ments privlus da l’aura: Uffizi federal per 
meteorologia e climatologia (MeteoSviz­
ra); auas grondas e sbuvadas che resultan 
qua tras: Uffizi federal d’ambient 
(UFAM); incendis da guaud: Uffizi fede­
ral d’ambient (UFAM); lavinas: WSL In­
stitut per la perscrutaziun da la naiv e da 
las lavinas SLF; annunzias da terratrem­
bels: Servetsch seismologic svizzer (SSS) 
da la Scola politecnica federala Turitg.

Ils singuls posts spezialisads coordine­
schan lur avertiments ed utiliseschan ina 
scala da tschintg nivels per tut ils privels. 
Sch’in eveniment pertutga plirs posts 
spezialisads, vegnan publitgads averti­
ments cuminaivels che sa basan sin in 
giudicament general da la situaziun da 
privel (princip da la «vusch uffiziala uni­
ca»). Las coordinaziuns tecnicas tranter 
ils posts spezialisads federals per privels 
da la natira han lieu en il Stab spezialisà 
Privels da la natira.

Vias glischas, schelira, naiv e lavinas – in dals numerus champs che vegnan resguardads 
en il portal da la Confederaziun. FOTO: RAINER STURM / PIXELIO

La preschentaziun:
Portal dals privels da la natira da la 
Confederaziun (www.privels­natira.
ch)

Dapli infurmaziuns:
chatta.ch/?hiid=3743
www.chattà.ch

Pagina d’entrada dal portal da privels.

Chanzlia chantunala dal Grischun – 
il center da servetschs dal Chantun

� Sco post da stab, da coordinaziun e da
colliaziun dal Cussegl grond, da la Re-
genza e da l’administraziun è la Chanzlia
chantunala activa d’ina vart en il sustegn
da la direcziun e da l’autra vart en la fur-
niziun da servetschs per l’administrazi-
un, ma er per las burgaisas ed ils burgais.
La Chanzlia chantunala sa chapescha sco
instanza che fa in servetsch a l’administra-
ziun publica ed a la publicitad. A la Regen-
za ed al parlament permetta ella d’ademplir
lur incumbensas per la publicitad en moda
cunvegnenta, cun cleras finamiras ed en
moda transparenta. A l’administraziun

metta ella a disposizi-
un las prestaziuns
centralas ch’èn ne-
cessarias per servir en
moda optimala a la
clientella. Ed a las
burgaisas ed als burg-

ais pussibilitescha ella da far diever en mo-
da facila da lur dretgs politics. Chattà.ch
preschenta las finamiras generalas ed ils dus
secturs principals «sustegn da la direcziun»
e «servetschs» e porscha in’invista profunda
en singuls champs da lavur da la Chanzlia
chantunala.

Model directiv
Tenor il model directiv sa metta la Chanz-
lia chantunala las suandantas finamiras
principalas:

Regenza e parlament
La Chanzlia chantunala sustegna la Regen-
za ed il Cussegl grond activamain a plani-
sar, a realisar ed a controllar lur lavurs; ella
coordinescha la lavur da la Regenza e dal
Cussegl grond e sustegna – ensemen cun il
secretariat dal Cussegl grond – en moda ef-
ficazia il presidi dal Cussegl grond, ils pre-
sidis da las cumissiuns sco er las commem-
bras ed ils commembers dal Cussegl grond
ad exequir lur lavur parlamentara.

La Chanzlia chantunala procura ch’ils
plans politics da la Regenza vegnian trac-
tads en il Cussegl grond cun in’acceptanza
uschè gronda sco pussaivel; ella renda trans-
parenta e chapaivla la lavur da la Regenza
per il Cussegl grond, per la publicitad e per
las medias cun publitgar ils instruments da
planisaziun ils pli impurtants, sco per ex-
empel il program da la Regenza ed il pro-
gram annual.

Plinavant sondescha la Chanzlia chan-
tunala las schanzas e las ristgas da las ten-
denzas sin il champ da l’activitad statala ed
administrativa ed è il post da preavertiment
da la Regenza e realisescha – per incarica da
la Regenza – projects interdepartamentals.

Ultra da quai è la Chanzlia chantunala
il post da contact per ils servetschs centrals
da la Confederaziun e dals chantuns sco er
da las regiuns estras vischinas e procura che
las relaziuns externas vegnian tgiradas ed
amplifitgadas. En quest connex s’occupa el-

la era dals giasts da la Regenza en il rom da
las usanzas uffizialas.

Administraziun
La Chanzlia chantunala translatescha ils
texts uffizials dal Chantun en las trais lingu-
as chantunalas uffizialas. Ella producescha
ils stampats da l’administraziun e proveda
l’administraziun chantunala cun material e
cun apparats da biro funcziunals. La Chanz-
lia procura ch’ils stampats e che las scrittiras
da l’administraziun vegnian concepids en
ina moda unitara e garantescha in servetsch
da posta per ils singuls posts da servetsch.

Publicitad e populaziun
La Chanzlia chantunala è il post da consul-
taziun per la vasta publicitad; ella commu-
nitgescha svelt e cumplettamain las decisi-
uns da la Regenza a la publicitad ed a las me-
dias. Tras e-government sco er tras portals
d’internet garantescha la Chanzlia in access
electronic direct e liber a l’administraziun,
e quai tant per las burgaisas e per ils burgais
sco er per las interpresas.

La Chanzlia chantunal tgira la reputazi-
un dal chantun Grischun envers la general-
itad e garantescha – en il rom da si’incum-
bensa d’infurmaziun – l’applicaziun da las
trais linguas chantunalas.

Ella ha quità che las votaziuns e che las
elecziuns vegnian realisadas correctamain,
è responsabla per publicaziuns (sco il Fegl
uffizial dal chantun, il rapport annual, l’An-
nuari dal chantun Grischun u ils carnets da

votar) e tgira ed actualisescha la collecziun
dal dretg chantunal.

Sustegn da la direcziun
Al sectur «sustegn da la direcziun» appar-
tegnan las suandantas incumbensas:

Planisaziun e controlling: Il post «plani-
saziun e controlling» sustegna la Regenza en
las planisaziuns politicas e procura per il
controlling correspundent. Ils instruments
da planisaziun ils pli impurtants èn il pro-
gram da la Regenza ed il program annual.

Relaziuns externas e projects: Il post «rela-
ziuns externas e projects» procura che las re-
laziuns externas dal Chantun vegnian tgira-
das ed extendidas. El è il post da contact per
ils servetschs centrals da la Confederaziun e
dals chantuns sco er da las regiuns estras vi-
schinas.

Infurmaziun: Il servetsch d’infurmaziun
è responsabel per la communicaziun da de-
cisiuns da la Regenza. El procura che las de-
cisiuns da la Regenza vegnian communi-
tgadas svelt e cumplettamain a la publicitad
ed a las medias. Il servetsch d’infurmaziun
sustegna er ils departaments ed ils posts da
servetsch ad infurmar las medias e la publi-
citad.

E-government: Il post «e-government» è
responsabel per las paginas d’internet da
l’administraziun chantunala e realisescha la
strategia dad e-government. Tras portals
d’internet unitars ed attractivs porscha el a
las burgaisas ed als burgais sco er a las inter-
presas in access electronic direct e liber a
l’administraziun.

Relaziuns externas
Il Grischun cunfinescha cun ils chantuns
Tessin, Uri, Glaruna e Son Gagl, cun ils pa-
jais federativs austriacs Vorarlberg e Tirol,
cun l’Italia (provinza autonoma Bulsaun-
Tirol dal Sid e regiun Lumbardia) e cun il
Liechtenstein. Il Grischun tgira ina rait da
relaziuns vasta e flexibla ed è commember
da differentas instituziuns.

Pervia da las raits interchantunalas ed in-
ternaziunalas en l’ambient economic, soci-
al e politic vegnan incumbensas chantuna-
las, ch’èn prescrittas tras la Constituziun e
tras las leschas, ademplidas adina pli savens
er sur la collavuraziun interchantunala ed
internaziunala. Las decisiuns da la Confe-
deraziun sco er da gremis interchantunals u
internaziunals han consequenzas pli e pli
grondas per ils chantuns. Uschia daventan
relaziuns externas pli e pli impurtantas.

Per quest intent ha la Regenza fixà ina
strategia cun ils suandants princips: man-
tegnair ils interess dal Grischun; meglierar
l’efficacitad da la collavuraziun interchan-
tunala ed internaziunala dal Chantun; ga-

rantir al Grischun ina clera posiziun en la
collavuraziun interchantunala ed interna-
ziunala sco er en la relaziun cun la Confe-
deraziun; schliar problems transcunfinals
en il rom da structuras transcunfinalas.

E-government
Il chantun Grischun s’engascha per l’exten-
siun da plattafurmas electronicas. L’e-go-
vernment vul facilitar il traffic tranter inter-
presas ed autoritads sco er tranter persunas
privatas ed autoritads. Sco emprim pass è
vegnì mess en funcziun in portal per inter-
presas. En in’egliada chattan las interpresas
là infurmaziuns e purschidas impurtantas
en in urden tematic. En in segund pass èn
las paginas d’internet dals departaments e
dals posts da servetsch da l’administraziun
chantunala vegnidas unifitgadas sin ina
plattafurma communabla. Plinavant è veg-
nì mess sin la rait in portal per persunas pri-
vatas. Uschia è vegnida stgaffida la basa per
ina cumparsa unitara e per in’integraziun
directa dals servetschs.

Il Chantun prevesa da trair a niz succes-
sivamain il potenzial da l’e-government. Per
quest intent duain vegnir realisads en l’ave-
gnir – en accordanza cun la strategia naziu-
nala dad e-government – ulteriurs novs ser-
vetschs electronics e purschidas online, sco
per exempel la votaziun electronica.

Secretariats
Per ademplir sias avurs dispona la Chanzlia
chantunala d’in secretariat che sa divida en
il secretariat da la direcziun ed en il secreta-
riat da la Regenza. Quel sustegna la direczi-
un da la Chanzlia e la Regenza ed è er re-
sponsabel per organisar occurrenzas da la
Regenza. In ulteriur servetsch èn las legali-
saziuns:

Autentificaziuns (legalisaziuns / apostil-
las): Documents ch’èn vegnids suttascrits
d’autoritads e d’uffizis grischuns sco da
dretgiras, d’autoritads communalas, d’uffi-
zis da stadi civil, d’uffizis dal register da
commerzi u da notars pon vegnir autenti-
fitgads tar la Chanzlia chantunala. En il
traffic da dretg internaziunal numnan ins
questa autentificaziun er legalisaziun. La
Chanzlia chantunala conferma cun l’auten-
tificaziun sulettamain l’autenticitad da la
suttascripziun, dentant betg la correctadad
dal cuntegn dal document.

Daspera exista er in secretariat dal Cus-
segl grond. Quel stat a disposiziun als
organs dal Cussegl grond sco er a las singu-
las deputadas ed als singuls deputads sco
agid per liquidar lur lavur parlamentara. Il
secretariat dal Cussegl grond prepara las ses-
siuns, maina il secretariat ed ils protocols
dals organs directivs e da las cumissiuns; el

redigia il protocol ed ils conclus dal Cussegl
grond ed infurmescha la publicitad per in-
cumbensa dal Cussegl grond.

Servetschs
Il sectur «servetschs» da la Chanzlia chan-
tunala furnescha servetschs impurtants tant
per l’administraziun sco er per la populazi-
un. La Chanzlia chantunala è responsabla
che las burgaisas e ch’ils burgais possian far
diever da lur dretgs politics. In’ulteriura in-
cumbensa da la partiziun «servetschs» è
l’ediziun da publicaziuns impurtantas dal
Chantun, sco il Fegl uffizial dal Chantun,
l’Annuari dal chantun Grischun u la Col-
lecziun uffiziala da leschas ed il cudesch da
dretg grischun. Al sectur «servetschs» ap-
partegnan las suandantas incumbensas:

Dretgs politics e publicaziuns: Il post
«dretgs politics e publicaziuns» è responsa-
bel per l’ediziun da las publicaziuns dal
Chantun. El procura er per in andament
correct da las votaziuns e da las elecziuns e
per la communicaziun dals resultats.

Il servetsch da posta procura che la pos-
ta dals posts da servetsch da l’administrazi-
un vegnia spedida a temp ed en moda fida-
da.

Translaziuns: Il servetsch da translaziuns
procura ch’ils documents dal Chantun ve-
gnian translatads en las linguas chantunalas
uffizialas rumantsch, tudestg e talian. El stat
a disposiziun al Cussegl grond, a la Regen-
za ed a la Chanzlia chantunala sco er a l’ul-
teriura administraziun chantunala.

Stampats e material: La Centrala per
stampats e material è responsabla per ils
stampats da l’administraziun chantunala e
procura che quels hajan ina concepziun
unitara. Ultra da quai proveda ella l’admi-
nistraziun chantunala ed autras instituziuns
cun material e cun apparats da biro func-
ziunals. Las empustaziuns pon vegnir fatgas
directamain en il negozi d’internet.

Incumbensà per la protecziun
da datas

Sco instanza da controlla independenta
surveglia l’incumbensà per la protecziun da
datas che la protecziun da datas vegnia rea-
lisada. El stat a disposiziun tant a persunas
privatas sco er a l’administraziun sco post
da consultaziun e d’infurmaziun. L’incum-
bensà per la protecziun da datas è attribuì
mo administrativamain a la Chanzlia chan-
tunala.

In pitschen sguard en l’istorgia
(tenor LIR)

La Chanzlia chantunala è vegnida funda-
da suenter l’introducziun da la mediazi-
un l’avrigl 1803. La Veglia Republica na 
disponiva betg d’ina atgna chanzlia. Il 
scrivant da la citad da Cuira era a medem 
temp era scrivant da la Lia da la Chadé e 
da la Republica. La Chanzlia chantunala 
sa chattava l’emprim en la chasa dals Trais 
Retgs, dapi il settember 1803 en il Neu-
es Gebäu che serva dapi alura da sedia a 
la Regenza grischuna (chasa acquistada il 
1807).

Chanceliers chantunals: Christian Carl
von Wredow, Cuira (1803-27), Vincenz
von Planta, Samedan (1828-36), Philipp
Hössli, Novagnas (1836-45), Johann Bap-
tista von Tscharner, Cuira (1846-75), Gal-
lus Marchion, Valendau (1876-90), Georg
Fient, Luzein (1891-1912), Achille Gen-
gel, Curvalda (1913-29), Giusep Desax,
Mustér (1930-53), Peter Seiler, Arbon e
Triboltingen/TG (1954-74), Fidel Cavie-
zel, Sumvitg (1974-91), Claudio Riesen, 
Sta. Maria Val Müstair e Rüschegg/BE (da-
pi il 1991).

La Chanzlia chan-
tunala sa chatta a 
Cuira en la «Chasa 
grischa». 

 MAD

La preschentaziun:
Dossier «Chanzlia chantunala dal 
Grischun»

Dapli infurmaziuns:
chatta.ch/?hiid=2602
www.chattà.chIl portal d’internet dal Chantun furma in element central entaifer la lavur da communica-

ziun da la Chanzlia

DVDs «Ils Svizzers» – persunalitads svizras 
ch’han marcà l’istorgia dal pajais

� Il november 2013 han ils programs
da radio e televisiun da la SRG SSR te-
matisà dumondas davart ils origins da
la Svizra, il stadi preschent e las per-
spectivas per l’avegnir dal pajais e da
sias abitantas e ses abitants. En il cen-
ter da quest mais tematic èn stads
quatter films istorics ch’èn silsuenter
er cumparids sin DVD. In’istorgia da
passa set tschientaners ha furmà la Sviz-
ra. Quai che segna oz il pajais è il resultat
da guerras e da conflicts, da cas favurai-
vels, da chaschuns manchentadas, da
contactar ed equilibrar. Ed adina puspè
han er figuras excellentas influenzà il de-
stin dal pajais. Lur activitads èn stadas
d’impurtanza istorica e lur vita porscha
material per istorgias captivantas.

Sis da questas persunalitads istoricas
stattan en il center dals quatter films da

docuficziun
che la SRG
SSR ha realisà
per il mais te-
matic dal
2013. Dus dals
films giogan
dal temp d’ori-

gin da la Veglia Confederaziun (14avel/
15avel tschientaner); els tractan d’ina
vart Werner Stauffacher, da l’autra vart
Clau da Flia e Hans Waldmann. Ils dus
ulteriurs films giogan en il 19avel tschien-
taner, pia dal temp d’origin da la Svizra
moderna; els sa deditgeschan a Guil-
laume-Henri Dufour respectivamain ad
Alfred Escher e Stefano Franscini.

Ils protagonists
Werner Stauffacher (emprima mesadad dal
14avel tschientaner) era mastral da Sviz.
Suenter che l’uvestg da Constanza ha ex-
communitgà ils da Sviz attatgan els il
1314 sut sia direcziun la claustra da Nos-
sadunnaun, sblundregian ils bains eccle-
siastics, profaneschan la baselgia claustra-
la e mettan en fermanza ils paders.
Hans Waldmann (1435–1489) maina il
1476 las truppas turitgaisas da l’armada
federala en la Battaglia da Murten ed el
victorisescha Carl il Temerari. El daventa
in dals pli pussants e ritgs signurs da la
Confederaziun da quella giada e vegn ele-

gì il 1483 sco burgamester da Turitg. Per-
quai ch’el fa patgs cun prinzis da l’exteri-
ur e perquai ch’el supprima ils purs ordai-
fer la citad, vegn el stgavazzà il 1489.
Clau da Flia (1417–1487) è pur e bab da
diesch uffants, avant ch’el cumenza il
1467 in pelegrinadi. En consequenza
d’ina visiun construescha el per sai ina
chamona en la Chavorgia da Ranft, nua
ch’el viva senza nutriment. Suenter sia
mort visitan blers pelegrins il lieu a Flüe-
li-Ranft. Papa Pius XII declera sontg frà
Clau il 1947.
Guillaume-Henri Dufour (1787–1875) è 
politicher, cartograf, inschigner e l’emp-
rim general da l’armada svizra. Grazia a
sia tenuta conservativa ed umanistica na
finescha la Guerra da la Lia separatista il
1847 betg en ina mazzacra. Ensemen cun
Henri Dunant fundescha el il Comité in-
terna-ziunal da la Crusch Cotschna.
Alfred Escher (1819–1882), politicher,
manader economic e piunier da la viafier,
ha manà la Svizra retardada en la moder-
na. Ad el ha il pajais d’engraziar la funda-
ziun da la Scola politecnica federala, il
Credit svizzer e sco punct culminant la
construcziun da la Viafier dal Gottard.
Stefano Franscini (1796–1857) è stà cus-
seglier guvernativ dal Tessin, cusseglier
naziunal e cusseglier federal. El ha orga-
nisà l’emprima dumbraziun dal pievel da
la Svizra ed ha contribuì decisivamain,
ensemen cun Escher, a la fundaziun da la
Scola politecnica federala e da l’Uffizi fe-
deral da statistica.

DVD 1: «Werner Stauffacher –
la Battaglia da Morgarten»

L’origin da la Svizra furma l’allianza dals
Confederads. Purs da la Svizra Centrala
sa revolteschan cunter il domini dals
Habsburgais ed acquistan a Morgarten il
1315 ina victoria impressiunanta. Uschia
vegni raquintà.

Sut la direcziun dal mastral da Sviz 
Werner Stauffacher sblundregian ils purs 
la claustra da Nossadunnaun e vegnan 
bandischads da l’Imperi. Il chasti che 
Leopold da Habsburg aveva previs va la 
finala a finir a Morgarten en ina mazza-
cra da las truppas austriacas. La victoria 
dals schuldads da la Svizra Centrala mar-

chescha il cumenzament da l’avanza-
ment dals Confederads sco in factur da 
pussanza en l’Europa tardmedievala. 
Tuttina sco en connex cun l’engirament 
al Rütli e cun Guglielm Tell fatschenta la 
dumonda: tge è mitus e tge istorgia cum-
provada? 

In viadi cun bler hightech en in temp pas-
sà
Per «Ils Svizzers» han ins transfurmà ent-
iras citads e cuntradas en il temp dal
14avel e 15avel tschientaner. Ils costums
e la culissa han dà blera lavur. Per che tut
sa preschentia sco dal temp da Werner
Stauffacher, è tranter auter vegnì filmà als
Gieus da Tell. Co ch’ils purs e mercenaris
assaglian la claustra da Nossadunnaun è
vegnì filmà a Schaffusa.

Però bler è era vegnì creà pir pli tard al
computer. Uschia per exempel la scena,
nua ch’ins vesa l’armada da duca Leopold:
cun agid da l’animaziun al computer da-
ventan singulas truppas in’entira armada.

DVD 2: «Hans Waldmann e frà
Clau da Flia – il guerrier ed il sontg»

La segunda mesadad dal 15avel tschien-
taner èn ils Confederads ina pussanza
gronda militara. Suenter avair victorisà
pliras giadas l’armada burgognaisa èn els
fitg dumandads sco partenaris d’allianza
e lur schuldads fitg desiderads sco merce-
naris. Ma a l’intern regia in conflict pro-
fund. Ins fa dispita per la distribuziun dal
butin burgognais, per l’influenza sin las
citads e per la dumonda, schebain Fri-
burg e Soloturn duain vegnir integrads
en la Confederaziun u betg.

A la politica da pussanza da Hans
Waldmann oppona l’eremit Clau da Flia
sia pietad. El admonescha gia baud da
«betg far saiv memia lunsch» e da laschar
la detta da las charplinas da l’ulteriur
mund. Ses pled impedescha la guerra
smanatschanta tranter ils Confederads en
discordia. Ma pir suenter la sconfitta da
Marignano sa distanziesch’ins plaunsieu
da la politica da pussanza.

Nagut na regorda al temp modern
Durant las lavurs da filmar na dastg’ins
vesair nagut dal temp dad oz. Ils telefons

mobils ston vegnir deactivads, ils egliers
zuppads: sin las registraziuns na dastg’ins
percorscher nagut che regorda al temp
modern. I n’è er betg simpel da chattar la
vestgadira adattada per ils acturs. E min-
tga costum sto vegnir empruvà ed adattà
fin en ils detagls, avant che las lavurs da
filmar cumenzan.

Ils statists giogan la populaziun rurala
ravgentada, la quala insulta il currier che
prelegia ils decrets dal burgamester Wald-
mann. Avant che las lavurs da filmar cu-
menzan, reparta l’assistent da reschia per
ils statists las frasas che ston vegnir ditgas
e dat instrucziuns precisas.

Las lavurs da filmar per l’arrivada da
Waldmann a Turitg suenter la victoria a
Murten han gì lieu en ina streglia a Rap-
perswil. E per filmar las scenas cun la fa-
miglia da Clau da Flia èn stads preschents
ina massa uffants.

DVD 3: «Guillaume-Henri Dufour –
il general ch’ha salvà la Svizra»

Cun Dufour elegia la maioritad da la
Dieta federala il 1847 in uffizier da tenu-
ta vaira conservativa a la testa da si’arma-
da. Ils inimis èn ils cumpatriots: las trup-
pas conservativ-catolicas dals chantuns
da la Lia separatista (Sonderbund). Ellas
sa defendan cunter la fundaziun d’in sta-
di central e conspireschan cun pussanzas
da l’exteriur. Grazia a sia strategia da gu-
erra umana reusseschi a Dufour da cum-
batter l’inimi cun subir in dumber da vic-
timas minimal. El stgaffescha uschia la
basa per fundar la Confederaziun moder-
na che dura fin oz.

Las prestaziuns da Dufour na sa res-
trenschan però betg mo al sectur militar:
sco inschigner ha el midà durablamain il
maletg da Genevra, sia citad nativa, e sco
cartograf ha el creà cun la Charta da Du-
four in’ovra renconuschida internaziu-
nalmain.

Las lavurs da filmar
Il film «Il general ch’ha salvà la Svizra –
Guillaume-Henri Dufour» è gia vegnì fil-
mà il 2010, quasi sco episoda da test.

La Battaglia da Gisikon han ins filmà 
sur Merlischachen sper il Lai dals Quat-
ter Chantuns. Durant la Guerra da la Lia 

separatista èn las truppas da la Lia sepa-
ratista fruntadas là sin quellas da la Die-
ta federala.

Preschentar ina battaglia sco quella da
Gisikon n’è betg simpel. In grond dum-
ber da statists è necessari. Quels ha la
cumpagnia da milissa da Turitg 1861
mess a disposiziun cun ils costums e
l’equipament.

DVD 4: «Alfred Escher e Stefano
Franscini – la sfida dal Gottard»

Suenter la fundaziun da la Confederaziun
il 1848 è la Svizra ina da las emprimas de-
mocrazias da l’Europa. Ma l’industria ed il
sistem da transport èn anc a l’en-tschatta.

Quai è il mument per Alfred Escher e
ses project da vita: la construcziun da la
Viafier dal Gottard. Sco cusseglier guver-
nativ da Turitg, cusseglier naziunal e fun-
datur dal Credit svizzer procura el per las
premissas per quest’ovra dal tschientaner.
Il «retg» nuncorunà da la Svizra daventa
uschè pussant ch’el po desister da sa la-
schar eleger en il Cussegl federal. Ses en-
gaschi per la construcziun da la viafier e
per la fundaziun d’ina scola auta federala
culmineschan quest’ovra da la vita però
mo limitadamain. Il nov suveran a Berna
al lascha a mesa via ed ins n’al envida
gnanc a l’avertura dal Tunnel dal Son
Gottard.

Cuntrari ad Escher deriva il politicher 
tessinais liberal Stefano Franscini da rela-
ziuns fitg povras. El s’acquista gronds 
merits sin il sectur da furmaziun e vegn 
elegì il 1848 en l’emprim Cussegl federal 
da la Svizra. El organisescha prest sulet 
l’emprima dumbraziun dal pievel da tut 
la Svizra ed è responsabel ensemen cun 
Escher per la fundaziun da la Scola poli-
tecnica federala a Turitg.

Effects spezials al set dal Gottard
Per il film «La sfida dal Gottard» è vegnì
filmà en ils pli differents lieus. Ins ha per
exempel stuì imitar la sala dal Cussegl na-
ziunal da quella giada u il plazzal dal Tun-
nel dal Gottard.

Il viadi da Franscini e dad Escher cun
la charrotscha da posta è vegnì filmà sen-
za muventar la charrotscha. Per ch’i paria
tuttina sco sche la charrotscha fiss en mo-
viment, vegnan imitads ses moviments,
la glisch e las plantas ch’ella passa.

La construcziun dal Gottard è vegni-
da simulada cun agid da l’animaziun al
computer. Per ch’il plazzal dal Tunnel dal
Gottard vesia ora sco lezza giada, han ins
lavurà cun effects visuals. Insumma han
ins adina puspè tratg a niz uschenumnads
«bluescreens» durant las lavurs da filmar
per la seria «Ils Svizzers». Cun quels pon
scenas vegnir midadas posteriuramain al
computer.

La boxa cun las quatter DVDs cumpiglia tut ils films er en versiun rumantscha.

La preschentaziun:
SRG SSR. «Ils Svizzers». [4 DVDs. 
Linguas: D, F, I, R; lunghezza totala 
208 minutas]. Turitg 2013.

Dapli infurmaziuns:
chatta.ch/?hiid=3113
www.chattà.ch

 L’eveniment istoric 
central dals films

1. Werner Stauffacher – la Battaglia 
da Morgarten (1315)
2. Hans Waldmann e frà Clau da Flia 
– il guerrier ed il sontg (Dieta da Stans 
1481)
3. Guillaume-Henri Dufour – il ge-
neral ch’ha salvà la Svizra (Guerra da 
la Lia separatista 1847)
4. Alfred Escher e Stefano Franscini – 
la sfida dal Gottard (Avertura dal 
Tunnel dal Gottard 1882)

Tar las docuficziuns è cumparì in vast material accumpagnant.

L’emprendissadi da commerzi
La furmaziun professiunala da basa la pli frequenta en Svizra

� En Svizra pon ils giuvenils che sortan
da la scola tscherner tranter bundant 200
emprendissadis. Da quels appartegna
ina buna part a las professiuns commer-
zialas. La furmaziun commerziala da ba-
sa (u en la lingua da mintgadi: emprendis-
sadi da commerzi) è lura era la furmaziun
fundamentala professiunala cun il pli
grond dumber da participants insumma.
Il 2003 ha gì lieu ina refurma da la furma­
ziun commerziala da basa. Sco ch’ella sa pre­
schenta oz sensibilisescha la furmaziun ils
futurs emploiads da commerzi per la cum­
plexitad dals process da lavur en lur mana­
schi d’emprendissadi e promova il patratgar
interdisciplinar. Ultra da quai s’orientescha
la furmaziun pli ferm als basegns pratics dals
manaschis:

Grazia al curs da basa a l’entschatta da
l’emprendissadi na sto il manaschi betg pli

intermediar las en­
conuschientschas da
basa elementaras,
in’incumbensa che
duvrava magari bler
temp. Il furmatur

professiunal po surdar immediat suenter il
curs da basa incumbensas concretas a l’em­
prendist.

La nova furmaziun sa basa sin in model
degressiv, quai vul dir ch’il dumber da las
lecziuns a la scola professiunala sa reduce­
scha cuntinuadamain da l’emprim fin al
terz onn d’emprendissadi. Quai vul dir
ch’ils emprendists da commerzi han oravant
tut il terz onn d’emprendissadi bler dapli
temp a disposiziun per lavurar en il mana­
schi, pia il mument ch’els han «la pli gron­
da valur» per ils manaschis.

E grazia al fatg ch’ils manaschis han in’in­
fluenza da 50% sin l’examen final, daventa
l’emprendissadi anc pli orientà a la pratica.

Il quadrin da las
cumpetenzas commerzialas

Il quadrin da las cumpetenzas commer­
zialas represchenta il profil professiunal. 
El è la basa e l’element central da l’em­
prendissadi da commerzi. Il quadrin 
mussa a moda simbolica che tut ils trais 
champs, damai las cumpetenzas profes­
siunalas, socialas e metodologicas, èn 
colliads in cun l’auter. Questas cumpe­
tenzas acquistan ed applitgeschan ils 
emprendists da commerzi durant lur fur­
maziun che dura trais onns.

Cun las cumpetenzas professiunalas ac­
quistan ils futurs emploiads da commerzi las
enconuschientschas ed il know­how per lur
professiun. Da quel fan part ils secturs
«branscha e manaschi», «infurmaziun,
communicaziun ed administraziun », «eco­
nomia e societad» e «linguas».

Tar las cumpetenzas metodologicas tut­
gan capacitads sco las tecnicas da preschen­
taziun u da vendita. Grazia a quellas pon ils
emprendists acquistar las enconuschien­
tschas professiunalas e las applitgar confurm
a la situaziun.

Ils emploiads disponan da cumpetenza
sociala, sch’els èn capavels da surpigliar re­
sponsabladad per sasezs e per lur ambient
social. Tut las trais varts dal quadrin han la

medema impurtanza per la furmaziun da
basa.

Il quadrin da las cumpetenzas furma era
la basa per ina lingua unitara. El permetta
als emprendists, als furmaturs professiunals
ed a las persunas d’instrucziun da la scola
professiunala da duvrar la medema termi­
nologia.

Ina furmaziun
cun trais nivels da pretensiuns

La furmaziun commerziala da basa po ve­
gnir absolvida en ils trais nivels da preten­
siuns B, E u M:

Il profil B (furmaziun da basa) augmen­
ta la valur da l’emprendissadi da biro che
durava fin ussa dus onns ad ina furmaziun
da basa da trais onns. En il profil B dumo­
gnan ils emprendists principalmain las in­
cumbensas commerzialas cun caracter exe­
cutiv. In element central da la furmaziun è
l’infurmaziun, la communicaziun e l’admi­
nistraziun (ICA). Ils emprendists sa chape­
schan sco furniturs da servetschs per la clien­
tella interna ed externa. Els èn capavels da
communitgar a moda cumpetenta en la lin­
gua da standard e chapeschan texts e discurs
simpels en ina lingua estra.

Il profil E (furmaziun da basa extendida)
è l’emprendissadi da commerzi classic. Las
incumbensas commerzialas s’orienteschan
ad in aut nivel d’autonomia. Ils emprendists
èn capavels da definir da nov incumbensas
e process. Els san s’exprimer fitg bain a buc­
ca ed en scrit en la lingua da standard. Els
disponan en pli da bunas enconuschien­
tschas d’ina segunda lingua naziunala e da
l’englais.

Il pli aut nivel da pretensiuns correspun­
da al profil M. Ils emprendists absolvan la
furmaziun da basa extendida en cumbina­
ziun cun las pretensiuns da la maturitad
professiunala commerziala. La maturitad
professiunala commerziala pon els era far
suenter in emprendissadi.

Survista dals trais onns d’emprendissadi
L’instrucziun en scola
L’emprendissadi da commerzi cumenza cun
in curs da basa a la scola professiunala da
commerzi. Il curs da basa intermediescha
cumpetenzas socialas sco la capacitad da la­
vurar en in team, ina buna demananza u la
responsabladad per sasez e cumpetenzas ad­
ministrativas sco las differentas tecnicas da
lavurar, l’applicaziun da las novas tecnolo­
gias etc. Sco quai ch’il num «curs da basa»
di, acquistan ils emprendists las enconu­
schientschas e cumpetenzas da basa per pu­
dair lavurar suenter en il manaschi d’em­
prendissadi. Grazia al curs da basa na ston
ils manaschis betg pli intermediar als em­
prendists las enconuschientschas commer­
zialas da basa.

Suenter il curs da basa (ed in temp senza
scola da ca. trais emnas l’october/novem­
ber) suondan ils emprendists cumplemen­
tarmain a l’emprendissadi l’instrucziun en

scola en in model degressiv, quai vul dir il
dumber da las lecziuns sa reducescha d’in
onn a l’auter. La finamira è da cumenzar
l’emprim onn d’emprendissadi cun dus dis
da scola cumplains, da cuntinuar il segund
onn cun in di e mez e da finir il terz onn cun
in sulet di. A la fin da la furmaziun han ils
emprendists uschia dapli temp a disposi­
ziun per surpigliar incumbensas pretensiu­
sas en il manaschi d’emprendissadi.

Il curs da model (CM)
Il curs da model è l’element central da la fur­
maziun commerziala da basa. Quel cunte­
gna finamiras da prestaziun cleramain defi­
nidas e mesirablas. Las finamiras da presta­
ziun vegnan examinadas en intervals regu­
lars areguard lur actualitad. Tant las persu­
nas d’instrucziun sco era ils emprendists
s’orienteschan durant l’emprendissadi al
curs da model. El è il «scenari» obligatori per
il cuntegn ed il decurs da l’emprendissadi e
serva sco instrument da lavur e da controlla
persunal.

Il curs da model è vegnì elavurà a ba­
sa dal quadrin da las cumpetenzas. A 
mintga finamira da prestaziun dal champ 
«cumpetenzas professiunalas» vegnan at­
tribuidas las «cumpetenzas metodologi­
cas e socialas» correspundentas.

Il catalog da las finamiras da furmaziun
cumpiglia trais nivels: 1. Las ideas directi­
vas: Ellas explitgeschan per tge ch’ils futurs
emploiads da commerzi dovran la cumpe­
tenza respectiva. 2. Las finamiras generalas:
Mintga idea directiva cuntegna ina u pliras
finamiras generalas. Ellas mussan als futurs
emploiads da commerzi co ch’els han da sa
cumportar en il mintgadi da lavur. 3. Las fi­
namiras da prestaziun: Ellas descrivan las ca­
pacitads concretas ch’ins spetga dals emplo­
iads da commerzi a la fin da lur furmaziun
ed èn la basa per controllar, sche las finami­
ras èn vegnidas cuntanschidas.

Il curs da model standard vala per tut ils
manaschis d’emprendissadi. Las associa­
ziuns da branscha han la pussaivladad
d’adattar singulas parts dal curs a lur basegns
specifics.

Situaziuns d’emprender e da lavurar (SEL)
Durant l’emprendissadi controllescha il
furmatur professiunal a maun d’ina situa­
ziun d’emprender e da lavurar (SEL) perio­
dicamain la lavur ed il cumportament da
l’emprendist en il manaschi. Ina SEL sa
concentrescha sin in champ da lavur central
da l’emprendist. Per evaluar las SEL cum­
binescha il furmatur professiunal finamiras
da prestaziun e criteris da cumportament
adattads dal curs da model. Suenter in dis­
curs da preparaziun cun il furmatur profes­
siunal sa deditgescha l’emprendist almain
trais mais intensivamain ad ina SEL. En in
discurs d’evaluaziun communitgescha il
furmatur a l’emprendist sias observaziuns e
la nota che quinta per l’examen final d’em­
prendissadi. Durant tut ils trais onns

d’emprendissadi ha lieu in examen obliga­
tori davart duas SEL.

Unitads da furmaziun (UF)
Il mund da lavur actual pretenda dals em­
ploiads da commerzi in pensar ed agir orien­
tà a process e cumpetenzas interdisciplina­
ras. Perquai è la furmaziun en ils manaschis
concepida uschia ch’ils emprendists na s’oc­
cupan betg d’activitads individualas isola­
das, mabain d’entirs process da lavur e
d’etappas parzialas colliadas. Els ston pudair
identifitgar, chapir e descriver process da la­
vur. Quai pretenda oravant tut autonomia,
ina moda da proceder analitica, tecnicas da
preschentaziun ed in pensar interdisciplinar.

L’instrument, creà cun las unitads da fur­
maziun (UF), permetta d’examinar las capa­
citads numnadas. Las incumbensas ch’èn
d’ademplir entaifer las unitads da furmaziun
fixescha mintgamai la branscha cumpeten­
ta. Quai garantescha che las unitads da fur­
maziun èn orientadas a la pratica. En il ma­
naschi d’emprendissadi decida alura il fur­
matur professiunal ils pass da lavur princi­
pals ed als discuta cun l’emprendist en in
discurs da preparaziun. Suenter che l’em­
prendist ha lavurà in tschert temp en in tal
process, evaluescha ses patrun, a basa dals
criteris d’evaluaziun fixads, quant enavant
che l’emprendist chapescha e dumogna
l’unitad da furmaziun. El dat ina nota che
quinta per l’examen final d’emprendissadi.
Durant l’emprendissadi sto l’emprendist
absolver trais UF. Il nivel da pretensiuns da
las UF s’augmenta d’in onn a l’auter.

Parallelamain cun l’unitad da furmaziun
maina l’emprendist in schurnal d’empren­
der. En quel scriva el sias experientschas po­
sitivas e negativas e lascha passar revista anc
ina giada sias ponderaziuns e la lavur exequi­
da. L’emprendist notescha era propostas per
meglierar l’agen cumportament. Da sias
constataziuns po el trair consequenzas im­
purtantas per ses agir futur.

Curs ordaifer il manaschi (COM)
Durant in temp d’emprendissadi da trais
onns organiseschan las associaziuns da
branscha quatter curs ordaifer il manaschi
che duran mintgamai dus fin quatter dis.
Per emprendists che na fan part da nagina
branscha da furmaziun e d’examen spezial­
isada, organisescha la «Cuminanza d’inte­
ress Furmaziun commerziala da basa
(CIFC)» quests curs. Ils COM èn obligato­
ris per ils emprendists.

L’emprim curs dat in’introducziun en la
furmaziun che succeda en il manaschi. Ils
futurs emploiads da commerzi emprendan
d’enconuscher ils instruments (il curs da
model, las situaziuns d’emprender e da la­
vurar e las unitads da furmaziun) da lur
branscha e manaschi.

Ils trais auters curs servan a preschentar
las unitads da furmaziun absolvidas, sche
questa part è previsa en l’unitad da furma­
ziun. Quai vul dir: ils emprendists pre­

schentan lur unitad da furmaziun examina­
da ed explitgeschan oravant tut era lur pro­
postas pussaivlas per meglierar l’agen cum­
portament. Dus experts evalueschan la pre­
schentaziun e dattan ina nota. La nota è ina
part da la nota parziala gia obtegnida per
l’unitad da furmaziun correspundenta.

Ils curs ordaifer il manaschi intermedie­
schan era enconuschientschas specificas da
la branscha.

Bilantscha da la situaziun
A la fin da l’emprim onn d’emprendissadi
vegn fatga ina bilantscha da la situaziun.
Quella è indispensabla per che l’emprendist
possia cuntinuar la furmaziun cun success e
tenor il plan previs. Tant la scola professiu­
nala sco il manaschi d’emprendissadi eva­
lueschan las prestaziuns realisadas da l’em­
prendist fin a quel mument. Per questa eva­
luaziun applitgescha la scola professiunala
da princip las notas da scola che l’empren­
dist ha obtegnì en las gruppas da branschas
principalas. En il manaschi d’emprendissa­
di percunter èn decisivas las emprimas duas
situaziuns d’emprender e da lavurar (SEL) e
l’emprima unitad da furmaziun (UF). Per
pudair cuntinuar l’emprendissadi tenor il
plan previs, sto l’emprendist avair presta­
ziuns suffizientas tant en la scola professiu­
nala sco era en il manaschi d’emprendissa­
di.

La bilantscha da la situaziun po avair con­
sequenzas per las persunas ch’emprendan.
Emprendists cun fitg bunas notas en la sco­
la professiunala pon, sut tschertas cundi­
ziuns, midar en ina classa da maturitad pro­
fessiunala cumplementara a l’emprendissadi.

Da l’autra vart po ina valitaziun insuffi­
zienta avair per consequenza che l’empren­
dist sto repeter l’emprim onn d’emprendis­
sadi, midar en in nivel pli bass (furmaziun
da basa) u interrumper l’emprendissadi.

Examen final d’emprendissadi
L’examen final d’emprendissadi sa cumpo­
na da da duas parts equivalentas, ina part
«scola» ed ina part «manaschi/branscha».

La part «manaschi» da l’examen final
cumpiglia quatter notas parzialas che quin­
tan mintgina per in quart: Situaziuns d’em­
prender e da lavurar (SEL): Da las total 6 no­
tas SEL (2 per onn d’emprendissadi) vegn
calculada la nota media. Quella quinta per
in quart per la part «manaschi» da l’examen.
Unitads da furmaziun (UF): Da las notas
obtegnidas per las trais unitads da furma­
ziun vegn calculada la nota media. Era quel­
la quinta per in quart per la nota totala da
la part «manaschi».
Examen en scrit: L’examen en scrit cumpi­
glia elements identics per ils emprendists da
commerzi da tut las branschas. Las bran­
schas d’examen che applitgeschan in agen
curs da model cumpletteschan l’examen
cun pensums specifics da la branscha. Era
quella nota quinta per in quart per la nota
d’examen.
Examen a bucca: Era qua serva il curs da
model correspundent sco basa. La nota da
quest examen furma il davos quart da la part
«manaschi».

La part «scola» cumpiglia en il profil E
otg elements d’examen equivalents. Tut te­
nor la gruppa da roms ha lieu in examen e/u
vegnan resguardadas las notas dal segund e
terz onn d’emprendissadi.

Ils emprendists han reussì l’examen,
sch’els cuntanschan en l’examen dal mana­
schi ed en l’examen da la scola mintgamai en
media in da 4 (la meglra nota è in da 6). Els
survegnan il certificat federal d’abilitad e pon
purtar il titel protegì «emploiada da com­
merzi qualifitgada» / «emploià da commerzi
qualifitgà», furmaziun da basa extendida.

La furmaziun commerziala da basa prepara per professiuns en bundant 20 branschas. ANDREAS MORLOK / PIXELIO

Las pli impurtantas 
branschas da la 

furmaziun commerziala
– administraziun
– assicuranzas
– bancas
– biros da viadi
– biros fiduziars/immobiglias
– commerzi
– communicaziun
– industria
– logistica
– servetschs
– tecnologia d’infurmaziun 
   e multimedia
– turissem

La preschentaziun:
Dossier «Furmaziun commerziala da 
basa».

Dapli infurmaziuns:
chatta.ch/?id=1337&hiid=291
www.chattà.ch

Cultura da bajegiar – 
in gir tras las epocas architectonicas dal Grischun

� Il Grischun n’è betg enconuschent
mo sco regiun da las muntognas e dal
turissem, mabain era sco cuntrada dals
chastels e da las chasas signurilas, da
las baselgias e picturas medievalas e
da las chasas da purs engiadinaisas.
Ultra da quai datti er excellents exem-
pels da l’architectura pli nova – da la
terma da Peter Zumthor a Val S. Pieder
fin als edifizis da Gion Caminada en la
Lumnezia. La pagina d’internet www.
baukultur.gr.ch/rm che vegn tgirada da
l’Uffizi da cultura preschenta las epocas ed
ils temas ils pli impurtants da la cultura da
bajegiar en il chantun Grischun. Las in­
furmaziuns en questa survista derivan da
la Societad da l’istorgia d’art en Svizra e da
la revista «Hochparterre – Zeitschrift für
Architektur und Design».

Temp cristian tempriv
Il territori odiern dal Grischun fascheva 
part da quel temp dal vast uvestgieu da 
Cuira, in dals emprims uvestgieus al nord 

da las Alps. La 
lunga tradi­
ziun ecclesias­
tica sa mani­
festescha en las 
restanzas d’e­
difizis ed en pi­
tschens objects 

artisanals che van enavos fin en il 5avel 
tschientaner.

Perditgas architectonicas da l’emprima
fasa da cristianisaziun en il Grischun sa
chattan a Cuira (S. Steffan e.a.), en la Val
dal Rain Anteriur (Sagogn e Trun), a Pa­
naduz e sin il Munt Son Gion/Reziòlta, a
Mesauc, Casti, en Val Schons (Ziràn) ed
en il Partenz (Aschera).

Baselgias carolingicas
Avant che l’uvestgieu da Cuira è s’unì
l’onn 843 cun l’archuvestgieu da Magon­
za, s’orientava l’intschess retic da Cuira
culturalmain ed ecclesiasticamain vers il
sid e ses art era influenzà fermamain da
l’antica classica.

Ovras grondiusas e bain mantegnidas
dal temp enturn 800 èn la claustra da
Müstair, che fa part oz dal Patrimoni cul­
tural mundial da l’Unesco, e la baselgia da
l’anteriura claustra da Mistail damanaivel
d’Alvaschagn.

Chastels-fortezza e turs
Tranter il 1000 ed il 1300 prosperavan ils
chastels­fortezza ch’appartegnevan a las
famiglias noblas e servivan sco centers da
pitschens dominis territorials e d’associa­
ziuns da proprietaris. En il temp medieval
tardiv, suenter ch’ils chastels­fortezza èn
vegnids abandunads, è la gronda part dad
els ida en decadenza, insaquants èn ve­
gnids transfurmads pli tard en chastels.

La gronda part dals chastels­fortezza 
retics appartegna a la categoria dals cha­
stels­fortezza pitschens cun scopo plitost 

simbolic­represchentativ che militar. Im­
plants pli gronds èn plitost l’excepziun e 
correspundan a residenzas feudalas, sco 
per exempel il chastè­fortezza da Belfort 
en la Val d’Alvra.

Baselgias romanicas
Parallel cun l’augment general da la popu­
laziun ed il svilup correspundent da la co­
lonisaziun, crescha en il temp autmedie­
val era il dumber da las baselgias: pitschnas
communitads ecclesiasticas sa distatgan
da las vastas plaivs da champagna dal temp
medieval tempriv ed i sa resulta ina gron­
da quantitad da novs edifizis sacrals.

La construcziun la pli impurtanta da
l’epoca romanica è la nova catedrala da
Cuira. In ornament enconuschent en stil
romanic è il palantschieu sura da Ziràn
realisà curt suenter il 1114.

Il Maister da Vuorz
Cun il Maister da Vuorz pon ins per
l’emprima giada en l’istorgia dal Grischun
documentar in artist – almain cun in sur­
num. Ad el ed a ses lavuratori vegnan at­
tribuids al nord dal Chantun var 20 fre­
scos, oravant tut sacrals, che dateschan dal
temp tranter 1320 e 1350. Questas ovras
tutgan tar las pli bellas perditgas da la cul­
tura curtaisa en Svizra.

La gotica tardiva
Tranter las paucas perditgas da construc­
ziuns sacralas da la fin dal 13avel fin la me­
sadad dal 15avel tschientaner sa distinguan
ils chors da S. Gieri a Razén e da las duas
baselgias a Trimmis. Cun lur arvieuts gner­
vads s’orienteschan quests edifizis gia clera­
main a furmlas da construcziun goticas.

En la segunda mesadad dal 15avel 
tschientaner vegn l’Europa tschiffada 
d’ina unda marcanta da construcziun. 
En il Grischun vegnan bajegiadas novas 
baselgias e chapluttas u almain novs 
chors. A quest fenomen è era d’attribuir 

in import considerabel da tripticons pro­
vegnints da lavuratoris da la Germania 
dal Sid. Tals altars pon ins admirar anc oz 
en regiuns catolicas dal Chantun. 

Hans Ardüser
Il scolast, poet, cronist e pictur ambulant
Hans Ardüser (1557 fin suenter il 1617)
è insatge sco il prototip da l’uman univer­
sal da la champagna. En ils mais d’enviern
dal 1600 ha el legì plirs tschients cudeschs
e copià londerora illustraziuns. Quests
motivs picturava el alura sin paraids da
chasas privatas e baselgias. Sias ovras d’art
fascineschan pervia da lur primitivadad e
spontanitad.

La chasa engiadinaisa
La chasa engiadinaisa ha entaifer la cun­
trada da chasas alpina ina muntada spezia­
la, sumeglianta ad in’icona. Quest tip da
chasa, ch’è sa sviluppà en il decurs dal
15avel/16avel tschientaner, è vegnì baje­
già en l’Engiadina ed en intginas valladas
cunfinantas fin il 18avel tschientaner tar­
div ed ha dà als vitgs pertutgads in carac­
ter urban.

Baselgias baroccas
Suenter las intschertezzas da la refurmazi­
un è sa fatg valair en la construcziun d’edi­
fizis sacrals catolics dal 17avel tschientaner
in svilup sumegliant a quel dal temp da la
gotica tardiva. Las baselgias construidas en
il stil dal baroc radiant stevan cun lur
pumpa anc mai visa en il servetsch da la
cuntrarefurmaziun. La nova architectura
ha però era chattà accoglientscha en
tscherts lieus protestants.

La creaziun la pli gronda e la pli im­
purtanta da quel temp furma la baselgia 
claustrala da Mustér. Cuntrari a las in­
fluenzas talianas che prevalan uschiglio, 
è quella d’attribuir a la scola da construc­
ziun dal Vorarlberg.

Chasas signurilas e villas
A partir da la fin dal temp medieval aveva
la coesiun regiunala furmà en il Grischun
differents models architectonics. La chasa
signurila grischuna sa sviluppa en il 16avel/
17avel tschientaner a partir da las furmas
da chasas purilas tipicas per la regiun e la
val, ma reussescha da chattar plaun a plaun
in’atgna furma. Sco resposta da la burgai­
sia a la noblezza sa sviluppa en il 19avel
tschientaner la villa signurila.

Vias e punts
La construcziun da vias è ina da las incum­
bensas civilas las pli veglias ed è adina sta­
da colliada en las regiuns muntagnardas
cun gronds sforzs. La topografia difficila
ha manà a prestaziuns surprendentas sco
per exempel l’avertura da la Viamala du­
rant il temp medieval ed il 18avel tschien­
taner.

Grondas ovras dal 19avel tschientaner 
tempriv èn stadas las vias charrablas per 
il traffic da transit dal nord al sid sur il 

Pass dal San Bernardin ed il Pass dal 
Spleia. En il 20avel tschientaner ha la via 
naziunala A13 cun il tunnel dal San Ber­
nardin collià il Tessin e la Mesolcina cun 
la Svizra Orientala.

Pensiuns, chasas da cura e hotels
Ils hotels odierns derivan istoricamain da
las tavernas, albierts ed ospizis dal temp
medieval. Architectonicamain ha la con­
strucziun cuntanschì ina nova qualitad
cun l’augment dal turissem a partir dal
1860.

Las chasas da cura da Le Prese, Bogn Ta­
rasp e San Murezzan Bogn èn daventadas
las precursuras dals imposants hotels da la
belle époque oravant tut en l’Engiadina, a
Tavau ed a Flem. In gener spezial furman
ils sanatoris da pli baud a Tavau ed Arosa
che servivan a la cura climatica medicinala.

Construcziun d’abitadis
En il Grischun èn las citads, ils vitgs ed ils
aclauns structuras creschidas sur tschien­
taners. In tschert caracter da planisaziun
avevan ils abitadis dals Gualsers immi­
grads en il 13avel e 14avel tschientaner.

Ils incendis e las catastrofas da la nati­
ra dal 19avel tschientaner han manà en 
l’entir Chantun ad ina reconstrucziun 
sistematica da vitgs e parts da vitgs. A 
Cuira èn vegnidas construidas en il 
20avel tschientaner sin basa privata e 
mez privata avant las portas da la citad 
veglia las surbajegiadas Untere ed Obere 
Quader e sin las pradas dal Rain il quar­
tier Lacuna. 

Plazzas, curtins e parcs
Las plazzas dals vegls vitgs grischuns èn sa­
vens simpels schlargiaments da vias cun
bigls, ubain suloms betg surbajegiads.
Plazzas projectadas chatt’ins il pli tgunsch
en citads, parcs e centers turistics. Da
gronda muntada èn ils santeris ed ils cur­
tins privats concepids sco parcs. Tar ils
bains signurils dal baroc furman la chasa
ed il curtin in’unitad.

Viafier retica
La lingia da viafier da Landquart a Tavau,
inaugurada il 1890, è daventada il punct
da partenza d’ina da las pli grondas raits a
binari stretg dal mund ch’ha collià las dif­
ferentas valladas principalas dal Grischun.

Spectaculars èn il trassé, ils viaducts ed
ils tunnels a spirala da la viafier da l’Alvra
che furma ensemen cun la viafier dal Ber­
nina in’axa transalpina. Dal puntg da vi­
sta da l’istorgia d’architectura resorta tran­
ter ils edifizis da staziun la gruppa dals
onns 1910 e 1920, construida en in stil re­
giunal.

Regiunalissem
La rescuverta dal sgrafit e da la chasa en­
giadinaisa a partir dal 19avel tschienta­
ner tardiv dat perditga d’in nov interess 
per l’architectura locala e regiunala. 
L’onn 1905 è vegnida fundada l’Uniun 

grischuna per la protecziun da la patria 
che promoveva in stil architectonic re­
giunal e che reuniva architects da 
grond’influenza. Ina relaziun pli libra 
cun ils exempels locals pon ins observar 
en il regiunalissem dal temp suenter 
l’Emprima Guerra mundiala.

Ovras electricas
L’emprima gronda ovra idraulica dal Gri­
schun è quella da Campocologno da las
Ovras electricas Brusio SA ch’ha cumenzà
cun la producziun il 1907. Las lingias a
pressiun da Campocologno, montadas
sur terra, però era quellas da la centrala a
Küblis da las Ovras electricas grischunas
SA (1922) han intervegnì a moda massi­
va en il maletg da la cuntrada.

Las emprovas temprivas da cuvrir ils
rempars inevitabels dals lais da fermada
cun crappa rutta u cun terra per als adat­
tar a la cuntrada, èn vegnidas substituidas
en ils onns 1950 e 1960 da l’idea che mirs
da betun nivs hajan lur atgna valur esteti­
ca sco ovras ardidas da l’inschigneria.

Epoca moderna
La noziun ‹epoca moderna› reunescha dif­
ferentas tendenzas architectonicas ch’han
lur origin pli u main datiers dal raziunalis­
sem e dal funcziunalissem dals onns 1920
e 1930. L’uschenumnada architectura no­
va da quel temp era l’avantgarda. En ils
onns 1950 e 1960 è sia lingua formala
simplifitgada daventada in bain commu­
nabel – savens cun prestaziuns extraordi­
narias.

Il pli impurtant architect grischun da
l’epoca moderna classica dal tranterguer­
ra è stà Rudolf Gaberel (1882­1963). El
era sesent a Tavau ed ha pudì realisar là sias
ideas en grond stil.

Architectura pitschna
Ils edifizis pitschens èn insatge sco la mu­
sica da chombra da l’architectura. Els re­
duceschan tut a l’essenzial, savens paran
els sco models d’ovras pli grondas. Accents
discrets mettan en lur conturn surtut fun­
taunas, monuments, pavigliuns, chamo­
nas d’iert, chasettas tranter las vignas e
portals.

Ulteriuras construcziuns ed ovras
Las rubricas menziunadas qua pon dar mo
ina curta survista da tut las ovras da con­
strucziun e d’art dal Grischun. Da men­
ziunar particularmain fissan oravant tut ils
edifizis sacrals d’ulteriuras epocas, las cha­
sas da scola, las chasas­cumin, ils edifizis
da mastergn e d’industria, sco era ils ele­
ments da la construcziun interiura sco il
tavlegià, las picturas da paraids e las sculp­
turas.

Architectura contemporana
Dapi ils onns 1980 è il Grischun daventà
plaun a plaun ina da las pli impurtantas
regiuns d’architectura contemporana en
Svizra. Sia varietad, bellezza e qualitad è
tranter auter d’attribuir als suandants
tschintg facturs: la cuntrada dramatica,
l’istorgia e la diversitad dal territori; il Gri­
schun ama l’istorgia e surtut l’istorgia dal
spazi; la pitschna industria da construc­
ziun lavura cun gronda capacitad e preci­
siun; l’architectura pli giuvna en il Gri­
schun è in tema da la debatta culturala era
en il Chantun; il Chantun e las vischnan­
cas giogan ina rolla exemplarica sco buns
patruns da construcziun.

La preschentaziun:
Dossier «Epocas da la cultura da baje­
giar dal Grischun»
(www.baukultur.gr.ch/rm)

Dapli infurmaziuns:
chatta.ch/?hiid=147
www.chattà.ch

La chasa engiadinaisa
– in element tipic da
l’architectura grischu-
na tradiziunala. 

FOTO: ERICH WESTENDARP/PIXELIO

Pagina d’entrada
dal portal davart la
cultura da bajegiar
dal Grischun.

Tunnel da basa dal Gottard – 
il tunnel da viafier il pli lung dal mund

� Cun la construcziun da la Nova lin-
gia da viafier tras las Alps vegn reali-
sada ina colliaziun da viafier svelta e 
da gronda prestaziun. L’element cen-
tral da l’axa dal Gottard furman ils dus 
tunnels da basa dal Gottard e dal Cene-
ri. La nova lingia da viafier maina cun 
pendenzas minimalas e vastas curvas 
tras las Alps. Il punct il pli aut giascha 
sin be 550 m s.m., l’autezza da la citad 
da Berna. La lingia da viafier a pitschna 
pendenza pussibilitescha il transport ef­
fizient da vitgira sin binaris e scursane­
scha il temp da viadi dal traffic da persu­
nas naziunal ed internaziunal. Sin il nov 
traject dal Gottard circuleschan trens ad 
auta sveltezza; sin in tschancun da ra­
dund 60 km pon quels charrar cun sper­
tadads maximalas da fin a 250 km/h. Pre­
missas èn in trassé guliv senza curvas 
stretgas e nagins surpassadis sin ils tra­
jects situads al liber. 

Per rinforzar il traffic public e pudair 
transferir uschè bler traffic pesant sco 

pussaivel da la 
via sin la via­
fier, sto ultra 
da quai vegnir 
modernisada e 
schlargiada 
l’infrastructu­
ra. Tras quai èsi 

pussaivel da megliurar marcantamain la 
posiziun da concurrenza da la viafier. 
Quai favurisescha il spustament e gida 
uschia era a realisar l’artitgel per la pro­
tecziun da las Alps en la Constituziun fe­
derala. Cun la construcziun da la nova 
viafier dal Gottard realisescha la Svizra in 
dals pli gronds projects da protecziun da 
l’ambient da l’Europa.

L’istorgia
Emprims sbozs èn vegnids fatgs gia avant 
68 onns
Gia l’onn 1947 ha Carl Eduard Gruner, 
inschigner e planisader da traffic, skizzà 
l’idea d’in tunnel da basa dal Gottard 
tranter Amsteg e Bodio. Fin a la realisa­
ziun è dentant anc passà in lung temp.

Da la skizza fin a la construcziun dal tun-
nel da basa dal Gottard
Tras la construcziun d’ina viafier planiva
tras las Alps scriva la Svizra in chapitel
istorgia dal traffic. Da l’emprima skizza
per in tunnel da basa tranter Amsteg e Bo­
dio l’onn 1947 fin a la perfuraziun prin­
cipala tranter Sedrun e Faido l’onn 2010
ha il project però adina puspè stuì vegnir
spustà ed adattà: la recessiun dals onns
1970 e la discordia tranter ils aderents da
differentas variantas han bloccà la con­
strucziun dal tunnel durant decennis.

17 onns fin a l’avertura
Dapi il «gea» dal pievel svizzer fin a la per­
furaziun principala han fin a 2400 lavu­
rantas e lavurants construì durant buna­
main dus decennis duas galarias d’ina 
lunghezza da mintgamai 57 kilometers. 
Ils 15 d’october 2010 ha gì lieu finalmain 
la perfuraziun principala da la galaria ost.

La politica da traffic
La Svizra sa chatta en il center d’ina da las 
pli impurtantas axas dal traffic pesant en 
l’Europa. Mintg’onn vegn transportada 
tras las Alps svizras vitgira d’in pais total 
da 26 milliuns tonnas; per gronda part 
(80 procent) sa tracti da traffic da transit. 
Studis actuals vegnan a la conclusiun che 
quest volumen vegnia anc a crescher vi­
navant.

La Svizra vul promover meds da traf­
fic ch’èn effizients, che schanegian l’am­
bient e che basegnan uschè pauc terren 
sco pussaivel. A chaschun da pliras vota­
ziuns ha la populaziun dal pajais decidì 
da transferir il traffic transalpin tant sco 
pussaivel da la via sin la viafier. Il tunnel 
da basa dal Gottard furma in element 
central da questa politica da traffic: cun 
in’infrastructura da viafier efficazia vul la 
Svizra porscher al traffic pesant ed al traf­
fic da persunas che percurra las Alps in’al­
ternativa a la via.

La finanziaziun
Cun la decisiun dal pievel dal november 
1998 ha la finanziaziun da la Nova lingia 
da viafier tras las Alps e da trais ulteriurs 
gronds projects da viafier pudì vegnir se­
girada a lunga vista. Igl è vegnì creà in 
fond che vegn alimentà or da trais fun­
taunas: la taxa sin il traffic da camiuns pe­
sants (60 procent da las entradas), la ta­
glia sin il petroli (10 procent) e la taglia 
sin la plivalur (10 procent). 

Sper la Nova lingia da viafier tras las
Alps ha quest fond er servì a schlargiar
l’infrastructura da la viafier en general
(Viafier 2000), a colliar quella cun la
rait da viafier a gronda prestaziun eu­
ropeica sco er per mesiras da sanaziun
cunter canera. A partir dal schaner
2016 è quest fond vegnì remplazzà
d’ina nova cassa che metta a disposi­

ziun ils meds per l’entira infrastructu­
ra da viafier.

La construcziun
En rom da la construcziun dal tunnel da 
basa dal Gottard han ils miniers stuì per­
furar las pli differentas rasadas da crappa: 
da granit fitg dir fin a sediments sablu­
nus. Per 80 procent èn las lavurs vegni­
das fatgas cun agid da maschinas da per­
furar tunnels; radund 20 procent da las 
lavurs èn vegnidas exequidas cun agid da 
meds da siglientar. Tut en tut èn vegnidas 
transportadas 28,2 milliuns tonnas ma­
terial da stgavament or dal tunnel. Per 
spargnar temp e per reducir ils custs han 
ils miniers lavurà a medem temp tant als 
portals nord (Erstfeld) e sid (Bodio) sco 
er al plazzal intermediar a Sedrun. Cun 
agid da galarias e chavas d’access èn ils 
umans, il material e las maschinas ve­
gnids manads als plazzals da construc­
ziun situads a l’intern da la muntogna. 
Per part è il trassé dal tunnel situà en ina 
profunditad da fin a 2300 meters, quai 
che munta record mundial. Durant la fa­
sa da construcziun èn ils miniers stads 
confruntads cun temperaturas da fin a 50 
grads celsius. 

Il tunnel
Ils 11 da december 2016 vegn il tunnel 
da basa dal Gottard mess en funcziun te­
nor urari. Cun ses 57 kilometers furma 
el il pli lung tunnel da viafier dal mund. 
Damai ch’el è construì praticamain sen­
za pendenza, percurran trens da persunas 
bundant pli spert las Alps ch’enfin qua; 
trens da vitgira dovran ultra da quai da­
main locomotivas. Il tunnel da basa dal 
Gottard scursanescha il tschancun dad 
Altdorf (UR) fin a Bellinzona (TI) per ra­
dund 30 kilometers. 

Durant la fasa da construcziun prin­
cipala han lavurà radund 2400 persuna
sin ils divers plazzals dal tunnel. Las la­
vurs da construcziun èn vegnidas fatgas
cun agid da trais squadras ch’eran en
servetsch durant 24 uras. Per ils dus tun­
nels principals ed ils indrizs da segirez­
za, da ventilaziun e da colliaziun èn ve­
gnidas exchavadas tut en tut galarias
d’ina lunghezza da radund 152 kilome­
ters. Il temp da construcziun ha muntà
radund 17 onns (senza las lavurs da son­
dagi).

Il traffic da rauba
Al traffic da rauba porta la lingia da via­
fier a pitschna pendenza gronds avan­
tatgs: ella renda pussaivel cumposiziuns 
da tren pli lungas e cun dapli pais, ma che 
dovran damain locomotivas e reducescha 
ultra da quai il temp da viadi. La quali­

tad e l’effizienza dal traffic pesant sin ro­
daglias creschan, uschia che la viafier da­
venta pli cumpetitiva sin il martgà. La ca­
pacitad da transportar martganzia cre­
scha medemamain: sin il vegl traject dal 
Gottard che manava da Göschenen ad 
Airolo pudevan cursar maximalmain 
180 trens da vitgira per di; en il nov tun­
nel da basa vegnan quai ad esser fin a 260.

Per traversar las Alps svizras basegnan 
ils trens da vitgira en avegnir nagina lo­
comotiva da stuschar supplementara; 
tras quai crodan davent las lavurs da ma­
nevrar che duvravan bler temp. Tras 
quests respargns duessi esser pussaivel da 
dumagnar l’augment dal transport da 
martganzia prognostitgà.

Il traffic da persunas
Dal nov tunnel da basa dal Gottard pon
profitar bundant 20 milliuns persunas
be en il territori cumpiglià tranter la
Germania dal Sid e l’Italia dal Nord.
Grazia a la lingia da viafier a pitschna
pendenza vegnan las colliaziuns da via­
fier pli sveltas ed ellas èn main expostas
a las influenzas da l’ambient e cundi­
ziuns meteorologicas.

Ils trens da persunas vegnan a cursar 
sin l’axa nord­sid en il tact da mes’ura. A 
l’intern dals tunnels vegnan ils trens da 
persunas a cursar per ordinari cun ina 
sveltezza da radund 200 km/h; pussaivlas 
èn sveltezzas da fin a 250 km/h. La reduc­
ziun dal temp da viadi vegn a sa mussar 
successivamain a partir dal 2016.

Cifras e fatgs
Ina maschina da perfurar tunnels d’ina 
lunghezza da 410 meters sco «fabrica rul-
lanta»
La maschina da perfurar il tunnel dal 
Gottard era circa uschè lunga sco quatter 
plazzas da ballape messas ina suenter 
l’autra. Il chau da ses tarader rumpeva giu 
il crap che vegniva manà davent cun ina 
roda da palas sur ina tschinta da trans­
port. Differents mecanissems da segirez­
za protegivan cunter crappa che sa dista­
tgava dal grip. En la maschina sa chatta­
van tut las materialias che vegnivan du­
vradas – saja quai per proveder il tarader 
dal tunnel, per transportar davent il ma­
terial d’exchavaziun ed auter pli.

28,2 milliuns tonnas material d’exchava-
ziun
Ina gronda part dal material exchavà è 
turnà en il tunnel en furma da betun. Il 
material restant è per exempel vegnì du­
vrà per furmar il terren u per mantunar 
rempars. En il Lai d’Uri èn vegnidas 
stgaffidas trais inslas da protecziun da la 
natira e trais inslas da far bogn.

2300 meters sut la surfatscha
Il tunnel da basa dal Gottard n’è betg
mo il pli lung tunnel da viafier dal
mund, mabain er il pli profund. En
tscherts lieus mesir’ins passa 2000 me­
ters grip tranter il tunnel e la surfatscha
da la terra.

43 800 uras nonstop per installar il vial fix
Durant passa 3 onns han 125 lavurants 
installà il vial en il tunnel da basa dal 
Gottard, e quai en in manaschi da 24 
uras e durant 7 dis ad emna. Tranter au­
ter han els duvrà 131 000 m³ betun, han 
mess 290 km rodaglias e 380 000 traver­
sas.

In sistem da tunnels da 152 kilometers en 
la muntogna
Uschè lung è l’entir tunnel da basa dal
Gottard, sch’ins quinta ensemen tut las ga­
larias, tut ils tumbins da colliaziun e d’ac­
cess sco er las duas galarias principalas.

325 trens per di
Circa 260 trens da martganzia e 65 trens 
da persunas vegnan ad ir en l’avegnir 
mintga di tras il tunnel da basa dal Got­
tard. Ils trens da martganzia cuntanschan 
ina sveltezza maximala da 160 km/h ed 
ils trens da persunas 200 km/h (pli tard 
schizunt fin 250 km/h).

45 minutas pli svelt a Lugano
Suenter la terminaziun da las lavurs sin
l’entira axa dal Gottard (incl. il tunnel da
basa dal Ceneri ed ils trajects d’access)
spargnan ils passagiers var 45 minutas per
il viadi da Turitg a Lugano u viceversa.

L’avertura dal tunnel il 2016
Il zercladur 2016, 17 onns suenter l’em­
prima siglientada en la galaria principa­
la, ha lieu l’avertura uffiziala dal tunnel 
da viafier il pli lung dal mund. La Svizra 
ha in motiv per far festa ed envida giasts 
d’onur da la Svizra e da l’exteriur ad 
in’occurrenza d’avertura e l’entira popu­
laziun ad ina festa populara nunembli­
daivla. Mesemna, il prim da zercladur, 
vegn preschentada ina ceremonia d’aver­
tura ch’è degna per l’ovra da construc­
ziun e che transporta en il mund las va­
lurs svizras sco innovaziun, precisiun e fi­
daivladad. La fin d’emna suenter, ils 4 e 
5 da zercladur, vegn purschì in program 
exclusiv a las 50 000 fin 100 000 visita­
dras e visitaders che vegnan spetgads sin 
las plazzas da festa tar ils dus portals dal 
tunnel d’ina lunghezza da 57 kilometers.

Ils puncts culminants da la festa po­
pulara: emprims viadis tras il tunnel cun 
il shuttle dal Gottard cun fin a 200 km/h, 
inscenaziuns d’artists svizzers sco er 
in’exposiziun tematica interactiva davart 
il Gottard.

I spetgan anc bleras autras activitads
captivantas. Ins po per exempel visitar ils
centers da mantegniment e d’interven­
ziun ad Erstfeld ed a Biasca, observar in
tren da pumpiers e da salvament en acziun
e sentir en in percurs vi da l’agen corp las
cundiziuns da lavur d’in minier. Spezial­
main per ils uffants datti ina tschertga da
stgazis, per persunas ch’engiavinan gugent
in gieu da stimar e per fotografs da hobi
ina concurrenza da fotosharing.

Al bun umur attribuescha er il pro­
gram multifar da show e da musica. Per 
il da mangiar e da baiver procura in’usta­
ria da festa – er cun spezialitads dals 
chantuns Uri e Tessin, en ils quals sa chat­
tan ils dus portals dal tunnel.

La preschentaziun:
Dossier «Tunnel da basa dal Gottard».

Dapli infurmaziuns:
cchatta.ch/?hiid=735
www.chattà.ch

Lavurs durant la construcziun dal tunnel da basa da la NEAT. FOTO M. HARTMANN

Il portal www.gottardo2016.ch infurmescha davart la construcziun e l’avertura dal nov 
tunnel da basa.

La preschentaziun:
Dossier «Tartaruga da palì».

Dapli infurmaziuns:
chatta.ch/?hiid=1801
www.chattà.ch

Tartaruga da palì 
In reptil ch’ins vesa plitost darar en l’Europa Centrala

� La tartaruga da palì (Emys orbicula-
ris) è la suletta spezia da tartarugas 
che viva en l’Europa Centrala. Anc 
avant paucs decennis era ella quasi 
svanida en Svizra; oz è ella cumprova-
da en 16 chantuns, surtut en la Bassa 
ed en il Tessin. L’entschatta avrigl sa das­
da la tartaruga da palì e sorta da sia tau­
na. Cur ch’il sulegl è pli chaud, prenda el­
la bogns da sulegl e tscherna lieus, dals 
quals ella po survegliar gia da lunsch 
l’avischinar d’in inimi per pudair sa sal­
var en l’aua profunda. Tartarugas da palì 
èn carnivors e sa nutreschan quasi exclu­
sivamain d’animals che vivan en l’aua, 
pertge che sin la terra tschiffa la tartaru­
ga be excepziunalmain ina preda. Daspe­
ra maglian ellas però er plantas da l’aua. 
Sco las bleras tartarugas cuntanscha er la 
tartaruga da palì ina fitg auta vegliadetg­
na (probablamain varga 100 onns).

Descripziun da las parts 
dal corp e dal cuirass

Il chau è pli lung che aut, pli stretg davant
e smuttà a la fin. Il diameter vertical dals
egls cuvra prest la mesadad da l’autezza dal
chau. Il chau ed il culiez ensemen èn
strusch mez uschè lungs sco il cuirass dal
venter ed han naginas squamas. Il chau ha
chavas finas, il culiez grondas faudas sur­

tratgas da pi­
tschnas gobas. Il
chau po vegnir
retratg en las
faudas dal cu­
liez. Las chom­
mas davant èn
cuvertas da ta­

vlas a furma da schlondas che stattan en
retschas traversalas pli u main regularas.
Las chommas davos possedan squamas en
furma da lenta ordinadas irregularmain.

La detta ha griflas levamain stortas, da­
vant 5, davos 4, colliadas cun ina pel da
nudar crenada a l’ur. La cua da l’animal
giuven è bunamain mez uschè lunga sco il
cuirass dal venter, tar il mastgel creschì cir­
ca ⅔, tar la femella creschida circa ½.

Il cuirass superiur consista da 13 plat­
tas internas e 25 plattas externas. Las in­
ternas sa repartan en 5 (darar 6 u 7) plat­
tas suren e mintgamai 4 da la vart. Il cui­
rass inferiur dals mastgels creschids è con­
vex vers la cloaca per facilitar al mastgel da
muntar la femella il mument da la copu­
laziun. L’ur davos da la davosa platta dal
venter è pli allontanada da la cloaca tar il
mastgel creschì che tar la femella.

La lunghezza maximala dal cuirass 
d’exemplars creschids chattads en vischi­
nanza da la Svizra munta a 18,5 cm. En 
l’Europa dal Sid vegn la tartaruga da pa­
lì fin 22 cm. Animals giuvens èn be pi­
tschnins (per regla 20­25 mm).

Colur e dissegn
Il cuirass suren po esser grisch nair, brin 
u besch, cun radis u puncts mellens che 
van dal center da las plattas vers lur urs. 
Er il dissegn variescha en sia colur, ma è 
per il solit pli cler che la colur da fund. 
Las colurs dal venter èn las medemas sco 
quellas dal dies: giagl e brin nair, en dis­

posiziun irregulara. Ils urs èn en general 
da colur in pau pli intensiva che la part 
centrala da la platta. I dat er nianzas oran­
schas e cotschnentas.

Il cuirass dals animals giuvens è u 
d’ina colur verd uliva, u cun strivlas cle­
ras che van dal center da la platta vers l’ur. 
Il dissegn n’è però mai uschè ferm sco 
quel dals creschids.

Il chau, il corp e las chommas davant 
varieschan dal brin al nair, tar ils animals 
giuvens en ina colur, tar ils vegls cun 
flatgs e strivlas mellens. En vischinanza 
dal chau èn ils flatgs pli pitschens, en vi­
schinanza da las chommas pli gronds. La 
pel dal corp, protegida dal cuirass, è mel­
nenta en vischinanza da las flancas.

Perioda activa
En la Planira dal Po, manaivel dal cunfin 
svizzer, sa dasda la tartaruga da palì a 
l’entschatta avrigl e sorta da sia tauna 
chavada d’ella sezza che sa chatta 20­40 
cm sut terra u en la glitta da las auas nua 
ch’ella viva durant il temp activ. L’enviern 
è ses diever d’oxigen fitg reducì; per re­
spirar la tanscha damai l’oxigen en l’aua. 
Quel absorbescha ella travers la mucosa 
da la gula e da la pel dals satgets d’aua 
(che vegnan tematisads en il chapitel da­
vart la multiplicaziun). Cur ch’il sulegl è 
pli chaud la primavaira, prenda ella 
bogns da sulegl e tscherna lieus, dals 
quals ella po survegliar gia dalunsch l’avi­
schinar d’in inimi per pudair sa salvar en 
l’aua profunda. A la fin d’october croda 
ella danovamain en la marvezza d’en­
viern. Per in temp limità supporta ella era 
temperaturas bassas, schizunt fin a ­3 °C.

Ciclus dal di
Tut tenor la stagiun e l’aura van ils an­
imals a terra da differentas uras. Sche la 
temperatura è sur 37 °C restan els en la 

sumbriva u passentan l’entir di en l’aua e 
vegnan a la surfatscha mo per respirar.

L’avrigl, da bell’aura, pon ins observar 
las tartarugas a las 9 da la damaun a far 
bogn da sulegl, da stad gia a las 7. Cur che 
la temperatura munta sur 32 °C, sa 
tschentan ils animals en lieus mez sum­
brivauns u directamain en la sumbriva. 
Mintgatant als observ’ins er sin feglia da 
nimfas alvas u amez las plantas da la riva. 
Ils animals vegnan occasiunalmain er a 
terra da dis pli fraids, cur che la tempera­
tura da l’aria è sur 20 °C e damai pli chau­
da che l’aua. La tartaruga chatscha sia 
preda en l’aua vers saira u cun far notg; 
da malaura era durant il di.

Spazi vital
La tartaruga da palì chatt’ins mo en vi­
schinanza dad auas. La qualitad da l’aua
n’è betg relevanta; l’animal pon ins chat­
tar en lais, lajets, flums, uals e puzs. En
las oasas nordafricanas viva per exempel
ina tartaruga d’aua (Mauremys leprosa)
en foss da sauaziun stretgs da strusch 40
cm largezza u en pitschens puzs.

Ils lieus nua ch’ins ha chattà tartarugas
en Svizra durant ils davos 300 onns èn si­
tuads sper flums ed uals, ma er sper lais
gronds e pitschens. Per ch’ina populaziun
da tartarugas da palì possia sa multiplitgar
dovri stads lungas e chaudas che garante­
schan il madirar dals ovs. I para che las
temperaturas medias en Europa en temps
preistorics eran in pau pli autas ch’oz. En
mintga cas han ins chattà al sid da la Sve­
zia en stresas da la perioda da crap restan­
zas da cuirass da tartarugas da palì.

Questa sbassada da la temperatura 
media pudess explitgar il fatg che la tar­
taruga na reussescha betg a surviver oz en 
lieus ch’ella occupava pli baud. Da curt è 
vegnì inditgà in lieu sper Genevra, nua 
che la tartaruga da palì viva en cuminan­
za cun in’autra spezia introducida dals 
Stadis Unids (Chrysemis picta). Oma­
duas spezias sa multiplitgeschan, ma 
l’americana para d’esser pli fritgaivla che 
la spezia europeica.

Nutriment
La schelta da vivonda da la tartaruga 
cumpiglia peschs, raunas, piutschas, sito­
las, lindornas da l’aua, insects e lur larvas 
ed era verms da plievgia. Ina preda pi­
tschna vegn traguttida entira, ina pli 
gronda vegn tegnida cun las chommas 
davant e sdrappada cun ils urs gizs da la 
massella.

Auter che quai ch’i vegn magari pre­
tendì en la litteratura, na sa nutrescha la 
tartaruga da palì betg exclusivamain sco 
carnivor. Ins po tuttavia er observar ch’el­
la maglia plantas da l’aua sco algas, elo­
deas u lentiglias d’aua.

Cumportament da paregliaziun
La fin d’avrigl fin mez matg persequite­
scha il mastgel la femella en l’aua. Ins na 
sa betg sch’i exista in stimul d’odur, per­
tge che las observaziuns da questa spezia 
en il liber èn ordvart difficilas. En fer­
manza para questa emprima scena da 
bainvegni d’esser mo fitg curta u ch’ella 
manca insumma. Il mastgel emprova im­
mediat da far star quieta la femella cun 
morder en las chommas davant e sin il 
chau, fin ch’ella retira quels e stenda a 
medem temp or la cua e la cloaca.

Sche plirs mastgels han tschernì la me­
dema femella, sa cumbattan els fin ch’il
mastgel il pli ferm po assaglir la femella
pronta per ina copulaziun. Ins ha observà
che la copulaziun po sa repeter e cuzzar pli
ch’in di e che la femella porta il mastgel sin
ses dies en l’aua e schizunt a terra.

Multiplicaziun
Suenter in temp da madiraziun da circa 
2 mais chava la femella en vischinanza da 
la riva ina fora da circa 6 cm lunghezza, 
8 cm ladezza e 12 cm profunditad. Sche 
la terra è dira, svida la tartaruga ina u pli­
ras giadas ils dus satgets d’aua che sa chat­
tan davos la cloaca per pudair elavurar 
meglier la terra.

Ina cuada cuntegna 3 fin 16 ovs da 31 
fin 39 mm lunghezza e 20 fin 22 mm la­
dezza che vegnan deponids en la chava. 
La femella posta ils ovs cun agid da las 
chommas davos en il dretg lieu e sgratta 
alura terra sitga suravi. Pir suenter pren­
da ella la terra umida mantunada davos 
la chava per cuvrir bain ils ovs. A la fin 
plana ella la surfatscha cun las chommas 
ed il cuirass dal venter, uschia ch’ins na 
po betg pli vesair il lieu da la cuada.

Ins po observar che las femellas depo­
nan lur ovs adina puspè en il medem lieu.
En tschertga da quests lieus da deposit
pon ellas migrar sur lungas distanzas. Per
regla sa chattan quests lieus adattads per la
cuada dentant main che 500 m davent dal
spazi vital nua ch’ellas vivan uschiglio.

Tartarugas giuvnas
La tartaruga da palì fa part dals reptils,
tar ils quals la schlattaina vegn deter­
minada per ina gronda part tras la tem­
peratura. En l’incubatur naschan ma­
stgels sche la temperatura è sut 28 °C e
femellas sche la temperatura è reglada
sur 29,5 °C. Tranter 28 e 29,5 °C na­
schan mastgels e femellas. En la natira è
la situaziun pli cumplexa, ma er qua gio­
ga la temperatura – sper disposiziuns ge­
neticas – ina rolla centrala per determi­
nar la schlattaina.

Ils animalets vegnan suenter radund 
80 fin 120 dis or da la crosa. En quel mu­
ment èn els ca. 2­3 cm lungs e paisan 4 

fin 6 g. Per rumper tras la crosa fan els 
diever da l’uschenumnà dent da l’ov che 
sa chatta sin il piz dal gnif.

L’entir process da sortir da l’ov dura 
pliras uras. Er suenter stattan ils anima­
lets per regla anc in temp en la fora che 
cuntegna ils ovs. En la part settentriuna­
la da lur territori da derasaziun passentan 
las pitschnas tartarugas da palì per part 
schizunt l’enviern lien. Suenter avair 
bandunà il gnieu chaminan ellas tar la 
proxima aua e sa trategnan en la vegeta­
ziun spessa e proteginta sut l’aua.

Inimis
Tartarugas gist naschidas ed animals giu­
vens han numerus inimis: portgs selva­
dis, tais, luvs ed auters animals chavan 
ora las foras da cuar. Corvs ed auters 
utschels gronds fan chatscha sin pi­
tschnas tartarugas che chaminan per ter­
ra ed er chauns e giats las tschiffan min­
tgatant. Arrivadas en l’aua, las spetgan 
peschs da rapina sco il glischun.

Ma uschespert che la tartaruga è ina 
giada creschida ora, la porscha il cuirass 
ina protecziun extraordinaria, uschia 
ch’ella n’ha strusch pli inimis animalics. 
Percunter pon intervenziuns da l’uman 
periclitar il spazi da viver. Plinavant ve­
gnan femellas per la vita cun traversar 
vias en tschertga da lieus adattads per de­
poner ils ovs.

Derasaziun
La tartaruga da palì è derasada da l’Afri­
ca dal Nord (Maroc, Tunesia) sur la Pe­
ninsla Iberica, la Frantscha dal Sid e l’Ita­
lia sur il Balcan, la Pologna, l’Ungaria e 
la Rumenia fin en l’Anatolia, il Lai d’Aral 
e l’Iran dal Nord. En il nord da las Alps è 
la tartaruga da palì daventada rara vers la 
mesadad dal 20avel tschientaner; en il 
fratemp han ils effectivs però pudì sa sta­
bilisar in pau. Populaziuns che sa multi­
plitgeschan han pudì vegnir cumprova­
das en ils chantuns Genevra, Argovia e 
Turgovia. La populaziun da Genevra è 
schizunt ina da las pli grondas en tut 
l’Europa. Per mantegnair il dumber da 
las tartarugas vegnan per part er recolo­
nisads exemplars ch’ins ha tratg si en 
parcs d’animals.

En l’Europa dal temp medieval vegni­
va la tartaruga da palì mintgamai man­
giada durant il temp da curaisma. Anc 
suenter la refurmaziun exportavan vitu­
rins da Brandenburg chargias cun tarta­
rugas da palì en las regiuns catolicas da la 
Germania dal Sid per las vender là. Igl è 
da supponer che la tartaruga da palì figu­
rava da lez temp er sin ils menus en Sviz­
ra, quai ch’ha quasi chaschunà la dispari­
ziun da la tartaruga da palì ch’era dal 
temp medieval anc fitg frequenta.

Ils flatgs mellens èn caracteristics per animals creschids. FOTO: PD

Tartarugas da palì vivan en lais e puzs, ma er sper flums ed uals. FOTO: PD

Territori da derasaziun da la tartaruga da 
palì. CHARTA: PD

La preschentaziun:
Dossier «Tradiziuns vivas dal chantun
da Genevra» (www.tradiziuns-vivas.ch)

Dapli infurmaziuns:
chatta.ch/?hiid=3759
www.chattà.chwww.chattà.ch

Tradiziuns vivas: Chantun da Genevra
� Cun participar a la Convenziun da
l’Unesco per mantegnair il patrimoni cul­
tural immaterial ha la Svizra suttastritgà
l’impurtanza da las tradiziuns vivas ed è
s’obligada d’elavurar ina glista da que­
stas tradiziuns (cf. www.tradiziuns­
vivas.ch). Oz preschenta chattà.ch las
tradiziuns vivas dal chantun da Genevra.
Il chantun situà il pli en il vest dal pajais ha
inscrit en la glista naziunala ina retscha da
tradiziuns apparentamain fitg differentas.
Questas tradiziuns èn caracterisadas da la
tempra urbana dal chantun-citad Genevra
e correspundan a las occurrenzas ed als ri-
tus socials ch’èn oz ina part integrala da la
vita da las uniuns e da la cultura da ses
abitants. La citad da Genevra è daventada
la tgina da bleras tradiziuns impurtantas –
sco l’«Escalade», la «Fabrique», l’«Esprit de
Genève», ils comics e placats – ch’èn vegni-
das influenzadas tant da l’istorgia locala sco
er da l’istorgia internaziunala.

Introducziun
La gronda ierta da Calvin e da Rousseau
Las tradiziuns vivas da Genevra han per
gronda part in connex cun la vita, cun il
pensar e cun las scrittiras da Calvin e da
Rousseau, las duas persunalitads genevri-
nas las pli impurtantas. Ils dus umens han
marcà durablamain la vita dals burgais da
questa citad ch’ins numna dal rest anc oz
la citad da Calvin. Quai è segiramain il
motiv ch’ha permess da sviluppar ina cul-

tura locala cun
l’ir dal temp;
ina cultura ch’è
orientada a va-
lurs sco la de-
mocrazia,
l’amur da la
natira, l’enga-

schament civil, la religiun ed il respect dal
mastergn.

Anc oz para il spiert da Rousseau da
sgular tras ils corridors dal conservatori e
da l’iert botanic da la citad, nua che sa
chattan ina collecziun d’erbaris d’impur-
tanza mundiala ed ina da las pli impurtan-
tas bibliotecas dal mund per la botanica
sistematica. Il medem vala er per l’«Esprit
de Genève», ch’è medemamain caracteri-
sà da Rousseau, da Jean Calvin e dad Hen-
ri Dunant. Questas trais persunalitads han
fundà la reputaziun da la citad sco refugi
per persunas supprimidas e pacifisticas e
sco monument dals dretgs umans. Uschia
occupa Genevra – grazia a l’operar da nu-
merusas persunalitads – ina plazza fixa sin
la charta dal mund ed en ils cudeschs d’is-
torgia.

Art ed usits populars
I dat dentant er tradiziuns che n’han betg
in connex cun questas grondas persunali-
tads: ordaifer la «Cité» scuvran ins per
exempel «Le Feuillu», ina festa populara
che Calvin aveva scumandà da ses temp,
ma ch’è restada viva en ils vitgs savens ca-
tolics, ch’èn entrads en il chantun da Ge-
nevra pir l’onn 1816. Er l’«Escalade» che
commemorescha la victoria sur il duca da
Savoia l’onn 1602 dat en vardad plitost
perditga da las ideas revoluziunaras e da la
prontezza da spiert dals Genevrins che dal
pensar d’in grond filosof. Ed er sin il
champ tecnic ha Genevra ina lunga tradi-
ziun. La denominaziun «Fabrique» resu-
mescha las vastas enconuschientschas dals
mastergns d’urer, d’aurer e da giuvelier, da
l’elavuraziun da metals prezius, da la pro-
ducziun da lantschettas, da pennas, da
capslas, da chadainettas e d’auter «rodam
d’impulsiun» da la fabricaziun d’uras.

Ils Genevrins èn ultra da quai daventads
enconuschents en l’art da manipular il ri-
spli, las nivlettas ed il penel e documente-
schan ina lunga tradiziun da comics e da
placats. En lur modestia enconuschenta
decleran els dal rest er sco lur invenziun ils
comics u las istorgias illustradas, l’usche-
numnà novavel art stgaffì il 19avel tschien-
taner da Rodolphe Toepffer.

En quest senn avess il Chantun ch’è la
sedia da l’Unesco pudì proponer sco tradi-
ziun er la «Genevraria» ubain la «Genevoi-
serie». Quai è ina noziun ch’ins dovra a
partir dal 19avel tschientaner en ils auters

chantuns da la Svizra per dispitas politicas
e per auters scandals. Per questas chaussas
para Genevra d’avair in talent tut spe-
zial…

Escalade
«Ed uschia vegnan mazzads ils inimis da la
republica!» Sfratgond en tocs in’avnaun da
tschigulatta festiveschan ils Genevrins
mintg’onn lur victoria nunspetgada sur il
duca da Savoia. Cun passa 2000 mercena-
ris ha quel attatgà la citad la notg dals 11
als 12 da december 1602. Ad ina truppa
da bundant 200 umens èsi gartegià da rai-
ver sin il mir da la citad. L’attatga ha pudì
vegnir dustada grazia al curaschi da la po-
pulaziun – surtut da la Mamma Royaume
ch’ha, tenor la ditga, svidà in’avnaun cun
schuppa buglienta sur ils mercenaris in-
imis. Quest’attatga nocturna è sa fitgada
per adina en la memoria dals Genevrins.

La tradiziun da sfratgar en tocs in’av-
naun è documentada pir dapi l’onn 1881,
ma festas commemorativas da questa vic-
toria vegnan celebradas dapi l’onn 1603.
Questa festa tant solenna e sfranada ha
chaschunà durant in lung temp discor-
danzas tranter ils aderents d’ina recons-
trucziun dals eveniments istorics ed ils Ge-
nevrins che preferivan ina mascarada e
ch’han transfurmà la Fête de l’Escalade il
19avel tschientaner en ina spezia da pit-
schen tschaiver refurmà.

Sco vair simbol per il spiert revoluziu-
nari ed independent dals Genevrins dat la
festa als pli pitschens la chaschun da bat-
ter porta tar ils vischins e da chantar per in
zic munaida u per in pèr zutgerins «Ah la
belle Escalade» u «C’é qu’è lainô». Questa
chanzun è ina da las ultimas restanzas dal
dialect savoiard. La fin d’emna il pli datiers
da la data da l’attatga han lieu differentas
festas da costums e cortegis cun pleds uf-
fizials. En la catedrala Saint-Pierre vegn
salvà in cult divin per la Fête de l’Escalade,
al qual vegnan envidads aderents da diffe-
rentas religiuns. Dapi l’onn 1978 vegn er
organisada l’emprima fin d’emna da de-
cember cun la «Course de l’Escalade» ina
cursa tras la citad ch’è daventada precis
uschè legendara.

«Fabrique»
«Visitai il quartier da Saint-Gervais, nua
che l’industria d’uras da l’entira Europa
para dad esser unida!» Uschia resumescha

Rousseau las particularitads da la fabrica
da Genevra en sia brev a d’Alembert. Cun
la noziun «Fabrique» vegnan designadas
dapi il 18avel tschientaner las abilitads
unidas da l’art d’urer, d’aurer e da giuve-
lier sco er da professiuns parentadas da
l’elavuraziun da metals prezius. Las enco-
nuschientschas cumpiglian tant il disse-
gnar, il gravar, las lavurs da guilloche e
d’emagl sco er la producziun da lantschet-
tas, da pennas, da spiralas, da capslas, da
chadainas, d’etuis e da truclettas – insum-
ma, l’eleganza da l’art d’urer en tut sia fi-
nezza.

Il quartier da Saint-Gervais è il center
da questas activitads pulsantas. Tenor ina
repartiziun exacta da la lavur surpiglian ils
differents ateliers la successiun da las lavurs
da detagl ch’èn indispensablas per la bel-
lezza e per la qualitad dal product final. Da
questa diversitad da lavurs manualas e da
las enconuschientschas colliadas cun quel-
las èn resultadas bleras tecnicas da produ-
cir e da decorar tipicas per la regiun – per
exempel l’emagl da Genevra («Émaux de
Genève»), las cullas da Genevra («Boules
de Genève») u il sigil da Genevra («Poin-
çon de Genève»). Ellas èn tuttas il fritg
d’ina ritgezza da fantasia che caracterise-
scha fin oz la gronda reputaziun da Gene-
vra en l’industria d’uras da luxus.

Botanica genevrina
ed il maruner da La Treille

En il 18avel tschientaner sa sviluppa a Ge-
nevra in spiert naturalistic scientific, sen-
za dubi grazia a l’influenza da Jean-Jacques
Rousseau e da las lavurs da perscrutaziun
localas d’in pèr gronds botanichers. Scien-
ziads da la natira uschè renumads sco Au-
gustin Pyrame de Candolle, Horace-Bé-
nédict de Saussure u Pierre Edmond Bo-
issier han propi instruì en la citad da Cal-
vin. L’emprim da quels è stà in confunda-
tur da l’iert botanic da Genevra (1817), al
qual è vegnì affilià pauc pli tard in conser-
vatori (1824) ch’ha sustegnì il prosperar da
questa scienza. Quella è vegnida cultivada
da la classa sociala superiura er sco pass-
atemp. Grazia a questa tendenza botanica
è Genevra daventada la «citad dals parcs»,
en la quala blers ierts privats èn sa transfur-
mads en vairs arboretums, nua che spezias
indigenas ed exoticas creschan e prospere-
schan ina sper l’autra gia dapli blers decen-
nis.

Pervi da quest interess extraordinari
posseda Genevra la collecziun d’erbaris la
tschintgavel gronda da tut il mund ed ina
da las trais bibliotecas sistematicas da bo-
tanica las pli impurtantas; anc oz profite-
schan la scienza e las perscrutaziuns bota-
nicas universitaras da questa savida tradi-
da. E la relaziun cun il mund da las plan-
tas resta francada fermamain en la con-
scienza da la populaziun. Quai sa mussa er
en la cuntrada cultivada dal chantun da
Genevra ch’è sa sviluppada en il decurs
dals onns grazia a la protecziun da spezias
raras e grazia a la scienza botanica. Ch’il
«sautier» da la republica (l’emprim salter,
pli tard il secretari dal parlament) registre-
scha dapi l’onn 1818 mintgamai il di, cur
che s’avra l’emprim brumbel dal maruner
da La Treille, per lura annunziar la prima-
vaira, è ina da las perditgas las pli popula-
ras da questa tradiziun.

«L’esprit de Genève» –
il spiert da Genevra

Diesch onns suenter la fundaziun da la So-
cietad da las naziuns è cumparì «L’esprit de
Genève» da Robert de Traz. En quest essai
vegn declerà l’origin da la tradiziun uma-
nitara sco ierta da trais persunalitads im-
purtantas: Jean Calvin, Jean-Jacques
Rousseau e Henri Dunant. Lur activitad
haja contribuì che la citad da Genevra è
daventada il simbol per dialog, pasch e de-
mocrazia.

Gia durant il temp da la refurmaziun
èn persunas stgatschadas vegnidas recepi-
das en la citad da Calvin ch’ha demussà
uschia ch’ella è liberala e purtadra d’in
spiert cosmopolitic. Sco bun burgais da
Genevra ha Rousseau, l’autur dal «Con-
trat social», proponì da stgaffir ina Federa-
ziun dals pievels per garantir ina pasch
sempiterna. Per quest intent ha el laschà
s’inspirar dal model svizzer.

Tschient onns pli tard ha Henry Du-
nant preparà il terren per la fundaziun dal
Comité internaziunal da la Crusch co-
tschna ch’è resortì da la Convenziun da
Genevra da l’onn 1864. La Convenziun è
vegnida amplifitgada en il 20avel tschien-
taner e dueva furmar la basa per las quat-
ter pitgas actualas dal dretg internaziunal
umanitar: las quatter Convenziuns da Ge-
nevra da l’onn 1949 e lur protocols sup-
plementars.

Vitiers vegnan differentas iniziativas
che n’èn betg per forza colliadas ina cun
l’autra, ma ch’han la medema finamira,
numnadamain da defender ils dretgs
umans: l’«Appel spirituel de Genève»
(1999), l’Appel da Genevra per scuman-
dar las minas cunter persunas (2000) e
l’Iniziativa da Genevra per la pasch en
Israel e Palestina (2003). Ultra da quai na
dastg’ins betg emblidar che Genevra è il
center mundial da la giurisdicziun da
cumpromiss internaziunala privata e la se-
dia da numerusas organisaziuns betg gu-
vernamentalas e ch’ella è mundialmain la
citad cun la pli gronda spessezza da func-
ziunaris da las Naziuns Unidas.

Illustraziuns, comics
e placats genevrins

Genevra n’è betg Paris, Tokio u Brüssel,
ma en il sectur dal novavel art occupa la ci-
tad da Calvin tuttina ina posiziun impur-
tanta. Per l’ina perquai ch’in da ses figls,
Rodolphe Toepffer (1799-1846), vala sco
bab dals comics – ed en spezial da sia teo-
retisaziun. El è s’engaschà sco emprim en
il sectur da la «litteratura grafica» sco ch’el
ha sez numnà il comic.

Per l’autra perquai che Genevra ha ina
lunga tradiziun da placats illustrads ch’èn
vegnids pendids ora en las vias e ch’expri-
man anc oz cun in’optica singulara las dis-
cussiuns en la societad ed eveniments re-
giunals impurtants da la politica, dal sport
e da la cultura. Suenter ch’igl ha dà l’onn
1896 ina concurrenza per il placat uffizial
da l’exposiziun naziunala, è quest movi-
ment sa sviluppà d’in cuntin durant il
20avel tschientaner.

Fin il temp suenter la guerra ha la litte-
ratura da nivlettas alura fatg ina sviada sur
ils Stadis Unids da l’America, ma cun il
moviment da protesta dals onns 1968 hai

dà ina renaschientscha dals comics a Ge-
nevra. Dapi ils onns 1970 han passa 150
artistas ed artists genevrins gidà a caracte-
risar questa furma d’art: da Gérard Pous-
sin sur Aloys, Daniel Ceppi, Albertine e
Tom Tirabosco fin a Frederik Peeters èn
blers daventads enconuschents ed han gi-
dà a mantegnair viva questa tradiziun en il
Chantun. Sco veritabel fenomen litterar
ha Zep creà la figura Titeuf cun ses ritsch
blond enconuschent, e quai sa laschond
inspirar d’ina plazza da scola genevrina...

Festa populara «Le Feuillu»
Mintgamai l’emprima dumengia da matg
marca la festa populara «Le Feuillu» il re-
turn da la primavaira a Genevra. Questa
festa vegn celebrada en numerusas vi-
schnancas dal Chantun (Avusy, Bardon-
nex, Cartigny, Confignon, Onex, Perly,
Plan-les-Ouates) e deriva probablamain
d’ina tradiziun pajauna d’origin celtic –
quai laschan supponer differents rituals
ch’ins observa en tut l’Europa.

En il center da las festivitads stat per reg-
la in cortegi d’uffants, nua ch’ils uffants or-
nads cun cranzs da flurs passan chantond e
sautond tras lur vischnanca. Sin in char
mainan els il Retg da matg e la Regina da
matg sco er ina figura simbolica da roma e
da frastgas che vegn numnada «La Bête» u
«Le Feuillu». En tschertas vischnancas vegn
transportà empè da questa figura ina plan-
ta lunga, ornada cun in cranz da flurs e cun
ghirlandas, l’uschenumnada «planta da
matg». A Cartigny ed ad Onex nettegian ils
uffants il di avant il cortegi tut ils bigls da
la vischnanca. En general vegn quest di da
festa serrà cun ina marenda.

Suenter che questa tradiziun è vegnida
scumandada da Calvin il 16avel tschienta-
ner, è ella puspè vegnida revitalisada il
19avel tschientaner. Silsuenter è ella sa de-
rasada en spezial grazia a l’ierta dad Emile
Jaques Dalcroze e da l’engaschament da
Henri Samuel Aubert, ch’ha presidià la
vischnanca da Cartigny il cumenzament dal
20avel tschientaner. Ins sto però punctuar
che questa festa è restada cleramain pli viva
en las vischnancas praticamain tuttas cato-
licas ch’èn entradas en il chantun da Gene-
vra en il rom dal Contract da Turin l’onn
1816 ditg suenter il domini da Calvin.

«Promotions» – la festa da promoziun
En Svizra franzosa vegn l’expressiun «Les
Promotions» (la promoziun) duvrada per
la fin da l’onn da scola e per la midada da
las scolaras e dals scolars a la proxima clas-
sa. Questa tradiziun è vegnida introduci-
da a Genevra da Calvin gia l’onn 1559. Da
quel temp finiva l’onn da scola mintgamai
il cumenzament da matg.

La tradiziun ch’è sa mantegnida fin en il
19avel tschientaner praticamain senza mi-
dadas aveva oriundamain in caracter fitg
festiv cun ina ceremonia en la catedrala en
preschientscha da las autoritads religiusas,
politicas e giudizialas da la citad. Pli tard è
ella vegnida cumplettada d’in past abun-
dant ed ha survegnì tras quai in caracter anc
pli festiv. Cun l’ir dal temp è questa tradi-
ziun sa derasada en tut las vischnancas ge-
nevrinas ed è bainbaud vegnida introduci-
da er en auters chantuns da la Svizra fran-
zosa sco Vad, Neuchâtel e Friburg.

Da la festa oriunda è sa mantegnì a Ge-
nevra – sco «Fête des écoles» – mo il cor-
tegi da las classas da scolina. Per la gronda
superbia da lur geniturs sa travestgeschan
ils uffants tenor tscherts temas e sa legran
natiralmain da las differentas attracziuns
ch’als spetgan suenter il cortegi (marenda,
distribuziun da souvenirs, girs cun il carus-
sel e.u.v.). Quellas dattan a questas festas
in caracter patgific e ritual che vegn stimà
tant dals scolars sco er da tut ils visitaders
creschids.

Dat perditga da «L’esprit de Genève»:  il Museum dal Comité internaziunal da la Crusch 
cotschna. FOTO: PD

La preschentaziun:
Dossier «Giuvenils e fimar».

Dapli infurmaziuns:
chatta.ch/?hiid=2180
www.chattà.ch

Discurrer cun giuvenils davart il fimar
� En duas broschuras cumparidas il 
2008 infurmescha l’Associaziun svizra 
per la prevenziun dal tubachissem (AT) 
davart la tematica «giuvenils e fimar». 
Pledentads vegnan en emprima lingia 
ils geniturs: per l’ina duain els vegnir 
encuraschads da discurrer cun ils giu-
venils davart il fimar; per l’autra duain 
ils fatgs ed impuls animar ils creschids 
d’ir sez ordavant cun bun exempel per 
evitar ch’ils uffants e giuvenils sajan 
exposts a chasa al tubachissem pas-
siv.  «Chattà» preschenta il cuntegn da 
las broschuras ed infurmescha davart la 
concurrenza «Experiment nunfimaders» 
che l’AT realisescha mintg’onn cun clas­
sas da scola en tut las parts da la Svizra.

Co pon ils geniturs tematisar il 
meglier il fimar?

«Betg fimar», quai è per gronda part la
norma tar ils giuvenils. Bain emprovan
blers giuvenils ina u duas giadas ina ciga­
retta per mirveglias. Els sentan alura che
quella na gusta insumma betg e laschan
per il solit star da fimar. Ils giuvenils

ch’envidan
dentant era ina
quarta e
tschintgavla
cigaretta, ri­
stgan da cu­
menzar a fimar
regularmain.

La tenuta consequenta dals geniturs 
per ina vita senza fim po esser decisiva. 
Igl è cumprovà che uffants e giuvenils cu­
menzan main savens a fimar, sch’ils geni­
turs refusan il fimar cler e net.

Infurmar a moda averta e vardaivla
Esser attent
Tadlai simplamain tge che Voss uffant ra­
quinta. Alura sentis Vus tge che Voss figl 
u Vossa figlia pensa dal fimar e Vus pu­
dais tut tenor reagir.

Offrir sustegn
Sustegnai Voss uffant, sch’el sa senta mal­
segir. Ils giuvenils han savens difficultads 
da dir na ad amias ed amis che fiman. De­
clerai a Voss uffant, quant impurtant che 
si’independenza dal nicotin è per Vus.

Infurmar a moda objectiva
Essas Vus sezs avunda infurmads davart 
l’effect drogant dal nicotin ed ils donns 
ch’il nicotin fa al corp? Alura pudais Vus 
argumentar Vossa tenuta cun fatgs senza 
dramatisar. Vus chattais ulteriuras infur­
maziuns sin la pagina d’internet www.at­
schweiz.ch.

Metter en discussiun ils motivs dal fimar
Ils giuvenils da 13 u 14 onns s’interessan 
savens strusch per las ristgas da survegnir 
pli tard cancer u in disturbi dal cor entras 
il fimar. Declerai perquai en la discussiun 
ils avantatgs ch’ins ha cun betg fimar ed 
ils dischavantatgs cun fimar: tgi che sa dir 
na, vegn savens era respectà dals camarats 
tuttina vegls; tgi che fima, spizza da fim 
or da bucca e vi da la vestgadira ed ils cha­
vels. La savur da fim è disgustusa; tgi che 
fima regularmain, dat ora blers daners. 
Tge po Voss uffant sa lubir empè da las 

cigarettas?; tgi che fima, vegn la finala 
manipulà da l’industria da tubac. Per 
augmentar las fatschentas malegian ils fa­
bricants da cigarettas maletgs en rosa e 
bagatelliseschan las varts negativas dal fi­
mar.

Tge n’è betg adattà?
Predis e lungs referats han savens in ef­
fect cuntrari. E sche Vus scumandais
simplamain da fimar, promovais Vus
l’attractivitad dal fimar sco in segn da
rebelliun encunter ils creschids. Sche
Vus infurmais a moda objectiva, cun­
tanschais Vus dapli che cun simplamain
scumandar.

Fimais Vus sezs?
En quest cas pudais Vus tuttina As expri­
mer visavi Vossa figlia u Voss figl cunter 
il fimar. Per l’uffant è quai chapaivel, el 
vesa gea nua ch’ina dependenza po ma­
nar. Vossa tenuta è anc pli vardaivla, sche 
Vus procurais che l’abitaziun restia libra 
da fim e che propi ni Vus ni insatgi auter 
n’envidia là ina cigaretta.

Pertge fiman giuvenils da 15 onns?
Ils mats e las mattas inditgeschan motivs 
differents per lur consum da tubac. Sco­
laras fiman cura ch’ellas èn deprimidas u 
irritadas u per far buna luna. Ellas dovran 
pia las cigarettas per mitigiar nauschs 
sentiments. Scolars fiman plitgunsch 
perquai ch’els han gust u plaschair da fi­
mar. Els emprovan damai da rinforzar lur 
sentiments positivs cun la cigaretta. Per­
cunter din mintgamai 29 pertschient da 
las mattas e dals mats da 15 onns che fi­
man ch’els na sajan betg buns da chalar 
da fimar. Ils giuvenils sutstiman savens ils 
sforzs ch’i dovra per puspè sa deliberar da 
la dependenza dal nicotin.

Il nicotin fa vegnir dependent
Il mecanissem da dependenza dal nicotin 
po cumenzar gia suenter l’emprova da 
quatter u tschintg cigarettas. Il nicotin 
sveglia sentiments positivs en il tscharvè: 
ina meglra concentraziun e schluccada, 
ma era in ferm sentiment da ventira. Cu­
ra ch’il nicotin sa reducescha, s’annunzia 
il desideri per nicotin. Sche quel na vegn 

betg satisfatg, sa mussan prest sintoms da 
dischintoxicaziun: difficultads da sa con­
centrar u nauscha luna e temas depressi­
vas.

Fim da tubac e sanadad
Il fim da tubac depona «merdas» quasi en 
l’entir corp, da la bucca sur il lom ed il 
cor enfin en ils organs da secreziun. Ils 
donns da la sanadad entras il consum da 
tubac sa fan valair gia suenter curt temp. 
Ils uffants e giuvenils che fiman èn cor­
poralmain main fits, han dapli difficul­
tads cun il flad, pateschan pli savens da 
tuss cronica e da buffar, han ina cre­
schientscha dal lom retardada e pate­
schan d’ina reducziun prematura da la 
funcziun dal lom.

La gronda part viva senza fimar
Ils giuvenils èn savens da l’idea ch’ina 
gronda part dals giuvenils da lur veglia­
detgna fimia era. En vardad èn ils nunfi­
maders e las nunfimadras da tuttas ve­
gliadetgnas en la maioritad. Il 2006 fima­
van almain ina giada l’emna, 3 per­
tschient dals scolars e 4 pertschient da las 
scolaras da 13 onns e mintgamai 15 per­
tschient da las mattas e dals mats da 15 
onns.

Viver era a chasa senza fimar
Pir cura ch’ils uffants e giuvenils ed era ils 
creschids che na fiman betg, respiran era 
a chasa aria senza fim, èn els protegids ef­
ficaziamain cunter donns da la sanadad 
entras il fim passiv. Gia las pli pitschnas 
quantitads da fim da tubac fan donn a la 
sanadad. Perquai n’èsi era betg pussaivel 
da definir valurs da cunfin per il tuba­
chissem passiv. Sch’ils fimaders avran la 
fanestra, van en in auter local a fimar u 
mettan en funcziun la climatisaziun, sva­
nescha sin il pli la savur da fim. Ma las 
particlas nuschaivlas dal fim da tubac 
sgulatschan vinavant dapertut en l’aria.

Avantatgs per tuts
Sch’i na vegn betg fimà a chasa, pateschan
ils uffants bler main savens da malsognas
chaschunadas entras il tubachissem pas­
siv, è la ristga main gronda ch’ils giuvenils
entschaivan insumma a fimar, tegnan fi­

maders giuvenils e creschids che vulan
smetter da fimar pli tgunsch la dira e na
spizza la vestgadira betg da fim da tubac.

Uschia As protegis Vus cun success 
dal tubachissem passiv

Declerai Vossa abitaziun e Voss auto sco 
zona senza fim. Pretendai da Voss amis e 
Voss enconuschents da betg envidar ina 
cigaretta en Vossa preschientscha ed en la 
preschientscha da Voss uffants. As enga­
schai per ch’era las canortas d’uffants e las 
scolas sajan libras da fim. Frequentai uni­
camain restaurants ed autras localitads 
ch’èn cumplettamain libras da fim.

Ils geniturs èn in exempel
Ils geniturs èn ils exempels principals da 
lur uffants. Esser in exempel vul dir tran­
ter auter da mussar sias fermezzas e sias 
flaivlezzas. Era sch’ils geniturs fiman, 
pon els discutar a chasa davart il consum 
da tubac. Sch’ils geniturs na fiman betg, 
pon els introducir a chasa questa tenuta 
sco ina regla clera. Sch’ils giuvenils cu­
menzan a fimar regularmain, giogan dif­
ferents motivs ina rolla. Sper las mirve­
glias, ils collegas che fiman, il squitsch da 
la gruppa, il giavisch d’esser creschì e ma­
letgs da reclama attractivs, èn era ils ge­
niturs ed ils fragliuns che fiman in motiv 
per cumenzar a fimar. Igl è cumprovà che 
uffants che creschan si en in ambient sen­
za fim, daventan main savens fimaders 
che uffants cun geniturs u fragliuns che 
consumeschan cigarettas.

Il tubachissem passiv è 
tissi per la sanadad

Il fim passiv sa cumpona dal fim da las ci­
garettas envidadas e dal fim che vegn pu­
spè expirà dals fimaders. Il fim passiv 
cuntegna passa 250 substanzas chemicas 
toxicas u cancerogenas. Ils uffants ex­
posts al fim passiv respiran sco ils fima­
ders bleras da las substanzas nuschaivlas 
u cancerogenas. Tar ils uffants retarde­
scha il tubachissem passiv la creschien­
tscha dal lom e chaschuna malsognas da 

las vias respiratoricas, inflammaziuns da 
l’ureglia da mez ed asma. Ina ferma atta­
tga dad asma po periclitar la vita d’in uf­
fant. En la vegliadetgna da scola provo­
chescha il tubachissem passiv surtut irri­
taziuns da tuss, mucosa en il culiez ed en 
la gula, ina respiraziun tschivlanta e dif­
ficultads da respirar. Tar nunfimaders 
creschids s’augmenta entras il tubachis­
sem passiv la ristga d’in cancer dal lom e 
da malsognas dal cor. 

Quants uffants e giuvenils èn exposts 
a chasa al tubachissem passiv?

Tenor in studi svizzer da l’onn 1992/93
davart las difficultads da las vias respirato­
ricas e las allergias tar uffants da scola eran
47 pertschient da tut ils uffants da scola en
la vegliadetgna da 6 enfin 14 onns exposts
nunvulidamain a chasa al tubachissem
passiv. Indicaziuns actualas davart il tuba­
chissem passiv a chasa n’èn betg avant
maun per questa gruppa da vegliadetgna.

Vers la mesadad dals onns 1990 fima­
va circa in terz da la populaziun sur 15
onns. Il 2006 fimavan 29 pertschient da
la populaziun da 14 enfin 65 onns, sco
quai che la retschertga svizra davart il con­

sum da tubac ha eruì. Quai correspunda
ad in regress da bundant in dieschavel. Era
sch’i vegn probablamain fimà oz en l’atgna
abitaziun per il pli mo sulet u sin il balcun
u en curtin, èn tuttina anc var 40 per­
tschient dals uffants da scola e dals giuve­
nils periclitads a chasa dal fim da tubac.

Ils giuvenils èn suttaposts 
pli savens al tubachissem passiv

Ils giuvenils e creschids giuvens respiran 
pli savens fim passiv che glieud pli veglia. 
Quai sa resulta da la retschertga svizra da­
vart il consum da tubac. In dals motivs 
principals è che la glieud giuvna sa parti­
cipescha pli savens ad occurrenzas nua 
ch’ins dastga fimar; ultra da quai fima 
blera glieud giuvna sezza. Era en il lieu da 
lavur èn las emploiadas ed ils emploiads 
sut 25 onns (inclusiv persunas en scola­
ziun) exposts il pli ditg al fim passiv. Pro­
bablamain fiman collavuraturas e colla­
vuraturs pli giuvens d’in manaschi ense­
men en la pausa, schizunt en cumpagnia 
da nunfimaders.

«Experiment nunfimaders»
Mintg’onn organisescha l’Associaziun 
svizra per la prevenziun dal tubachissem 
la concurrenza «Experiment nunfima­
ders» che sa drizza a classas da scola su­
periuras (6avel fin 9avel onn da scola). La 
concurrenza vegn sustegnida dals posts 
chantunals per la prevenziun dal tuba­
chissem e da dependenza, da las lias 
chantunalas cunter il cancer e da las lias 
pulmunaras chantunalas; la finanziaziun 
ha lieu sur il Fond per la prevenziun dal 
tubachissem.

Cun la participaziun a la concurrenza 
che dura mintgamai dal november fin il 
matg s’obligheschan las scolaras ed ils 
scolars da ni fimar, ni trair, ni schlugnar 
tubac e quai durant sis mais.

La participaziun a la concurrenza rin­
forza la voluntad da las scolaras e dals sco­
lars da desister dal fimar. Ils giuvenils che
fiman gia vegnan encuraschads da chalar
da fimar.

Las classas ch’absolvan cun success la 
concurrenza pon gudagnar in da tschient 
bons da viadi da las Viafiers federalas 
svizras. Classas, en las qualas tut las sco­
laras e tut ils scolars han desistì dal fimar 
pon gudagnar in bon da 500 francs. Pe­
rò era classas, en las qualas singuls giuve­
nils fiman gia pon participar e gudagnar 
bons da viadi da 250 francs. Ina classa 
vegn exclusa da la concurrenza, sch’ina 
scolara u in scolar cumenza durant la 
concurrenza a fimar cigarettas ubain a 
consumar auters products da tubac. 

Davart la participaziun da la classa a 
l’«Experiment nunfimaders» vegnan er 
infurmads ils geniturs. Cun ina tenuta 
clera pon els sustegnair lur uffants ed 
augmentar la schanza che quels na cu­
menzan betg a fimar.

Dapi il 2000 ha lieu mintg’onn da scola la concurrenza naziunala «Experiment nunfima-
ders».

Broschuras d’infurmaziun en lingua rumantscha.

Fimar fa donn 
a la sanadad 

da Voss uffant
Pulmun: Fimar retardescha la cre­
schientscha dal pulmun e sbassa a me­
dem temp sia prestaziun. Uffants pon 
patir tut lur vita da tals donns.
Respiraziun: Fimar chaschuna asma.
Cor e circulaziun: Fimar en l’uffanza e 
la giuventetgna maina a prestadis 
d’arteriosclerosa.
Dependenza: Gia suenter avair em­
pruvà mo paucas cigarettas pon ins 
daventar dependent. Tgi che na fima 
betg enfin il 18avel anniversari ha bu­
nas schanzas da restar in nunfimader 
per vita duranta.

La preschentaziun:
Dossier «Flurs autalpinas».

Dapli infurmaziuns:
chatta.ch/?hiid=3633
www.chattà.ch

Flurs autalpinas – spezialistas da las autas muntognas
� Temperaturas fitg bassas fan gronds
problems a las plantas. Pli aut sur mar
ch’ina planta crescha e pli ch’ella sto
resister al fraid. L’aria muntagnarda è
fina e frestga ed ils vents che suflan sin
blais e spundas sfradentan l’ambient.
L’aua è stgarsa, perquai ch’il terren è
spundiv ed era schelà durant blers
mais. Tuttina survivan bleras plantas
malgrà las cundiziuns pauc favuraivlas.
Plantas da regiuns autalpinas e polaras èn
generalmain pitschnas e cumpactas e cre-
schan savens en gruppas che furman pli-
matschs spess. Quai las protegia dal fraid
e dals vents. Feglia gronda sin lungs costs
perdess aua e chalira e vegniss stgarpada
dal vent.

En consideraziun da las relaziuns clima-
ticas crivas pari dentant in miracul da vesair
la fin da fanadur sin 2500 m s.m. passa 40
differentas plantas che stendan lur flurs vers
il tschiel per tancar energia per il proxim en-

viern. Quel vegn
prest, i fa damai
prescha!

La preschenta-
ziun dad oz dat in
sguard a las cundi-
ziuns da viver en la

zona alpina superiura (u subnivala) tranter
2500 e 3000 meters ed en la zona nivala
(cunfin sut tranter 3000 e 3400 meters).

Las sfidas
La survivenza en las autas muntognas è in
cumbat permanent cun la forza dals ele-
ments. Blers facturs smanatschan la survi-
venza da las plantas: il temp da vegetaziun
è curt, las temperaturas dal di varieschan al
medem lieu tranter -10 e + 60 °C. La radia-
ziun ultravioletta attatga las cellas da las
plantas. En il terratsch crappus datti be pau-
cas substanzas nutritivas. L’aua e stgarsa e la
svapuraziun extraordinaria. Ils chamutschs
e capricorns sa laschan gustar la fina feglia e
las ervas e concurrenzeschan las plantas
ch’han empruvà en dira lavur da fitgar pe.

Terra povra
En las autas muntognas èn ils process da de-
cumposiziun bler pli plauns, la furmaziun
da terra è bloccada. Plinavant vegnan ma-
terias organicas savens sufladas u sbuvadas
davent. En quests lieus paran las plantas da

viver da l’aria e da la crappa. Il meglier adat-
tads èn ils lichens. Els pon crescher directa-
main sin il grip niv e supportan temperatu-
ras da fin a -196 °C!

Grava rudlanta
Las plantas da gondas vivan ina vita privlu-
sa. Ellas pon vegnir sfratgadas da la crappa,
stratgas or u cuvertas da bovas. Cun lur ra-
gischs lungas verticalas pon ellas sa tegnair
en la grava e gidan il medem mument a sta-
bilisar las graveras.

Temperaturas extremas
La schelira e la chalira pretendan da las plan-
tas in’abilitad da s’adattar extremamain
gronda. Sin plattas-crap stgiras po la tempe-
ratura s’augmentar da ferm sulegl sin +60 °C
e sa sbassar l’enviern sin -40 °C. Las plantas
han sviluppà differentas strategias per far
frunt a las temperaturas: in pail spess per re-
ducir l’intensitad dal sulegl u la furmaziun
da grass e zutger sco «antischelader».

Setgira
Malgrà la naiv ed il glatsch exista en ques-
ta autezza savens ina setgira acuta. L’aria
fraida po arcunar be pitschnas quantitads
d’aua. Perquai exista en las autas munto-

gnas in clima extremamain sitg, malgrà
ch’i naiva e plova savens. In privel particu-
lar per las plantas è l’airiadad da schelira,
la cumbinaziun da temperaturas bassas e
setgira extrema. Las plantas sa protegian
tranter auter cunter la setgira cun svilup-
par plimatschs e rosettas. Succulentas sco
il semperviv fan reservas d’aua per evitar
la setgira.

Radiaziun
En las autas muntognas è la radiaziun ul-
travioletta (UV) particularmain intensiva.
Per evitar donns da las cellas sa protegian las
plantas sezzas cun producir meds da pro-
tecziun cunter il sulegl. Tals pigments da
colur absorbeschan ils radis UV e dattan
per exempel a la giansauna sia colur blaua
splenduranta. Pli auta ch’è damai la radia-
ziun ultravioletta e pli intensiva ch’èn las
colurs da las plantas.

Vent
Crests e spundas alpinas èn savens exposts
a vents fitg ferms. Cun ordinar ils fegls en
ina rosetta spessa po la planta furmar ina
surfatscha maximala da fegls che porscha
ina pussaivladad minimala per attatgas da
vent e da radiaziun UV. A l’intern da la ro-

setta regia in microclima empernaivel. La
creschientscha nanina è in’autra pussaivla-
dad da sa proteger cunter il vent.

Curt temp da vegetaziun
En las autas muntognas dura il temp da ve-
getaziun be paucas emnas. Durant quest
temp sto la planta tancar avunda energia
solara per crescher ed era anc segirar sia
multiplicaziun. Bleras plantas da las autas
muntognas dovran onns da preparaziun fin
ch’ellas flureschan. Autras spezias sco la mi-
nicola sviluppeschan lur brumbels gia sut
la cuverta da naiv e pon alura spert splegar
lur flurs suenter la marschauna.

Il cumbat per dioxid carbonic
Per pudair viver e crescher dovran las plantas
il dioxid carbonic en l’aria. Cumpareglià cun
il livel da la mar importa la concentraziun da
dioxid carbonic be circa 75 fin 80 pertschient
en las autas muntognas. Las plantas alpinas
egualiseschan quest problem cun ina capaci-
tad da prestaziun da fin a 40 pertschient pli
auta che quella da las plantas en la val.

Las strategias d’adattaziun
Per far frunt a questas circumstanzas han las
plantas sviluppà differentas strategias che

sumeglian mintgatant quellas da las plan-
tas en las steppas u en ils deserts. Qua in pèr
exempels:

Il naninissem, in grond avantatg en las Alps
Las plantas naninas (plantas plimatsch,
plantas a rosetta, plantas en puschel) profi-
teschan pli ferm da la chalur dal terren ed
èn main exponidas als vents setgentants.
L’enviern èn quellas plantas protegidas da
la schelira grazia a la cuverta da naiv ch’iso-
lescha ellas.

Il sistem da ragischs ed ils organs sutterans
Sin il stgalim alpin pon ins mesirar grossas
ragischs e costs sutterans da plirs meters
lunghezza per in cost ch’è sur terra strusch
10 cm aut. Quai permetta a la planta da
tschertgar aua en la profunditad e/u da la
magasinar.

Ils pigments, la crema da sulegl da las plantas
alpinas
En grondas autezzas sto la planta era pudair
sa proteger cunter ina memia ferma radia-
ziun ultravioletta. Pigments cotschens, in
pail u ina cuticula grossa (stresa da tschaira
superfiziala che protegia il tessì) èn caracte-
risticas che permettan a las plantas da sa de-
fender.

Colurs vivas per attrair ils impollinaders
La curta perioda da vegetaziun pretenda
ina sperta impollinaziun. Perquai produce-
schan las plantas alpinas en general grondas
flurs cun colurs vivas (intensitad frappanta
da cotschen e blau en las Alps), derasan
in’odur intensiva e produceschan bler nec-
tar per attrair insects che procuran per l’im-
pollinaziun. Per maximar las schanzas
d’impollinaziun pon questas plantas vegnir
impollinadas da fig blers insects.

L’antischel da las plantas
En il spazi alpin produceschan numerusas
plantas in suc cun bler zutger. La concen-
traziun dal zutger sbassa il punct da scheli-
ra dal liquid en las cellas. Uschia eviteschan
las plantas donns da schelira.

La flora dal stgalim subnival e nival
Malgrà las cundiziuns difficilas sin il stga-
lim subnival e nival chatt’ins qua ina diver-
sitad remartgabla. Sin la naiv perpetna ed
ils glatschers chatt’ins oravant tut algas mo-
nocellularas. Sin ils grips sa derasan ils li-
tgens ed en las sfessas dals grips creschan las
plantas rupicolas. Uschia numn’ins ina
planta che viva sin ils grips; il term che de-
riva dal latin sa cumpona da «rupes» (grip)
e dal suffix «-cola» (quai che viva).

Tar las plantas vascularas ch’ins po in-
scuntrar en las Alps il pli aut sur mar tutgan
il sfendacrap da duas flurs, il sfendacrap as-
per, il sfendacrap da mistgel, il ranunchel
da glatscher, l’androsa alpina, l’iva pitschna
e la giansauna. Questas plantas creschan su-
lettamain en lieus bain protegids e fan part
da las spezias piunieras, perquai ch’ellas co-
loniseschan sco emprimas ils spazis crivs.

Tut segund il tip da grip varieschan las
spezias: sin silizium chatt’ins per exempel
l’androsa da Vandelli e la primula pailusa,
entant ch’ins chatta sin chaltschina l’an-
drosa helvetica e la primula auricla. Er en
las gondas creschan differentas plantas tut
segund il tip da terren: sin terren chal-
tschinus chatt’ins la tastgetta radunda, la
cornetta lada e la glinera alpina; sin terren
da silizium inscuntr’ins percunter il ra-
nunchel da glatscher, la cornetta d’ina flu-
ra ed il sfendacrap da mistgel. Nua che la
naiv resta pli che nov mais, sa sviluppa la
vegetaziun da vallettas da naiv: ils terrens
da silizium èn caracterisads da pastgiras da
salesch ervus, entant ch’ins chatta sin ter-
ren da chaltschina las pastgiras da salesch
mut e da salesch da rait.

Intgins exempels
Silena curta
La silena curta crescha en plimatschs 
spess sumegliants al mistgel sin prads 
averts e sin gondas, per il solit da chal-
tschina e dolomit. Las pitschnas flurs ro-
sa creschan sin fustis da 3 cm. Ellas flu-
reschan dal fanadur fin l’avust, depen-
dent da l’autezza. Ils plimatschs pon 
avair in diameter da passa in meter. Els 
èn in vair implant da recicladi: la furma 
serrada lubescha da magasinar aua e cha-
lira e da transfurmar material da plantas 
mort en nov nutriment. I dura plirs 
tschients onns fin ch’in plimatsch ha cu-
vert la surfatscha d’in meter quadrat.

Glinera alpina
Tar la glinera alpina han ins mintgatant 
l’impressiun che las flurs da colur inten-
siva ans guardian cun ina bucca averta u 
ans mussian schizunt la lieunga. Questa 
plantina delicata ma fitg resistenta cre-
scha sin gondas da chaltschina u da do-
lomit fin ad in’autezza da 3000 m.

Ranunchel da glatscher 
Il ranunchel da glatscher è ina planta da
derivanza arctica e crescha unicamain sin
terrens acidics. Si’autezza preferida è sur
2300 m. La colur cotschnenta è differen-
tamain ferma u manca mintgatant dal
tuttafatg. Il ranunchel da glatscher è in
dals campiuns da prestaziun. Sia fabrica
verda è bler pli efficazia che quella d’ina
planta da la val.

Ranunchel alpester 
Questa spezia sumeglia bain il ranun-
chel da glatscher, ma omadus èn d’ori-

gin different e vivan sin terrens diffe-
rents. Il ranunchel alpin è ina spezia da
l’Europa Centrala e dal Sid. El prefere-
scha terrens da chaltschina e da dolo-
mit. El crescha fin ad in’autezza da
2800 m e cuvra suenter la marschauna
en grond dumber las gondas ed ils pa-
stgets averts.

Androsa helvetica
L’androsa helvetica ha ina lunga ragisch 
verticala che la gida a sa tegnair vi da 
plattas-grip. La ragisch ha ina structura 
fitg fina e po qua tras recepir meglier la 
stgarsa vivonda e la pauca aua. Questa 
planta plitost rara è in juvel en grondas 
autezzas; ins chatta ils plimatschs ra-
dunds tranter 2000 e 3200 m.

Charetsch plimatsch
Tgi che metta il maun sin in charetsch
plimatsch senta la feglia dira e gizza –
il charetsch plimatsch furma en in
tschert senn il «cactus» da las Alps.
Questa planta resistenta al fraid ed als
vents crescha sin glera da chaltschina e
da dolomit en lieus nua ch’autras plan-
tas ston capitular. Ella furma pli-
matschs radunds e sias ragischs n’èn
betg profundas. In alpinist na duess
damai mai sa tegnair vi d’in tal pli-
matsch.

Papaver retic
Il papaver retic è ina planta tipica da las 
Alps Orientalas ch’exista be a l’ost da 
l’En. Ella crescha sin glera da chaltschi-
na nua che be paucas plantas pon fitgar 
pe. La ragisch a pal è passa dus meters 

lunga e sa sroma en la terra en tuttas di-
recziuns pussaivlas. Uschia sa franche-
scha ella en la glera e proveda la planta 
cun aua e nutriment.

Il papaver retic è in vair miracul da la 
natira: Sche la feglia e las flurs dal papa-
ver vegnan sepulidas da craps, sa pro-
lungheschan ils monis en il terren, sa 
stendan e chatschan sin la via la pli di-
recta a la glisch nua ch’els fan puspè no-
va feglia e novas flurs – il papaver alpin 
reviva!

Plantas da sfendacrap
La famiglia da plantas da sfendacrap (u 
fendacrap) cumpiglia en las Alps circa 
80 spezias alpinas. Ellas furman per il so-
lit rosettas e plimatschs ed èn adattadas 
excellentamain al clima criv da las Alps. 
Quai trais exempels:

Las flurs dal sfendacrap cun feglia op-
posta vegnan furmadas dals fegls. Ellas 
èn fitg resistentas al fraid e supportan 
senza donns temperaturas fin a -15 °C. 
Ils fegls pli sensibels creschan pir cura 
ch’il privel da schelira è passà. Sco ch’il 
num exprima èn ils fegls adina opposts 
in a l’auter.

Il sfendacrap semperverd crescha en 
lieus umids en il conturn da prads da 
funtaunas e da gondas. La feglia è char-
nusa e po accumular l’aua. La planta 
vegn perquai era numnada «fendacrap 
giaglina grassa».

Il sfendacrap stailà preferescha sco il 
sfendacrap semperverd lieus umids e 
conturns da funtaunas. Questa planta 
po crescher en vallettas da naiv e flurir 
pir a l’entschatta da settember.

Ambretta ruschnanta
L’ambretta ruschnanta è ina viandanta 
da la grava. Ella stenda ses lungs chatschs 
en tuttas direcziuns ed entaissa la grava. 
Ils lungs chatschs pon danovamain far 
ragisch, sumegliant a las frajas.

Salesch da rait
Il salesch da rait sa serra bain cunter il 
grip e procura per ses agen microclima. 
Ils fegls pailus furman ina sort da tetg da 
serra, sut il qual la temperatura po esser 
15 fin 20 °C pli auta che sur ils fegls. Ils 
fegls cuntegnan fin a 11 pertschient 
grass.

Brunsina da cenis
La brunsina da cenis è ina planta nani-
na che tschertga lieus protegids dal
vent en la glera. Sia colur blaua deriva
dal pigment cunter il sulegl antocian
che la protegia cunter brischadas dal
sulegl.

Semperviv alpin
Il semperviv alpin posseda numerusas ro-
settas da feglia, en las qualas la tempera-
tura e l’umiditad èn bler pli autas che
l’aria ordaifer. Quest microclima permet-
ta a las plantas da crescher meglier.

Records d’autezza
Il ranunchel da glatscher, che crescha al
Finsteraarhorn sin 4270 m, è ina da las
plantas da flur las pli autsituadas en Svizra.
Il sfendacrap da duas flurs cuntanscha en
las Alps schizunt autezzas da 4450 m. Ed
en il Himalaya creschan flurs schizunt fin
a 6000 m sur mar en nischas protegidas.

Silena curta, ranunchel da 
glatscher (sisum a dretga), 
sfendacrap staila (giudim a 
sanestra), semperviv alpin. 

FOTOS: PD; GIUDIM A DRETGA: 

ERICH KEPPLER / PIXELIO

Pluralitad ed eterogenitad – 
l’identitad culturala da la Svizra

� L’idea da s’avischinar a l’art u a la 
cultura d’in punct da vista geografic ha 
numerusas ragischs. Ina da quellas è 
la cretta fitg veglia che las cundiziuns 
natiralas colliadas cun in tschert lieu 
n’influenzeschian betg unicamain la 
moda da viver da ses abitants, ma er lur 
«caracter», lur «isanzas» ed ils fritgs 
da lur activitads. En il 19avel tschienta­
ner preschenta la teoria positivista dal 
«milieu» ina versiun pli elavurada da 
quest concept, entant che la romantica 
ed il moviment naziunalistic promovan 
l’identitad culturala e territoriala dals 
«pievels». Durant ils trais emprims de­
cennis dal 20avel tschientaner, e surtut 
en Germania, ha la scienza sa dà tutta fa­
dia da definir «spazis culturals» concer­
nent la lingua, la religiun, la folclora u 
l’abitadi. In champ preferì è la cultura 
tradiziunala e rurala che porscha ina 
gronda concentraziun d’objects pauc dif­
ferenziads entaifer ina societad omogena. 
In ulteriur champ è l’architectura ch’è 
per forza enragischada en la cuntrada e 
che reflectescha er il clima local, ils ma­
terials e las tecnicas da construcziun tra­
diziunalas. Quai ch’ins emprova da defi­
nir èn unitads da spazi e da stil – ils Fran­
zos discurran qua d’«écoles», ils Tudestgs 
da «Kunstlandschaften».

Ma cun punctuar talmain ils aspects 
regiunals e naziunals è la geografia cultu­

rala stada aua sin 
il mulin da 
l’ideologia «Blut 
und Boden» ed 
ha finalmain ser­
vì al rassissem ed 

a l’imperialissem dals nazis; a la fin da la 
guerra è ella ina direcziun da retschertga 
politicamain stigmatisada. Ella vegn a 
cumparair danovamain pir durant ils 
onns 1960 en Germania, deliberada da 
l’ipoteca «etnica», ma anc adina cun las 
«unitads» en mira ed ha pauc resun. En 
il decurs dals ultims decennis dal 20avel 
tschientaner sa sveglia puspè l’interess da 
pliras disciplinas per la dimensiun spa­
ziala dals fenomens culturals: da l’«istor­
gia nova» a la «geografia nova», fin tar la 
sociologia e l’istorgia d’art sociala. 
Quest’ultima na s’interessa betg mo per 
ils artists, ma er per lur empustaders e per 
lur public ed emprova d’examinar las re­
laziuns tranter «centers» e «periferias» 
d’in punct da vista critic e dinamic. Ils ac­
cents vegnan mess ussa sin ils conflicts, 
las tensiuns e las demonstraziuns da for­
za che pon sa manifestar sintomatica­
main tras la localisaziun e la midada da 
lieu d’ovras e da furmas d’art en spezial e 
da cultura en general.

Quala Svizra?
La Svizra para fatga aposta per starmen­
tar mintgin che vul tschertgar in’unitad 
culturala. Il 1968 ha Peter Bichsel scrit: 
«Noss pajais ha 120, forsa 150 onns. Tut 
l’auter è preistoric e na tracta en sasez 
betg da noss pajais, ma surtut da noss 
cunfins naziunals.» Ella è però fitg adat­
tada per in studi da relaziuns, confrunta­
ziuns e barats. La varietad da quai che nus 
numnain «la Svizra», la furmaziun plau­
na e cumplexa da si’unitad, sia rolla da 
lieu da transit, sia dependenza da plirs 

centers a l’exteriur e ses policentrissem 
intern, tut quai ha contribuì a far ordlon­
der in champ experimental ideal per sa­
vair dapli sur da las relaziuns tranter cul­
tura e territori.

Igl è cler che mintga giada che la situa­
ziun istorica pretenda, èsi necessari d’au­
zar l’egliada sur ils cunfins actuals ora e 
d’includer era l’activitad dals esters en 
Svizra e dals Svizzers a l’ester, sche quel­
las migraziuns èn in aspect caracteristic 
dal territori. Sch’ins fa damai attenziun 
da betg postular in’unitad là, nua ch’ella 
n’ha mai existì, èsi legitim da resguardar 
er «la Svizra avant la Svizra».

Il territori sco variabla istorica
Per restabilir las geografias relevantas èsi 
damai inevitabel ch’ins emprova con­
stantamain da sa deliberar dal territori 
actual che parcellescha e structurescha il 
spazi en retrospectiva e d’imaginar ina 
mira che l’istorgia stueva necessariamain 
cuntanscher. Igl è impressiunant da ve­
sair quant ferm che la furma dal pre­
schent influenzescha l’encletga dal passà, 
perfin tar in pajais sco la Svizra, eviden­
tamain dividì e cun ina furma exteriura 
che na sa lascha betg memorisar uschè fa­
cilmain sco il stival talian u il hexagon 
franzos. Ma la lunga memoria da las 
chaussas po gist servir a trair endament 
ch’il mund n’è betg adina stà sco ch’el è 
ussa, ch’el avess pudì esser different e 
ch’el po sa midar.

Il territori è ina variabla istorica. 
Quest fatg è bain enconuschent en con­
nex cun l’expansiun geografica, la quala 
ins s’imaginescha però tuttina memia gu­
gent sco in continuum, emblidond ch’el­
la è mintgatant er ida enavos e che terri­
toris che tutgan ussa a la Frantscha, a la 
Germania u a l’Italia eran parts da la Sviz­
ra, per part durant lung temp. Ma questa 
istoricitad tanghescha medemamain ils 

cunfins interns, il status e las relaziuns vi­
cendaivlas da las differentas parts dal ter­
ritori. Avant ch’esser in stadi federal, era 
la Svizra ina federaziun da stadis e min­
tgin da quels aveva si’atgna munaida ed 
in agen dazi. Quai ha gì ses effect sin la 
circulaziun da chaussas, d’ideas e da per­
sunas.

Clima ed urbarisaziun en midament cun-
tinuant
Er l’istorgia dal clima n’è betg a fin cun 
l’optimum climatic ch’ha favurisà la re­
voluziun neolitica. Tant il lev augment da 
temperatura durant il 11avel tschienta­
ner sco la pitschna epoca glaziala dal 
17avel han gì lur effects demografics, 
economics e damai er culturals. Er la to­
pografia sezza sa mida cuntinuadamain, 
pervi dal clima e pervi dals umans. Auas 
e guauds han ditg occupà surfatschas bler 
pli grondas ch’oz, che n’eran betg abita­
blas da lez temp. L’urbanisaziun cun run­
cadas, drenaschas e correcziuns dals 
flums ha engrondì plaun a plaun il terri­
tori «utilisabel» ed è ussa arrivada enfin 
tar la pizza ch’ins nizzegia turisticamain. 
Er sche questas davosas influenzas uma­
nas sin la cuntrada paran d’esser destruc­
tivas, na dastg’ins betg emblidar che bler 
da quai ch’ins considerescha ussa sco «na­
tira» è vegnì stgaffì tras las tecnicas agri­
culas ed industrialas.

Quai ch’è era sa midà: la cumposiziun 
e la repartiziun da la populaziun, sia ma­
niera d’occupar il territori, da duvrar il 
terren, da structurar il spazi economic. 
Tras il svilup da las vias e dals meds da 
communicaziun èn blers lieus daventads 
pli accessibels, las distanzas ch’als separan 
na vegnan betg pli mesiradas en kilome­
ters, ma en temp e fadia necessaris per las 
surmuntar. La relaziun ch’ins aveva en­
vers la distanza, l’impressiun da mobili­
tad ed il sentiment d’appartegnair ad in 
lieu stuevan esser avant onns fitg diffe­
rents da quels ch’ins enconuscha (u crai 
d’enconuscher) ozendi; ins sto damai es­
ser precaut cun duvrar terms cumadai­
vels sco «immigraziun» ed «emigraziun», 
«import» ed «export». E per finir: er sch’il 
territori da la Svizra fiss restà quai ch’el 
era, avessan las midadas en quels vischins 
bastà per al modifitgar tras e tras; spe­
zialmain per il studi d’in spazi da transit 
èsi indispensabel d’adoptar in’optica re­
laziunala.

Cundiziuns fundamentalas
Qualas èn pia, sch’ins considerescha il 

«territori svizzer» en tut sias dimensiuns 
istoricas ed adaptond l’optica relaziunala 
postulada survart, las cundiziuns funda­
mentalas ch’han promovì u franà il svi­
lup da las activitads culturalas cun lur 
atgna dinamica?

Topografia
La Svizra è segnada da flums, lais e mun­
tognas. Tut quai èn en emprima lingia 
facturs che separan, uschenumnads 
«cunfins natirals». Ma il giavisch e la ne­
cessitad d’als surmuntar als han midà en 
lieus privilegiads da passagi e da contact. 
Ils flums cun lur punts, ils lais cun lur 
ports, las valladas e lur pass attiran il traf­
fic ed al chanaliseschan, quai che permet­
ta als puncts strategics da retrair ina part 
dals bains che circuleschan, da las ideas, 
da las persunas u da lur servetschs. La po­
siziun centrala en l’artg da las Alps, en in 
lieu da passagi obligatoric per arrivar da 
las planiras da l’Italia dal Nord a quellas 
da l’Europa Centrala e Settentriunala e 
viceversa, han dà a la Svizra in’impurtan­
za economica e politica remartgabla che 
cumpensescha la stgarsezza d’in territori 
muntagnard senza grondas ritgezzas mi­
neralas.

La rait da vias ha gì ina grond’influen­
za sin la geografia dals stabiliments, sin il 
svilup ed il gener da las activitads. L’in­
tensitad dal traffic sin las differentas ru­
tas (ch’eran en dira concurrenza) ha però 
adina dependì er da la conjunctura eco­
nomica e politica, sco cur che Louis XI 
ha sfurzà tras a forza da privilegis il triumf 
da las fieras da Lyon a cust da quellas da 
Genevra.

Demografia
La valur dals pass alpins ha dà a las popu­
laziuns, ch’èn stadas capavlas d’als te­
gnair enta maun, la pussaivladad da cun­
tanscher e da mantegnair lur autonomia. 
Questas cuminanzas han elavurà atgnas 
structuras politicas ed han cun quai pu­
dì guntgir las griflas da las grondas pus­
sanzas feudalas, monarchicas, imperialas 
e naziunalas ed a medem temp impedir 
ch’i sa furmia en ellas sezzas ina gronda 
forza centrala. Il policentrissem ch’è re­
sultà ordlonder, ha rinforzà la diversitad 
culturala da questa zona che stat a chaval 
dals gronds cunfins etnics e linguistics. 
Ensemen cun in tschert tip da structura 
sociala e da pratica politica, èn però sa 
cristallisadas sin il champ cultural in’ab­
senza da grondas investiziuns artisticas, 
la difficultad da furmar e mantegnair en 

la regiun mastergnants qualifitgads e la 
dependenza dals gronds vischins.

Las cundiziuns demograficas accen­
tueschan anc questa stretgezza e 
quest’avertura. Fin la segunda mesadad 
dal 19avel tschientaner era il territori da 
la Svizra mo pauc populà, ma anc adina 
memia ferm en confrunt cun quai ch’el 
pudeva porscher, sfurzond blera glieud 
d’emigrar per in temp, regularmain u per 
adina. En il 16avel tschientaner ha la re­
furmaziun partì il pajais en dus blocs 
confessiunals, senza però unir las parti­
ziuns politicas, socialas, economicas e 
linguisticas gia existentas. Questa cum­
plexitad structurala, essenziala per che la 
Confederaziun possia surviver politica­
main, ha er contribuì a mantegnair la di­
versitad resp. il particularissem. Er sche 
la religiun refurmada ha dà in grond 
stumpel al cresch d’industrias e da ban­
cas, ha ella limità ditg il svilup dals arts 
visuals, faschond er publicamain in die­
ver fitg retegnì.

La Svizra – ina naziun fundada 
sin la voluntad politica

Pir en il 19avel tschientaner, cur ch’ins 
tractava en tut l’Europa lingua, cultura e 
naziun sco sinonims, ha il stadi svizzer 
modern stuì vesair conscientamain sia 
pluralitad e sia ierta eterogena sco in ele­
ment d’identitad (quant paradox che 
quai saja). Uschia ha il context geografic 
dal stadi naziunal la finala er influenzà re­
troactivamain «la Svizra avant la Svizra» 
– er sch’el n’ha betg gì in effect direct sin 
l’emprima fasa da furmaziun. Il patrimo­
ni artistic, ch’è la basa da tutta retscher­
tga, prenda furma fisicamain ed intellec­
tualmain entaifer las cundiziuns dal sta­
di dad oz: tut quai che nus faschain ussa 
cun ils objects, perscrutar, inventarisar, 
classifitgar, conservar, destruir u restau­
rar, studegiar ed interpretar, quai als de­
terminescha almain uschè ferm sco las 
cundiziuns che regnavan cur ch’ins als ha 
stgaffì.

La voluntad da promover in patrimo­
ni ed in «art naziunal» en servetsch da 
l’integraziun interna (fundond a medem 
temp las instituziuns correspundentas) 
n’è betg s’empatgada en ils emprims 
sforzs d’autonomia da las praticas cultu­
ralas ch’han pli tard vulì distinguer pli 
che mai il champ artistic da quel politic. 
La tensiun constanta che resulta da que­
stas duas posiziuns extremas – interiuri­
sar il lieu u al refusar dal tuttafatg – mar­
chescha fin oz la relaziun tranter cultura 
e territori: Ils products culturals èn dad 
ina vart universalists e da l’autra vart col­
liads fermamain cun las naziuns e lur 
cumbats simbolics. Distatgar l’ovra d’art 
da ses intschess geografic signifitga l’ex­
cluder dal mund social, in’intenziun che 
– sco che la geografia artistica ans po 
mussar – cuntegna ina detga purziun 
d’illusiun vulida. Ma gist la voluntad da 
refusar ils sforzs da las circumstanzas e da 
fundar ina «republica culturala» inde­
pendenta da las pussanzas politicas e cul­
turalas è a medem temp ina dimensiun 
fundamentala da mintga project cultu­
ral. E forsa furma el schizunt in stimul in­
dispensabel per la producziun artistica, il 
fatg che quella è exposta cuntinuada­
main a la tensiun tranter questas duas po­
siziuns cuntrarias envers questa cundi­
ziun ch’ils architects numnan gugent il 
«spiert dal lieu»: tranter aderir e refusar, 
tranter l’amur e l’odi dal «genius loci».

Diversas linguas e culturas, ina topografia sparpagliada – tge tegna ensemen la Svizra? (Charta dal 1913)

La voluntad 
politica sco 
fundament 
statal. (Consti-
tuziun federa-
la dal 1848)

La preschentaziun:
Dario Gamboni. La geografia artisti­
ca. (Introducziun). En: Ars Helvetica, 
tom I, Mustér 1987, p. 1­19.

Dapli infurmaziuns:
chatta.ch/?hiid=696, www.chattà.ch

15LA PRESCHENTAZIUN DA L'EMNA VENDERDI, ILS 3 DA ZERCLADUR 2016



La preschentaziun:
Museums Grischuns. Collecziunar a 
moda precisa ed efficazia. In manual 
per ils museums grischuns. Ardez 
2006.

Dapli infurmaziuns:
chatta.ch/?hiid=3637
www.chattà.ch

Collecziunar a moda precisa ed efficazia
In manual pratic per la lavur en ils museums 

� Ils museums grischuns collecte­
schan tuts a moda pli u main intensiva. 
La gronda part dad els è vegnida fun­
dada per impedir la vendita e la perdi­
ta d’objects cun valur culturala e mo­
biglias da temps passads. Ins è daven­
tà conscient ch’ils objects, che tutgan 
sin fundament da la modernisaziun e 
dal svilup da novas tecnicas tar «il fier 
veder», pon surpigliar ina nova func­
ziun sco material d’illustraziun istoric 
che stgaffescha identitad. Ils museums 
grischuns adempleschan era oz las in-
cumbensas classicas d’in museum: col-
lecziunar, documentar, salvar, exponer 
ed intermediar. Las collecziuns creschan 
mintg’onn. Per ils responsabels dals mu-
seums n’èsi betg adina simpel da collec-
ziunar e savens vegnan ils museums als 
cunfins da lur pussaivladads, sch’els 
duain servir sco magazin per objects cun 
valur istorica. 

Tar ils problems frequents che sa 
tschentan en rom la lavur dals museums 
tutgan ils suandants: Ils responsabels 
vegnan confruntads cun in grond quan-
tum d’objects. Els ston collecziunar quels 
sin fundament da las incumbensas fixa-
das en ils statuts resp. na ristgan betg da 
refusar ina donaziun che vegn uschiglio 
dismessa. Blers objects èn gia avant maun 
ed igl è grev da far ina tscherna, quai tant 

pli ch’il mu-
seum dispona 
d’in pitschen 
spazi d’expo-
ner u da ma-
gasinar ils 
objects a moda 
professiunala. 

I manca il temp ed il persunal necessari 
per documentar ils objects (derivanza, 
utilisaziun, istorgias da persunas e lavu-
ratoris, fotografias e documents) e per far 
l’inventari; er ils meds per conservar e 
restaurar ils objects n’èn betg avant 
maun. Adina pli savens tutgan era objects 
dal temp modern (20avel/21avel tschien-
taner) tar «il fier veder» ed èn interessants 
per il museum. Tge duain ins collecziu-
nar? E per finir: Savens mancan er las en-
conuschientschas giuridicas per rediger a 
moda professiunala in contract da dona-
ziun u d’emprest. 

Ils criteris che suondan ha l’organisa-
ziun tetgala Museums Grischuns edì il 
2006 en furma d’in pitschen manual. Els 
duain gidar a collecziunar a moda pli pre-
cisa ed efficazia, grazia a la definiziun cle-
ra dal champ da collecziun e dals temas 
sco er a la formulaziun da las finamiras e 
dals champs da collecziun centrals. Quai 
permetta da far ina tscherna motivada 
empè d’acceptar u renviar a moda pau-
schala las purschidas. 

Definiziuns e champs 
da collecziun centrals 

In museum local u regiunal po definir 
l’intschess geografic da ses champ da col-
lecziun. In museum local collecziune-
scha surtut objects dal vitg e da la proxi-
ma vischinanza, per exempel objects che 
vegnivan producids u utilisads al lieu u 
objects ch’èn stads en possess d’ina per-
suna u d’ina famiglia indigena. En du-
monda vegnan era objects d’ordaifer 
ch’han ina relaziun cun il lieu, per exem-
pel tras persunas ch’èn emigradas. En il 
meglier cas pon ins documentar questa 
relaziun cun il lieu. 

In museum regiunal collecta, sco quai 
ch’il num di, objects ch’èn vegnids pro-
ducids u utilisads en la regiun, ubain 
objects d’impurtanza regiunala. 

Areguard la definiziun tematica po in 
museum sa concentrar sin champs da 
collecziun centrals e qua tras restrenscher 
si’activitad da collecziunar (p.ex. in mu-
seum tecnic, il museum da maschinas da 
cuser, il museum da giugarets, il museum 
da viticultura). 

Era sch’il champ spezial è definì clera-
main, èsi da grond avantatg da collecziu-
nar a moda precisa ed efficazia. La fina-
mira po tranter auter esser da collectar 

tut ils utensils ch’i dovra per in process da 
producziun (p.ex. ils utensils per elavu-
rar il chonv: sgramblar, fullar, tschare-
schar, rodas da filar etc.); d’illustrar tants 
stadis dal svilup tecnic sco pussaivel (p.
ex. exponer rodas dals pli differents sta-
dis da svilup); d’exponer uschè bleras va-
riantas tecnicas d’in utensil sco pussaivel 
(p.ex. criecs); da mussar ils utensils tradi-
ziunals e lur successurs da la tecnica mo-
derna (p.ex. da la fautsch a la maschina 
da segar, tractor e Rapid); da collectar ils 
products e lur products secundars (p.ex. 
chonv: taila, sugas, semglin, ieli-semglin, 
products da chonv moderns); d’illustrar 
la collavuraziun tranter differents ma-
stergnants (p.ex. roder-resgiader-fravi). 

E sa chapescha ch’in museum po era 
amplifitgar champs da collecziun exi-
stents ed avrir uschia novs orizonts.

Criteris per giuditgar 
ils objects collectads 

Derivanza: È l’object d’impurtanza spe-
ziala pervia da sia derivanza e tutga el en 
il territori geografic respectiv? 
Valur d’utilisaziun: È l’object gia repre-
schentà en la collecziun dal museum? Ha 
l’object potenzial da vegnir exponì? Vegn 
el en dumonda per in’exposiziun spezia-
la u schizunt per in’exposiziun perma-
nenta?
Impurtanza istorica: Stat l’object en in 
connex spezial cun ils umans, las occur-
renzas, ils lieus u objects d’in temp deter-
minà? 
Documentaziun: Datti ina documenta-
ziun davart la creaziun, il possess, l’utili-
saziun u la funcziun da l’object? 
Impurtanza estetica: È l’object d’impur-
tanza estetica pervia da la valur artisanala,
tecnica u pervia da sia bellezza extraordi-

naria? Ves’ins vi da l’object in’abilitad u
qualitad speziala da la concepziun e reali-
saziun? È l’object in exempel rar, nunusi-
tà u spezialmain prezius da ses gener?
Impurtanza scientifica: Emplenescha 
l’object ina largia en in champ da collec-
ziun central dal museum? Po el cumplet-
tar in u plirs objects gia existents? Pon ins 
metter l’object en in context pli stretg 
cun auters objects collectads? Po l’object 
esser in punct da partenza per studis 
scientifics cuntinuants? 
Impurtanza sociala e spiertala: Gioga 
l’object ina rolla impurtanta entaifer ina 
tscherta gruppa da la populaziun (object 
da la memoria collectiva)? 
Represchentativitad (temporala, regiunala, 
tecnica...): È l’object represchentativ per 
in gener d’objects (valur da gruppa), per 
in’activitad specifica (p.ex. tagliar), ina 
moda da viver (p.ex. mobigliament) 
ubain in’epoca istorica? 
Stadi da conservaziun (cumplet, entir, 
funcziuna anc…): È l’object conservà 
entiramain, en in stadi ordvart bun u 
schizunt original? 
Valur documentara: Po l’object docu-
mentar detagliadamain u schizunt illu-
strar eveniments, experientschas, epocas 
istoricas, umans u activitads? 
Criteris formals: Co vegn l’object en il 
museum: sco donaziun, sco object da 
cumpra u sco deposit? Sch’i sa tracta d’in 
object da cumpra: correspunda l’offerta 
al pretsch dal martgà? Èn ils daners per la 
cumpra e l’eventuala conservaziun/re-
stauraziun avant maun? Po l’object veg-
nir attribuì en il museum resp. en il local 
da protecziun per bains culturals ad in 
lieu d’exposiziun resp. da conservaziun 
adattà a ses stadi da conservaziun, a sias 
mesiras e cumposiziun? 

Co proceder, sch’il museum 
na po betg acceptar l’object 

I vegnan en princip en dumonda quatter 
alternativas: Intermediar ad in auter mu-
seum (museums locals e regiunals, mu-
seums spezialisads, Museum retic, Mu-
seum naziunal svizzer etc.); restituir al 
donatur; magasinar sco requisit senza in 
numer d’inventari (p.ex. per utilisar en 
workshops u exposiziuns, nua ch’ins po 
tutgar l’object ed experimentar cun el); 
dismetter l’object. 

In object vegn intermedià ad in auter 
museum sche las suandantas premissas 
èn dadas: L’object correspunda als 
champs da collecziun centrals d’in mu-
seum local u regiunal, resp. il lieu da quel 
ha in connex pli stretg cun l’object; l’o-
bject va a prà meglier cun la collecziun 
d’in museum spezialisà existent; l’object 
è d’impurtanza chantunala u naziunala e 
vegn perquai en dumonda per la collec-
ziun dal Museum retic resp. dal Museum 
naziunal svizzer; la collecziun cumpiglia 
gia in tal object u in object fitg sume-
gliant, ed il museum n’ha nagin spazi pli 
da magasinar in ulteriur object da quest 
gener. 

In object vegn renvià a ses donatur, 
sche las lavurs da conservar e restaurar na 
correspundan betg pli a la valur docu-
mentara; la collecziun cumpiglia gia in 
tal object u in object fitg sumegliant ed il 
museum n’ha nagin spazi pli da maga-
sinar in ulteriur object da quest gener; i 
na dat nagin auter museum che pudess 
collectar l’object. 

In object vegn magasinà sco requisit, 
sch’el è robust e resistibel e perquai adat-
tà per l’instrucziun e la pedagogia da mu-
seum; la collecziun cumpiglia gia objects 
da quest gener; el na dovra betg memia 
bler spazi per vegnir magasinà; el po sin 
fundament da sia cumposiziun era vegnir 
utilisà en in’autra maniera (taila u lain 
vegl èn materialias da basa per producir 
p.ex. objects d’illustraziun). 

In object vegn dismess, sch’il museum 
è sa cunvegnì explicitamain cun il dona-
tur ch’el po dismetter l’object, sche nagin 
museum na po duvrar el; ses stadi è sa pe-
giurà talmain en il decurs dals onns ch’ins 
n’enconuscha gnanc pli l’object sco tal. 

Collecziuns d’objects dal temp 
modern (20avel/21avel tschientaner) 

Ils objects dal 20avel/21avel tschientaner 
èn oravant tut producids a moda indu-
striala. Quels dal chantun Grischun na sa 
distinguan damai betg da quels d’autras 
regiuns e pajais. Blers onns èn ins stà da 
l’avis che las instituziuns svizras da mu-
seums (museums naziunals) hajan da 
collectar ils objects producids industrial-
main ed ins ha spetgà sin las directivas da 
la Confederaziun. 

I dat era objects dal temp modern 
ch’èn d’impurtanza locala e regiunala ed 
uschia da valur museala. L’impurtanza da 
quests objects sto però vegnir explitgada. 
En quest connex e sco criteri da collec-
ziun gioga l’istorgia regiunala e locala 

correspundenta ina rolla impurtanta, per 
exempel renviescha in giuf al svilup turi-
stic dal vitg, l’aissa al campiun local e la 
furtga da grascha al Mister Svizra. 

Entiras collecziuns d’objects dal 
20avel/21avel tschientaner pon vegnir 
generadas ad exposiziuns spezialas, 
sch’ins surpiglia ils objects exponids sco 
gruppa, als documentescha ed inventari-
sescha. 

Plinavant pudess ins era intimar adi-
na puspè autras gruppas da la populaziun 
(classas da scola, uniuns, giasts da vacan-
zas, il cussegl communal etc.) da definir 
e da motivar tge che duess tenor els ve-
gnir exponì en il museum local u regiu-
nal. Ils objects vegnan documentads ed 
inventarisads cun in’argumentaziun. 

Princips davart la collecziun museala 
Collecziunar uschè pauc sco necessari e 
documentar tant sco pussaivel: Collec-
ziunar objects fa mo senn, sch’ins collec-
tescha era las datas correspundentas. Igl 
è pli effizient da collectar unitads da do-
cumentaziun ch’ils singuls objects (p.ex. 
object + foto + intervista + bibliografia). 
Observar la regla «dapli profunditad che 
vastadad»: Collecziunar a moda intensi-
va e punctuala champs definids clera-
main empè da collectar a moda extensi-
va objects d’in vast spectrum. La finami-
ra è da collectar paucs objects exempla-
rics. 

Betg prender encunter passivamain 
tut quai che la glieud offra al museum, 
mabain collecziunar activamain: Collec-
ziunar activamain signifitgescha collectar 
a moda documentara. Collecziunar en il 
rom d’in project – per exempel en vista 
d’ina exposiziun – è in bun garant per in 
proceder selectiv e documentar. 

Ristgar da selecziunar; tegnair quint 
da las consequenzas: Cun acceptar in 
object surpiglia il museum era la respon-
sabladad da conservar quel a lunga vista. 
Quai signifitgescha che mintga nov 
object sto vegnir registrà, inventarisà, fo-
tografà, magasinà ed exponì baud u tard. 

Considerar ils donaturs u ils empre-
staders sco archivs da savida davart ils 
objects: Savens han mo ils davos posses-
surs l’infurmaziun necessaria per far d’in 
object ina perditga materiala istorica. 

Prender encunter nagins objects cun 
ina derivanza intscherta u nunenconu-
schenta: Objects senza derivanza n’han 
nagina valur documentara. L’etica da col-
lecziunar scumonda da recepir els en il 
museum. 

Considerar il mintgadi sco in champ 
da collecziun potenzial: Objects dal 
mintgadi èn per ordinari favuraivels e ga-
ranteschan ina contextualisaziun docu-
mentara optimala. 

Resguardar tar mintga cumpra ils in-
teress e criteris dal museum: Il museum 
n’è nagina butia d’antiquitads. La collec-
ziun dal museum resguarda auters crite-
ris che la collecziun privata. 

Administraziun da la collecziun – 
tge signifitga quai? 

L’administraziun da la collecziun cum-
piglia ils suandants pass: Prender encun-
ter l’object e nudar il num, l’adressa ed il 
lieu da domicil dal donatur, sco era las 
circumstanzas ed ils motivs da la dona-
ziun; inventarisar e magasinar l’object 
cun l’indicaziun dal lieu; engraziar e con-
fermar (cun in contract) las novas rela-
ziuns da possess dal museum e da l’ante-
riur possessur.

Chavazzins
Deposit: Objects che vegnan recepids 
en il museum sco deposits pon ils pos-
sessurs prender enavos da tut temp. Ils 
objects na vegnan betg conservads. Ils 
deposits magasinads prendan davent 
spazi custaivel als objects che tutgan al 
museum. I vegn scusseglià d’acceptar 
deposits. Deposits ston vegnir assicu-
rads. 
Emprest a curt termin: Quel vegn reglà 
cun in simpel contract, il termin da re-
stituziun vegn fixà. L’object na vegn 
betg restaurà. Pretensiuns da vart da 
l’emprestader vegnan mo garantidas 
concernent la conservaziun da l’object 
(clima, glisch). 
Emprest a lung termin: Quel vegn reglà 
cun in simpel contract. Privel: ils 
objects vegnan savens tractads sco 
objects che tutgan al museum. Perquai 
èsi pussaivel ch’els na vegnan tuttenina 
betg pli considerads sco emprests. Quai 
po chaschunar largias nunprevisas en 
l’inventari, cura che l’emprestader 
prenda enavos l’object. Facit: igl è me-

glier da betg acceptar emprests a lung 
termin e da preferir emprests a curt ter-
min ubain donaziuns. Emprests ston 
vegnir assicurads.
Donaziun: Ina donaziun vegn reglada 
tras in contract tenor il Dretg d’obliga-
ziuns art. 239ss. La donaziun è lianta 
per omaduas partidas (donatur e dona-
tari). Sche pussaivel na duai la dona-
ziun betg prescriver co utilisar u pre-
schentar ils objects correspundents. En 
cas da donaziuns maschadadas èsi in-
ditgà da recepir ils objects per «l’utilisa-
ziun libra». Uschia po il museum dar 
vinavant els u utilisar els sco requisits. 
Requisit: Requisits vegnan numnads ils 
objects che servan al museum sco ma-
terial d’illustraziun per la pedagogia da 
museum (per experimentar cun els, 
trair en els, etc.) u sco material per la-
vurs da restauraziun (far reparaturas 
cun taila u lain vegl). Ils requisits na 
vegnan betg inventarisads. Ina eventua-
la destrucziun da l’object è adina pus-
saivla.

Tge objects meri­
tan da vegnir rece­
pids en il museum?
FOTO RAINER STURM / PIXELIO 

Poyas, chanzuns popularas e chaschiel da renum mundial
La cultura alpestra en la regiun da la Gruyère e dal Pays-d’Enhaut

� En Svizra dura la stad mintgatant dal 
matg fin l’october – betg per ils turists, 
mabain per la muaglia che vegn mes-
sa ad alp. La vita en la tegia d’alp stat 
sut la tgira dal signun e pretenda enco-
nuschientschas profundas da las mun-
tognas e da la muaglia. En las Prealps, 
en il Giura u en la Savoia furma la tradi-
ziun da l’economia d’alp la basa per dif-
ferentas abilitads e cumpetenzas che s’ex-
priman er en chanzuns ed en il mante-
gniment da las tegias d’alp (entagls, ta-
gliar schlondas e.u.v.). Vitiers vegnan – 
tut tenor la stagiun – las tradiziuns sco la 
chargiada e la stgargiada d’alp u il solsti-
zi, nua ch’i vegn encurunada la pli bella 
vatga da la scossa.

En duas regiuns – quella da l’Appen-
zell-Toggenburg e quella da la Gruyère e 
dal Pays-d’Enhaut, a las qualas ins sto anc 
agiunscher, per quai che reguarda la tra-
diziun dals culmars picturads, la regiun 
da la Glâne (Friburg) – ha quest «noma-
dissem vertical» fatg nascher duas verita-
blas microculturas zunt elavuradas e dal 
tuttafatg originalas che tematiseschan 
surtut la passiun e la celebraziun dal mu-
vel.

In art svizzer davart la chargiada e la 
stgargiada è sa sviluppà (tranter la fin dal 
18avel e l’entschatta dal 20avel tschien-
taner) a moda simultana e, sco ch’i para, 

senza interac-
ziun en ils dus 
microcosmos 
surmenziu-
nads. Ils tratgs 
cuminaivels 
da questas 
duas regiuns 

èn stads l’isolaziun geografica, la prospe-
ritad economica ed ina tenuta politica 
antimetropolitana. Quest art è s’exprimì 
a moda mirvegliusa tras nundumbraivels 
objects decorads, ma surtut tras ina pic-
tura populara consecrada a la vita dal 
muvel.

La preschentaziun dad oz prenda sut 
la marella ina da questas duas microcul-
turas, numnadamain la cultura alpestra 
en la regiun da la Gruyère (chantun Fri-
burg) e dal Pays-d’Enhaut vischinant 
(chantun Vad).

Poyas – la chargiada d’alp
«Poya» deriva dal pled latin podiare 
(ascender). En il dialect da la Gruyère 
munta il pled a medem temp ina senda 
spundiva ed, en in senn pli extendì, la 
chargiada e la finala ils maletgs picturads 
sin lain u sin palpiri ch’ins ha fatg da 
quest ritual cun la medema tgira ed exac-
tadad minuziusa e probablamain era or 
dals medems motivs sco ils Sennenstrei-
fen da la Svizra Orientala.

La poya sco maletg è in simbol per il 
cumenzament dal temp da vegetaziun ed 
è vegnida reproducida a partir da l’en-
tschatta dal 19avel tschientaner sin las 
fatschadas dals bains purils en las Prealps 
friburgaisas. Mintga allevatur da muvel 
ha malegià sin sia chasa in maletg da 

si’atgna scossa che va ad alp cun il cu-
menzament da la primavaira. Ina poya 
mussa in lung cortegi che traversa tut il 
maletg: vatgas ed auters animals dal bain 
puril, signuns cun chapels auts ed ulte-
riurs elements tipics per la vita d’alp.

La poya, fixada a plirs meters sur ter-
ra vi dal mir da la porta-clavà, è – sco il 
culmar – colliada oriundamain cun il ba-
jetg e dependenta da sias dimensiuns: 
tschertas poyas han ina lunghezza da bu-
namain quatter meters. Ma pli che la 
poya daventa populara e pli ch’ella sa di-
statga dal clavà per daventar in bain mo-
vibel ch’ins porta cun sai, pia in maletg. 
Si’emprima finamira n’è betg pli quella 
d’esser in repertori dal muvel ma, sco en 
l’Appenzell-Toggenburg, nua che questa 
evoluziun è anc pli marcanta, in maletg 
poetic e visiunar dal mund

Ils artists
Tenor ina perditga da l’epoca è l’empri-
ma poya vegnida picturada vers il 1827 
d’in scheni innocent, Sylvestre Pidoux 
(1800-1871), figl d’in fravi e charvuner 
che passenta sia giuventetgna en in gu-
aud en la vischinanza da Vuadens e che 
fa ses emprims dissegns cun ina scalgia da 
charvun sin in toc aissa. El ha stuì far ble-
ras emprovas ed observaziuns: las fitg 
paucas ovras ch’ins posseda dad el (bleras 
èn svanidas suenter incendis da bains pu-
rils) èn d’ina virtuusitad anatomica vaira 
surprendenta e lur realissem permetta a 
l’agronom d’ozendi da mesirar exacta-
main las midadas ch’il muvel friburgais 
ha fatg tras en il decurs da passa in 
tschientaner.

Sylvestre Pidoux ha tematisà e renovà 
la chargiada, uschia ch’il muvel è entrà en 
l’iconografia populara da la quala el n’ha, 
cun excepziun d’intgins exvotos, anc 
betg fatg part fin alura. Cun quai è naschì 
in gener anc oz existent e ch’ha gì, en la 
segunda mesadad dal 19avel tschienta-
ner, in tal success ch’il pled «poya» è da-
ventà oz ina part dal linguatg da mintga-
di.

Pidoux ha gì nundumbraivels epi-
gons. En il fratemp chattan ins sin ils
bains purils da la regiun pliras tschient
poyas ed i dat circa 15 picturs che fan
tals maletgs. Schebain ch’il dumber
d’allevaturs da muvel e da signuns sa di-
minuescha, s’augmenta actualmain l’in-
teress per las poyas ed ellas chattan novs
cumpraders. Sco element decorativ e tu-
ristic servan ellas ad embellir locals e
vegnan reproducidas sin numerus
objects.

Il cortegi
Ils pasturs ed il muvel suondan in a l’au-
ter tenor in’ierarchia alternanta ch’ils ma-
letgs da las poyas e da la «Senntummal-
erei» en l’Appenzell-Toggenburg han re-
producì a moda mirvegliusa. Il «botte-
cui» (ina sutga da mulscher che vegn fi-
xada cun ina tschinta enturn il venter) 
vegn plazzà tranter la corna dal taur e de-
corà cun in matg da tulipanas, uschia 

ch’il taur sumeglia in «unicorn mon-
strus». A la fin da la defilada suondan la 
charretta blaua cun l’enorma chaldera, il 
plumagl vi dal qual ella vegn pendida si, 
la panaglia dal signun e la vivonda ch’ins 
dovra per questa cruschada da quatter 
mais. E la fin finala: las chauras ed ils 
portgs ed in «buob» che porta ina pertga 
magica.

Tut quai che vegn purtà a chaschun da 
questa ceremonia è festiv: costums, chal-
zers, chapels cun flurs, cumets decorads 
cun barloccas da colur ed ina sadella pic-
turada a moda mirvegliusa ch’il chau 
d’alp porta sin spatla. Tant ils umens sco 
il muvel portan il vestgì da dumengias. Il 
cliniez ed ils accessoris da festa vegnan, 
suenter ch’ins è arrivà ad alp, remplazzads 
dals utensils e dals vestgids da lavur. Las 
stgellas e las sgaras vegnan gia remplazza-
das avant. En la Gruyère ed en l’Appen-
zell è la successiun dal cortegi pli u main 
la medema; là nua che las sendas èn me-
mia nauschas e privlusas vegnan ils be-
nagls remplazzads d’in asen da sauma.

Culmars
In auter gener zunt parent a quel da la 
poya, ch’ha fermamain influenzà en las 
regiuns da la Glâne e da la Gruyère l’art 
popular friburgais, è il «culmar dal clavà» 
che vegniva entaglià gia a partir dal 
17avel tschientaner e picturà dapi la fin 
dal 18avel e durant l’entir 19avel tschien-
taner.

La funcziun primara dal culmar en-
gravà è stada mnemonica e profilactica: 
el cumpiglia la data da construcziun, las 
inizialas dal constructur e dal possessur e 
differents segns da protecziun cristians e 
per part cabalistics e framassuns. A la fin 
dal 18avel tschientaner vegn la pura in-
furmaziun enritgida d’ina fantasia e giu-
bilaziun decorativa e quai grazia al cul-
mar picturà ed al repertori da flurs ed an-
imals exclusivamain eraldic u mitic: 
liuns, grus, tschiervs, unicorns, plantas 
da vita, gilgias e tulipanas tractadas cun 
la nobla rigurusadad propria a questas 
duas provinzas graficas. En quel mument 
ch’il muvel cumenza, grazia a la poya, a 
far part dal bestiari dal culmar perda el 
scadin caracter realistic; las sterlas da 
«l’anonim da las vatgas cun chaus da giat» 
(activ dal 1841 al 1881) èn stilisads sco 

in amulet etrusc u ina divinitad egipzia-
na.

«Ranz des vaches» – 
il clom da la pastriglia

«Lioba, lio-o-o-ba…». Sche questas pau-
cas silbas vegnan intunadas il dretg mu-
ment al dretg lieu cumenza a batter il cor
patriotic dals Friburgais e Vadais. Dapli na
dovri betg en l’ustaria u en la tenda da fe-
sta e gia audan ins a tunar ils magiels ed ils
tschaduns ed il refrain vegn scandà «lè che-
nayirè van lè premirè», quai che vul dir en
il dialect da la Gruyère che quellas vatgas
che portan las stgelleras – las «Sonnaillè-
res» – van ordavant en retscha.

Er sch’ella vegn savens mo sbragida, è 
la Lioba daventada la chanzun la pli po-
pulara da la regiun ed ina da las pli popu-
laras dals Confederads insumma. Gia a 
partir dal 16avel tschientaner è docu-
mentà quest chant da laud dals signuns. 
Oriundamain annunziava el en bleras 

cuntradas ruralas il temp da mulscher, il 
return en stalla u la stgargiada d’alp. El è 
vegnì chantà a las gronda festas popula-
ras, ha fatg part dapi l’onn 1819 da la fe-
sta da la vendemia da Vevey ed è alura da-
ventà bainbaud il punct culminant da ta-
la.

Ses patriotissem entusiasmant ha la-
schà daventar quest clom da la pastriglia 
ina part da la cultura populara da la Sviz-
ra. El è vegnì surpiglià en il repertori dals 
signuns ed è daventà ina chanzun popu-
lara, uschia ch’el ha bainbaud fatg part 
dals mitus da fundaziun da la Confede-
raziun svizra. Schizunt gronds cumpo-
nists èn s’inspirads dad el per lur motivs 
pastorals, tranter els Beethoven, Liszt e 
Wagner, e tenor Rousseau duai el schi-
zunt avair tutgà uschè fitg ils mercenaris 
svizzers e sveglià en els il «delirium me-
lancholicum», l’encreschadetgna, ch’els 
èn perfin desertads.

Chaschiel da renum mundial
En la regiun da la Gruyère exista l’alpe-
giada gia dapi il temp medieval. Tradiziu-
nalmain è ella colliada cun la producziun 
da chaschiel, surtut da las sorts «gruyère 
d’alpage» e «vacherin fribourgeois». 

La buna vendita dal gruyère a l’exte-
riur ha dà in schlantsch supplementar a 
las tradiziuns alpestras en la regiun. L’onn 
1762 è il pled «gruyère» schizunt vegnì 
integrà en il vocabulari da l’Académie 
française – entant ch’il gruyère vegn anc 
adina numnà simplamain «chaschiel» en 
la regiun da la Gruyère!

Pervi dal svilup da las chascharias en 
la Bassa a partir dal 19avel tschientaner, 
pervi da l’Emprima Guerra mundiala e 
pervi da la politica agrara malsegira era 
l’economia d’alp adina puspè exponida a 
grond squitsch. Perquai ch’il famus 
«gruyère d’alpage AOC» vegn anc oz pro-
ducì sin il fieu da laina en var 30 tegias 
d’alp, po la tradiziun dentant vegnir cun-
tinuada. Uschia è ella francada en ina rea-
litad sociala plain vita, colliada stretga-
main cun la culissa d’ina cuntrada im-
pressiunanta e cun in product da renum 
mundial.

Bénichon, la fiera friburgaisa
Tar il pled «Bénichon» (u «Chilbi» per
quels da lingua tudestga) pensa mintga
Friburgaisa e mintga Friburgais en empri-
ma lingia ad in grondius past festiv, ad ina
veritabla gastaria, tar la quala ins po giu-
dair tut las spezias da charn d’in bain pu-
ril: bov, portg, agnè, preparadas en diffe-

rentas modas e garnidas cun blera verdu-
ra, ordavant ina broda clera u ina schuppa
da giabus e suenter ina tscherna da des-
serts.

Tar il Bénichon tutga però er ina mu-
sica da saut e l’atmosfera d’ina festa po-
pulara: Cur ch’ils graners ed ils clavads èn 
plains e cur ch’il muvel è da return da las 
pastgiras d’alp vegn fatg ina festa cumi-
naivla en il vitg – ina festa che derasa er 
adina in zichel melanconia, perquai 
ch’ins senta gia l’arriv da l’atun.

Cun paucas excepziuns ha il Béni-
chon lieu mintgamai la segunda dumen-
gia dal settember en la val e la segunda 
dumengia d’october en las muntognas. 
Festegià vegn el però er en la citad, e quai 
adina cun in grond public. Qua vegnan 
purschids ils products regiunals schizunt 
en ils centers da cumpra ed en las ustarias 
da la regiun vegn offrida in’entira paletta 
da pasts da Bénichon. Famiglias, com-
munitad, chalender – quai èn las trais 
pitgas d’ina tradiziun cun bleras varia-
ziuns che vegn vivida dapertut en il Fri-
burg.

Poya - maletg picturà da la chargiada d’alp (1925).

Il gruyère – chaschiel famus dapi tschientaners. FOTO: PD

«Ranz des va-
ches». Charta 
postala da ca. 
1900.

Ils luschards da la Svizra, part 1
� Las tartarugas, ils tuataras, ils legu-
ans, ils gecos, ils biserptils, ils lu-
schards, las serps ed ils crocodils fur-
man entaifer la sistematica da las
creatiras la classa dals reptils. Da
quella faschevan er part ils dinosaurs
ch’ènmorts ora avant 65milliuns onns.
En Svizra vivan 15 spezias da reptils: la
tartaruga da palì, tschintg spezias da
luschards, l’orvetta ed otg spezias da
serps (sis natras e duas vipras). Ils lu-
schards indigens sa numnan: luschard
taclà (Lacerta agilis / Zauneidechse), lu-
schard brin u alpin (Zootoca vivipara /
Waldeidechse, er numnà Berg- u Moor-
eidechse), luschard da mirs (Podarcis
muralis / Mauereidechse), luschard verd
(Lacerta bilineata / Westliche Smaragd-
eidechse) e luschard champester (Podar-
cis siculus / Ruineneidechse). L’emprima
part dal num scientific (Lacerta, Podar-
cis, Zootoca) inditgescha ch’ils singuls
luschards appartegnan a differents geners
entaifer la famiglia dals luschards (Lacer-
tidae). Il luschard verd ed il luschard
champester cumparan be en il sid dal pa-
jais; ils ulteriurs trais luschards èn er da
chasa en la part settentriunala da la Sviz-
ra.

Tratgs caracteristics dals luschards
Ils luschards vivan en lieus suleglivs e
betg umids. Els èn cumplettamain inde-
pendents da l’aua. Lur pel è grossa ed ha

squamas cor-
nusas. Uschia
èn els prote-
gids bain cun-
ter la setgira.

Da temp en
temp midan
ils luschards la

pel dira exteriura. Els perdan entirs tocs
da pel en ina giada. La temperatura dal
corp dals luschards s’adatta a la tempera-
tura da lur ambient. Ils luschard èn ani-
mals cun sang fraid e passentan l’enviern
en in stadi da marvezza. Sch’i fa chaud
san ils luschards currer fitg spert.

Els san era raiver, perquai ch’els han
griflas. Las chommas creschan sin las
varts dal bist. Ils luschards sa movan en
moda serpegianta. Els auzan mo pauc il
venter. Il skelet dals luschards sumeglia
quel da las piutschas.

Ils luschards respiran cun pulmuns.
Lur pel è memia grossa per laschar pene-
trar gas. Els dovran la lieunga per savu-
rar. Quella ha dus pizs e sa savurar odurs
en l’aria. In organ spezial en il palat ana-
lisescha las odurs. Ils luschards audan era.
Il schumber è in flatg nair davos il chau
ch’ins vesa bain sin la pel.

Il zercladur depona la femella ovs
gronds sco nitscholas en la terra. Quels
han ina crosa loma, ma resistenta che
protegia ils ovs da la setgira. Ils ovs ve-
gnan cuads or da la chalira da la terra. 8
emnas pli tard sortan luschards giuvens
gia cumplets senza passar il stadi da lar-
va. In cas spezial furma il luschard brin
ch’è la suletta spezia da luschard indige-
na ch’è vivipara.

Luschard taclà
Las squamas
17 fin 24 lamellas sut il quart det-pe. 34
fin 49 squamas en la part amez dal dies.

2 fin 14 retschas amez il dies cun squa-
mas in pau pli pitschnas che las cunfinan-
tas. 12 fin 21 retschas amez il dies cun
squamas carenadas.

Lunghezza
La lunghezza maximala dals exemplars
creschids ch’èn vegnids chattads en Sviz-
ra munta a radund 22 cm. Novnaschids
han ina lunghezza da 55 fin 70 mm.

Colur e dissegn
Tar animals giuvens nianzescha la part
suren da grisch cler a grisch brin cun 3 fin
5 retschas da flatgs stgirs ed in flatg alv la-
teral.

Tar ils animals creschids feminins sa
midan il dissegn e la colur fermamain. La
colur da fund po daventar pli stgira,
uschia ch’il cuntrast cun il dissegn sa smi-
nuescha. La part sut n’ha nagins flatgs.

Ilsmastgels daventanmadirs cun 2 fin
3 onns e vegnan verds a las flancas e sin
la part sut. Questa colur variescha d’in
individi a l’auter. La primavaira, durant
il temp da paregliaziun, è ella adina la pli
intensiva. En lieus nua ch’existan tant il
luschard taclà sco er il luschard verd, ve-
gnan las duas spezias mintgatant scum-
bigliadas pervi da questa coluraziun. Al
luschard verd manca dentant adina la
strivla stgira dal dies e sia part sut n’è betg
taclada, entant ch’il mastgel dal luschard
taclà ha per il solit ina part sut taclada.

Perioda activa
Il luschard taclà banduna ses quartier
d’enviern vers la fin da mars; l’emprim
cumparan ils animals giuvens ed ils ma-
stgels, circa in’emna pli tard las femellas.
Vers mez october svaneschan ils lu-
schards puspè en lur refugis, il davos ils
animals giuvens. Sco refugi tschernan els
taunas da ruiders u er foras chavadas sez,
resistentas cunter scheliras e profundas
da 70 fin 120 cm.

Ciclus dal di
Il ritmus dal di stat en stretga relaziun
cun la stagiun. Il mars poi esser fitg fraid,
uschia ch’ils luschards svaneschan puspè
en lur taunas. Strusch ch’il sulegl sclere-
scha danovamain sortan els e sa stendan
cun dies plat per prender in bogn da su-
legl. Da quest temp pon ins er constatar

temperaturas damo 16 °C, temperaturas
che stgatschan l’atun ils animals en lur
taunas. La primavaira da bell’aura resta il
luschard taclà activ l’entir di. Ma gia vers
la fin d’avrigl sa retira el en la sumbriva
durant il temp chaud da mezdi. La stad
spassegia el be curt temp en il liber suen-
ter la levada dal sulegl ed in pau pli ditg
suenter il tramunt. En questa stagiun
chauda sorta il luschard er da dis cuverts
u suenter ina plievgia. Il pli activs èn ils
luschards taclads durant il temp da la pa-
regliaziun da mez avrigl fin mez matg.

Spazi vital
Il luschard taclà è s’adattà fermamain als
abitadis creads tras l’uman. El cumpara
en biotops maghers sco urs dal guaud,
scarpas da viafier u chavas da glera. Im-
purtanta è er l’existenza da laina morta e
fain vegl. Sch’in lieu al cunvegn, stat il lu-
schard fidaivel a quel a lunga vista.

Far impressiun e sa defender
Ins po observar durant la chalira sco pre-
ludi a la copulaziun e tar la defensiun dal
territori in ritual gia dominà dals animals
giuvens en ina furma pli moderada: sbas-
sar il chau, scuflar il satg da la gula, driz-
zar sidretg la part dal corp davant e silsu-
enter cumpressiun verticala dal corp, pe-
rò senza sa cumbatter.

Nutriment
Il luschard taclà è carnivor e sa nutrescha
d’insects, salips, filiens, pli darar d’ar-
logns e verms da plievgia, ch’el maglia
dentant senz’auter en fermanza. A cha-
tscha da la preda sa mova il luschard cun
preferenza per terra. Ins po dentant er
observar che la preda vegn persequitada
fin en l’aua u sin las chaglias.

Multiplicaziun
Suenter il preludi usità dura la copula-
ziun mo da 5 fin 15 minutas. La femella
finescha la copulaziun cun serpegiar da-
vent u, sche quai na va betg, cun dar ina
morsa al mastgel.

La femella zuppa ils ovs en in con-
turn umid e chaud: enmantuns da cum-
post u da feglia, en lains marschs, en fo-
ras chavadas sez e sut crappa. Ils ovs gist
mess èn 12 fin 15 mm lungs e 7 fin 10
mm lads.

Derasaziun
Il luschard taclà manca al sid da las Alps
ed è da chattar en il nord tant en la Pla-
nira sco er en las collinas dal Giura, da la
Svizra Bassa e da las Prealps fin a 1300m.

Luschard brin
Las squamas
15 fin 24 lamellas sut il quart det-pe. 29
fin 40 retschas da squamas dal dies en la
part amez dal corp. 0 fin 4 retschas da
squamas amez il dies in pau pli pitschnas
che las tavlettas cunfinantas.

Lunghezza
Las valurs maximalas dals exemplars cre-
schids indigensmuntan a radund 15 cm.
Ils novnaschids mesiran da 38 fin 48
mm.

Colur e dissegn
Ils luschards brins novnaschids èn d’in
blau grisch fin brin grisch stgir. Amez il
dies ves’ins anc ina lingia in pau pli stgi-
ra cunfinada da las varts da punctins alvs
fitg fins. Il venter è medemamain stgir
cun ina glischur blaua u verda. Suenter
l’emprim onn vegn la colur da fund pli
clera ed il dissegn dal dies resortameglier.
En tscherts cas sa stgirenta la colur fin che
l’animal è nair suenter trais onns. En cas
fitg rars èn els gia nairs da la naschien-
tscha.

Tar animals creschids sa sclerescha la
colur da fund en general ed il dissegn sa
modifitgescha, ma betg tenor in schema
standardisà. Igl è damai difficil da descri-
ver las midadas, pertge ch’i dat fitg bleras
variantas. Er tranter las schlattainas na
datti betg segns caracteristics da colur e
dissegn che permettan da distinguer l’ina
da l’autra. Sulets indizis èn ch’ilsmastgels
han dapli flatgs sin il venter e che las co-
lurs cumparan tar las femellas en nianzas
pli flaivlas.

La part sura variescha dal grisch al
brin cun coluraziuns vers oransch emel-
len. Per lung amez il dies sa stenda ina
lingia stgira dal chau-davos vers l’en-
tschatta da la cua. Tar il mastgel è que-
sta lingia interrutta e cunfinada da las
varts da flatgs alvs. Lura suonda ina part
senza flatgs, cun sin il pli in muster da
rait vers la fin dal dies. A l’ur orasum da
la tavletta dal chau-davos cumenza ina
strivla clera e satiglia ch’è adina pre-
schenta. Cunfinant cun quella da la vart
cumenza in’autra strivla stgira che po er
esser interrutta parzialmain cun tachels
clers ch’ins vesa cunzunt tar ils mastgels
e ch’èn medemamain ordinads per lung
il corp. Caracteristic per la varianta
«pallida» ch’ins chatta savens en Svizra
èn la mancanza dals flatgs tranter la lin-
gia stgira dal dies e la strivla pli clera da
la vart sisum.

Perioda activa
La marvezza d’enviern dura da 4 mais en
la Planira a 6 ½ mais en las Alps. Quai
signifitga ch’il luschard brin n’è betg sen-
sibel cunter il fraid. La primavaira da
marschauna vegnan tschertas parts dal
terren fitg suleglivas pli baud terrenas
ch’il conturn. Mintgatant pon ins vesair

là in luschard brin che stat a sulegl a l’ur
da ses quartier d’enviern, savens en cum-
pagnia da vipras, las qualas considere-
schan però il luschard brin sco preda pus-
saivla. Ins ha perfin scuvert il luschard sin
la naiv la primavaira cura che la naiv è cu-
verta da pulvra e da sablun.

En questa perioda da l’onn sa mida la
temperatura mintgatant andetgamain.
Igl è pussaivel ch’il sulegl svanescha en-
taifer in quart d’ura e ch’i cumenza a nai-
ver. Ils luschards restan quiets in pèr mi-
nutas e svaneschan lura sut la crappa.

Ciclus dal di
Il luschard brin supporta il fraid senza
problems, ma el è sensibel cunter la se-
tgira. Quai sa manifestescha en la tscher-
na dal biotop: ins al chatta be en lieus che
garanteschan l’entir onn in’umiditad da
l’aria relativa d’almain 60%. Ins po con-
statar ch’ils luschards brins en il terrari
daventan inquiets e tschertgan in lieu da
sa zuppar il mument che la temperatura
munta a 30 °C e l’umiditad relativa da l’a
l’aria sa sbassa sut 50%. En libertad sa re-
tira il luschard brin da relaziuns sume-
gliantas en la sumbriva, en l’aua, sut la
crappa u sut terra. Damesa stad ves’ins il
luschard brin savens per curt temp al li-
ber la saira suenter il tramunt, ma er
avant e suenter ina plievgia, savens en
cumpagnia da l’orvetta che tschertga re-
laziuns sumegliantas.

Spazi vital
Il luschard brin viva en palids, sin pa-
stgiras, flatgs dad erva, chavas da crap-
pa e da sablun sco er en guauds ed a l’ur
dal guaud. Questa spezia dependa pli
fitg da l’umiditad che autras spezias da
luschards. En situaziun da privel è ella
er buna da fugir en l’aua e da nudar tras
quella. Il luschard brin è per ordinari
fidaivel al lieu; magari datti però er
uschenumnads piuniers che van da-
vent. Quels garanteschan ch’er novs
spazis vitals adattads vegnian popu-
lads.

Multiplicaziun
In preludi sco tar ils luschards taclads na
sa lascha betg constatar. La copulaziun
dura fin in’ura suenter ch’il mastgel ha
fermà la femella cun morder.

Cuntrari a las autras spezias paren-
tadas sortan ils pitschens da la crosa gia
en il venter da la mamma. Quest cum-
portament è in’adattaziun a l’ambient al-
pin. Durant la purtanza èn ils pitschens
che creschan en il venter da la mamma
protegids e vegnan purtads uschia en
lieus pli chauds. Suenter 9 emnas purtan-
za (en la Bassa) resp. suenter 14 emnas en
las Alps naschan 4 fin 8 pitschens.

Far impressiun e sa defender
La moda da far impressiun e da sa defen-
der è pli u main la medema sco tar las ul-
teriuras spezias, ma main marcanta e
main vehementa. Insumma è il luschard
alpin, ed en spezial l’animalet giuven,
pauc timid.

Nutriment
Il luschard brin sa nutrescha d’insects, fi-
liens, arlogns, verms da plievgia (e quai
betg mo en il terrari), larvas da furmiclas
ed er da pitschnas lindornas nivas.

Derasaziun
Il center da l’areal da derasaziun sa chat-
ta en il Giura sur il cunfin dal guaud,
tranter 1000 e 1500 m en las Prealps e
tranter 1400 e 1900 m en las Alps. En la
Bassa sa reparta la derasaziun sin in grond
dumber da lieus isolads. Talas inslas èn
lieus sco palids, urs da guaud e prads da
guaud, rivas d’uals etc.

Mastgel dal luschard taclà cun la tipica coluraziun verda da las varts. FOTO: PD

Il luschard brin enconu-
scha il pli grond territori da
derasaziun. Quel tanscha
da la Spagna dal Nord fin
en la Sibiria da l’Ost.

FOTO: JETTI KUHLEMANN / PIXELIO

Ils luschards da la Svizra, part 2
� Il luschard taclà ed il luschard brin 
èn spezias che cumportan relativa-
main bain il fraid e ch’èn derasadas 
plitost en l’Europa Centrala e l’Europa 
dal Nord. Las ulteriuras spezias indi-
genas dovran temperaturas pli autas. 
Entant ch’il luschard da mirs è da chasa 
en la gronda part da la Svizra, cumpara il 
luschard verd be en il sid dal pajais. L’ul-
teriura spezia, il luschard champester, 
dovra in clima anc pli mediterran ch’il lu-
schard verd. Perquai è sia preschientscha 
en Svizra schizunt contestada. Per part èn 
vegnids chattads exemplars en il sid dal 
Tessin. Sia derasaziun principala furma 
dentant ina strivla che tanscha da l’Italia 
fin en la Tirchia.

Luschard da mirs
Las squamas
22 fin 30 lamellas sut il quart det-pe. 51 
fin 70 retschas da squamas dal dies en-
turn la part amez dal corp. Tar 0 fin 3 re-
tschas da squamas amez il dies èn las 
squamas in pau pli pitschnas che las ta-
vlettas cunfinantas da la vart.

Lunghezza
Mastgels creschids cuntanschan ina 
lunghezza da fin 20,5 cm, femellas da fin 
16 cm. Ils novnaschids mesiran 60 fin 68 
mm.

Colur e dissegn
La part sura variescha da grisch a brin, 
cun tut ils tuns intermediars. Il dies dals 
mastgels è surtratg da flatgs pli stgirs bain 

visibels; tar la 
femella è que-
sta rait da dis-
segn strusch 
visibla u man-
ca insumma. 
Radund 4% 
dals mastgels 

en il Tessin dal Sid han ina coluraziun 
verda sin il dies. Il dissegn e la colur dals 
animals giuvens correspunda en general 
a quels da las femellas creschidas.

Perioda activa
Al nord da las Alps dura la marvezza 
d’enviern da la fin d’october fin mez 
mars; al sid da las Alps interrumpa il lu-
schard da temp en temp ses sien, sche 
l’aura lubescha. En tschertas parts dal 
Tessin pon ins observar luschards en il li-
ber durant tut ils mais d’enviern.

Ciclus dal di
Ils luschards sortan da lur taunas circa 15 
minutas suenter ch’il sulegl ha cumenzà 
a stgaudar il terren. Els restan al liber fin 
la saira ed anc suenter il tramunt, per 
uscheditg che la terra è chauda. Da stad 
pon ins observar ils animals en activitad 
fin las nov la saira sin craps chauds, pia 
anc ditg suenter il tramunt. En valladas 
da favugn senza sulegl cumparan ils ani-
mals uschè svelt che la temperatura mun-
ta sur 22 °C. Els paran da preferir tempe-
raturas da 30 °C fin 33 °C ed in’umidi-
tad relativa da l’aria da 50% fin 65%. Da 
stad pon ins er vesair ils luschards la da-
maun baud cur ch’igl ha anc rugada sin 
las plantas e che l’umiditad a 10 cm sur 
la surfatscha è sur 80%.

Spazi vital
Sco ch’il num inditgescha, tschernan ils 
luschards da mirs sco dimora mirs, scar-
pas cun chagliom e crappa, urs da guauds, 
da prads e da vignas, damai oravant tut 
lieus sitgs ed exponids al sulegl. Il lu-
schard da mirs è in excellent raivider sin 
las chaglias e surtut en paraids-crap. Mal-
grà ch’ins al chatta per il solit en lieus fitg 
sitgs, na manca el er betg en gravas a la ri-
va da flums ed uals.

Cumportament da paregliaziun
Durant il temp da paregliaziun cumbat-
tan ils mastgels pli ferms ils pli flaivels ed 
als stgatschan da lur conturn, en cas 
ch’els vegnan per casualitad memia da-
tiers. Quest cumportament na pon ins 
però betg interpretar sco defensiun dal 
territori, ma plitost sco in gest per con-

servar ina distanza da respect. Cur ch’in 
mastgel persequitescha ina femella, po 
quella fugir e lura sa fermar e cumenzar 
a zappitschar sin il plaz cun muventar ils 
pes davant si e giu. Lura tschiffa il ma-
stgel la femella per la cua, per il corp e la 
finala per il culiez. Suenter entretscha el 
sia cua cun quella da la femella e smatga 
il penis en la cloaca.

La copulaziun dura duas fin quatter 
minutas e vegn repetida pliras giadas. La 
medema femella po vegnir copulada suc-
cessivamain e repetidamain da differents 
mastgels.

Far impressiun e sa defender
Sche dus mastgels tuttina ferms s’inscun-
tran, sbassan omadus il chau e scuflan la 
gula s’avischinond in a l’auter. I po esser 
ch’els sa mordan e ch’in animal perda 
eventualmain sia cua. La finala fugia il pli 
flaivel e vegn anc persequità in toc dal pli 
ferm. S’inscuntran in mastgel ed ina fe-
mella ordaifer il temp da chalira, sa fer-
ma la femella per ordinari e cumenza a 
zappitschar fin ch’il mastgel è passà. Il lu-
schard zappitscha dentant er mintgatant 
cur che nagin auter animal è d’enturn, 
per exempel sch’el passa senza vulair sin 
terren memia chaud u er sch’ins s’avischi-
na precautamain ad in animal che paus-
sa.

Nutriment
Il luschard da mirs sa nutrescha d’insects, 
verms, giombers, millipes e da luschards 
giuvens, er da la medema spezia.

Multiplicaziun
Dal matg fin il settember vegnan mess 
3-10 ovs ch’èn 10-12 mm lungs e 6-7 
mm lads. Al nord mettan las femellas lur 
ovs ina giada l’onn, al sid duas fin trais 
giadas. Ils emprims novnaschids cumpa-
ran il fanadur, ils davos la fin settember. 
La femella è madira da sa multiplitgar la 
primavaira da ses terz onn da vita.

Derasaziun
Il luschard da mirs è preschent en tut las 
regiuns da la Planira fin a 1700 m en las 
Alps. En la vallada da Zermatt VS datti 
populaziuns enfin a 2100 m autezza.

Singuls intschess en la Planira ed al 
nord dal Giura n’èn betg pli colliads. I sa 
tracta per part da luschards da mirs ex-
posts da l’uman ch’èn s’assimilads e sa 
multiplitgeschan era cun success.

Luschard verd
Las squamas
22 fin 29 lamellas sut il quart det-pe. 40 
fin 53 retschas da squamas en la part 

amez dal corp. 0 fin 10 retschas da squa-
mas amez il dies in pau pli pitschnas che 
las retschas cunfinantas.

Lunghezza
La lunghezza maximala d’exemplars cre-
schids munta a radund 36 cm tar ils 
mastgels e 33 cm tar las femellas. Ils an-
imals giuvens (novnaschids) mesiran ra-
dund 82 fin 100 mm. Vers la part meri-
diunala da lur territori da derasaziun da-
ventan ils luschards verds en general pli 
gronds (mastgels da fin 48 cm en l’Italia 
dal Sid).

Colur e dissegn
Il luschard verd (occidental) sa distingua 
tras sia colur dal dies ch’è verd clera fin 
verd stgira. La colur verda cumpara den-
tant pir en il decurs dals onns; animalets 
giuvens èn da colur brina. 

La colur verda dals creschids ha per 
part flatgs u sdrimas da colur brina. La 
primavaira è il culiez savens da colur blau 
verda. Il venter è da colur alva, verd clera 
u melna.

Perioda activa
La marvezza d’enviern dura da l’en-
tschatta d’october fin la fin da mars, po 
dentant sa spustar fin a quatter emnas, 
tut tenor l’aura u l’autezza. Per il solit 
cumparan ils mastgels la primavaira sco 
emprims, lura sortan las femellas ed il da-
vos ils animals giuvens. L’atun svane-
schan ils animals en successiun cuntraria. 
Ins ha però er gia observà animals giu-
vens la fin da mars. La durada dal sien 
d’enviern dependa evidentamain da la 
tscherna da la tauna.

Ciclus dal di
L’activitad dals luschards sa drizza tenor 
la stagiun: els sortan da lur tauna suenter 
ils emprims radis da sulegl e restan dador 
fin al tramunt; da mesa stad per usche-
ditg che la crappa e la terra èn anc chau-
das. Da grondas chaliras sa retira il lu-
schard verd en la sumbriva u mesa sum-
briva.

Spazi vital
Observaziuns ch’èn vegnidas fatgas du-
rant 12 onns en in enclar da 100 x 50 m 
han mussà il suandant: Mintg’onn il fa-
nadur han ins pudì registrar ina popula-
ziun da 3 fin 4 creschids, 3 mez creschids 
e 5 fin 6 animals giuvens. La fin d’avust, 
cura ch’ina nova generaziun vegniva or 
da la crosa, s’augmentava il dumber dals 
pitschens a passa 20, per alura sa dimi-
nuir ad in quart durant l’emprim en-
viern. Entaifer quest biotop relativamain 

pitschen midavan ils animals savens lur 
plazs preferids e na sa concentravan betg 
sin in plaz fix. Mintga animal creschì do-
minava in agen territori da 10 x 20 a 30 
x 60 m.

Cumportament da paregliaziun
In pèr ch’è sa reunì per la paregliaziun 
resta per ordinari ensemen anc per in 
tschert temp suenter la copulaziun. La 
copulaziun sezza dura 5 fin 15 minutas. 
Ils medems pèrs pon sa copular pliras gia-
das en intervals d’insaquants dis, ma i dat 
er copulaziuns cun novs partenaris.

Far impressiun e sa defender
Tranter ils mastgels exista in ritual che 
para dad esser main exprimì che quel dal 
luschard taclà. Ils mastgels dals luschards 
verds sa confruntan en posiziun angula-
ra, cun il chau levamain stort; ils mastgels 
dals luschards taclads sa mettan flanca 
cunter flanca. Ils mastgels da las duas spe-
zias mordan in a l’auter la testa durant 
ch’els sa cumbattan, ma tar ils luschards 
verds è la lutga bler pli evidenta: els sa 
persequiteschan e dattan fridas cun lur 
corp e lur cua. I po capitar ch’il mastgel 
pli flaivel prenda alura la fugia e vegn per-
sequità da l’auter. Blessuras n’èn betg ex-
clusas e magari pon els er perder la cua.

Nutriment
La vivonda dals luschards verds sa cum-
pona d’insects, oravant tut baus, salips, 
grigls e verms, sco er da larvas d’insects 
da tuttas sorts. Els maglian però er an-
imals pli gronds sco giuvnas mieurs, pi-
tschens luschards, orvettas u serps. Ins po 
er constatar cas da cannibalissem. Ils lu-
schards verds litgan gugent fritgs dultschs 
e traguttan er pumaraida entira.

Multiplicaziun
Ils ovs vegnan deponids da la fin d’avrigl 
fin la fin da zercladur. Ils luschards verds 
pon sa multiplitgar il pli baud suenter il 
segund enviern. Dal terz onn davent èn 
las femellas il pli fritgaivlas. L’emprim èn 
ils ovs crica 13 fin 18 mm lungs e 8 fin 
10 mm lads. Durant ils emprims dis ab-
sorbà l’ov aua e crescha da 25 fin 40%. 
En il Tessin dal Sid mettan las femellas 
per il solit duas giadas l’onn ovs, ma betg 
sche las relaziuns climaticas èn nauschas.

Derasaziun
Il luschard verd cuntanscha ses cunfin dal 
nord en la Svizra Meridiunala (Tessin, 
Grischun dal Sid ed enturn Genevra), 
cun excepziun d’insaquants puncts iso-
lads en il nord. Malgrà ch’il luschard verd 
è preschent dapertut en quests lieus, na 
cuntanscha el mai il dumber dal luschard 
da mirs. Verticalmain s’extenda sia dera-
saziun fin a 1300 m.

Luschard champester
Las squamas
23 fin 29 lamellas sut il quart det-pe. 53 
fin 65 retschas da squamas enturn la part 
amez dal corp. 2 fin 8 retschas da squa-
mas amez il dies in pau pli pitschnas che 
quellas cunfinantas da la vart.

Lunghezza
Valurs maximalas d’exemplars creschids 
muntan a radund 22,5 cm tar ils mastgels 
e 21,5 cm tar las femellas. Ils mastgels èn 
da postura pli gronda e robusta che las fe-
mellas. Ils pli gronds exemplars han ins 
mesirà al sid da Roma. Ils luschards 
champesters da la Planira dal Po èn qua-
si tuttina gronds sco ils luschards da mirs 
dal Tessin. Ils novnaschids mesiran da 73 
a 85 mm.

Colur e dissegn
Tar animals giuvens variescha la part su-
ra dal grisch brin al brin. En la part amez 
dal dies hai ina retscha da flatgs nairs, en 
l’autezza da l’ur dals egls ina segunda re-
tscha naira. La cua è grisch brina; la vart 
sut variescha da l’alv al grisch.

Suenter l’emprim enviern survegn la 
part sura ina coluraziun verd uliva (tar las 
femellas) u verda (tar ils mastgels). La 
part sut resta grisch clera e senza flatgs.

Perioda activa
En la Planira dal Po n’interrumpa il lu-
schard champester betg sia marvezza 
d’enviern, cuntrari al luschard da mirs 
ch’ins po vesair al liber da bell’aura era da 
mez enviern. En la part meridiunala da 
l’Italia observ’ins percunter il luschard 
champester era l’enviern.

En la Planira dal Po sa retira il lu-
schard en la tauna ch’el ha chavà sez a 
l’entschatta da november e cumpara pir 
al cumenzament da mars. Questa spezia 
è pli sensibla al fraid ch’il luschard da 
mirs.

Ciclus dal di
En la Planira dal Po po il luschard pren-
der ses emprim bogn da sulegl gia a la le-
vada dal sulegl ed el è anc activ la saira ina 
mes’ura suenter ch’il sulegl va da rendì. 
Durant il temp chaud da mezdi sa zup-
pan ils animals en il pastg, en chaglioms, 
a l’entrada da taunas u sut crappa. Sin-
guls animals s’exponan da temp en temp 
al sulegl, ma be per curt temp. Els sa re-
tiran en general il mument che la tempe-
ratura en la sumbriva surpassa 38 °C. 

Spazi vital
En Svizra enconuschan ins be excepziu-
nalmain pitschnas populaziuns da lu-
schards champesters. En quests biotops 
viva il luschard champester ensemen cun 
il luschard da mirs, l’orvetta, la natra 
quadrigliada e la natra gritta. Era en 
quests lieus constatesch’ins dapli lu-
schards da mirs che luschards champe-
sters. En general preferescha il luschard 
champester territoris averts a l’ur da 
champs, bostgam, vias e foss; il luschard 
da mirs preferescha percunter in terren 
crappus.

Paregliaziun e far impressiun
Il cumportament da paregliaziun sa 
cumpona d’in preludi usità, suenter il 
qual il mastgel tegna la femella. La copu-
laziun dura per ordinari main ch’ina mi-
nuta. 

Areguard il far impressiun e sa defen-
der mussa il luschard champester in cum-
portament ch’è cumparegliabel cun quel 
dal luschard da mirs.

Nutriment
En la Planira dal Po datti ina gronda pur-
schida da vivonda. Il luschard champe-
sters sa nutrescha d’insects, filiens, salips, 
grigls etc. e refusescha vivonda sco fur-
miclas, scorpiuns e vespras sco quai 
ch’ins ha chattà en il magun d’autras po-
pulaziuns. En fermanza maglia el gugent 
ovs da furmicla, refusescha dentant las 
furmiclas sezzas. Plinavant maglia el era 
gugent fritgs dultschs madirs e litga schi-
zunt il nectar da las flurs.

Multiplicaziun
En la Planira dal Po pon ins constatar che
la paregliaziun dura da l’entschatta d’a-
vrigl a l’entschatta da zercladur. Ils ovs da
10 fin 12 mm lunghezza e 5 fin 6 mm la-
dezza metta la femella en foras ch’ella ha
chavà sezza, profundas da 10-25 cm. Du-
rant ils emprims 2 fin 3 dis returna la fe-
mella pliras giadas il di a la tauna per stga-
tschar eventuals invasurs. Questa tgira dal
cuaditsch è in cumportament ch’ins na
chatta betg tar ils auters reptils svizzers.

Derasaziun
Il cunfin settentriunal dal territori da de-
rasaziun dal luschard champester n’è betg 
coerent, mabain furma pitschnas inslas; 
el daventa coerent pir en il sid da la Lum-
bardia. Tals biotops en furma da pi-
tschnas inslas cumparan per part er en il 
sid dal Tessin (Mendrisiotto/regiun da 
Chiasso).

Il luschard verd occidental è da chasa en l’Europa dal Sidvest.  FOTO PD

Art roman en Svizra
Fastizs da l’Imperi roman en architectura, pictura e sculptura

� L’art roman è sa sviluppà cun assimi-
lar numerusas furmas d’art da pievels
sesents en l’entir territori mediterran. Il
fundament ha furmà la cultura indigena
dals pievels originars da la part occiden-
tala da la Mar Mediterrana. En il segund
millenni a.C. èn immigrads ils Italichers
ch’han manà cun sai ina cultura artistica­
main plitost stgarsa. Quella è sa colliada
cun la ritga cultura dals Etruscs, ils ele­
ments da la quala ils Romans han surpiglià
quasi cumplettamain. Sco model per tut las
spartas da l’art roman ha servì da tut temp
l’architectura, pictura e plastica greca.

L’architectura romana
Sur lung temp è l’architectura romana
cumparida sco ina copia da l’architectura
greca. Pir vers la fin da la Republica roma­
na ha ella cumenzà a sviluppar in agen lin­
guatg. Dal temp d’expansiun da l’Imperi
roman dueva quel enritgir vastas parts da
l’Europa, da l’Africa dal Nord e dal Proxim
Orient cun elements architectonics carac­
teristics.

Durant lur domini han ils Romans sezs
influenzà l’art e la cultura surtut en il nord
ed il vest dals territoris conquistads. En
questas regiuns han er culturas da l’autra
vart dals cunfins (Germans) absorbà carac­
teristicas dal mund roman, e quai tras traf­

fic commerzial.
En la part
orientala da
l’Imperi èn las
influenzas ro­
manas percun­
ter sa mascha­
dadas cun ele­

ments existents (grecs, hellenistics ed orien­
tals).

L’architectura romana sco ch’ella è sa
conservada en Svizra, n’è pia betg exnum
segnada d’atgnadads localas, mabain corre­
spunda a las lingias generalas da l’architec­
tura romana. (Sco che nus vegnin anc a ve­
sair vala quai er per ils arts figurativs).

Cuntrari a l’architectura greca, è la
muntada dals tempels sa sminuida tar ils
Romans; i prevala surtut l’architectura pro­
fana. Elements caracteristics da quella fur­
man termas, teaters (per ordinari en furma
da l’amfiteater), artgs da triumf e basilicas
(che furmavan oriundamain hallas da
martgà e da dretgira e che duevan influen­
zar las baselgias cristianas da pli tard).

Daspera è l’architectura romana se­
gnada da prestaziuns impressiunantas da 
l’inschigneria sco punts, aquaducts, via­
ducts, fortificaziuns ed ina vasta rait da 
vias. Ils Romans han cumbinà en quella 
la tecnica d’arvieut, ch’els avevan surpi­
glià dals Etruscs, cun lur atgna tecnica da 
construir mirs (segnada d’ina sort «betun 
roman» cun la quala vegniva emplenida 
ina stresa da miraglia exteriura).

La colonisaziun romana en il territori
da la Svizra odierna è surtut s’orientada al
traffic e commerzi sco er a la defensiun mi­
litara vers il territori dals Germans situà en
il nord. Sper citads cun funcziun da center
e champs militars èn sa furmadas per lung
da las vias da transit colonias pli pitschnas,
ils «vici» (singular: «vicus»). Qua èn sa do­
miciliads ustiers, commerziants e master­
gnants per profitar cun lur tavernas, butias
e lavuratoris dal fluss economic tranter las
differentas parts l’Imperi roman.

La pictura romana
Sco dapertut en l’Imperi roman èn man­
tegnids er sin il territori svizzer fragments
da quella pictura che nus numnain la pic­
tura pompejana e che nus sutdividain en
differents stils. Ils legiunaris empruvavan
cun agid da las picturas muralas sco er cun
autras furmas artisticas – per exempel il tre­
sor d’argient da Kaiseraugst – da sa sentir
da chasa en las garnischuns lontanas da la
patria. Las picturas mussan strusch diver­
genzas da las ovras en l’Italia. La modifica­
ziun u schizunt l’alienaziun dals pajais al­
pins resta minimala.

L’art roman era universal e vul evocar 
lunsch davent da Roma il stil da viver da 

l’«urbs», il luxus che be paucs avessan pu­
dì sa lubir a chasa. Cun quai vegnin nus 
sin il punct essenzial da la dumonda: ils 
picturs che fan era part da las garnischuns 
laschan reviver en lur ovras in «da chasa» 
ch’els mettevan evidentamain en connex 
cun la chapitala, cun Roma sco center 
betg mo da l’Imperi e da la pussanza, ma­
bain sco center dal mund.

Co pudess ins uschiglio declerar ils ma­
letgs dals conducturs da chars ad Augusta
Raurica ed a Pully, sche quai n’è betg ina re­
miniscenza, ina regurdientscha da la citad
amada da Roma? E las paraids cotschnas
d’Avenches cun las finas ghirlandas male­
giadas èn quasi sin il nivel da la qualitad su­
prema che nus chattain sin il Palatin.
Uschia ston ins er considerar ils mosaics
magnifics ch’èn mantegnids ad Orbe e las
munaidas che n’eran en l’entir Imperi betg
mo in med da pajament, mabain che tira­
van permanentamain endament l’impera­
tur resident a Roma e che servivan uschia a
la persunificaziun da la pussanza centrala.
A maun dals midaments dals maletgs da
munaida – er els èn perditgas preziusas da
l’art figurativ – pon ins persequitar il me­
glier la transiziun da l’antica al temp medie­
val tempriv (cf. latiers er las expectoraziuns
en il chapitel final).

Il maletg dal conductur dal char da Pul­
ly po star qua sco pars pro toto per las per­
ditgas da la pictura romana en Svizra: cun
penel liger en la meglra maniera impressiu­
nista cumpara il conductur da la partida
verda (la partida preferida da l’imperatur
Caligula) davant il fund cler; el va cun il
char a sanestra, cun la giaischla sparuna el
ils chavals – la part davos d’in chaval è anc
mantegnida. En ina moda giagliarda volva
el il chau, probablamain per stimar la di­
stanza tranter el e ses rival. Co che questa
fatscha è malegiada! Pir la pictura ottonica
– per exempel en las ufficinas da malegiar
cudeschs da Reichenau – è puspè stada abla
da transponer questa directadad vigurusa e
questa spontanadad en il maletg. Quai n’è
stà nagin tema en las epocas tranteren, du­
rant las qualas predominavan tut autras fi­
namiras, entant ch’il Roman empruvava
cun gust da tschiffar il mument passager:
«Dum loquimur, fugerit invida aetas: car­
pe diem quam minimum credula postero»
– «Il temp fui, entant che nus discurrin.
Perquai giauda il di, ma na ta fida pli gu­
gent betg dal proxim», scheva Horaz.

Durant las exchavaziuns en ils tracts da
bogn dals bains da Holstein (BL) e Mün­

singen (BE) han ins chattà fragments da
scenas d’auas. En in connex natiral cun il
bogn sa circumdescha il Roman cun ina
cuntrada d’aua sco che nus l’enconu­
schain da las cuntradas dal Nil. Ils cristians
vegnan a surpigliar quest motiv e vegnan
ad al dar in’atgna significaziun per lur fi­
namira.

Il bronz
Ils funcziunaris ed ils veterans che van a star
en las colonias mainan cun els lur moda da
viver e pertutgant las sculpturas en format
pitschen, lur gust per objects da diever en
bronz. Dapertut han ins chattà chandaliers
da paraid, glischs, ornaments da mobiglia
e da portas, sco er vaschella per part orna­
da cun impurtants motivs mitologics. In
bun exempel è la vaschella d’argient ch’è
vegnida chattada a Kaiseraugst. Tar ina di­
mora romana tutga in altar privat, il lara­
rium, deditgà als dieus protecturs repre­
schentads tras las statuettas.

L’aristocrazia locala e la «classa mesau­
na» dals indigens romanisads han adoptà
fitg spert ils segns exteriurs da la ritgezza
chasana dals colonisaturs per demonstrar il
luxus e sa distinguer entaifer la societad. Ils
artisans da bronz indigens han fatg tut lur
pussaivel per satisfar a la dumonda dals
novs empustaders e per far frunt a la con­
currenza dals artisans immigrads, imitond
cun dapli u damain inschign l’art uffizial
roman. Uschia hai dà questa abundanza da
statuettas da bronz ch’ils spezialists repar­
tan en trais tips da producziun (importada,
provinziala ed indigena) tenor in criteri da
qualitad che sa referescha exclusivamain a
l’ideal grecoroman.

Ins na dastga però betg sa far illusiuns
sur da la libertad artistica ch’è bunamain in­
existenta: l’artisan stgaffescha sias figuras
copiond ils models acceptads en l’Imperi e
dumandads da l’empustader e raramain te­
nor l’atgna fantasia. I na dat betg anc la no­
ziun d’«originalitad» e sch’ins vuless appli­
tgar quel concept modern sin l’epoca roma­
na, fissi il cuntrari d’al reservar als objects
che s’allontaneschan da l’estetica classica e
tendan vers ina stilisaziun ertada da La Tè­
ne. Quai ch’è capità pli savens è stà che
dieus tipicamain indigens, sco Sucellus, èn
vegnids modellads dals artisans helvetics e
gallics che han adaptà en moda inqual gia­
da zunt maladestra l’iconografia romana
importada, pervi da la mancanza d’ina tra­
diziun da represchentaziun antropomorfa
da lur agens dieus.

La sculptura monumentala
Roma introducescha l’architectura da crap
e da mir. Anc pli fitg che l’estetica realistica
grecoromana vegn lezza a modifitgar pro­
fundamain la cuntrada culturala dal terri­
tori helvetic. En la Svizra Bassa sa derasan
aglomeraziuns urbanas munidas cun ba­
jetgs publics ed uffizials: il forum, la basili­
ca, il tempel e las termas èn tuts edifizis
adattads per integrar sculpturas monu­
mentalas. Sin quests novs plazzals da con­
strucziun èn emploiads blers manuals indi­
gens. Ils sculpturs locals na fan betg pli mo
lavurs concavas, ma er relievs convexs e
sculpturas dal tuttafatg plasticas, tecnicas
ch’als eran famigliaras per il lain, ma ch’els
n’eran betg anc disads da duvrar lavurond
cun crap.

Las statuas las pli imposantas eran re­
servadas al cult uffizial e vegnivan proba­
blamain empustadas da las autoritads u 
dals cussegls communals. Las sculpturas 
da marmel, che cumparan a partir dal 
terz decenni da l’emprim tschientaner 
s.C., èn en general vegnidas importadas 
entiras ed entratgas, mintgatant però er 
tagliadas en il lieu da lavuratoris regiu­
nals. Quellas fatgas or dal crap da chal­
tschina local èn natiralmain vegnidas 
producidas in situ, tras uschenumnads 
lavuratoris provinzials (Romans ambu­
lants u immigrads) u galloromans (indi­
gens); ins scuntra qua puspè ils criteris da 
categorisaziun duvrads per il bronz.

Da la ritga ornamentaziun architectura­
la d’Aventicum dattan per exempel perdi­
tga in capitel cun motiv vegetal deditgà als
Lugoves, dieus indigens protecturs dal
commerzi; frontispizis cun curnischs sco
quel dals griffuns; il grond reliev da la luffa
romana che nutrescha Romulus e Remus,
taglià en in crap da chaltschina local. Igl
existan anc rests da retschas da colonnas a
Martigny (capitel da Jupiter cun l’evla), da
relievs a Baden (Jupiter sin ses tron), da pi­
tgas monumentalas ad Augst.

Las statuas, ch’ellas sajan consecradas als
dieus locals u romans u al cult imperial, na
vegnan betg erigidas mo a l’intern ed a l’ex­
tern dals bajetgs uffizials, ma er en chasas e
curtins privats. L’inventari da la sculptura
plastica d’Avenches cumpiglia sessantaduas
statuas, da las qualas ina dunsaina è fatga en
grondezza natirala ed in’autra dunsaina è
anc pli gronda. Questas ultimas èn produ­
cidas per gronda part or da marmel impor­
tà, sco per exempel il chau da Minerva che
sto avair cuntanschì – montà sin in corp da

lain «vestgì» – in’autezza da circa 2,80 me­
ters. Duas colonnas da Jupiter, or da crap
da chaltschina local, èn autas 4 e 7 meters.
Il renumà bist d’aur da Marc Aurel (1,650
kg) dat finalmain perditga da la ritgezza dal
cult imperial en la chapitala.

A Martigny sco er en auters lieus devi
ina coexistenza dal cult indigen – repre­
schentà per exempel d’in chau da taur cun
trais cornas d’ina grondezza e d’ina quali­
tad artistica excepziunala – cun il cult da
l’imperatur: da sia statua da bronz en gron­
dezza surnatirala han ins chattà plirs frag­
ments remartgabels. Ils quadrels cun orna­
ments figurativs frontals producids a Vin­
donissa èn main luxurius, ma caracteristics
per la survivenza da tratgs stilistics indigens.
Els tiran er endament che la populaziun in­
digena ha participà activamain a l’orna­
mentaziun plastica da l’architectura roma­
na. Percunter pari curius ch’ils ateliers locals
n’hajan betg satisfatg a la gronda dumonda
da figurinas da terracotga colurada (main
custaivla ch’il bronz) ch’ins ha chattà en tut
las regiuns da la Svizra: ellas derivan per
gronda part da la Gallia centrala.

Da questa coexistenza permanenta cun
ils colonisaturs romans ha la populaziun
autoctona ertà il diever dal crap da fossa e
dals epitafs, colliads fin en noss dis cun la
sculptura sepulcrala. Als models usitads en
l’Imperi roman ed empustads dals veterans
(motivs a chaval u pasts da bara, sco ch’ins
ha chattà sin dus craps da fossa a Vindonis­
sa) s’oppona l’originalitad da las repre­
schentaziuns sepulcralas autoctonas: il pur­
tret da Sevva (num celtic) a Genevra, ils
bists in pau grossatschs d’in cusunz d’uni­
furmas a Nyon e d’in pèr indigen ad Augst.

Las ovras da bronz, sutterradas avant
mintga situaziun privlusa, èn sa conserva­
das pli bain che quellas da crap. Lezzas – al­
main quellas ch’avevan survivì las invasiuns
– èn però stadas a disposiziun als architects
e dals sculpturs dal temp medieval tempriv
ch’han pudì las copiar u las reutilisar tenor
basegn.

Da l’art roman a l’art cristian
L’art cristian dal temp medieval dueva sa
differenziar marcantamain da l’art roman,
e quai tant areguard il program ideologic
sco er areguard l’execuziun pratica da las
ovras. Tuttina datti tschertas lingias da cun­
tinuitad ed elements da transiziun che sa­
jan menziunads qua curtamain.

En il lieu dal purtret da l’imperatur 
roman passa en il cristianissem tempriv 
il simbol da la pussanza suprema, la 
crusch da la victoria da Cristus tenor la 
visiun da l’emprim imperatur cristian, 
Constantin il Grond, en la battaglia sper 
la punt milvica. Il cult da persunas che sa 
basa sin la «preschentaziun realistica» da 
l’imperatur roman vegn remplazzà tras la 
visiun d’in Dieu. En il medem senn resta 
Roma durant il temp medieval in impur­
tant punct d’orientaziun, ma cun ensai­
nas modifitgadas: Roma sco center da la 
pussanza ecclesiastica dal successur da 
Cristus, dal papa.

La transiziun da l’administraziun ro­
mana da las provinzas a l’organisaziun 
dals uvestgieus è stada fluenta. Nagliur sa 
mussa quai uschè cler sco en il fatg che 
l’uvestgieu da Cuira surpiglia las structu­
ras administrativas da la provinza roma­
na da Raetia prima. En l’art vegn questa 
fasa da transiziun evidenta en in’ovra 
principala tardiva da la pictura murala 
romana, la quala inditgescha a medem 
temp l’entschatta da la pictura monu­
mentala cristiana en Svizra, numnada­
main en il program da maletgs da l’ipo­
geum sut la baselgia da S. Steffan a Cui­
ra.

Statua da Baccus 
(ca. 130 s.C.) ch’è 
vegnida chattada 
l’onn 1966 ad 
Avenches. (FOTO: AH)

Pader Alexander Lozza (1880–1953) – 
il «prinzi-poet surmiran»

� Pader Alexander Lozza è naschì l’onn
1880 en il pitschen aclaun Castigl en la
vischnanca da Murmarera. Suenter la
scola primara è el ì a Genua en ina sco-
la claustrala da chaputschins; là dueva
el entrar cun 20 onns en claustra. Il 1906
è Lozza returnà en il Grischun. L’emprim
ha el pastorà a Vaz e Tumegl ed a partir dal
1919 a Salouf. Dal 1919 al 1937 è el era stà
custos da la baselgia da pelegrinadi da Zi­
teil. Ils ultims onns da sia vita ha el passen­
tà en l’ospizi dals chaputschins a Casti. Loz­
za ha en emprima lingia scrit poesias, den­
tant er intginas novellas e dramas. Enconu­
schent, gea legendar è el er stà sco chatscha­
der passiunà. Pader Alexander Lozza era in
chaputschin e plevon respectà, popular ed
original che viva anc oz en l’anecdota.

La litteratura surmirana
La situaziun da l’idiom surmiran è stada
sur lung temp in pau sumeglianta a quella
dal sutsilvan. Suenter las «Dutregnas vi­
glias» dal 17avel e 18avel tschientaner han
mancà texts en surmiran. Enturn il 1850
ha la scola edì ils cudeschs da J. Th. Scherr
era en surmiran. Ina nov’entschatta en
l’idiom local da Beiva ha fatg Rodolfo Lanz
(1854­1927) cun poesias, balladas e prosa

populara en «Il
Biviano» ils
onns 1887,
1911 e 1920.
La fundaziun
da 1’«Uniun
Rumantscha
da Surmeir» il

1921 ed «Igl Noss Sulom» ch’è cumparì
dapi il 1922 han dà la pussaivladad da pu­
blitgar en surmiran als poets surmirans sco
Gion Not Spegnas, Andrea Steier, Tona
Sonder, Giatgen Uffer, Andreia Grisch,
Gisep Angel Sigron, ser Giachen Battaglia
e.a. Il pli enconuschent dueva però daven­
tar Pader Alexander Lozza.

Biografia
Constantin Lozza è naschì ils 29 da zercla­
dur 1880 a Castigl (Castiet), nua ch’el è cre­
schì si sco dudeschavel uffant da la famiglia
da purs da Duri Lozza e Lucrezia nata Flo­
rinetti. Da ses lieu nativ, situà en vischinan­
za dal chastè da Murmarera e dal mir da fer­
mada odiern, s’extendeva la planira cun il
stradun che manava en lingia directa a
Cresta a vinavant a Murmarera. Quella
dueva pli tard svanir en il lai artifizial che
Pader Alexander Lozza ha cumbattì adum­
batten (cf. las poesias «Murmarera scumpa­
ra» dal 1949 ed «Adia Murmarera» dal
1950).

Terminads ils onns da scola a Murmare­
ra, è Lozza partì per l’Italia ed ha passentà
ses studis, ses noviziat e ses emprims onns
sco pader tar ils chaputschins en la regiun
da Genua. Là scriva el era sias emprimas
poesias per talian, la suletta lingua ch’el sa­
veva scriver ultra dal latin. Ils 28 da decem­
ber 1902 ha el fatg primizia a Murmarera
ed è sa numnà dapi lura pader Alexander.

Ma el è anc returnà ina giada, sco ch’el scri­
va en in text autobiografic, sper «l’immen­
sa mar» per terminar ils studis. En quests
giuvens onns ch’el ha passentà en l’Italia ha
el era emprendì a conuscher la gronda
«malancuneia», in sentiment ch’al ha ac­
cumpagnà en sia lavur litterara. El sez scri­
va: «Mia vita è stada sco in da noss pizs, cun
ina fatscha sulegliva ed ina sumbrivauna,
legria e melanconia, di e – notg.»

Il 1906 è Lozza returnà en il Grischun,
l’emprim sco pader gidanter a Vaz e Salouf.
Dal 1908 fin il 1919 è el stà plevon a Tu­
megl ed a partir dal 1919 durant trent’onns
plevon a Salouf. Dal 1919 al 1936 ha el era
custodià il sanctuari da Ziteil sin 2400 m
sut il Piz Curvèr.

Pir ussa emprenda el a scriver surmiran
e publitgescha plaun a plaun ses emprims
texts. Ultra da sia activitad litterara e da sia
gronda passiun per la chatscha fascheva il
pader l’entagliader da lain e persequitava
cun grond interess ils gieus da ballape e da
hockey sin glatsch al radio. Lozza sto er es­
ser stà in oratur fascinant ed ina persuna
cun in grond cor per ses conumans.

Il 1937 ha pader Alexander Lozza stuì
desister da l’uffizi da custos per motivs da
sanadad, è dentant anc restà bundant
diesch onns plevon da Salouf. L’atun 1949
ha el bandunà la plaiv a Salouf ed ha abità
fin sia mort ils 13 da favrer 1953 en l’ospi­
zi dals chaputschins a Casti.

La persuna privata
Probabel fan las numerusas activitads en ses
temp liber en cumbinaziun cun ses uffizi da
plevon in original da pader Alexander Loz­
za. Ses interess eran numerus e fitg vasts e
tanschevan da l’entagliar lain al fotografar
fin a ses passatemps preferids: la chatscha
ed il scriver.

Uschia capitavi savens ch’el deva las du­
mengias suentermezdi suenter las vespras
ballape ensemen cun ils uffants e giuvenils
– natiralmain en sia rassa da pader. Insum­
ma era el in fan da ballape. Ed uschia sa cha­
pivi era da sasez ch’el tadlava las reporta­
schas dals gieus al radio, savens en cumpa­
gnia d’ina rotscha uffants.

Sco plevon da Tumegl ha pader Alexan­
der Lozza cumenzà ad ir a chatscha; era per­
quai ch’el na sa sentiva betg bain al cumen­
zament da si’emprima plazza. Ma cun ir a
chatscha ha el pudì stgatschar blers quitads
ed ha gist era chattà la relaziun cun questa
cuntrada.

La chatscha, accumpagnà da ses chaun
«Lora», era ses daletg ed il settember era ses
temp da vacanzas. Surpassaments da cha­
tscha na veseva el betg a moda uschè seve­
ra, surtut sch’i gieva per sajettar in animal
durant il temp scumandà per gidar d’ali­
mentar ina famiglia paupra fomentada. In
di sto el cumparair davant las autoritads e
vegn chastià per fraud. La resposta è stada
ina cumedia che persiflescha las autoritads
e la dretgira. Er autras ovras da chatscha sco
«Or digl diari d’en catscheder» expriman
l’umor da furbaz.

In spiritual cun in spiert avert e critic
Pader Alexander Lozza è stà in plevon ch’ha
exequì ses uffizi a moda exemplarica. El va­
leva surtut sco grondius predicatur. En ses
predis spiertus chapiva el era da crititgar
eveniments che n’al plaschevan betg. L’in­
strucziun da ductrina n’era però betg propi
sia lavur preferida. Uschia tractava el durant
questas lecziuns savens poesias germanas u
raquintava istorgias ch’el aveva scrit sez.

Lozza vesa ils gronds progress tecnics e
la transfurmaziun dal Grischun d’in chan­
tun puril en in chantun da turissem. Uschia
ha el era crititgà fermamain l’arrivada da
l’auto sco nov vehichel da transport: la poe­
sia «igl auto» è ina critica radicala envers
quest nov vehichel. Lozza numna l’enco­
nuschent «VW­Käfer» in «antipatic bau»
che tschufrogna l’ambient, che disfigure­
scha ils umans e che renda il mund mo anc
pli hectic.

En prosa e poesia exprima Lozza sia
grond’amur per la regiun e la natira ed el
daventa in grond defensur da sia vischnan­
ca destinada a scumparair en las auas dal lai
da serra. La lubientscha da metter sia vi­
schnanca sut aua ha Lozza deplorà fitg. El
è mort curt avant l’avertura dal Lai da Mur­
marera.

Il scriptur
Gia en scola a Murmarera aveva Lozza
emprendì talian e sia via da furmaziun al ha
manà – sper las lecturas classicas ed eccle­
siasticas – surtut vers la litteratura taliana.
Sco student e giuven muntg scriveva el sper
las brevs er poesias en talian. Cun circa 22
onns ha el l’emprim emprendì sursilvan e
pli tard surmiran. Ses predis ha el dentant
savens fatg per sursilvan.

Pir cun ca. 50 onns ha el cumenzà, in­
timà da pliras varts, a scriver litteratura 
en surmiran, daventond in exponent im­
purtant da la renaschientscha ruman­
tscha en Surmeir. Lozza scriva sez: «Pir si­
va ina lunga durmida, cun tschinquanta 
ans, sen instanza da blears, daglia scu­
manzà da fer novellas e poesias an ru­
mantsch.» Dapi il 1928 ha el publitgà 
novellas, dramas e poesias en sia lingua 
materna surtut en «Igl Noss Sulom». 

En si’ovra litterara s’occupa Alexander 
Lozza da temas religius e patriotic­isto­
rics, ma avant tut è el stà in attent obser­
vatur da la natira e da la populaziun da 
sia val. Tramess gia cun 14 onns a Genua, 
sa sviluppa er l’encreschadetgna sco in 
dals temas impurtants entaifer l’ovra da 
pader Alexander Lozza. Plinavant è el 

plevon durant il temp da las duas guerras 
mundialas. Dal punct da vista linguistic 
è quai il temp da la renaschientscha ru­
mantscha. Perquai s’engascha el era per la 
lingua rumantscha.

Enconuschent en l’entira Svizra è il poet
daventà il 1935 cur ch’el ha gudagnà cun
sia poesia «Crousch alva sen fons cotschen»
ina concurrenza da la «Schweizer IIlustrier­
te» per in nov imni svizzer. Il 1940 è Ale­
xander Lozza ultra da quai vegnì distinguì
per sia lavur litterara cun il Premi Schiller.

Poesia
Pader Alexander Lozza vala sco in dals im­
purtants poets e scripturs surmirans, e quai
cunzunt pervi da sias numerusas poesias. Ils
temas da quellas èn fitg differents e naschan
savens or da sia profunda amur per la nati­
ra. Sias poesias midan savens tranter l’umor
d’ina vart e la tristezza e melanconia da l’au­
tra vart.

Las poesias dad Alexander Lozza date­
schan dal 1926 al 1951. Sia lirica è fitg 
melodiusa, ritga da maletgs e da cun­
trasts. Las tematicas èn tant religius­edu­
cativas, sco er patrioticas e profanas. Il 
tun è baud melanconic e baud umoristic­
allegher. Ils motivs che Lozza prenda per 
mauns, tracta el a moda consequenta: el 
è trist en il patir e setg en la satira. 

L’emprim ha Lozza publitgà sias poesias
religiusas, patrioticas, satiricas ed umoristi­
cas sco era ses raquints en chalenders e re­
vistas («Igl noss Sulom», «Ischi», «Annalas»,
«Pelegrin», «La Vusch dils Mats» e.a.). Il
1951 è cumparida la collecziun «Ziteil.
Flours segls ours da la veia». Suenter sia
mort, il 1954, dueva suandar il tom «Poe­
sias» che porscha ina survista cumplessiva
da l’ovra lirica.

Diversas poesias da Lozza èn er vegni­
das messas en musica («Return» e «La ba­
selgia viglia da Lantsch» tras Ernst Broe­
chin; «Oraziung d’ena pelegrigna» tras 
Ludwig Heinrichs).

Novellas
Il giuven Constantin Lozza era ì il 1895 cun
14 onns a Genua en la claustra dals chapu­
tschins. L’encreschadetgna è in tema perma­
nent da sia vita. Sia novella «La malancu­
neia» exprima ses sentiments. Qua la trans­
posiziun d’ina passascha or da quest’ovra:

«In temp hai jau gì l’intenziun da daven­
tar in artist. Pictur a la Segantini, quai era
mes ideal. Jau aveva vis a Savognin la vatga
maclada al bigl, sbavond filadas d’aua...
Quel maletg n’hai jau mai emblidà. Sco Fra

Angelico malegiava sias Madonnas en scha­
nuglias, uschia hai jau dissegnà cuntradas
en schanuglias, si surchombras sur ina truc­
ca en! Cun palpiri, gumma e rispli sun jau
partì per la Tgavretscha, per dissegnar la
chasina nua che mia mamma era naschida.
Per rabagliar ora ina tschigulatta da mia so­
ra, hai jau empermess da dissegnar in gron­
dius maletg, cun ina crusch amez in guaud
fantastic, populà d’utschels da tuttas colurs.
La tschigulatta hai jau survegnì, ma ella na­
gin grondius maletg! In di hai jau confidà a
la mamma: ‹Jau vuless vegnir pictur!›. Ma
lezza ma respunda: ‹Na sas betg che ti has
gì ditg che ti veglias vegnir pader?› – Gea,
quai era vair. Jau hai puspè pensà co che jau
rampignava si per las plantas dal Tgarnet a
far grondius predis a mia sora... Grond pre­
dicatur, quai fiss era ina bella clamada! La
fantasia da daventar pader chaputschin ha
stgirentà mias picturas a la Segantini.»

En questa novella di Lozza pia ch’el vu­
leva atgnamain daventar artist. In tal è el
daventà en sia lirica. Ma era sia prosa trade­
scha ultra dal tun prevalentamain educativ
in fin fil liric­artistic sco per exempel en
«Quegl tg’igl schember vigl sfarfoglia» u en
«Miniaturas evangelicas». Las novellas ha
Duri Loza edì il 1961 sut il titel «Prosa».

Drama
L’ovra dramatica dad Alexander Lozza
cumpiglia tranter auter ils dramas istoric­
legendars «Rudolf de Funtanga Cotschna»
e «L’appariziun de Nossadonna de Ziteil»,
il drama biblic «La vousch dad egn tgi clo­
ma aint igl desiert») e cumedias sco «En’in­
nocenta svandetga», «Igl fotograf malpaz­
tgaint» e «Las baterlieras». Plinavant ha
Lozza fatg diversas translaziuns, per exem­
pel da Thomas Bornhauser («Gemma von
Arth»), da Pedro Calderón de la Barca («Igls
misteris dalla sontga messa») e Hans Sachs
(«Igl diavel e la femna viglia»). Ses teaters
represchentads a Ziteil han gì in bel success.

«L’appariziun da Nossadonna da Ziteil»
è in gieu da pelegrinadi che preschenta l’ap­
pariziun da Nossadunna tenor il raquint
ch’è enconuschent dapi il 16avel tschienta­
ner. Il drama en 5 acts e fa propaganda per
il lieu da pelegrinadi, nua che Lozza è stà
custos durant blers onns ed ha gì premiera
il 1933 tras il chor viril da Salouf.

«Rudolf de Funtanga Cotschna» è in
drama istoric che cumpiglia 6 acts. Rudolf
de Funtanga, in barun da Vaz, ha vivì en il
12avel tschientaner. A Ramosch, il lieu da
pelegrinadi da son Flurin, daventa el per­
ditga co ch’ins tracta ina matta malspierta­
da che na dat pled a nagin. Turnà cun trais
cumpogns va el ad Aschera ed a Curvalda
e fundescha duas claustras. L’idea dal toc è
«tgi la colpa dumonda ena satisfacziung».

Il relasch
Il relasch parzial dad Alexander Lozza è
vegnì regalà il 2002 a l’Archiv svizzer da
litteratura a Berna, e quai dal nev ed edi­
tur da l’autur, Duri Loza. Il pitschen re­
lasch cumpiglia 3 stgatlas. El cuntegna
manuscrits, tiposcrits, singulas brevs e fo­
tografias da l’autur sco era divers artitgels
che documenteschan sia vita e si’ovra. En
pli è avant maun l’elavuraziun dal corpus
litterar che pader Duri Loza ha fatg per las
diversas ediziuns da l’ovra da Lozza. Il re­
lasch conservà a l’Archiv svizzer da littera­
tura è vegnì ordinà e cataloghisà a fin il
2006. L’inventari da quest relasch è er ac­
cessibel online (http://ead.nb.admin.ch/
html/lozza.html). Ulteriurs documents
da e sur dad Alexander Lozza èn da chat­
tar en il «Provinzarchiv Schweizer Kapu­
ziner» a Lucerna. 

Publicaziun 
commemorativa 
dal 1980.  FOTO AH

La planira da Murmarera è svanida il 1954 en il lai da fermada.

La preschentaziun:

Geografia, istorgia, politica e cultura – 
in pitschen purtret da la Svizra

� La Svizra, uffizialmain «Confedera­
ziun svizra» u «Confederaziun helveti­
ca», dumbra radund 8,3 milliuns abi­
tants (situaziun dal 2015). La surfat­
scha dal pajais munta a 41 285 km². Il 
stadi sa cumpona da 26 chantuns.
Quels furmavan oriundamain territoris 
independents ed èn s’unids l’onn 1848 a 
la Svizra moderna dad oz, cedind a quel-
la ina part da lur suveranitad. 

Geografia e clima
La Svizra è situada en l’Europa Centrala.
Ella cunfinescha en il sid cun l’Italia, en
l’ost cun l’Austria e cun il Principadi da
Liechtenstein, en il nord cun la Germania
ed en il vest cun la Frantscha. Sco stadi
continental n’ha ella nagin access direct a
la mar.

Las Alps, ch’èn situadas en la part me-
ridiunala dal pajais, cuntanschan autezzas
da passa 4000 m s.m. (la muntogna la pli
auta è il piz Dufour cun 4634 m s.m.).
Dus gronds flums europeics, il Rodan ed
il Rain, naschan en il massiv dal Gottard.
Al vest ed al nord dal pajais sa chattan las
chadainas dal Giura. Tranteren è la Bassa
collinusa ch’è fermamain populada ed al
sid da las Alps sa chatta il Tessin ch’è se-

gnà d’in clima
miaivel.

Da la sur-
fatscha dal pa-
jais apparteg-
nan radund
48 % a las
Alps, 30 % a la

Bassa, 12 % a las Prealps e 10 % al Giura.
Bunamain in quart dal pajais è terren nun-
cultivabel; l’ulteriur terren è segnà d’ina
vegetaziun multifara e ritga; igl èn repre-
schentadas spezias da plantas mediterra-
nas fin arcticas.

La Svizra ha in clima moderà. Il fana-
dur e l’avust èn las temperaturas medias
tranter 18 °C e 28 °C ed il schaner ed il
favrer tranter -2 °C e +7 °C. Tut tenor l’au-
tezza pon las temperaturas divergiar con-
siderablamain da questas valurs. En la
Svizra dal Sid regia per regla in clima
miaivel durant l’entir onn.

L’istorgia
Il stadi svizzer è naschì or da diversas al-
lianzas tranter citads e territoris rurals.
Vegnida enconuschenta è surtut la lia da
l’onn 1291 tranter Uri, Sviz ed Unterwal-
den che vala sco «data da fundaziun» da la
Svizra.

Ils Confederads han stabilì lur autono-
mia politica tras divers conflicts da guerra
cun ils ducadis da Habsburg-Austria, Mi-
laun e Savoia. L’onn 1515 ha la disfatga da
Marignano durant las guerras d’Italia e
pauc suenter la refurmaziun mess fin al
spiert da conquista dals Confederads: i va-
leva da mantegnair la pasch a l’intern dal
pajais e da promover la neutralitad envers

l’exteriur. Il 17avel tschientaner ha fatg
flurir en las citads ils mastergns e la proto-
industria.

La Veglia Confederaziun consistiva da-
pi il 1353 dad otg, dal 1513 fin a ses de-
clin il 1798 da tredesch lieus municipals e
rurals (chantuns) cun dretgs cumplains,
d’ina dunsaina lieus cun dominis alliads
che disponivan, en grads differents, da
dretgs limitads (citads, principadis e las re-
publicas federalisticas dal Grischun e dal
Vallais), dals dominis communabels e
d’insaquants protecturats.

Suenter il Congress da Vienna da l’onn
1815 è sa transfurmada l’allianza dals sta-
dis en ina lia da 22 chantuns autonoms.
Tras la Constituziun federala dal 1848 è
quella sa consolidada en il stadi federal
dad oz. Dapi lura è Berna la chapitala da
la Svizra e la sedia da la regenza.

La structura federalistica dal pajais
La Svizra è ina naziun tras voluntad poli-
tica. Ella na furma nagina unitad etnica,
linguistica u religiusa. Dapi la refurma-
ziun è il pajais segnà da la paritad confes-
siunala; linguisticamain prevala il tudestg
(65,6 %), suandà dal franzos (22,8 %),
dal talian (8,4 %) e dal rumantsch (0,6
%); radund 8,7 % da la populaziun ha
in’autra lingua materna. (Remartga: igl
eran mintgamai pussaivlas pliras indica-
ziuns).

La structura statala da la Svizra è fede-
ralistica e sa cumpona dals trais stgalims
politics Confederaziun, chantuns e vi-
schnancas. Tar ils 26 chantuns sa tracti
dals «stadis» oriunds ch’èn s’unids l’onn
1848 a la Confederaziun e ch’han cedì ina
part da lur suveranitad a quella.

Las bundant 2300 vischnancas furman
il stgalim il pli bass da l’urden statal. Tut
ils chantuns èn dividids en vischnancas
politicas. Ultra da las incumbensas che
vegnan attribuidas a quellas da lur chan-

tun ed er da la Confederaziun, surpiglian
las vischnancas en tscherts secturs er atg-
nas cumpetenzas.

Las trais pussanzas a nivel federal
Il pievel svizzer è tenor la Constituziun fe-
derala il suveran dal pajais, damai l’instan-
za politica suprema. En nagin auter stadi
suveran n’ha il pievel dretgs da cundecisiun
uschè vasts sco en Svizra. La lunga tradiziun
democratica, la dimensiun modesta ed il
dumber d’abitantas e d’abitants relativa-
main pitschen, ma er l’auta quota d’alfabe-
tisaziun ed ina purschida da medias multi-
fara èn decisivas per il funcziunament da
questa furma da stadi particulara. Cun 18
onns han las burgaisas svizras ed ils burgais
svizzers il dretg da votar e d’eleger.

Il suveran elegia il parlament che con-
sista da duas chombras: il Cussegl naziu-
nal represchenta cun ses 200 commem-
bers l’entira populaziun dal pajais; il Cus-
segl dals chantuns represchenta ils 26
chantuns – 20 dad els èn represchentads
cun mintgamai dus commembers, ils 6
anteriurs mezs chantuns tramettan min-
tgamai in/a represchentant/a en il Cussegl
che dumbra en tut 46 commembers.

La legislativa elegia la regenza che fur-
ma l’executiva. Quella sa cumpona dals set
commembers dal Cussegl federal e da la
chanceliera federala resp. dal chancelier fe-
deral che vegnan elegids da l’Assamblea fe-
derala per ina durada d’uffizi da quatter
onns. La presidenta u il president da la
Confederaziun è elegì mo per in onn e va-
la en quest temp sco «primus inter pares»,
quai vul dir sco emprim tranter eguals. El-
la u el maina las sedutas dal Cussegl fede-
ral e surpiglia tschertas funcziuns da repre-
schentaziun.

La legislativa elegia era la dretgira su-
prema che furma la giudicativa. La giuris-
dicziun suprema en Svizra stat en la cum-
petenza dal Tribunal federal a Losanna,

resp. da las sutpartiziuns a Lucerna Bellin-
zona e Son Gagl.

Turissem e traffic
Durant il 18avel tschientaner ha la bellez-
za da las cuntradas svizras cumenzà ad en-
tusiasmar viagiaturs esters. L’attractivitad
turistica da la Svizra è vegnida evocada da
scripturs e picturs. Ins ha fabritgà hotels
sper rivas da lais, en las vals alpinas, sin ils
pizs d’intginas muntognas. L’hotellaria ha
gì bainspert in renum mundial: las bellez-
zas da la natira èn daventadas accessiblas
per mintgin.

La construcziun da la viafier en la to-
pografia particulara da la Svizra ha furmà
ina prestaziun da pionier; la rait da viafier
svizra è oz ina da las pli spessas dal mund.
Nua ch’il tren na cuntanscha betg il mund
alpin arrivan ils autos da posta. Bastiments
a vapur sin ils lais spetgan sin giasts per far
in viadi contemplativ. La rait da vias cum-
piglia straduns ed autostradas sco er nu-
merusas vias da pass cun serpentinas te-
merarias.

La Svizra en il mund
Sco pajais neutral è la Svizra conscienta da
sias incumbensas umanitaras e da sia mis-
siun per l’avischinaziun dals pievels: spe-
zialmain durant las duas guerras mundia-
las ha ella dà asil a fugitivs e donnegiads da
guerra.

L’onn 1919 è vegnida tschernida la ci-
tad da Genevra sco residenza da la Socie-
tad da las naziuns da quel temp. Pli tard
ha ella retschavì diversas organisaziuns in-
ternaziunalas sco l’organisaziun da l’ONU
per sanadad, nutriment, pasch sociala e
tgira da fugitivs u l’Uniun postala univer-
sala.

En Svizra sa chatta en pli il Comité in-
ternaziunal da la Crusch cotschna ch’è
vegnì fundà dal Genevrin Henri Dunant.
En quel senn presta il pajais agid a pievels
basegnaivels e sustegna projects da svilup
sco contribuziuns a la solidaritad mun-
diala.

La Svizra n’è percunter betg commem-
bra da l’Uniun europeica ed er a las Na-
ziuns unidas è ella aderida pir il 2002 – sco
in dals davos pajais insumma.

Cultura e tradiziuns popularas
Trais culturas e trais regiuns linguisticas
circumdeschan la Svizra. Lur cunfins pas-
san tras il pitschen pajais situà en il cor da
l’Europa. L’uschenumnada «cultura sviz-
ra» n’exista betg. Ils promoturs da cultura
en las differentas parts svizras èn stadas
adina pli u main suttamess als svilups dals
centers culturals a l’ester.

Il giast che visita la Svizra enconuscha 
be la part la pli superfiziala da la ritgezza 
folcloristica: sunar la tiba, bittar la ban-
diera, jodel e saut popular. Las tradiziuns 
popularas han però in senn pli profund. 
Lur funtauna sa chatta per part en la cul-

tura germana, celtica, romana, en ils 
tschientaners medievals cristians ubain 
en il temp d’ozendi. Ina funcziun parti-
culara han las ceremonias culticas d’aua, 
sulegl, fieu, fertilitad ed immortalitad. Il 
cristianissem ha surpiglià differents da 
quests cults pajauns ed als ha collià cun 
sia cultura e ses pensar. Festivitads eccle-
siasticas han creà novas isanzas. Da 
grond’impurtanza èn ils dis commemo-
rativs d’eveniments istorics.

La vopna
Tenor ils cudeschs d’istorgia è la crusch
svizra documentada per l’emprima giada
l’onn 1339. Quella giada han ils burgais
da Berna cusì dus gronds bindels alvs en
crusch sin lur vestgids, avant che marschar
cun resolutezza en la battaglia.

Pir l’onn 1815 ha la Dieta, il «parla-
ment» da la veglia Svizra, fixà uffizialmain
in emblem ed in sigil da stadi: la crusch al-
va sin fund cotschen, enramada da 22 vo-
pnas chantunalas sco expressiun da l’equi-
liber tranter il stadi centralistic ed il fede-
ralissem creschì istoricamain.

La Convenziun da Genevra per la pro-
tecziun dals blessads e praschuniers, sanc-
ziunada l’onn 1864, ha tschernì la vopna
svizra cun las colurs inversas: la crusch co-
tschna sin fund alv.

Il num dal pajais
Il term «confederaziun» designescha dapi
ca. l’onn 1350 ina da las numerusas raits
d’allianzas engiradas en il territori da la
Svizra odierna. Dal sistem communal re-
publican da la Veglia Confederaziun e da
las metamorfosas revoluziunaras dal
1798-1848 è naschì il stadi federal mo-
dern che sa numna en la Constituziun fe-
derala «Schweizerische Eidgenossen-
schaft, Confédération suisse, Confedera-
zione svizzera, Confederaziun svizra,
Confoederatio helvetica».

Sco term istoric stat la «confederaziun»
en opposiziun cun l’urden ierarchic dal
domini feudal basà sin l’engirament dals
subdits («omagi»). Il term «Confederads»
cumpara en diversas allianzas stipuladas
en il 13avel tschientaner, il term abstract
tudestg «eidgenössi» u «eidgnoschaft» sa
manifestescha sco expressiun giuridica
sporadicamain en l’emprima mesadad dal
14avel tschientaner, cun referenza territo-
riala precisa l’emprima giada il 1351.

Il num «Svizzer» («Schwyzer») è vegnì
surprendì en il 14avel tschientaner dal
num da la cuntrada da Sviz.

Maletg da satellit da la Svizra. FOTO: PD

Berna – la 
chapitala dal 
pajais.  FOTO: PD

Il Matterhorn – ina 
da las ensainas 

svizras las pli 
enconuschentas. 

FOTO: PD

Ils Trais Confederads e l’engirament dal Rütli
� Ils Trais Confederads e l’engira-
ment dal Rütli cumparan vers la fin dal
15avel tschientaner sco elements
centrals dal mitus da fundaziun sviz-
zer. Tenor la legenda han represchen-
tants dad Uri, Sviz e Silvania prestà
sin il Rütli il sarament da s’alliar cun-
ter ils chastellans tirannics da la cha-
sa da Habsburg.  Suenter ch’in dals
chastellans è vegnì assassinà d’in dals
conspiraturs (Tell) duai la sullevaziun
esser prorutta a moda averta (destruczi-
un dals chastels). Quai dueva la finala
manar a la fundaziun ed al svilup da la
Veglia Confederaziun.

Dapi il «Chronicon Helveticum»
dad Aegidius Tschudi (1505–1572)
vegnan ils manaders da las trais deputa-
ziuns (ils Trais Confederads) mess a pèr
cun Werner Stauffacher da Sviz, Walter
Fürst dad Uri ed Arnold von Melchtal
da la Silvania. Tenor autras variantas
vegn Fürst remplazzà tras Guglielm Tell.

A partir da la segunda mesadad dal
16avel tschientaner è quest raquint da-
vart in emprim act conspirativ sa ma-
schadà cun l’idea che la lia saja vegnida
fixada e sigillada en scrit. Ma pir vers la
fin dal 19avel tschientaner è in docu-
ment ch’è datà sin l’entschatta d’avust
1291 vegnì declerà sco Patg federal ed
auzà en la posiziun d’in «document da
fundaziun». A partir da quel mument
vegnan ils Trais Confederads, sco persu-
nificaziun da l’«emprima Confederazi-
un», savens represchentads cun in docu-
ment enta maun.

Emprimas funtaunas scrittas
En furma scritta è l’origin da la Veglia
Confederaziun vegnì fixà l’emprima
giada en las cronicas dal 15avel tschien-

taner. Tenor
la Cronica da
Berna da
Konrad Jus-
tinger (ca.
1420) pati-
van ils Quat-

ter Chantuns avant la Battaglia da Mor-
garten talmain sut il despotissem dals
chastellans habsburgais ch’i saja prorut-
ta ina sullevaziun.

A moda pli vasta, cun tut ils elements
ch’appartegnan oz al mitus da fundazi-
un, cumpara il raquint alura il 1470 en
il Cudesch alv da Sarnen. Ils eveniments
ch’hajan manà a la ruptura averta cun
Habsburg vegnan datads qua tranter la
mort da Rudolf von Habsburg (1291) e
la Battaglia da Morgarten (1315).

Tenor il Cudesch alv sajan las chas-
tellanias dals Quatter Chantuns vegni-
das surdadas suenter la mort da Rudolf
a novs chastellans che derivavan da la
noblezza bassa da l’Argovia e da la Tur-
govia. Numnads explicitamain vegnan
Landenberger sco chastellan da Sviz e
Gessler sco chastellan dad Uri. Cura che
Landenberger haja vulì prender davent
ad in pur sin il bain Melchi (Sachseln)
ina periglia da bovs, saja il figl da quel sa
defendì. Sinaquai saja il figl mitschà ed
il chastellan haja punì il bab cun al
tschorventar. Curt temp suenter haja in
pur sturnì il chastellan Landenberger
cun ina segir (ad Altzellen sper Wolfen-

schiessen, NW). A medem temp era
Stauffacher («stoupacher») da Sviz lon-
dervi d’ereger a Steinen ina chasa da
crap e stueva far quint pervi da quai cun
repressiuns da vart dal chastellan Gess-
ler. Sia dunna al ha cusseglia da tscher-
tgar il sustegn dad umens dad Uri ed
Unterwalden ch’avevan medemamain
da patir sut il despotissem da Gessler.
Uschia sa scuntra Stauffacher cun in
Fürst dad Uri e cun il figl dal pur da
Melchi ch’era vegnì tschorventà. Suen-
ter avair engirà in a l’auter lur sustegn,
han els chattà in pau a la giada adina da-
pli purs ch’han medemamain prestà il
sarament da sustegnair in l’auter cunter
ils signurs.

Tenor il Cudesch alv sa rimnava il
dumber creschent da conspiraturs da
notg a radunanzas secretas ch’avevan
lieu sin il Rütli. En l’original tuna la
passascha correspundenta sco suonda:
«so furen sy für den myten stein in hin
nachtz an ein End heist im Rüdli da tag-
ten sy zu semmen […] und triben das
eben lang und alwend heimlich und tag-
ten der zyt niena anders denn im Rüd-
li.»

Sco eveniment decisiv ch’haja manà
a la rebelliun averta numna il Cudesch
alv il mazzament da Gessler tras Tell. La
chanzun da Tell da ca. 1477 numna Tell
schizunt l’«emprim Confederà». Il ra-
quint davart la destrucziun dals chastels
menziunescha explicitamain la disfatga
dals chastels Zwing-Uri (sper Silenen),
Schwanaun, Landenberg (Sarnen) e
Rotzberg. Tar il cudesch alv da Sarnen

sa tracti d’in manuscrit. En furma stam-
pada è il raquint davart la fundaziun da
la Confederaziun cumparì l’emprima
giada il 1507 (editur: Petermann Etter-
lin).

Recepziun en il 16avel tschientaner
En sia cronica svizra da la mesadad dal
16avel tschientaner ha l’istoriograf Ae-
gidius Tschudi data l’engirament dal
Rütli sin «la mesemna avant s. Martin»
da l’onn 1307, pia sin ils 8 da november
1307. Tar Tschudi èn er documentads
l’emprima giada ils prenums da las figu-
ras centralas, las qualas vegnivan num-
nadas en il 15avel tschientaner be suen-
ter lur schlattaina resp. lieu d’origin, pia
Tell sco Guglielm Tell, Stauffacher sco
Werner Stauffacher, il «Fürst dad Uri»
sco Walter Fürst e «quel da Melche» sco
Arnold von Melchtal.

En il 15avel tschientaner valeva il
Rütli sco lieu d’inscunter secret dals
conspiraturs (ch’eran gia s’alliads); en il
16avel tschientaner simplifitgescha la
tradiziun l’entira istorgia en quel senn
che l’engirament oriund dals Trais Con-
federads haja gì lieu sin il Rütli sez.
Emprimas picturas muralas cun quest
motiv èn gia documentadas en il 16avel
tschientaner; medemamain nascha da
quel temp ina cultura da commemora-
ziun locala. Heinrich Brennwald men-
ziunescha gia a l’entschatta dal 16avel
tschientaner l’existenza d’ina chaplutta
da Tell sin la Platta da Tell ed er Tschu-
di sez menziunescha «ein heilig hüslin»
che saja vegnì erigì en il lieu nua che Tell
haja assassinà il tiran Gessler. L’emprim
gieu da Tell è vegni inscenà il 1512 u
1513.

Ils «Trais Tells» e la Guerra
da purs dal 1653

En la Svizra premoderna èn ils «Trais
Confederads» er enconuschents sut il
num «ils Trais Tells». Quests Trais Tells
èn daventads figuras simbolicas da la
sullevaziun da purs dal 1653. Tar ils in-
scunters a Schüpfheim, en il Freiamt ed
en l’Emmental han mintgamai trais
umens, vestgids en costums istorics, re-
preschentà ils Trais Confederads.

En ina chanzun da Tell dal 1653 vegn
profetisada ina nova vegnida dals Trais
Tells, per reprender lur cumbat per la li-
bertad en il cas che la suppressiun avess
puspè da prender suramaun. Cun per-
sunifitgar ils Trais Tells tras umens cos-

tumads è questa profezia quasi s’accum-
plida. En in cas ha in dals Tells costu-
mads propi er commess in attentat: ils
trais emprims represchentants da Tell
dal 1653 eran stads Hans Zemp, Kaspar
Unternährer da Schüpfheim e Ueli Da-
hinden da Hasli. Suenter che la sulleva-
ziun era vegnida rebattida, èn Unter-
nährer e Dahinden mitschads en l’Ent-
lebuch e Zemp en l’Alsazia. Dahinden
ed Unternährer han puspè reprendì lur
rolla sco Tells ed han chattà en Hans Sta-
delmann in substitut per Zemp. En lur
travestgida han els commess in attentat
sin Ulrich Dulliker, il burgamester
(«Schultheiss») da la citad da Lucerna.
A chaschun da quest act violent è il cus-
seglier da la citad Caspar Studer vegnì
per la vita. L’attentat ha gì in grond ef-
fect simbolic, mettend el a pèr ils rebels
cun ils Confederads ed il magistrat cun
ils chastellans habsburgais da la legenda
da fundaziun.

En il 18avel tschientaner cumparan
ils Trais Tells la finala en raquints popu-
lars. En quels vegn il motiv da l’allonta-
nament visual, che cumpara en nume-
rusas paraulas, applitgà en quel senn
ch’ils Trais Tells dormian en il Rigi fin a
lur return.

Recepziun moderna
Colliada stretgamain cun l’engirament
dal Rütli è la moda e maniera co che
Friedrich Schiller ha elavurà la ditga da
Guglielm Tell: «Nus vulain esser frars,
in unic pievel, mai separar en privels e
basegns. Libers vulain nus esser, sco
noss babs, plitost la mort ch’en sclavaria
viver. Da Dieu en tschiel vulain nus ans
fidar, e mai temair la forza dals umans.»
(Segund act, vers la fin da la segunda
scena).

Vers la fin dal 19avel tschientaner è il 
mitus da fundaziun enturn l’engirament 
dal Rütli vegnì recepì da nov en connex 
cun la fundaziun dal stadi federal dal 
1848. La data dal prim d’avust 1291, ch’è 
usitada dapi lura, stat en cuntradicziun 
cun la tradiziun dal temp medieval tardiv 
e dal temp modern tempriv. L’inspirazi-
un per datar da nov l’engirament dal 
Rütli deriva da l’uschenumnà Patg fede-
ral dal 1291 ch’era fin qua strusch vegnì 
mess en connex cun las legendas da fun-
daziun da la Confederaziun. Avant vale-
va per ils istoriografs plitost la Lia da 
Brunnen dal 1315 sco document da fun-
daziun, ubain ch’ins discurriva d’in svi-

lup cuntinuant e d’ina fixaziun en scrit 
successiva dals elements confederals.

L’emprima giada è la nova data ve-
gnida proponida il 1889: Berna vuleva
festivar il 1891 il giubileum da 700 onns
da la citad e cumbinar quella cun la fes-
tivitad da 600 onns Confederaziun. En
la Svizra Centrala hai però dà resistenza
cunter l’idea d’organisar questa festa a
Berna e cunter l’intenziun da vulair in-
strumentalisar la tradiziun da liberaziun
locala tras Berna. L’onn 1895 han ins
resguardà demonstrativamain l’onn
1307 per il nov monument da Tell ad
Altdorf ed anc il 1907 è vegnì festivà ad
Altdorf il giubileum da 600 onns Con-
federaziun, en preschientscha d’ina de-
legaziun dal Cussegl federal.

Dapi l’entschatta dal 20avel tschien-
taner è l’onn 1307 però vegnì stgatschà
pli e pli a l’ur e la festa naziunala ch’è
vegnida fixada il 1889 sin l’emprim
d’avust (tenor la data dal Patg federal dal
1291) è sa messa tras generalmain.

Iconografia
Ultra da la tradiziun orala e scritta dals
Trais Confederads è sa sviluppada a par-
tir da la mesadad dal 16avel tschienta-
ner ina tradiziun figurativa (la quala na
dueva però mai cuntanscher la popula-
ritad da la figura da Tell). Per il motiv
dals Trais Confederads sa laschan diffe-
renziar duas furmas da represchentazi-
un: l’ina accentuescha la diversitad da
las trais figuras, l’autra lur omogenitad.

La «diversitad en l’unitad» vegn re-
preschentada en ina furma pli veglia –
ma che viva tuttavia er vinavant en il
temp modern – da figuras tipisadas ed
atemporalas che represchentan differen-
tas vegliadetgnas resp. generaziuns. Il
pli tard dapi Aegidius Tschudi exista da
questa furma er l’identificaziun istori-
santa cun Werner Stauffacher da Sviz,
Walter Fürst dad Uri ed Arnold von
Melchtal da la Silvania.

A l’autra furma da represchentaziun,
ch’accentuescha l’omogenitad, sa la-
schan attribuir las represchentaziuns
dals Trais Tells u da figuras dal tip frà
Clau ch’èn medemamain documenta-
das. Er tar questa furma da represchen-
taziun èn da differenziar ils elements
simbolics da quels istorisants: entant
ch’ils Trais Confederads cumparan sin
maletgs pli vegls be sulets, vegnan els
per part accumpagnads pli tard da lur
cumpogns che represchentan «l’unic
pievel».

Guglielm Tell represchenta l’indivi-
dualist che recurra en cas da basegn a
l’autogiustia; ils Trais Confederads per-
cunter simboliseschan la communitad
che cooperescha e che tschenta al cun-
fin da l’urden da dretg vertent – quasi en
furma d’in contract social – nov dretg.

L’elavuraziun dal motiv dals Trais
Confederads ch’è artisticamain la pli
persvadenta deriva da Johann Heinrich
Füssli (1779–81). Bun tschient onns pli
tard, il 1865, è vegnì inaugurà sin il Rüt-
li in bigl che vegn spisgentà da trais fun-
taunas e che fa uschia medemamain all-
usiun als Trais Confederads. Imposanta
è er la gruppa monumentala che James
Vibert ha stgaffì il 1914 per l’Edifizi dal
Parlament a Berna. Vers la fin dal 19avel
tschientaner èn represchentaziuns dals
Trais Confederads per part er cumpari-
das en il context dal moviment dals la-
vurants, quasi sco simbol d’ina societad
senza classas ch’unescha purs e lavu-
rants. Sin ina charta postala dal prim da
matg 1908 è in dals Confederads schi-
zunt vegnì represchentà sco dunna, fa-
schond allusiun a la muntada creschen-
ta dal moviment da dunnas.

Represchentaziun tempriva dals Trais Confederads (entagl en lain dal 16avel tschientaner).

Il prà dal Rütli en furma stilisada (gravura dal 18avel tschientaner). 

La preschentaziun:
Dossier «Ils Trais Confederads e l’en-
girament dal Rütli».

Dapli infurmaziuns:
chatta.ch/?hiid=3785
www.chattà.ch

Da «backstage» enfin «workshop»
Ina publicaziun preschenta 100 anglicissems e lur istorgia

� En intervals irregulars publitgescha
la Secziun da terminologia da la Chanz-
lia federala glossaris tematics ed au-
tras broschuras davart la terminologia.
Il 2015 è cumparida ina publicaziun en
tschintg linguas (tudestg, franzos, tali-
an, rumantsch ed englais) che tracta
100 anglicissems. A moda divertenta
vegn dà in sguard a l’origin da quels e
mussà co che las quatter linguas svizras als
integreschan en lur ambient linguistic
specific. Chattà preschenta ils chapitels
introductivs da la broschura.

Pertge ina publicaziun
davart ils anglicissems?

Ils ultims onns ston ins remartgar in
grond augment d’anglicissems en nossas
linguas, surtut er en ils texts da l’adminis-
traziun federala. Ils anglicissems designe-
schan savens novas realitads (anc) betg
enconuschentas publicamain, na levge-
schan dentant betg adina l’access als texts
e cun quai la communicaziun. L’adminis-

traziun fe-
derala è
obligada da
respectar las
linguas na-
ziunalas, sto
dentant sa
drizzar a la
populaziun

en ina lingua chapibla. Ella sto pia s’ex-
primer cun preferenza en tudestg, en
franzos, en talian ed en rumantsch e betg
simplamain duvrar pleds esters.

La publicaziun en tschintg linguas ha
pliras finamiras, numnadamain da:

proponer alternativas a l’anglicissem
en las linguas naziunalas, sch’il diever per-
metta quai;

explitgar la polisemia cuntegnida en
l’anglicissem, vul dir explitgar differenzas
da senn tut tenor il context e cun quai la
necessitad da proponer plirs equivalents
en las linguas naziunalas (p.ex. timing,
deal, cash);

preschentar ils pseudoanglicissems
creads da pajais betg anglofons che na
vegnan betg duvrads en englais e na ve-
nan pia savens er betg chapids (u chapids
falladamain) da persunas da lingua en-
glaisa (p.ex. beamer, smoking).

La finamira da questa publicaziun èsi
da divertir las lecturas ed ils lecturs e d’als
render a medem temp conscients da las
ritgezzas da lur atgna lingua e da la lingua
dals auters.

Cuntegn e structura da la publicaziun
Intgins dals anglicissems fan part da la
lingua da mintgadi, auters èn plitost
terms tecnics ch’appartegnan a diversas
domenas sco per exempel a l’informatica,
a l’economia u al sectur da transport. Els
èn vegnids elegids tenor lur impurtanza
linguistica, istorica u terminologica ubain
tenor la frequenza dal diever; relevant è er
stà il concept pluriling da la publicaziun.
In anglicissem po numnadamain exister
en tuttas quatter linguas naziunalas (p.ex.

coach), el po magari cumparair mo en ina
lingua (p.ex. free press en talian) u perfin
esser ina creaziun che n’exista betg en en-
glais en quel senn (p.ex. smoking).

Las endataziuns vegnan tractadas en
successiun alfabetica ed han tuttas la me-
dema structura: a l’anglicissem suondan
ina definiziun ed explicaziuns e remartgas
en englais, tudestg, franzos, talian e ru-
mantsch, cumplettadas cun eventuals
equivalents en las quatter linguas naziu-
nalas. En moda e maniera narrativa vegn
preschentada l’istorgia da l’anglicissem e
ses diever che po sa distinguer gronda-
main d’ina lingua a l’autra. Simbols gra-
fics inditgeschan il champ d’applicaziun
(consum, societad, informatica, commu-
nicaziun etc.).

La publicaziun vul er mussar explicita-
main, co ch’ils anglicissems vegnan trac-
tads en moda differenta en las diversas lin-
guas. Perquai po variar la descripziun dals
pleds emprestads d’ina lingua a l’autra.
Las endataziuns èn vegnidas scrittas apos-
ta en mintga lingua e betg translatadas
d’ina lingua en in’autra. Uschia vegn de-
scrit il diever d’in anglicissem or da la per-
cepziun d’ina singula lingua e da sia cu-
minanza linguistica.

Tut ils anglicissems preschentads en
questa publicaziun chatt’ins en la banca
da datas federala Termdat (www.termdat.
ch) che cuntegna er infurmaziuns supple-
mentaras, cunzunt indicaziuns davart las
funtaunas duvradas. Per questa publica-
ziun èn vegnidas reformuladas las defini-
ziuns e las remartgas.

Anglicissems: in fenomen universal
cun diversas percepziuns

La preschientscha d’anglicissems en la
lingua è ina realitad per uschè dir univer-
sala. En l’Europa exista ella en tut las lin-
guas, vegn dentant percepida, valitada e
duvrada differentamain, tut tenor il pajais
e la cultura.

Tschertas linguas s’actualiseschan cun
integrar ils terms englais sco tals en il vo-
cabulari existent. Quai è per gronda part

il cas tar la lingua taliana. Il tudestg per-
cunter assimilescha ils terms englais il pli
cun scriver il substantiv en maiuscla (p.ex.
Cloud Computing) u cun agiuntar il suffix
-en per in verb (p.ex. download-en). Il
franzos sa stenta, per part influenzà dal
Québec, da chattar equivalents franzos.
En Svizra, il pajais multiling, nua che bu-
namain tut vegn translatà en pliras lingu-
as, profita l’anglicissem en general d’ina
gronda toleranza, cunquai ch’el gida en
blers cas (presumptivamain) ad evitar ina
translaziun. Uschia dovr’ins en tut las re-
giuns linguisticas da la Svizra per exempel
il pled sale per inditgar ina vendita.

La translaziun da pleds englais en l’at-
gna lingua n’è betg adina la meglra solu-
ziun, savens datti ina gronda resistenza,
cunzunt en champs spezialisads che re-
sentan la translaziun proponida sco re-
producziun sblatga u perfin artifiziala dal
term englais. Il success dals anglicissems
è senza dubi er collià al maletg modern,
dinamic ed efficazi ch’els transportan.
Quai tanscha uschè lunsch che tscherts
anglicissems han mo il sun englais, èn
dentant spira creaziun da pajais betg an-
glofons (p.ex. beamer en tudestg, lifting
en franzos u pendrive en talian). Ils equi-
valents proponids, per il pli pleds creads
da nov (neologissems) en las linguas na-
ziunalas, han magari fadia da sa far valair.
Ils arguments per u cunter èn en empri-
ma lingia emoziunals, u ch’in pled pla-
scha u ch’el na plascha betg. L’acceptanza
vegn cun la disa, per ch’in neologissem sa
possia imponer en la lingua, sto el vegnir
duvrà savens ed esser derasà vastamain.

Ins po constatar che blers anglicissems
èn passagers, els naschan d’ina moda e vi-
van mo in temp limità. Auters percunter
correspundan ad in vair basegn, cun quai
che las linguas naziunalas na possedan
betg u betg anc terms adequats per desi-
gnar novas noziuns. Per che las linguas
naziunalas restian dinamicas, ston ellas sa
sviluppar ensemen cun ils basegns com-
municativs da la societad.

Il tractament dals anglicissems
en las differentas linguas

Il tudestg integrescha anglicissems
Il tudestg ha magari la reputaziun d’esser
zunt spert ed avert envers ils anglicissems,
la raschun saja la stretga vischinanza da las
duas linguas germanas. Nagina da las du-
as supposiziuns na tutga dentant dal tut-
tafatg la noda. D’ina vart deriva la gron-
da part dals pleds emprestads da l’englais
duvrads en tudestg oriundamain dal fran-
zos mesaun u dal latin, da l’autra vart cun-
tegneva l’ediziun dal 2013 dal Duden mo
3,5 pertschient anglicissems (var 20% dal
stgazi da pleds tudestg èn pleds esters). E
tenor la valitaziun da Goethe – che la for-
za d’ina lingua na saja betg da refusar l’es-
ter, mabain d’al integrar – fa il tudestg gist
quai cun la gronda part dals anglicissems.
Quai dat lura per exempel verbs sco
downloaden (cun il particip gedownloadet) 
u furmas dal plural sco Babys (empè da
babies). En Svizra tudestga vegn vitiers

in’ulteriura cumponenta cun il dialect,
ch’è sco lingua orala e currenta plitost
avert envers ils anglicissems. Quai na va-
la dentant betg per tut ils champs da la vi-
ta en medema maniera: fitg savens cum-
paran anglicissems surtut en il «patua» da
la cultura populara, da l’economia e da
l’informatica.

Il franzos tschertga alternativas
L’onn 1996 ha la Frantscha instituì mesi-
ras per enritgir la lingua franzosa. L’intent
era da crear novs terms che permettan da
designar noziuns novas (derivantas il pli
savens dals Stadis Unids), surtut en las do-
menas scientificas e tecnicas. Cumissiuns
da terminologia a l’intern dals ministeris
han l’incumbensa da tschertgar e da deter-
minar substituziuns als terms englais. Il
diever dals terms franzos novs è obligant
per l’administraziun franzosa. Perquai
datti en franzos bleras creaziuns novas
ch’èn vegnidas integradas er en la lingua
da mintgadi ed han remplazzà ils anglicis-
sems (logiciel per software, ordinateur per
computer etc.). En la lingua currenta per-
cunter circuleschan blers anglicissems
(p.ex. week-end, zoom, camping, switcher
etc.). En Svizra, nua che l’influenza dal tu-
destg è gronda, vegnan savens preferids ils
anglicissems als equivalents franzos bain
etablids (screening per mammographie,
whistleblower per lanceur d’alerte, sale per
soldes etc.).

Il talian sa proveda cun emprests
Il talian integrescha ils anglicissems sen-
za far gronda opposiziun, a medem temp 
crescha dentant il quità per il stadi da sa-
nadad da la lingua. Forsa è il talian sim-
plamain ina lingua che sa plascha pauc u 
ch’è inclinada vers l’ester. La distanza 
emoziunala envers l’atgna lingua po ve-
gnir interpretada sco reacziun al puris-
sem linguistic da l’epoca faschista; ils an-
glicissems èn dentant pli e pli frequents 
er en il Tessin ed en il talian da l’adminis-
traziun federala. Sin nivel lexical (voca-
bulari) para la procentuala d’anglicis-
sems en la lingua taliana d’esser stabila. Il 
talian dovra darar in’adattaziun (er sche 
las excepziuns na mancan betg: p.ex. gol), 
el integrescha l’anglicissem sco tal (p.ex. 
update) u sco substrat bain visibel (p.ex. 
buone prassi). Ils emprests integrals, pli 
frequents en la lingua scritta, vegnan sa-
vens accumpagnads d’ina decleraziun. 
L’influenza creschenta da l’englais sa 
mussa pli e pli er en la sintactica (p.ex. sco 
imitaziun da la posiziun da pleds englai-
sa), en la midada da la significaziun da 
pleds talians (p.ex. applicare per presenta-
re una candidatura) e tar la creaziun da 
pleds che sumeglian l’englais. En il Tes-
sin èn ils anglicissems ils pleds esters ils 
pli preschents en la lingua currenta, mal-
grà il contact cun il franzos ed il tudestg.

Ils Rumantschs èn pragmatics
Il rumantsch grischun è vegnì introducì 
sco lingua standardisada l’onn 1982. El è 
damai anc giuven ed ha ina curta tradizi-

un. Cuntrari al purissem pli pregnant 
dals emprims onns, na prescriva l’institu-
ziun da lingua actualmain naginas reglas 
normativas per tractar ils anglicissems. 
Ils Rumantschs e las Rumantschas han 
ina tenuta plitost pragmatica en quella 
dumonda ed èn pauc restrictivs, la resis-
tenza cunter ils anglicissems n’è betg fitg 
gronda. La finamira principala è d’avair 
ina lingua bain chapibla. Quels ch’èn 
mintgamai responsabels per la nova ter-
minologia decidan da cas a cas e propo-
nan tut tenor ina substituziun dal term 
englais (www.pledarigrond.ch). La vi-
schinanza cun il tudestg svizzer influen-
zescha il pensar e la tschantscha dals Ru-
mantschs e fitg savens entra in anglicis-
sem sur il dialect tudestg en il rumantsch.

Questa publicaziun cuntegna propos-
tas rumantschas als anglicissems. Sch’il 
nov term rumantsch vegn acceptà ed er 
duvrà en la lingua da mintgadi u sche 
l’anglicissem va cun la plima vegn a mus-
sar ses diever. I dat cas, nua che l’anglicis-
sem è vegnì remplazzà immediatamain 
(p.ex. aissa, cutga per snowboard), tals, 
nua ch’igl è gartegià d’introducir in term 
rumantsch (p.ex. posta electronica, gaset-
ta gratuita). Plinavant datti cas, nua che 
l’anglicissem ed in term rumantsch ve-
gnan duvrads omadus (p.ex. feedback/re-
sun, handy/telefonin) e finalmain existan 
er cas, nua ch’i na dat (anc) nagina sub-
stituziun per il term englais, la scripziun 
è dentant vegnida adattada a quella dal 
rumantsch (p.ex. mobing, hobi).

Ils Englais èn in zichel irritads
Ils Englais n’èn betg enconuschents sco 
linguists talentads; blers n’èn insumma 
betg conscients da la gronda quantitad da 
pleds esters en lur atgna lingua. I dat la 
famusa explicaziun da George W. Bush 
ch’ha ditg ch’il problem cun ils Franzos 
saja quel ch’els na possedian betg in agen 
pled per entrepreneur…

Pleds esters vegnan absorbads da la 
lingua englaisa senza scrupels: la pronun-
zia vegn simplamain adattada a l’englais 
(latte vegn p.ex. il pli duvrà per caffe lat-
te – savens pronunzià cun lungs vocals 
englais: [la:teı]), il plural vegn furmà cun 
agiunscher in -s (rucksacks), verbs esters 
vegnan tractads cun la flexiun gramma-
ticala englaisa (manoeuvred). Purists lin-
guistics han empruvà antruras da rem-
plazzar pleds d’origin latin u grec tras 
equivalents d’origin germanic: senza il 
minim success. Appels da refurmar l’or-
tografia n’han er betg cuntanschì resul-
tats concrets.

La pitschna minoritad d’Englais con-
scienta da la quantitad d’anglicissems 
ch’existan en autras linguas è confrunta-
da cun diversas dumondas dispitaivlas. 
Ils translaturs ston per exempel translatar 
ils pseudoanglicissems en bun englais, 
quai che n’è betg simpel: clients mettan 
magari en dumonda il diever da projector
per beamer, u ch’in pseudoanglicissem po 
esser grev da distinguer d’in term da stan-
dard (p.ex. sponsoring empè da sponsor-
ship). Inqual Englais vegn a sa snuir, sche 
persunas betg englaisas prendan in’ex-
pressiun englaisa en bucca e la dovran in-
correctamain (p.ex. happy end empè da 
happy ending) u sch’ellas dovran ina frasa 
banala sco last but not least per dar in tif 
impurtant a lur discurs. 

La popularitad da l’englais sco lingua 
franca e quella dals pleds emprestads da 
l’englais na paran dentant betg da tsches-
sar. Ed entant ch’autras linguas cumbat-
tan cun dumondas davart ils anglicis-
sems, han ils Englais bella vita.

Cuverta da la 
broschura.

Ils champs tematics che vegnan tractads.

La preschentaziun:
Chanzlia federala. (Secziun Termino-
logia). 100 anglicissems. Berna 2015.

Dapli infurmaziuns:
chatta.ch/?hiid=3762
www.chattà.ch

«La Svizra litterara» – in’exposiziun da Bibliomedia 
davart las litteraturas da las quatter regiuns linguisticas

� L’onn 2006 ha la fundaziun Bibliome-
dia realisà l’exposiziun ambulanta «La 
Svizra litterara – in viadi d’explorazi-
un». L’exposiziun vul svegliar mirvegli-
as ed envidar da sa confruntar cun las 
litteraturas da las differentas regiuns 
linguisticas da la Svizra.  Sin diesch 
tavlas vegn dà in’invista en ils tratgs com-
munabels e las differenzas da las singulas 

litteratu-
ras e pre-
schentà 
impur-
tantas au-
turas ed 
auturs 
d’epocas 
istoricas e 

dal temp preschent. L’exposiziun è ve-
gnida concepida en tut las quatter lingu-
as naziunalas. Sper il leporello en format 
1 x 2 meters cumpiglia ella radund 50 cu-
deschs, per part en furma da translaziuns 
or da la «retscha ch».

Bibliomedia è ina fundaziun publica 
che s’engascha per il svilup da las biblio-
tecas e per la promoziun da la lectura en 
Svizra. Tar ils projects e las purschidas da 
Bibliomedia tutgan per exempel il Lexi-
con da las auturas e dals auturs da la Sviz-
ra, accessibel online, u il project «Naschì 
per leger» che vul sensibilisar per l’im-
purtanza da la promoziun da leger gia tar 
ils pli pitschens.

In’ulteriura purschida da Bibliomedia 
èn exposiziuns ambulantas che stattan a 
disposiziun per bibliotecas publicas. En-
fin oz èn vegnidas realisadas radund 
diesch exposiziuns, duas da quellas er en 
lingua rumantscha: «Lirica en Svizra» 
(2003) e «La Svizra litterara – in viadi 
d’exploraziun» (2006). 

Ina part integrala da l’exposiziun «La 
Svizra litterara» furman cudeschs da tut 
las quatter linguas naziunalas. Per part èn 
quels integrads en l’exposiziun ambulan-
ta en furma da translaziuns cumparidas 
en la «retscha ch». Questa retscha littera-
ra è vegnida fundada l’onn 1974 da la «ch 
Fundaziun per la collavuraziun federala» 
che vegn purtada dals 26 chantuns da la 
Svizra. En la retscha vegnan edidas 
mintg’onn translaziuns da sis fin otg cu-
deschs d’auturas ed auturs svizzers con-
temporans. Enfin oz èn er cumparids var 
25 cudeschs rumantschs en translaziun 
tudestga, franzosa u taliana. 

La Svizra litterara –
in viadi d’exploraziun

La litteratura svizra – litteratura che vegn 
da las quatter regiuns linguisticas – è il 
spievel da la multifariadad linguistica e 
culturala da la Svizra. I na dat betg ina lit-
teratura naziunala unitara svizra. Persu-
enter datti ina ritga activitad litterara en 

il champ da tensiun da las differentas lin-
guas e culturas. In barat tranter las litte-
raturas da las quatter regiuns linguisticas 
datti plitost darar. Per ils scripturs è bler 
pli impurtanta la relaziun tar la cultura 
da lur atgna lingua – tar il tudestg, tar il 
franzos, tar il talian – dador il cunfin sviz-
zer. Correspundentamain sa sviluppan 
las litteraturas da las diversas regiuns lin-
guisticas en moda per gronda part diffe-
renta ed independenta ina da l’autra. 
Unicamain il rumantsch, in’insla lingu-
istica autonoma, vegn tant periclitada 
sco er fructifitgada tras il barat perma-
nent cun il tudestg. 

L’experientscha dal territori stretg sco
er la vischinanza tar ils cunfins linguis-
tics, culturals e naziunals influenzeschan
la litteratura da la Svizra en moda pli u
main marcanta. Entant che tschertins
reageschan e sa mettan sin via – en mo-
da reala u imaginada – vers il mund lon-
tan e vers la litteratura «gronda», tema-
tiseschan auters las chaussas localas, spe-
cificas per la Svizra en tut lur fassettas e
cuntradicziuns. Savens fan els conscien-
tamain diever da helvetissems u d’in
ductus linguistic tipicamain svizzer, per
sa distanziar dals gronds vischins, u
ch’els scrivan – en la Svizra tudestga e ta-
liana – perfin lur dialect.

Tschertgar l’atgna identitad e s’avrir
vers insatge auter, partir e turnar, il «di-
scurs en la stretgezza» e sa deliberar da
tut quai che stenschenta paran forsa
tratgs specificamain svizzers, però il spa-
zi che la litteratura svizra ans avra è – sco
tar tut il vair art – varià ed illimità.

La litteratura da la Svizra tudestga
Enturn l’onn 1000 èn vegnidas transla-
tadas e commentadas en tudestg en la
claustra da Son Gagl ovras dal temp an-
tic e parts da la Bibla. Il 14avel tschien-
taner è vegnì creà a Turitg l’enconu-
schent manuscrit da chanzuns manes-
sic. Cronicas han rinforzà la conscienza
da la Svizra Centrala ch’era en miseria.
Il 18avel tschientaner ha stgaffì Al-
brecht von Haller in maletg eroic-idillic
da la Svizra. Il toc da Pestalozzi «Lien-
hard und Gertrud» ed ils romans da
Gotthelf sa distinguan tras ina moda da
raquintar realistica che sa tira d’uss envi
sco in fil cotschen tras la litteratura da la
Svizra tudestga.

Cun la fundaziun dal stadi federal 
l’onn 1848 ha il scriptur surpiglià la rol-
la d’observar criticamain la politica a la 
moda da Gottfried Keller. Sias ovras sco 
er quellas da C.F. Meyer han in’impur-
tanza litterara er sur ils cunfins svizzers. 
Parallelamain è sa sviluppada ina littera-
tura da la patria orientada al passà. La 
cuntraversa tranter ils auturs conserva-
tivs e tals ch’èn suandads ils svilups litte-

rars da l’Europa ha influenzà la litteratu-
ra da la Svizra tudestga enfin la mesadad 
dal 20avel tschientaner. 

Pir suenter la Segunda Guerra mund-
iala è succedida ina renovaziun da la lit-
teratura svizra. Max Frisch e Friedrich 
Dürrenmatt èn stads ils mussavias per 
l’entira litteratura da lingua tudestga. 
L’opiniun critica da Frisch areguard la 
Svizra ha influenzà ils scripturs ch’èn na-
schids ils onns 1920 e 1930. Il malesser 
da l’individi en la societad resta il tema 
principal da la litteratura fin en ils onns 
1990. Numerus auturs scappan da la 
Svizra e restan en lur ovra tuttina ferma-
main colliads cun ella. Or da la cuntra-
versa linguistica en il champ da tensiun 
tranter la lingua da scrittira ed il dialect 
èn naschidas ovras genuinas. La produc-
ziun litterara da la Svizra tudestga d’ozen-
di sa preschenta en ina diversitad anima-
da. Auturs giuvens han plaschair d’expe-
rimentar e van novas vias. I na vegn betg 
creà ina litteratura furiusa ed agressiva, 
ma ella ans fa surstar cun sia gronda sen-
sibilitad e reflexiun linguistica.

La litteratura da la Svizra franzosa
En consequenza da las tendenzas naziu-
nalistas è naschida vers la fin dal 19avel 
tschientaner la «litérature romande». 
Tschertamain hai dà en la Svizra franzo-
sa gia avant in’activitad litterara, p.ex. – 
cunzunt en ils territoris protestants – du-
rant il temp da la refurmaziun, però er 
durant il 18avel tschientaner. Il «citoyen 
de Genève» Rousseau è in dals repre-
schentants ils pli impurtants da l’illumi-
nissem franzos.

Atgnamain cumenza la litteratura da
la Svizra franzosa però pir il cumenza-
ment dal 20avel tschientaner, cura che
C.F. Ramuz e sia generaziun proclame-
schan l’autonomia da l’art e da la poesia
e vulan schliar l’art d’obligaziuns patri-
otas sco er al liberar da l’imitaziun da las
normas e da las modas franzosas.

Dapi lura sa chatta la litteratura da la
Svizra romanda en il champ da tensiun
tranter sa far valair sezza e sa basar sin il
center cultural da Paris. Savens vegnan
ils scripturs da la Svizra romanda attri-
buids spontanamain a la litteratura
franzosa e na vegnan gnanc resguardads
sco Svizzers. Tuttina pon ins distinguer
intgins tratgs caracteristics da la littera-
tura da la Svizra franzosa. L’influenza
dal calvinissem, la tendenza per l’intro-
specziun, l’affecziun per la natira e per
la cuntrada, però er la fugia davent da la
stretga patria dattan a l’ovra dals auturs
enconuschents sco Blaise Cendrars, Ali-
ce Rivaz, Maurice Chappaz, Jacques
Chessex u Nicolas Bouvier ses agen tun
ed influenzeschan fin oz la litteratura da
la Svizra romanda.

Ma ils giuvens scripturs na chattan
strusch pli lur identitad litterara tar lur
pajais. Els s’avischinan a las tendenzas
internaziunalas. Sco ils auters scripturs
dal mund industrialisà dal vest temati-
seschan els lur subjectivitad, la tscher-
tga confusa da l’identitad, il squitsch
d’ina rutina stenschentanta, il sforz in-
util da scappar. Tuttina porschan lur cu-
deschs in maletg plain fassettas da la
Svizra franzosa: lieus d’acziun, figuras,
in’atmosfera, constellaziuns unicas ac-
tualas d’ozendi.

La litteratura da la Svizra taliana
Durant il 19avel tschientaner s’interes-
savan ils intellectuals da la Svizra taliana
spezialmain per l’istorgia e per la politi-
ca, uschia che la litteratura da la Svizra
taliana è vegnida iniziada pir il cumen-
zament dal 20avel tschientaner, e quai
cun la persunalitad imposanta da Fran-
cesco Chiesa (1871-1973), scriptur da
romans, liricher e poligraf, ch’ha domi-
nà la scena litterara dal Tessin durant 50
onns. «Tempo di marzo», si’ovra bain la
pli impurtanta, è cumparida l’onn 1922,
ses «Sonetti di san Silvestro» perfin pir
l’onn 1971.

La prosa e la lirica furman la cuntra-
da litterara. Ultra da Chiesa e da Giu-
seppe Zoppi, ch’è stà durant blers onns
professer a la SPF da Turitg («Il libro
dell’alpe», 1922), ston vegnir menziu-
nads anc ils suandants auturs: Piero Bi-
anconi («L’albero genealogico», 1969),
Plinio Martini, autur dals dus romans
fitg enconuschents «Il fondo del sacco»
(1970) ed «Il requiem di zia Domenica»
(1976); lura Giovanni Bonalumi («Gli
ostaggi», 1954) e Giovanni Orelli
(«L’anno della valanga», 1965) sco er las
auturas Alice Ceresa («La figlia prodi-
ga», 1967), Anna Felder («La disdetta»,
1974) e Fleur Jaeggy («I beati anni del
castigo», 1989).

Bain il num il pli enconuschent ed
impurtant per la renovaziun dal panora-
ma litterar, gist er en il sectur da la lirica
e da la critica da la litteratura, è Giorgio
Orelli. Cun el – da «Né bianco né viola»
(1944) sur «Sinopie» (1977) fin a «Spi-
racoli» (1989) – daventa la lirica da la
Svizra taliana «poesia moderna». Ils su-
andants contemporans ston vegnir men-
ziunads: Federico Hindermann («Quan-
to silenzio», 1978), Remo Fasani («Qui
e ora», 1971) e Giovanni Orelli, dal qual
ils emprims vers èn cumparids en il dia-
lect leventin («Sant’Antoni dai padü»,
1954/55), Grytzko Mascioni ch’è mort
baud («I passeri di Horkheimer», 1969),
Alberto Nessi («I giorni feriali», 1969)
sco er la giuvna Donata Berra («Santi
quattro coronati», 1992) ed ils giuvens
Aurelio Buletti («Terzo esile libro di po-

esie», 1989), Antonio Rossi («Ricogni-
zioni», 1979) e Fabio Pusterla («Conces-
sione all’inverno», 1985).

La litteratura da
la Svizra rumantscha

La litteratura rumantscha è il fritg da cir-
cumstanzas politicas e religiusas. Las
ideas da la refurmaziun han purtà il suc-
cess decisiv per il rumantsch en furma
scritta.

Ils moviments naziunals dal 19avel
tschientaner cun la furmaziun dal stadi
naziunal e cun las ideas da la Revoluziun
franzosa e da la romantica tudestga han
fatg crescher en il chantun Grischun
in’identitad rumantscha. Igl èn sa fur-
madas organisaziuns ed uniuns ruman-
tschas: la fin dal 19avel tschientaner la
Societad Retorumantscha, il cumenza-
ment dal 20avel tschientaner la federazi-
un tetgala Lia Rumantscha. Ils organs da
questas uniuns – las annalas ed ils cha-
lenders – han gì ina impurtanza centra-
la per derasar la litteratura rumantscha.

E puspè han procurà cundiziuns poli-
ticas l’onn 1938 cun ina votaziun federa-
la ch’il rumantsch survegnia il status da la
quarta lingua naziunala ed uschia ina con-
scienza pli ferma. Il visiunari da quest’idea
è stà da quel temp oravant tut Peider Lan-
sel. Durant quest temp cumenza l’epoca
dad aur per la litteratura rumantscha: cun
ils gronds raquintaders Cla Biert e Toni
Halter, la poetessa Luisa Famos ed ils poets
Andri Peer e Hendri Spescha ha ella cun-
tanschì la mesadad dal 20avel tschientaner
in punct culminant.

Oz vivan stgarsamain in quart dals 
scripturs rumantschs en il territori lingu-
istic sco tal. Sco exempels per la litteratu-
ra rumantscha contemporana valan il ra-
quintader Oscar Peer u il liricher e pro-
saist Vic Hendry. En la lirica contempo-
rana sa distinguan las ovras da Rut Plou-
da e da Margarita Uffer (morta il 2010). 
La via vers ina litteratura che n’è betg lia-
da al lieu, a la lingua ed al temp han en-
chaminà ils dus auturs Lothar Deplazes e 
Göri Klainguti. Vuschs innovativas au-
dan ins er dals auturs da la generaziun da 
Leo Tuor e Dumenic Andry. Plaunet ve-
gnan fatgs er experiments targlinants cun 
duvrar la lingua unitara rumantsch gri-
schun sco lingua litterara.

Il leporello preschenta auturas ed auturs da tut las quatter litteraturas da la Svizra.

La preschentaziun:
«La Svizra litterara – in viadi d’explo-
raziun». In’exposiziun ambulanta da 
Bibliomedia. Soloturn 2006.

Dapli infurmaziuns:
chatta.ch/?hiid=3002
www.chattà.ch

La preschentaziun:
WDA Forum. 1. «Dialog davart la de­
mografia en Svizra». Son Gagl 2012.

Dapli infurmaziuns:
chatta.ch/?hiid=3797
www.chattà.ch

Ina societad pli e pli veglia – 
dovri in nov «contract tranter las generaziuns»?

� En il decurs dal 20avel tschientaner 
è la quota da las persunas attempadas 
creschida, entant che la quota dals 
giuvenils (sut 20 onns) e da las persu­
nas en la vegliadetgna da gudogn (20 
fin 64 onns) è sa sbassada. La furma da 
la piramida da vegliadetgna è sa mida­
da d’ina «piramida» en in «pign» (2014); 
là domineschan surtut las annadas 
1960 fin 1971 cun bleras naschien­
tschas (cf. la grafica).  La generaziun 
dals giuvenils è plitost flaivla, entant ch’il 
dumber d’umans attempads crescha cun­
tinuadamain. L’inveteraziun vegn a cun­
tinuar. Igl è da quintar che la quota da las 
persunas che han 65 onns e dapli crescha 
fin l’onn 2060 da 17,8% (2014) sin var 
28%. L’augment da la populaziun en 
Svizra è d’attribuir ils ultims onns surtut 
al surpli d’immigraziuns e mo per ina pi­
tschna part al surpli da naschientschas.

Ina discussiun mundiala
Il fenomen da l’inveteraziun pertutga 
stadis en tut il mund. Correspundenta­
main vegn la discussiun areguard ils mo­
tivs e las consequenzas da la societad che 
daventa pli e pli veglia manada a nivel in­
ternaziunal. Ina da las plattafurmas cen­

tralas dal barat 
da savida in­
terdisciplinar 
furma il WDA 
Forum (World 
Demographic 
& Ageing Fo­
rum) cun se­

dia a l’Universitad da Son Gagl (HSG). 
Quel è vegnì fundà il 2002 e realisescha 
dapi lura – sper si’activitad en la perscru­
taziun ed instrucziun a la HSG – 
mintg’onn in congress cun 400­500 par­
ticipants da tut il mund.

Discurs davart il svilup demografic 
en Svizra

La Svizra n’è betg be il pajais d’origin dal 
WDA Forum, mabain furma ina da las 
naziuns ch’è pertutgada il pli fitg da l’in­
veteraziun demografica insumma. Sper il 
stgomi internaziunal realisescha il WDA 
Forum perquai er regularmain il «Dialog 
davart la demografia en Svizra» che trac­
ta dumondas dal svilup specific al lieu. La 
finamira è da discutar or da differentas 
perspectivas davart ils cumplexs tematics 
che stattan en connex cun il svilup demo­
grafic en Svizra e d’elavurar contribu­
ziuns e tesas che permettan da resguardar 
questa vieuta sco sfida e schanza per l’en­
tira societad – independentamain da la 
vegliadetgna, da la schlattaina u da la fur­
ma da viver. 

Ina da las basas da discussiun dal
«Dialog davart la demografia en Svizra»
furma l’uschenumnà «contract tranter
las generaziuns». Igl è quai in contract
implicit e nagin contract en il senn giu­
ridic. I sa tracta d’in princip che serva

tranter auter sco basa per l’Assicuranza
per vegls e survivents (AVS): Las persu­
nas pensiunadas survegnan daners da
l’AVS. Quests daners derivan da las per­
sunas ch’èn actualmain activas en il
mund da lavur. Quellas èn pli tard me­
demamain dependentas da las contribu­
ziuns da la generaziun suandanta. En
quel senn exista in contract nunscrit
tranter la populaziun cun activitad da
gudogn che paja las contribuziuns en la
cassa da l’AVS ed ils pensiunads che re­
tiran las contribuziuns. Cun agid d’in
sistem da repartiziun vegnan ils daners
da la generaziun pli giuvna dads vina­
vant a quella pli veglia.

Il «contract tranter las generaziuns» 
actual e la dumonda, schebain quel saja 
anc confurm a las sfidas e pretensiuns fu­
turas è vegnì debattà intensivamain en 
rom da l’emprim «Dialog davart la de­
mografia en Svizra» dal 2012. I suonda il 
rapport integral davart quest’occurrenza. 
Quel na preschenta bain betg necessaria­
main adina l’avis unanim da tut las per­
sunas participadas al dialog, ma resume­
scha a moda pregnanta tut las ideas ed 
opiniuns impurtantas ch’èn vegnidas ex­
primidas.

Dovri in nov «contract 
tranter las generaziuns»?

Il svilup demografic metta nossa societad 
a la prova sco anc mai. Sche quels pro­
blems na vegnan betg prendids per 
mauns a moda activa e cun soluziuns en 
mira, smanatscha il privel che la basa da 
noss urden social erodeschia.

La Svizra è – suenter il Giapun – ina 
da las naziuns pertutgadas il pli fitg da 
l’inveteraziun demografica en il proxim 
futur. Quest svilup s’avanza plaunsieu, 
però irresistiblamain ed attatga ina basa 
centrala da noss urden social: il funda­
ment material da noss pli impurtants 
lioms da coesiun, numnadamain las assi­

curanzas socialas, il princip da solidaritad 
resp. l’uschenumnà «contract tranter las 
generaziuns». Cun nus vai sco cun la pau­
pra rauna proverbiala che vegn messa en 
in’avnaun cun aua fraida e «cotga» plaun­
sieu: ella na senta betg che l’aua vegn adi­
na pli chauda e va a la fin en malura mi­
serablamain. Sche la medema rauna ve­
gniss bittada en in’avnaun cun aua bu­
glienta, sigliss ella immediat puspè via­
dora en in reflex.

I na dat betg in «contract tranter las 
generaziuns» scrit nair sin alv che regle­
scha questas basas da nossa coesiun a mo­
da clera ed impegnativa. Ma i dat ina spe­
zia da contract fictiv, in model teoretic en 
il discurs politic. Quest model na regle­
scha betg mo la relaziun tranter «giuven» 
e «vegl», mabain surtut era la relaziun 
tranter «flaivel» e «ferm».

Igl è ina da las sfidas centralas per la 
Svizra – ina societad che sa basa sin il fe­
deralissem e l’atgna responsabladad – da 
prender la sfida d’in «contract da genera­
ziuns» demograficamain valid. La politi­
ca e l’economia han en quest reguard ina 
responsabladad speziala: ellas ston manar 
il discurs indispensabel a moda clera­
main pli activa, transparenta e coopera­
tiva che fin ussa. Quatter champs tema­
tics stattan en il center da quest discurs:

1. Nus stuain reponderar 
noss stereotips vertents

Las sfidas che sa profileschan a l’orizont 
en materia da la coesiun en nossa socie­
tad pretendan urgentamain da reponde­
rar ils stereotips tradiziunals. La politica 
da famiglia svizra s’orientescha anc adina 
fermamain al «model dal nutrider» pa­
triarcal ch’ha survivì fin oz en grondas 
parts dal pajais. Quest na correspunda 
betg pli dapertut a la realitad, cunquai 
che las dunnas s’integreschan pli e pli en 
il martgà e na pon betg pli assumer la tgi­
ra cumplaina d’uffants pitschens e/u 

glieud attempada. Surtut la classa mesau­
na, ch’ha savens da vegnir a frida cun la 
chargia dubla da la tgira d’uffants e quel­
la d’attempads, sto vegnir distgargiada. 
Quai premetta tranter auter da reglar da 
nov la finanziaziun e l’organisaziun da 
servetschs da tgira socials.

Ultra da quai duess la politica da fa­
miglia federala tractar prioritarmain la 
cumpatibilitad da professiun e famiglia – 
e cun quai ina finanziaziun durabla da las 
ovras socialas tras la quota da dunnas en 
activitad che para da crescher. La trans­
furmaziun dal congedi da maternitad en 
in’indemnisaziun per geniturs u la cum­
plettaziun da la purschida d’assistenza 
sco per exempel las scolas dal di èn mo 
duas da bleras pussaivladads per refur­
mas. La Confederaziun en sia funcziun 
coordinativa sto s’engaschar qua per l’ap­
plicaziun da standards naziunals en las 
directivas chantunalas.

2. Finanziaziun durabla 
da las ovras socialas

La finanziaziun da las ovras socialas sto
vegnir adattada a las novas relaziuns de­
mograficas. Regulaturs adattads per se­
girar a lunga vista la finanziaziun da
l’AVS èn la (re)integraziun rinforzada
ed intensiva da dunnas en il martgà da
lavur sco era – en consequenza a l’aspec­
tativa da vita en buna sanadad creschi­
da – l’adaptaziun e flexibilisaziun da la
vegliadetgna da renta. Per finir appar­
tegna era la gestiun precauta da la mi­
graziun cuntinuada da forzas da lavur
qualifitgadas a quest champ tematic.
Areguard la prevenziun tras chapitalisa­
ziun a basa da la Lescha federala davart
la prevenziun professiunala (LPP) èsi da
ponderar co ch’i fiss da prolungar la du­
rada da contribuziun tras in pajament
che cumenza pli baud u dura pli ditg,
per pudair profitar per exempel dals ef­
fects dals tschains dal tschains.

3. Planisar l’infrastructura
a moda prevesenta

Igl è indispensabel d’adattar l’infrastruc­
tura en Svizra a las cundiziuns generalas 
ch’èn sa modifitgadas entras la midada 
demografica. Cunquai che las regiuns ru­
ralas en Svizra èn pertutgadas bler pli fitg 
da l’emigraziun da persunas activas cun 
il problem da l’inveteraziun demografi­
ca, han questas regiuns d’investir a moda 
conscienta en ils avantatgs locals. Ils ter­
ritoris rurals en Svizra han ina fitg buna 
reputaziun per quai che reguarda las pus­
saivladads da passentar il temp liber e na­
gina autra gruppa en mira na dispona da 
tanta peda e da tants daners sco la grup­
pa dals seniors en augment constant.

In’orientaziun consequenta dals ser­
vetschs locals als basegns dals conumans 
pli vegls è perquai ina strategia d’investi­
ziun empermettenta. Offertas pensablas 
tanschan per exempel da residenzas per 
seniors, arranschaments culturalas adat­
tads per in public pli attempà ed activi­
tads sportivas. Las plazzas da lavur che 
vegnan uschia creadas chaschunan in re­
turn en las regiuns da muntogna e retar­
deschan l’urbanisaziun da las aglomera­
ziuns. La Confederaziun pudess suste­
gnair las regiuns perifericas en lur stentas 
d’impedir la depopulaziun cun projects 
da promoziun focussada en il sectur dal 
svilup regiunal.

4. Far ina buna politica da sanadad
Pudair vegnir vegl a moda activa e sauna 
è ina chaussa decisiva en ina societad, en 
la quala ils umans vegnan adina pli vegls. 
Strategias da prevenziun raffinadas e cun 
basa solida en la populaziun augmentan 
ils onns productivs da la populaziun ac­
tiva ed èn uschia indispensablas per fi­
nanziar las ovras socialas ed ils lieus d’as­
sistenza. Ina rolla centrala gioga en quest 
connex era la moda e maniera innovati­
va co tractar la resursa sociala da la «lavur 
voluntara». Ina vita pli e pli lunga en in 
bun stadi da sanadad signifitga in nov 
chapital uman immens che po procurar 
per il bainstar da tuts.

Il discurs social è 
urgentamain necessari

Il discurs davart las noziuns socialmain 
relevantas sco la solidaritad, l’atgna re­
sponsabladad, la segirtad e la ristga sto 
vegnir promovì e rinforzà e mess sin ina 
basa pli largia. I na va betg mo per la dis­
cussiun davart ils elements controllabels 
relevants per il sistem sco per exempel 
l’AVS u la LPP. Ultra da quai sa tracti 
d’adattar nossa politica da famiglia a las 
realitads d’ina societad dal savair dal 
21avel tschientaner. Ils models da lavur e 
d’occupaziun han da vegnir adattads a 
l’aspectativa da vita pli auta en in bun sta­
di da sanadad sco er a las novas purschi­
das da la tecnologia d’infurmaziun e da 
dar a la resursa da la «lavur voluntara» era 
vinavant in’impurtanza commensurada. 
Tut quai ston ins dumagnar cun resguar­
dar las cundiziuns da basa determinadas 
da la geografia e topografia specifica da la 
Svizra.

Il discurs pretendì ed urgentamain ne­
cessari sto avair lieu, e quai betg mo en 
circuls academics. El sto includer gia oz 
bler pli fitg il vast public. En questas de­
battas sa tracti da mussar las schanzas ed 
ils potenzials da la midada demografica 
ed a medem temp da prender serius las 
sfidas e las temas colliadas cun quels.

Structura da 
vegliadetgna da la 
populaziun en Svizra 
(cumparegliaziun 
1900 e 2014). GRAFICA UFS

Ils resultats 
da l’emprim «Dialog 

davart la demografia 
en Svizra» dal 2012 

èn er disponibels en 
rumantsch.

L’inveteraziun – in 
fenomen che vegn 
anc ad occupar 
las generaziuns 
futuras.

 FOTO S. KLARA / PIXELIO

La preschentaziun:
Uffizi federal da la sanadad publica. 
Novs simbols per privels da mintgadi. 
Per la protecziun da la sanadad e da 
l’ambient: Resguardai ils simbols da 
privel e las infurmaziuns da segirezza. 
Berna 2014.

Dapli infurmaziuns:
chatta.ch/?hiid=3804
www.chattà.ch

Per la protecziun da la sanadad e da l’ambient
Resguardar ils simbols da privel e las infurmaziuns da segirezza sin products chemics

� L’emprim pass per in diever segir da 
products chemics è da resguardar las 
indicaziuns da privel. Sin tut ils pro-
ducts chemics chattan ins ils simbols 
da privel correspundents. Dapi il 2014 
èn quels unitars sin l’entir mund. «che­
minfo.ch» è ina campagna communabla 
da divers uffizis federals e da l’Associa­
ziun svizzer per assicuranzas; ella duai gi­
dar a duvrar products chemics cun re­
sponsabladad en il mintgadi.

Infurmaziun ed indicaziuns 
da privel sin l’etichetta

Mintga product che vegn en vendita di­
spona d’ina etichetta sin la quala èn in­
ditgadas las suandantas infurmaziuns 
obligatoricas: Num dal product; descrip­
ziun dal product (mai duvrar il product 
per auters intents che quels ch’èn previs 
dal producent); instrucziun da diever 
(adina suandar exactamain l’instrucziun 
da dosadi); substanzas cuntegnidas (indi­
caziun da las cumponentas tenor lescha); 
adressa dal producent.

Supplementarmain ston esser indi­
tgadas las suandantas infurmaziuns sin
tut ils products chemics privlus che ve­
gnan duvrads en il sectur professiunal u
privat: Simbols da privel (reglads tenor
lescha, unitars sin l’entir mund); infur­

maziuns da
privel (de­
scripziun
exacta dal pri­
vel; infurma­
ziuns da segi­
rezza (tge
ch’ins po far

per evitar privels); nivel da privel (sim­
pel indizi davart la grevezza dals pri­
vels). Questas indicaziuns da privel ston
adina vegnir observadas.

Survista dals simbols da privel

«Attenziun privlus»
Caracteristicas tipicas: Po irritar la pel, 
chaschunar allergias ed eczems sco er 
dormulenza. Po chaschunar intoxica­
ziuns gia tar l’emprim contact. Po don­
negiar la stresa d’ozon.
Mesiras: Evitar il contact cun la pel. Du­
vrar mo la quantitad necessaria. Serrar 
correctamain suenter il diever.
Exempels da products: Tabs per la ma­
schina da lavar giu, products da nettegiar, 
aua da Javel.

«Fitg inflammabel»
Caracteristicas tipicas: Po s’inflammar 
tras il contact cun flommas e sbrinzlas, 
tras culps, tras fricziun, cun sa stgaudar u 
tras il contact cun aria u cun aua. Po er 
s’inflammar spontanamain en cas d’in 
fauss deposit.
Mesiras: Tegnair distanza da funtaunas 
d’inflammaziun. Tegnair a disposiziun 
meds adequats da stizzar fieu. Observar 
la temperatura da deposit. Serrar correc­
tamain suenter il diever.
Exempels da products: Products per en­
vidar grils, ielis per lampas, vapurisaders, 
dissolvents.

«Sustegna il fieu»
Caracteristicas tipicas: Po chaschunar u 
accelerar fieus. Dat liber oxigen cur ch’i 
arda e po perquai vegnir stizzà mo cun 
meds spezials. Las flommas na sa laschan 
betg stenschentar.
Mesiras: Adina depositar lunsch davent 
da materials combustibels. Tegnair a dis­
posiziun preparats adequats da stizzar 
fieu. Serrar correctamain suenter il die­
ver.
Exempels da products: Peroxid d’idro­
gen, meds per sblatgir.

«Explosiv»
Caracteristicas tipicas: Po explodir tras il 
contact cun flommas u cun sbrinzlas, tras 
culps, tras fricziun u cun sa stgaudar. Po 
er chaschunar spontanamain explosiuns 
en cas d’in fauss deposit.

Mesiras: Dastga vegnir applitgà mo da 
spezialists u da persunal scolà. Deponer 
ed applitgar la substanza observond la 
chalur da l’ambient. Serrar correctamain 
suenter il diever.
Exempels da products: Nitroglicerin.

«Gas sut pressiun»
Caracteristicas tipicas: Cuntegna gas 
cumprimids, liquifitgads u dissolvids. 
Gas senza odur u gas nunvesaivels pon 
sortir senza ch’ins sentia. Recipients cun 
gas cumprimids pon explodir sut l’in­
fluenza da chalur u tras defurmaziuns.
Mesiras: Proteger cunter l’irradiaziun dal 
sulegl, conservar en lieus cun avunda aria 
frestga (betg en il tschaler!). Serrar cor­
rectamain suenter il diever.
Exempels da products: Buttiglias da gas 
da propan e da butan, buttiglias da CO2
per la producziun d’aua da soda.

«Privlus per las auas»
Caracteristicas tipicas: Po donnegiar – 
gia en pitschnas concentraziuns – acut­
amain u duraivlamain organissems da 
l’aua sco peschs, insects da l’aua e plantas 
da l’aua.
Mesiras: Resguardar las infurmaziuns da 
privel e da segirezza sin l’etichetta ed ob­
servar l’instrucziun da diever e las pre­
scripziuns da dosadi. Restituir al post da 
vendita products betg pli duvrads u cu­
menzads, u dismetter cun ils ruments 
spezials.
Exempels da products: Dissolvents da 
miffa, sprays cunter insects, chemicalias 
da bogns publics, ielis da motors.

«Corrosiv»
Caracteristicas tipicas: Po chaschunar 
grevas arsentadas da la pel e grevs donns 
dals egls. Po dissolver tscherts materials 
(p.ex. textilias). È nuschaivel per ani­
mals, per plantas e per material organic 
da tut gener.
Mesiras: Adina trair en guants e metter si 
egliers da protecziun per duvrar tals pro­
ducts. Serrar correctamain suenter il die­
ver.
Exempels da products: Nettegiaders da 
furnels, stgaltschinaders, nettegiaders da 
bischens da deflussiun, ferms products 
da nettegiar, concentrats da nettegiar.

«Privlus per la sanadad»
Caracteristicas tipicas: Po donnegiar 
tscherts organs. Po donnegiar immedia­
tamain e duraivlamain la sanadad, po 
chaschunar cancer, po donnegiar ils gens, 
la fertilitad u il svilup. Po chaschunar la 
mort, sch’il product arriva en la vias re­
spiratoricas.
Mesiras: Mai mangiar u baiver, evitar 
mintga contact nunnecessari, pensar als 
donns duraivels. Serrar correctamain 
suenter il diever.

Exempels da products: Benzin, meta­
nol, vernischs, products per envidar
grils, ielis per lampas, tscherts ielis ete­
rics.

«Fitg toxic»
Caracteristicas tipicas: Po chaschunar 
grevas intoxicaziuns e la mort gia en pi­
tschnas concentraziuns.
Mesiras: Applitgar cun fitg gronda pre­
cauziun. Purtar vestgadira da protecziun 
adequata sco guants e mascras. Evitar 
mintga periclitaziun da terzas persunas. 
Serrar correctamain suenter il diever.
Exempels da products: Tissi da mieurs e 
da ratuns.

Mesiras da protecziun per 
il diever da products chemics

Ils privels
In fauss diever da products chemics po 
chaschunar blessuras directas u donns da 
sanadad gravants. Cun observar las in­
furmaziuns da privel sin l’etichetta e cun 
prender mesiras da protecziun adequatas 
per il diever da products chemics pudais 
Vus prevegnir a blessuras ed evitar donns 
restants.

Infurmaziuns ed instrucziuns davart 
las mesiras da protecziun necessarias sur­
vegnis Vus da l’incumbensà da segirezza 
da Vossa firma u dal post che venda il 
product.

Inhalar
Situaziun: In privel d’inhalar products 
chemics exista adina sch’ins vapurisescha 
products chemics, sch’ins fa lavurs da 
mular u en general sch’ins lavura en lo­
cals senza avunda aria frestga – e tut quai 
senza mascra da protecziun.
Privels: Inhalar vapurs, pulvra e gas po 
chaschunar irritaziuns ed arsentadas da 
las vias respiratoricas e dal pulmun. Tras 
la recepziun da substanzas en la circula­
ziun dal sang exista plinavant il privel 
d’ina intoxicaziun, quai che po chaschu­
nar in coma ed in disditga dal flad.

Contact cun la pel
Situaziun: Tras squits, cun nettegiar la 
pel cun chemicalias sco benzin u cun la­
vurar senza guants da protecziun po la 
pel vegnir en contact direct cun products 
chemics.
Privels: Products chemics sin la pel pon 
chaschunar irritaziuns localas u blessuras 
da la pel, allergias da contact e donns re­
stants da la pel. Sur la pel pon substanzas 
toxicas arrivar en la circulaziun dal sang.

Privel per ils egls
Situaziun: In product chemic po arrivar 
en ils egls tras squits, tras il contact cun 
mauns malnets u cun lavurar senza 
egliers da protecziun.

Privels: Il contact cun ils egls po chaschu­
nar irritaziuns localas dals egls u arsenta­
das cun donns restants da la vesida.

Mangiar u baiver
Situaziun: Pulvra, liquids e substanzas 
pon vegnir mangiads u bavids p.ex. 
sch’ins mangia cun mauns malnets u 
sch’ins confunda products chemics 
ch’eran vegnids svidads en recipients da 
victualias.
Privels: I pon resultar irritaziuns localas 
u arsentadas da la bucca, dal schiliez u dal 
stumi. Per consequenza poi dar ina into­
xicaziun, sche las substanzas vegnan re­
sorbadas ed arrivan en la circulaziun dal 
sang. En cas singuls po quai chaschunar 
la mort. In privel sutvalità èn las malco­
stas u puntgas chemicas che pon resultar 
cun tragutter respectivamain cun vomi­
tar products chemics sco ielis per lampas. 
In pitschen sierv po gia chaschunar la 
mort d’in uffant.

Protecziun adequata
Tgi ch’applitgescha products chemics 
observond las infurmaziuns da privel sin 
l’etichetta ed agescha tenor las recuman­
daziuns, è protegì bain cunter accidents. 
Ed uschia pon ins sa proteger:
Mascra da protecziun da la respiraziun:
Protegi Voss pulmun cunter pulvra e cun­
ter vapurs toxicas e n’emblidai betg da dar
aria, sch’il product po vegnir applitgà mo
a l’interiur, p.ex. tar lavurs da mular.
Vestgadira cun mongias lungas, chalzers 
serrads: Protegi Vossa pel cunter pulvra e 
cunter squits, p.ex. tar lavurs da pictur e 
cun dissolver vernischs.
Egliers da protecziun: Ils egls èn fitg
sensibels e duain perquai vegnir prote­
gids bain. Mettai si egliers da protec­
ziun per tut las lavurs cun products cor­
rosivs sco nettegiaders da furnels e da
bischens da deflussiun, u per dissolver
vernischs.
Guants da protecziun: Ils mauns èn spe­
zialmain exponids. Tirai en guants da 
protecziun, p.ex. per applitgar products 
corrosivs sco nettegiaders da furnels e da 
bischens da deflussiun u per dissolver 
vernischs.

Emprim agid en cas d’accidents
 cun products chemics

Sch’ins ha mangià u bavì substanzas che­
micas telefonar immediatamain al nu­
mer d’urgenza 145. Betg provocar il vo­
mitar e na dar da baiver nagins liquids 
senza instrucziun dal medi (tel. 145 u 
medi da chasa).

Suenter ina inhalaziun
Procurar per aria frestga; attenziun en lo­
calitads serradas, silos e foss. Tgi che gi­
da, na duai betg periclitar sasez. Calmar 
il pazient.

Suenter in contact cun la pel
Allontanar svelt la vestgadira bletscha. 
Derschentar abundantamain las parts dal 
corp sut aua currenta. Sche la pel è intac­
ta: lavar minuziusamain cun savun ed 
aua.

Suenter squits en ils egls
Derschentar immediatamain l’egl per­
tutgà durant almain 10 minutas sut l’aua 
currenta; tegnair bain avert il viertgel da 
l’egl.

En cas da svaniment
Metter persunas senza schientscha en la 
posiziun en costas, manar il chau vers en­
giu. Dar nagut da baiver al pazient e betg 
provocar il vomitar. Adina clamar in me­
di.

Interrupziun dal flad e collaps da la circu-
laziun
Alarmar il clom d’agid sanitar 144 (am­
bulanza). Eventualmain allontanar ele­
ments esters da la bucca e da la gula (pro­
tesas da dents, rests da tablettas, vomits). 
Schluccar vestgadira che strenscha.
En cas d’interrupziun dal flad: respira­
ziun artifiziala tenor la metoda ch’ins 
pratitgescha il meglier (attenziun: en cas 
d’ina intoxicaziun tras acid cianidric 
[odur da mandels amars] è la respiraziun 
artifiziala da bucca a bucca privlusa per la 
persuna che gida).
En cas d’interrupziun da la funcziun dal 
cor: massascha dal cor tras gidanters ver­
sads u tras spezialists.

Diever segir da products chemics
Per la protecziun da la sanadad e da l’am­
bient duain ins far attenziun da las suan­
dantas reglas da cumportament:

Cumpra
Resguardar ils simbols da privel e leger
las infurmaziuns da privel. Betg cum­
prar pli grondas quantitads che quai
ch’igl è necessari; examinar eventualas
alternativas.

Diever
Observar l’instrucziun da diever e re­
sguardar las infurmaziuns da segirezza. 
Purtar in equipament da protecziun ade­
quat. Betg laschar star inobservadamain 
ils meds privlus.

Deposit e dismessa
Tegnair en salv en in lieu segir e nuncun­
tanschibel per uffants. Mai svidar pro­
ducts chemics en recipients da victualias. 
E suenter il diever: resguardar las infur­
maziuns da dismessa.

En cas d’urgenza
Numer d’urgenza durant 24 uras: 145
Per cas betg urgents telefonar al numer 
044 251 66 66
En l’internet sin www.toxinfo.ch

Agid pratic mobil: l’app
L’app gratuita «cheminfo» cuntegna tut 
quai ch’ins sto savair en connex cun ils 
novs simbols da privel e cun il diever da 
products chemics. L’app na declera betg 
mo ils simbols, mabain infurmescha er 
davart il dretg cumportament en cas 
d’urgenza – e cuntegna in buttun per te­
lefonar directamain al numer d’urgenza 
145 (Center Tox).

Il sistem global 
armonisà dals 
simbols da privel 
(cf. «Survista dals 
simbols da privel» 
en il text) 

FUNTAUNA CHEMINFO.CH

Ils giats selvadis per propi èn fitg spuretgs. Ma ins als po contemplar en divers parcs d’animals. 
FOTO: BERGGEIST / PIXELIO

Broschura d’infurmaziun davart giats abandunads e daventads sel-
vadis.

La preschentaziun:
Uffizi per la segirezza da victualias e 
per la sanadad d’animals; Societad 
grischuna per la protecziun dals an­
imals: Giats abandunads e daventads 
selvadis. In mussavia per las vischnan­
cas grischunas per schliar il problem. 
Cuira 2015.

Dapli infurmaziuns:
chatta.ch/?hiid=3557
www.chattà.ch

Giats abandunads e daventads selvadis
� Tar giats abandunads e daventads 
selvadis sa tracti da giats da chasa 
ch’èn daventads spuretgs e che na sa 
laschan per ordinari betg pli sociali-
sar. Ils giats daventads selvadis èn pe-
rò da differenziar dals giats selvadis 
per propi, cun ils quals ils giats da cha-
sa n’èn betg parentads directamain. 
Chattà.ch preschenta ils differents terms 
e tematisescha la problematica dals giats 
abandunads a basa d’ina broschura che 
l’Uffizi per la segirezza da victualias e per 
la sanadad d’animals ha edì en collavura­
ziun cun la Societad grischuna per la pro­
tecziun dals animals.

Giats da chasa
Il giat è in animal da chasa fitg bainvis e 
gioga ina rolla sociala impurtanta sco 
commember da famiglia e sco abitant da 
bleras chasadas. I dat giats che vegnan 
tegnids ina vita entira en l’abitaziun, au­
ters percunter van mintga di giuadora. I 
dat dentant er giats che vivan adina or­
daifer l’abitaziun u la chasa. Differenzas 
correspundentas datti perquai er tar ils 
lioms dal giat cun l’uman.

Blers giats domestics che vagabunde­
schan per las vischnancas enturn han in 
possessur. Els han in revier al liber, tur­
nan dentant regularmain a chasa. Sch’ins 
chatta tuttina in giat che na po betg ve­
gnir identifitgà ed uschia betg attribuì ad 
in possessur, sto quest animal vegnir an­

nunzià ad in 
post d’annun­
zia designà dal 
chantun. Ils 
organs com­
munals ston 
prender en 
salv l’animal e 

sche pussaivel surdar tal al possessur.

Annunzia d’animals chattads 
Tgi che chatta in giat, in chaun u in au­
ter animal da chasa sparì, sto communi­
tgar quai al proprietari da l’animal; 
sch’ins n’enconuscha betg la proprietaria 
u il proprietari, ston ins annunziar l’ani­
mal chattà ad in post d’annunzia uffizial. 
En il chantun Grischun pon talas annun­
zias vegnir drizzadas a las vischnancas che 
las transmettan a l’Uffizi per la segirezza 
da victualias e per la sanadad d’animals 
(USVA). Igl è dentant er pussaivel d’an­
nunziar in animal chattà directamain a 
l’USVA.

Cun la Centrala svizra per animals 
sparids e chattads (STMZ) ha l’USVA 
chattà ina part contrahenta che metta a 
disposiziun sia banca da datas per la re­
gistraziun d’animals chattads e per la 
tschertga simplifitgada da las possessuras 
u dals possessurs dals animals. Tras l’uti­
lisaziun da la banca da datas d’animals 
chattads da la STMZ èsi pussaivel da col­
liar di e notg en moda professiunala las 
annunzias d’animals sparids e chattads 
entaifer l’entir chantun sco er en il rest da 
la Svizra. Las annunzias d’animals chat­
tads vegnan cumparegliadas immediata­

main cun tut las infurmaziuns davart 
animals tschertgads ch’èn avant maun en 
la banca da datas. 

Il post d’annunzia da l’USVA è cun­
tanschibel per telefon durant las uras da 
spurtegl usitadas. La STMZ è cuntan­
schibla da tut temp, durant 24 uras a di 
e durant 365 dis ad onn. En quatter lin­
guas (tudestg, franzos, talian ed englais) 
pon vegnir annunziads di e notg animals 
sparids e chattads. Tgi che dispona d’in 
access a l’internet, po endatar da tut temp 
sez l’annunzia d’in animal chattà u sparì 
tar la STMZ (www.stmz.ch) ubain sur la 
pagina d’internet da l’USVA (www.alt.
gr.ch, rubrica «Animals chattads»).

Da las annunzias ch’èn anc avertas
suenter quatter emnas, èn circa 40 per­
tschient dals animals sparids turnads a
chasa da sasez en il fratemp. Tut tgi che
ha annunzià in animal sparì u chattà
vegn perquai contactà suenter quatter
emnas da la STMZ per telefon u per
e­mail, sch’il cas n’è betg anc sclerì. Mo
uschia èsi pussaivel da mantegnair ina
survista actuala da tut ils animals ch’èn
vegnids annunziads sco sparids u sco
chattads.

Giats abandunads e 
daventads selvadis

Sche giats da chasa e lur descendents èn 
abandunads durant in temp pli lung, 
perdan els dal tuttafatg ils lioms cun 
l’uman e daventan selvadis. Els restan per 
il solit en ina distanza da fugia gronda 
avunda envers l’uman, èn timids e na sa 
laschan strusch dumestitgar. Tschiffar 
tals animals ed empruvar d’als disar vi 
d’ina vita en in’abitaziun u en ina chasa 
da giats fa per ordinari naufragi. Ils ani­

mals pateschan en lur praschunia, uschia 
ch’i resulta in problem relevant ord vista 
da la protecziun dals animals. Perquai sto 
vegnir desistì da suttametter tals animals 
a la tgira da l’uman.

Giats abandunads e daventads selva­
dis chattan ins en lieus, nua ch’els han 
avunda nutriment e bunas pussaivladads 
da sa zuppar. Durant la perioda da vege­
taziun van quests animals savens a tschif­
far mieurs sin funs, en ierts ed a l’ur dals 
guauds. Durant ils mais d’enviern sa re­
uneschan quests giats en edifizis averts, 
en remisas, en hallas da fabricaziun ed en 
stallas. Sche la glieud pavla quests giats, 
sa reuneschan els enturn ils lieus da nu­
triment en abitadis, en vitgs ed en citads 
e cuntanschan là populaziuns da gron­
dezzas considerablas. Per cumbatter las 
mieurs n’han betg il davos er ils purs fitg 
gugent ils giats. Cun dapli populaziuns 
da giats abandunads e daventads selvadis, 
che daventan a medem temp er pli e pli 
grondas, creschan dentant ils quitads.

Giats abandunads e daventads selva­
dis n’èn per ordinari betg chastrads e fan 
che lur spezia sa multiplitgescha en mo­
da nuncontrollada. Perquai ch’in giat 
cuntanscha la madirezza sexuala gia cun 
4 fin 6 mais e po trair si dus trieps pi­
tschens per onn, s’augmenta la popula­
ziun en moda rasanta.

In problem cun 
differentas fassettas

Cumbain che giats abandunads e daven­
tads selvadis han tema dals umans, n’èn 
els betg disposts per viver en moda inde­
pendenta ed autonoma ora en la natira. 
Els èn anc adina dependents da l’uman 
ed exponids a tut ils privels che stattan en 

quest connex (accidents cun autos, atta­
tgas da chauns, tortura d’animals e.u.v.). 
Perquai che lur populaziuns èn fitg spes­
sas e perquai che la situaziun da nutri­
ment è – cunzunt durant l’enviern – per 
part nauscha, èn tals giats pertutgads pli 
savens da malsognas contagiusas, d’epi­
demias e da parasitosas ch’ils giats do­
mestics che stattan sut controlla veterina­
ria. Per quests motivs han giats daventads 
selvadis in’aspectativa da vita bler pli pi­
tschna e blers animals moran la finala 
cun grondas suffrientschas. Quai n’im­
pedescha dentant strusch ch’els sa multi­
plitgeschan en moda rasanta e nuncon­
trollada. Unicamain las schanzas da sur­
viver dals giattins pon sa reducir drama­
ticamain.

Per ils giats da chasa èn ils giats daven­
tads selvadis in grond privel da sanadad, 
perquai ch’els pon transmetter malso­
gnas sco la pesta da giats, la leuchemia da 
giats, la strucca da giats, la rugna da giats, 
parasits da la beglia e.u.v.

Sche giats abandunads e betg cha­
strads vegnan pavlads, chaschuna quai 
anc pli grondas suffrientschas per ils ani­
mals, perquai ch’ins promova uschia l’ul­
teriura multiplicaziun e la derasaziun da 
malsognas. Er singulas chastraziuns ed 
emprovas da socialisar ils pitschens da 
giats daventads selvadis na gidan strusch 
a schliar il problem. Sche giats vegnan 
allontanads d’in revier, immigreschan 
novs animals ed occupeschan il revier 
ch’è daventà liber.

Ina soluziun duraivla ed 
eticamain responsabla

En il chantun Grischun èn ils organs 
communals cumpetents per giats aban­

dunads e fugids. En il rom da mesiras per 
garantir l’urden public procuran els che 
giats fugids vegnian returnads a lur pos­
sessurs. Sch’il possessur na po betg vegnir 
eruì entaifer in termin adequat, vegnan 
ils animals plazzads en in lieu adattà sin 
ordinaziun da la vischnanca. Tenor la le­
scha chantunala davart ils fatgs veterinars 
dastgan giats abandunads e fugids vegnir 
mazzads, sch’els na pon vegnir plazzads 
nagliur. Ord vista etica èsi dentant fitg 
dispitaivel da mazzar quests giats, ed in 
tal proceder n’è strusch acceptà da la po­
pulaziun.

Quai vala er per giats abandunads e 
daventads selvadis. Mazzar ils giats na 
schlia betg il «problem», perquai che au­
ters giats dal medem gener occupeschan 
immediatamain ils reviers ch’èn vegnids 
libers. Sche tals giats vegnan sajettads, 
ristgan ins plinavant che animals tutgads 
e blessads sa zuppian en lieus inaccessi­
bels e morian là cun grondas suffrien­
tschas. I n’è er betg adina tschert ch’il giat 
en il visier dal chatschader saja propi in 
giat daventà selvadi. I pudess capitar ch’i 
vegn sajettà in giat ch’ha in possessur.

Sco soluziun duraivla dal problem è sa 
cumprovada la chastraziun. Tschiffar, 
chastrar e puspè metter en libertad al me­
dem lieu giats daventads selvadis è – gist 
er ord vista da la protecziun dals animals 
– ina metoda da success ch’è renconu­
schida sin l’entir mund. Uschia occupan 
ils animals er vinavant lur spazi da viver 
ed impedeschan l’immigraziun da novs 
animals che n’èn eventualmain betg 
chastrads.

La circumstanza che tut ils giats femi­
nins e masculins en la vischnanca – er ils 
giats da bains purils ed ils giats da chasa 
betg destinads a la tratga – duain vegnir 
chastrads en quest connex, è d’ina im­
purtanza centrala per schliar il problem 
en moda duraivla. Giats da chasa mascu­
lins betg chastrads na duain betg pudair 
ir nuncontrolladamain giuadora.

Giats selvadis per propi
Tar tut ils giats abandunads e daventads 
selvadis sa tracti da giats da chasa, pia da 
la varietad dal giat selvadi che l’uman ha 
domestica avant bundant 5000 onns. En 
la natira cumpara il giat selvadi en trais 
sutspezias: il giat selvadi europeic (Felis 
silvestris silvestris), il giat selvadi african 
(Felis silvestris libyca en l’Africa dal Nord 
ed Arabia; per part vegn differenzià da 
quel il Felis silvestris cafra en l’Africa 
Centrala e dal Sid) ed il giat selvadi asia­
tic (Felis silvestris ornata).

Sco che cumprovan las pli novas
analisas geneticas derivan tut ils giats
da chasa dal giat selvadi african. Giats
selvadis e giats da chasa daventads sel­
vadis n’èn pia tuttavia betg il medem!
Il giat selvadi europeic ha pudì sa man­
tegnair en territoris da guaud isolads e
reconquista ils ultims onns adina dapli
regiuns en tut l’Europa, uschia er en
Svizra.

En congual cun il giat da chasa ha il
giat selvadi in corp grond e bratg, in
pail grisch brin tigrà a moda pauc con­
turada ed ina cua grossa e pailusa pli­
tost curta. Il giat selvadi europeic viva
en guauds da feglia e guauds mascha­
dads, e quai en territoris cun pauca
naiv (main che 20 centimeters d’en­
viern). El viva a moda solitaria ed è sur­
tut activ da notg. Ils giats selvadis èn
fitg spuretgs ed eviteschan tut il con­
tact cun ils umans.

En media vegn tegnì en mintga quarta chasada en Svizra in giat.   FOTO JÖRG SIEBAUER / PIXELIO

La preschentaziun:
Dossier «Administraziun chantunala»

Dapli infurmaziuns:
chatta.ch/?hiid=3825
www.chattà.ch

Departaments ed uffizis
L’administraziun chantunala dal Grischun en survista

� Mintga commembra u mintga com­
member da la regenza chantunala è 
scheffa u schef d’in departament da 
l’administraziun chantunala ed è sub­
ordinà sco tal a la Regenza sco auto­
ritad cumplessiva. Chattà preschenta ils 
tschintg departaments e la lavur dals sin­
guls uffizis e servetschs chantunals.

Departament d’economia publica 
e fatgs socials (DES)

Il DES cumpiglia otg posts da servetsch 
en ils dus secturs da l’economia publica e 
dals fatgs socials. Actualmain ha el ca. 
500 collavuraturas e collavuraturs. 

Tar las incumbensas principalas en il 
sectur da l’economia publica tutgan 
l’economia en general, la lavur, il turis­
sem, l’agricultura, la geoinfurmaziun, la 
segirezza da victualias, la sanadad d’ani­
mals, il svilup dal territori, il register da 
commerzi ed il register funsil. La finami­
ra centrala è quella da stgaffir cundiziuns 
generalas uschè bunas sco pussaivel per 
l’economia dal Grischun per ch’il chan­
tun possia sa sviluppar cun success sco 
plazza economica e per ch’i saja avant 
maun ina purschida adequata da plazzas 
da lavur. 

Tar las incumbensas principalas en il 
sectur dals fatgs socials tutgan la cusse­

gliaziun socia­
la, l’agid social 
en general, 
l’integraziun 
da persunas 
creschidas cun 
impediments, 
l’assicuranza 

per vegls e survivents, l’assicuranza d’in­
validitad, las prestaziuns supplementa­
ras, ils supplements da famiglia ed ils 
supplements per uffants e la reducziun 
individuala da las premias. La finamira è 
quella da far prestaziuns essenzialas per 
schliar ils problems socials e per chattar 
ina gulivaziun sociala cun sustegnair sin­
guls umans, singulas famiglias e singulas 
gruppas sco er la communitad.

Departament da giustia, segirezza 
e sanadad (DGSS)

Il DGSS sa fatschenta cun incumben­
sas en ils secturs da la giustia, da la po­
lizia, dal militar, da l’integraziun e da la
sanadad. La finamira centrala è quella
da stgaffir cundiziuns generalas uschè
bunas sco pussaivel per garantir ina bu­
na giustia, per mantegnair quietezza ed
urden, per promover la tgira da persu­
nas malsaunas, per tgirar persunas at­
tempadas e persunas che basegnan tgi­
ra.

La Procura publica è in organ da la 
giurisdicziun penala ch’è funcziunal­
main e materialmain independent. En 
cas da crims, da delicts e da surpassa­
ments fa la Procura publica inquisiziuns 
penalas envers creschids e giuvenils e sto 
far valair il dretg da chastiar. Plinavant 
elavura la procura publica dumondas 
d’assistenza giudiziala interchantunalas 
ed internaziunalas.

L’Uffizi per il traffic sin via è dividì en 
trais partiziuns ed è principalmain re­
sponsabel per admetter vehichels, mani­
schunzs e bastiments, per controllar pe­
riodicamain ils vehichels sco er per rela­
schar mesiras administrativas.

La Polizia chantunala garantescha il 
provediment da basa e spezial da la poli­
zia da traffic, da la polizia criminala e da 
la polizia da segirezza.

L’Uffizi per l’execuziun giudiziala è 
cumpetent per l’execuziun da sancziuns 
penalas, per la realisaziun da l’arrest d’in­
quisiziun, da l’arrest da segirezza e da l’ar­
rest d’extradiziun sco er per l’arrest pre­
paratoric e per l’arrest d’expulsiun.

L’Uffizi da militar e da protecziun ci­
vila s’occupa da tut las dumondas are­
guard il militar (recrutaziun, recruta e 
curs da repetiziun, taxa d’exemziun dal 
servetsch militar, servetsch da cumpensa­
ziun e.a.) e da la protecziun civila (ser­

vetsch, edifizis da protecziun civila, Care 
Team Grischun e.a.).

L’Uffizi da migraziun e da dretg civil 
(en l’organigram dal 2009: Uffizi da fatgs 
da polizia e da dretg civil) è incumbensà 
d’exequir differentas incumbensas da la 
polizia administrativa. En emprima lin­
gia stat qua l’execuziun dal dretg d’esters 
e d’asil. A l’Uffizi da migraziun e da dretg 
civil èn suttamess plinavant ils centers da 
documents d’identitad.

Il Post spezialisà per l’integraziun pro­
mova la coesiun sociala e la convivenza 
paschaivla tranter la populaziun indige­
na e la populaziun estra e sa stenta da dar 
las medemas schanzas d’access e da ga­
rantir la participaziun equivalenta da las 
persunas estras a la vita economica, socia­
la e culturala.

Tar las incumbensas da l’Uffizi da sa­
nadad tutgan: il servetsch dal medi chan­
tunal; la controlla da medicaments e da 
narcotics; emetter permissiuns per pro­
fessiuns e per manaschis da sanadad; tgi­
rar ils contacts ed evaluar las datas stati­
sticas da las instituziuns che vegnan su­
stegnidas dal Chantun.

Al DGSS èn er suttamessas las Auto­
ritads da protecziun d’uffants e da cre­
schids (APUC); quellas han remplazzà il 
2013 en l’entira Svizra las anteriuras au­
toritads tutelaras.

Departament d’educaziun, cultura 
e protecziun da l’ambient (DECA)

In champ central da l’activitad dal DE­
CA furma l’educaziun che cumpiglia ils 
suandants champs (repartids sin trais uf­
fizis): survegliar, planisar e coordinar sco 
er metter a disposiziun meds d’instruc­
ziun per la scolina e la scola populara; 
promover uffants cun impediments e 
promover l’integraziun tras mesiras da 

scola; survegliar, planisar e coordinar en 
il sectur da las scolas medias e manar la 
Scola chantunala grischuna; promover la 
furmaziun professiunala e la furmaziun 
professiunala superiura; scolas autas: 
promover instituziuns aifer il Chantun, 
promover l’access al studi per studentas e 
students dal Grischun; promoziun gene­
rala dal sport: gimnastica da scola, giu­
ventetgna e sport.

Sut il tetg da l’Uffizi da cultura coope­
reschan differentas instituziuns dal 
champ cultural che mettan a disposiziun 
a la populaziun in grond dumber da pur­
schidas e da servetschs. La finamira è 
quella da promover e d’intermediar la la­
vur culturala en il chantun Grischun sco 
er da perscrutar e da tegnair en salv bains 
culturals prezius dal Grischun. Tar l’Uf­
fizi da cultura tutgan las suandantas in­
stituziuns: Promoziun da la cultura e 
promoziun da linguas, ils trais museums 
chantunals (Museum retic, Museum 
d’art dal Grischun, Museum da la natira 
dal Grischun), la Biblioteca chantunala e 
l’Archiv dal stadi sco er il Servetsch ar­
cheologic e la Tgira da monuments.

L’Uffizi per la natira e l’ambient è re­
sponsabel per la protecziun da l’ambient
che cumpiglia impestaziuns da l’aria, ca­
nera, ruments, contaminaziuns dal ter­
ren ed incaps relevants. In segund champ
d’activitad furma la protecziun da las
auas (protecziun quantitativa e qualita­
tiva da las auas, tractament da l’aua per­
sa, sereneras, protecziun planisatorica da
las auas, liquids privlus per las auas, pre­
venziun e reparaziun da donns, contri­
buziuns chantunalas). Ed ultra da quai è
l’Uffizi il post spezialisà per la protecziun
da la natira e da la cuntrada en general
(t.a. protecziun da biotops e da las spe­
zias).

Sco posts da stab èn situads en il DE­
CA il Servetsch per stipendis ed il Post da 
stab per l’egualitad da las schanzas. 

Departament da finanzas e 
vischnancas (DFV)

L’Uffizi da stimaziun fa las stimaziuns uf­
fizialas dals bains immobigliars e da las 
immobiglias en il Chantun. Sin dumon­
da vegnan er fatgs giudicats da stimaziun 
per il maun public (cunzunt per las vi­
schnancas e per las dretgiras).

L’Administraziun da finanzas è il cen­
ter da cumpetenza dal chantun Grischun 
en dumondas finanzialas. Ella ha l’in­
cumbensa da manar e da concluder il 
quint dal Chantun, d’elavurar il preven­
tiv e da cooperar tar il plan da finanzas. 
Ella è er responsabla per la tresoraria, per 
la taglia sin la plivalur e per ils fatgs d’as­
sicuranza da l’administraziun chantuna­
la. Plinavant è l’Administraziun da finan­
zas l’autoritad da surveglianza per las 
fundaziuns classicas.

Tar las incumbensas principalas da 
l’Administraziun da taglia tutgan l’impo­
siziun da las taglias sin las entradas e sin 
la facultad da persunas natiralas (taglia 
federala directa e taglia chantunala), 
l’imposiziun da las taglias sin il gudogn e 
sin il chapital da persunas giuridicas (ta­
glia federala directa e taglia chantunala, 
inclusiv taglia da cultus). Medemamain 
vegnan eruids ils facturs suttamess a la 
taglia (entradas e facultad) or da partici­
paziuns ad ina societad da persunas (so­
cietad collectiva u commanditara) ed in­
cassadas taglias spezialas.

L’Uffizi da vischnancas surveglia las fi­
nanzas e cusseglia las vischnancas en du­
mondas da finanzas e da contabilitad sco 
er en dumondas da l’administraziun en 
general. Plinavant cusseglia l’Uffizi las 

vischnancas en dumondas da refurma da 
structura e las accumpogna durant in 
project da fusiun. 

Ultra da quai èn situads en il DFV 
posts da servetschs che servan a l’admi­
nistraziun chantunala sezza: Sco uffizi in­
terdisciplinar s’occupa l’Uffizi da persu­
nal dal sectur da persunal da tut ils posts 
da servetsch da l’administraziun chantu­
nala. L’Uffizi d’informatica porscha ils 
servetschs d’informatica per tut las uni­
tads administrativas dal Chantun. E la 
Controlla da finanzas sustegna il Cussegl 
grond e la Regenza en lur incumbensa da 
survegliar las finanzas da l’administra­
ziun chantunala.

Departament da construcziun,
traffic e selvicultura (DCTS)

Las collavuraturas ed ils collavuraturs dal 
DCTS sa fatschentan cun incumbensas 
dals secturs da la forza idraulica ed ener­
gia, dal traffic, da las vias, da las immo­
biglias, dals fatgs da submissiun, da la sel­
vicultura sco er da la chatscha e pestga.

Las finamiras centralas da lur lavur èn 
las suandantas: garantir che l’infrastruc­
tura per il traffic individual e per il traffic 
public vegnia endrizzada e mantegnida 
tenor ils basegns; far attenziun che las re­
sursas aua, energia e laina vegnian duvra­
das en moda raziunala e persistenta; pro­
curar che las immobiglias da l’admini­
straziun chantunala vegnian messas a dis­
posiziun ed administradas en moda eco­
nomica e confurm al temp; dar bada ch’il 
guaud cun sias funcziuns multifaras 
(protecziun, utilisaziun, recreaziun) ve­
gnia mantegnì sco part natirala da noss 
spazi da viver; controllar ch’ils effectivs 
da selvaschina vegnian regulads e restian 
sauns e ch’ils effectivs da peschs vegnian 
tratgs a niz en moda persistenta e lur spa­
zis da viver vegnian restabilids e prote­
gids; procurar ch’igl existian cundiziuns 
da basa per il maun public per ch’i dettia 
ina concurrenza gista per surdar las lavurs 
ed ils servetschs en moda favuraivla per 
l’economia. 

Ultra da la sedia centrala a Cuira dis­
ponan singuls uffizis dal DCTS d’uni­
tads decentralas d’organisaziun ch’èn di­
stribuidas sin l’entira surfatscha dal 
Chantun. La decentralisaziun pertutga 
l’Uffizi da construcziun bassa cun ses set 
uffizis districtuals, l’Uffizi da guaud e da 
privels da la natira (en l’organigram dal 
2009: Uffizi forestal) cun sias tschintg re­
giuns forestalas, l’Uffizi da chatscha e 
pestga cun dudesch districts da chatscha 
ed otg districts da pestga.

Post da stab ed instituziuns 
chantunalas

Ultra dals tschintg departaments fa er la
Chanzlia chantunala part da l’admini­
straziun chantunala. Sco post da stab, da
coordinaziun e da colliaziun dal Cussegl
grond, da la Regenza e da l’administra­
ziun è quella activa d’ina vart en il sustegn
da la direcziun e da l’autra vart en la fur­
niziun da servetschs per l’administraziun,
ma er per las burgaisas ed ils burgais.

Betg directamain part da l’admini­
straziun chantunala fan ils uschenum­
nads instituts autonoms (Institut d’assi­
curanza sociala, Servetschs psichiatrics, 
Assicuranza d’edifizis, Center da furma­
ziun per la sanadad ed ils fatgs socials, 
Scola auta da pedagogia, Scola auta da 
tecnica ed economia, Cassa da pensiun, 
Banca chantunala). Ma sco instituziuns 
chantunalas èn er quellas suttamessas a la 
surveglianza chantunala ed attribuidas 
en quel reguard ad in dals tschintg depar­
taments.

Visualisaziun dal nov center administrativ chantunal «Sinergia». FUNTAUNA UCA

Passidas da gigants – fastizs da dinosaurs en il Grischun
� Sin il Corn da Tinizong e sin il Piz 
Mitgel en il Parc Ela en Val d’Alvra èn 
vegnids chattads fastizs fossils da di­
nosaurs. I sa tracta d’ina spezia da 
saurs che sa chatta tranter las pli ve­
glias en l’entir mund. Ils fastizs vegnan 
datads sin ina vegliadetgna da 200 fin 
210 milliuns onns. Er en il Parc Naziunal 
Svizzer, sin ina platta da crap stippa en la 
Val dal Diavel (ina val laterala da la Val 
Cluozza), han geologs scuvrì il 1961 
passidas petrifitgadas da dinosaurs. Il 
1981 han ins examinà e documentà de-
tagliadamain quest chat sensaziunal. Ils 
scienziads han cartà passa 200 passidas 
sin la platta da crap da 220 milliuns onns.

Ma er en autras regiuns da las Alps 
pon ins observar tals fastizs. En la Val dal 
Vieux-Emosson en il Vallais èn per exem-
pel documentadas passa 600 passidas da 
dinosaurs. Dinosaurs sin autezzas da 
2500 fin 3000 meters? Han els pia era vi-
vì en las muntognas? Per respunder a 
questa dumonda ston ins savair che la 
gronda part da quests fastizs èn tranter 
200 e 230 milliuns onns vegls. Las Alps 
percunter èn bler pli giuvnas (furmaziun 
principala avant 70 fin 25 milliuns onns). 
Cura ch’ils dinosaurs han occupà la re-
giun nua che las Alps sa chattan ussa, era 
l’ambient cumplettamain different da 
l’ambient alpin che nus enconuschain 
oz. La regiun appartegneva ad ina vasta 
zona cuvrida d’ina stresa d’aua conside-

rabla. Las plat-
tas-crap sin las 
qualas ins po 
vesair oz ils 
fastizs, eran 
ina riva da sa-
blun, in lieu 
da passadi da 

reptils. Ils dinosaurs na gievan pia betg en 
las muntognas, mabain a la splagia!

Ils chats dal Parc naziunal
Sensaziun han fatg ils fastizs spectaculars 
da saurs ch’ins ha chattà a l’entrada da la 
Val dal Diavel, 3 kilometers da la Vallet-
ta. En ina platta da crap al Piz dal Diavel 
han chattà geologs dapli che 200 passidas 
da dinosaurs. I sa tractava probablamain 
da prosaurpods erbivors e da teropods, ils 
antecessurs pli pitschens dals tiranno-
saurs. 

A l’ur sisum da la platta pon ins vesair 
fitg bain la passida pli lunga d’in pro-
sauropod. In fastiz è 40 cm lung! Ils pro-
sauropods avevan ina lunghezza dal corp 
da 5 fin 8 m e sa nutrivan da plantas. 

La segunda spezia da saurs ch’ha la-
schà ses fastizs da traidet en il Parc naziu-
nal aveva ina lunghezza da 4 fin 5 m. Si-
as passidas mesiran 25 fin 30 cm. Sin 
fundament da las grondas distanzas dals 
pass pon ins supponer ch’ils animals cha-
minavan spert. Ils teropods traidet eran 
carnivors ed ils antecessurs dal privlus ti-
rannosaur rex. Chats da teropods petri-
fitgads documenteschan che quest saur 
da grondezza mesauna sa nutriva proba-
blamain da reptils pli pitschens.

La platta al Piz dal Diavel è situada sin 
2450 m s.m. ed è fitg periclitada da crap-
pa che croda surengiu. Deplorablamain
na po ella betg vegnir visitada. Da la
Chamanna Cluozza èn ils fastizs pli

gronds però bain visibels cun in bun per-
spectiv.

En craps pli giuvens sin il Spi da Tan-
termozza e si Murtèr (medemamain en la 
regiun da la Val Cluozza) han chattà geo-
logs sper passidas anc auters fossils sco os-
sa, dents e stgaglias da saurs da la mar. La 
furmaziun da las Alps ha displaschaivla-
main chaschunà donns a la plipart dals 
fossils. Forsa scuvra dentant l’erosiun en 
la Valletta in bel di auters misteris parti-
culars...

Il 2007 ha in guardian dal Parc naziu-
nal scuvert ulteriuras passidas da dino-
saurs en la Val Tantermozza. Quellas èn 
reconstruidas e transiblas en il Center dal 
Parc sin ina platta da fastizs.

Ils chats dal Parc Ela
Er entamez il Parc Ela – al Piz Ela, Corn 
da Tinizong e Piz Mitgel – han laschà di-
versas spezias da saurs lur passidas. Il 
2009 ha in team da paleontologs dal Mu-
seum da la natira da Basilea chattà al Piz 
Ela novs fastizs da dinosaurs ch’han fatg 
sensaziun. Ensemen cun quels dal Piz 
Mitgel (ch’eran vegnids chattads il 2007) 
tutgan els tar ils lieus da chat situads il pli 
aut en tut il mund. Els sa chattan sin 
3100 resp. 3300 meters sur mar ed han 
ina vegliadetgna da 200 fin 210 milliuns 
onns. Gia il 2006 eran vegnids scuvert al 
Corn da Tinizong fastizs da saurs sgu-
lants ch’han vivì avant ca. 200 milliuns 
onns.

En il Parc Ela èn vegnids identifitgads 
ils suandants saurs: in pterosaur e pas-
sidas da sauropods e prosauropods. Ils 
pterosaurs vegnan er numnads saurs sgu-
lants. Els appartegnan medemamain als 
archosaurs, ma furman ina gruppa sepa-
rada sper ils dinosaurs. Ils sauropods e 

prosauropods furman ina sutgruppa dals 
saurs cun batschida per sgular; da l’autra 
sutgruppa, ils teropods, sa differenzie-
schan ils sauropods tras quai ch’els eran 
erbivors e betg carnivors. Co ch’ils pre-
sauropods e sauropods èn parentads in 
cun l’auter – schebain els derivan in da 
l’auter u èn sa sviluppads in sper l’auter – 
n’è betg sclerì dal tuttafatg.

In sguard en il temp dals dinosaurs
Tge ans raquintan ils fastizs da dinosaurs?
Prendain l’exempel dal Piz dal Diavel en il
Parc naziunal. La platta dals saurs è situa-
da oz en las autas muntognas sin 2500 m
e vegn periclitada da l’erosiun. Avant 220
milliuns onns sa chattava ella però en ina
laguna a l’ur d’ina mar cun in clima chaud
e sitg. Il cuntrast tranter antruras ed oz na
pudess betg esser pli grond!

Il grond dumber d’indizis ans permet-
ta da far ina reconstrucziun realistica dal 
spazi da viver da quel temp. La crappa da 
las Dolomitas d’Engiadina odiernas eran 
avant 220 milliuns onns particlas d’ina 
riva. Enstagl da las maiestusas munto-
gnas da traiamilli meters s’extendeva ina 
riva da plirs kilometers cun lagunas bas-
sas, pitschens lajets e dunas da sablun. 
Qua vivevan da quel temp algas, lindor-
nas, conchiglias e giombers. Mintgatant 
circumdavan pitschens guaudets da 
cuas-giat las palids. Las plantas sumeglia-
van quellas dad oz, ellas eran dentant bler 
pli grondas, per part pli grondas ch’ils 
umans. En questa cuntrada da glitta vi-
vevan sa chapescha anc autras plantas e 
creatiras, per exempel dinosaurs. Ils di-
nosaurs laschavan enavos clers fastizs en 
las lagunas: excrements e passidas. 

Tenor ils chats avant maun sto in pro-
sauropod, in represchentant dals em-
prims gronds dinosaurs, avair tschertgà 
nutriment en questas regiuns. L’erbivor 
aveva ina lunghezza da tschintg fin otg 
meters; el era passà qua cun gronds pas-
suns; ils pes dal saur eran var 60 cm, sias 
passidas bundant in meter. Pauc pli tard 
aveva traversà in triep saurs pli pitschens 
– uschenumnads teropods – las lagunas. 
Ils pes da quests carnivors avevan trais 
dets ed eran sa sfundrads profundamain 
en la belma. Tenor las passidas avevan els 
midà savens sveltezza – forsa gievan els 
gist a chatscha. Er ils teropods eran sen-
za dubi robusts e cuntanschevan ina 
lunghezza da quatter fin tschintg meters.

Da las passidas en la glitta 
a la furmaziun da las Alps

Normalmain sparivan ils fastizs descrits 
vaira spert – qua e là èn els però sa man-
tegnids per casualitad. In scenari pussai-

vel per explitgar lur conservaziun pudess 
esser il suandant: In orcan da sablun ha 
forsa traversà a sias uras la riva. Las pi-
tschnas particlas d’arschiglia han cuvert 
l’entira riva da la mar ed han conservà ils 
fastizs e las passidas dals saurs – mante-
gnend uschia a la posteritad ina mirve-
gliusa scena originara.

Tranter il temp dals dinosaurs e la fur-
maziun da las Alps ha gì lieu in proxim 
pass da conservaziun: Diversas sedimen-
taziuns han manà ad ina rasada da glitta 
da plirs tschients meters grossezza. Quel-
la è sa consolidada durant ils milliuns dad 
onns ad in crap da chaltschina. 

E co èn ils fastizs conservads dals di-
nosaurs arrivads dal livel da la mar al Piz 
dal Diavel? Questa midada dramatica è 
d’attribuir a la furmaziun da la chadaina 
da las Alps. Quella è ina consequenza dal 
fatg che la platta africana stauscha vers la 
platta eurasiana. Per lung dal cunfin da 
las plattas sa furman muntognas sche las 
plattas vegnan faudadas u stuschadas ina 
sur l’autra. Il process da la furmaziun da 
las Alps ha cumenzà avant ca. 135 mil-
liuns onns, pia durant l’ultima fasa dal 
mesozoicum; la fasa principala ha però 
durà d’avant ca. 70 milliuns onns fin en 
il terziar avant ca. 25 fin 30 milliuns onns 
(resp. cuntinuescha fin oz a moda redu-
cida). 

Avant 30 fin 70 milliuns onns èn er las 
enormas stresas da crap en la regiun dal 
Piz dal Diavel vegnidas plegadas, eleva-
das e ruttas permez. Tras il proxim auza-
ment da las giuvnas muntognas è vegni-
da transportada la platta cun ils fastizs 
dals dinosaurs da las profunditads ad 
in’autezza da 2450 meters sur mar ed è 

lura vegnida scuvrida tras la dischagrega-
ziun dal crap.

Ina pitschna survista 
da l’istorgia da la terra

Areguard l’istorgia da la terra ans chat-
tain nus oz en l’olocen. Quel ha cumen-
zà avant radund 12 000 onns, cura ch’il 
clima è daventà pli chaud. Olocen e 
pleistocen ensemen furman la perioda 
geologica quartar ch’ha cumenzà avant 
radund 2,6 milliuns onns. Quartar e ter-
ziar vegnan numnads cenozoicum (dapi 
ca. 66 milliuns onns) e quest ultim fur-
ma ensemen cun il mesozoicum ed il pa-
leozoicum l’era dal fanerozoicum (dapi 
ca. 541 milliuns onns). Sco ch’il num di 
(grec vegl phanerós «vesaivel», zoon 
«creatira») sa tracti da quella part da l’i-
storgia da la terra ch’è segnada d’in vast 
svilup da las pli differentas furmas da vi-
ta. L’èra che preceda il fanerozoicum (e 
ch’ha durà prest otg giadas uschè ditg sco 
quella!) sa numna precambrium.

Ils temps dals dinosaurs e da la furma-
ziun da las Alps, ch’ans interesseschan 
qua en spezial, crodan en il mesozoicum 
resp. cenozoicum. Il mesozoicum cum-
piglia il temp d’avant ca. 252 milliuns 
onns fin avant 66 milliuns onns e vegn 
sutdividì en trias, giura e crida. I sa trac-
ta dal temp che vegniva dominà dals di-
nosaurs. Sper la vegetaziun da feleschs e 
palmas ch’aveva dominà l’èra precedenta 
(il paleozoicum) èn però er gia sa svilup-
padas da quel temp las plantas cun flur 
ed emprimas spezias da mammals.

Al cumenzament dal mesozoicum 
eran anc tut ils continents unids en in su-
percontinent cun num Pangea. Durant il 
trias han ils continents cumenzà a sa mo-
ver in ord l’auter ed han cuntanschì vers 
la fin dal temp da crida plaunsieu la con-
stellaziun odierna. Quest moviment dals 
continents ha er influenzà il clima: a 
l’entschatta dal mesozoicum devi gronds 
deserts, cumparegliabels cun la Sahara 
odierna; cun la furmaziun dals conti-
nents è il clima daventà tropic e sa su-
megliava en tut il mund fitg ferm. Pir la 

furmaziun da l’Atlantic vers la fin dal me-
sozoicum ha alura manà en nossas re-
giuns a las stagiuns sco che nus las enco-
nuschain oz ed ils pols fraids han cumen-
zà a sa furmar.

Il cenozoicum cumpiglia il svilup geo-
logic da l’Europa odierna e dals ulteriurs 
continents cun la furmaziun da las Alps 
e dal Himalaya. Quest temp è er segnà 
dal svilup da la flora e fauna odierna, sur-
tut dals mammals. Entant ch’il clima era 
a l’entschatta da quest’èra geologica anc 
fitg chaud, ha cumenzà avant radund 2,6 
milliuns onns il temp da glatsch pli giu-
ven cun l’englatschament dal Pol dal 
Nord.

Passidas da dinosaurs en il Parc Ela. FOTO J. URICEK

Infurmaziuns dal Parc naziunal.

Il supercontinent Pangea avant ca. 250 milliuns onns. La frizza inditgescha la posiziun dal 
territori da las Alps odiernas a la riva da la mar Tethys.

Brev cun l’Helvezia en pe dal 1880.

La preschentaziun:
Hans Christoph von Tavel. Munaidas 
e marcas postalas. En: L’iconografia 
naziunala. (Ars Helvetica X), 168–
185. Mustér 1992.

Dapli infurmaziuns:
chatta.ch/?hiid=3852
www.chattà.ch

Las marcas postalas sco spievel 
da la schientscha naziunala

In sguard sin in chapitel fascinant da l’iconografia naziunala svizra

� Curt avant la fundaziun da la Confe-
deraziun l’onn 1848 han singuls chan-
tuns cumenzà a producir las emprimas
marcas postalas: Turitg il 1843, Genevra
il 1844 ed il 1845 è suandada l’enconu-
schenta «columba da Basilea». Entant
che las bancas possedevan er anc
suenter il 1848 lur agens «palpiris da pa-
jament», èn las marcas postalas e las
munaidas vegnidas unifitgadas en la
nova Confederaziun. Cun la vopna sviz­
ra splenduranta en ina cartuscha ritga­
main ornada cumenza l’istorgia da la mar­
ca da la posta federala svizra. Questas
emprimas marcas da «Rayon», cumponi­
das en diversas colurs, èn d’engraziar al li­
tograf e fotograf Karl Durheim da Berna.

L’Helvezia
Gia baud è però sa mussà il basegn da re­
preschentar figuras. Ins vuleva adattar il
maletg da la marca a quel da la munaida
ed ad isanzas internaziunalas. Las directi­
vas eran las sequentas: «Tut ils stadis ap­
plitgeschan il medem maletg sco quel
ch’ornescha lur munaidas d’argient, per

exempel il pur­
tret dal retg u
da la regina,
l’evla tudestga
e.u.v. Per las
republicas
s’adatta però il
simbol da la

naziun, ina bella figura feminina cun la
vopna correspundenta.» Uschia è la figu­
ra da l’Helvezia d’attribuir plitost a la du­
monda d’avair in simbol per cumplettar la
retscha da las persunificaziuns da las mon­
archias ch’al basegn d’avair in simbol fun­
dà en la tradiziun naziunala.

A basa da la munaida svizra dal 1850 è
cumparida il 1854 l’emprima seria da
marcas postalas cun ina Helvezia che sesa
e tegna in scut da vopnas ed ina lantscha.
Questas marcas producidas a Minca èn
enconuschentas tar ils filatelists sco «Stru­
beli» e «Tätschgring».

A l’entschatta dals onns 1860 è cumpa­
rida ina variaziun da l’Helvezia sesenta, pu­
spè creada e stampada a Minca, l’emprima
giada però cun l’inscripziun HELVETIA,
cun la quala ins ha schlià elegantamain il
problem da las quatter linguas. Pli baud
avev’ins pudì spargnar l’indicaziun dal pa­
jais da provegnientscha. Ils onns 1880
cumpara ina nova seria cun l’Helvezia en pe
adattada al maletg da la munaida e circum­
dada da las 22 stailas dals chantuns.

Dispita publica davart la
«dretga» represchentaziun

dals simbols naziunals
Enturn e suenter il 1900 han ins tuttenina
cumenzà a far grondas pretensiuns artisti­
cas a la marca postala svizra. Tuttina sco la

munaida represchenta la marca postala
bain er ina valur, ma a medem temp è ella
er ina reclama – e quai tant a l’intern dal pa­
jais sco er a l’exteriur. Fin a l’entschatta da
l’Emprima Guerra mundiala èn vegnidas
creadas il «mat da Tell» dad Albert Welti,
l’Helvezia da Charles L’Eplattenier ed ina
seria da cuntradas dad Eugène Grasset.

Il 1905 èn sortids d’ina concurrenza il
«mat da Tell» da Welti per las valitas pli
bassas e l’Helvezia da L’Eplattenier per las
valitas pli autas. Curt temp suenter la crea­
ziun dal Tell da Hodler elegia Welti dano­
vamain il tema da la «preschentaziun dal
balester», però en la furma charina dal
mattet ch’è pli pitschen ch’il balester da ses
bab e che preschenta cun ses maun dretg
il balester, entant ch’el tegna en il maun sa­
nester il mail perfurà da la frizza.

L’Eplattenier creescha in purtret da
l’Helvezia cun spada e feglia da ruver en il
maun dretg ed ina frastga d’arbajas en il
maun sanester. A l’autezza da las spatlas
cumpara il panorama alpin sco ch’el sa pre­
schenta dals auts dal Giura. Sin il pèz porta
la figura sublima e classica la crusch svizra.

Cun passiun prenda uss er la publicitad
posiziun tar las marcas postalas. La vehe­
menta dispita publica davart il «mattet da
Tell» ha fatg gronds quitads a ses creader, la
marca è però restada – cun correcturas – en
circulaziun fin ils onns 1940. L’Helvezia da
L’Eplattenier ha dentant stuì vegnir modi­
fitgada paucs onns suenter sia publicaziun:
ella sa posa uss cun omadus mauns sin la
spada amez ina cuntrada da glatschers.
In’autra seria da L’Eplattenier dal 1908
mussa in’Helvezia cun spada che sesa sin in
tron aut sur las muntognas. E quasi a me­
dem temp stgaffescha Richard Kissling in
maletg da marcas cun il chau da ses monu­
ment da Tell ad Altdorf.

Motivs da cuntradas
Grasset, ch’aveva prendì la naziunalitad
franzosa il 1891 e ch’aveva er gia creà mar­
cas postalas per la Frantscha, introduce­
scha l’istorgia da la marca postala svizra
cun motivs da cuntradas en ina seria da

trais: ils Mythen davent dal Seelisberg cun
ina perspectiva sumeglianta a la «Tgina da
la Confederaziun» da Charles Giron en la
Chasa federala, il Lai dals Quatter Chan­
tuns e la Jungfrau. Grasset enramescha ils
Mythen cun ils faschs dals licturs, sper il
Lai dals Quatter Chantuns tschenta el sim­
plamain in scut da vopnas ed a sanestra da
la Jungfrau ina dunna en costum che sa po­
sa sin in sabel ed in scut da vopnas; ils urs
èn ornads cun 24 (!) stailas. Las trais mar­
cas da Grasset èn restadas fin oz dal punct
da vista artistic las meglras marcas da cun­
tradas da la Svizra. Emil Cardinaux ha
«modernisà» ils Mythen il 1928 ed als ha
dà in patos che Grasset aveva evità.

L’Helvezia da L’Eplattenier è stada la
davosa marca postala cun in’allegoria da
l’Helvezia. La proxima seria è vegnida rea­
lisada pir suenter ina concurrenza organi­
sada l’onn 1932 dal departament da posta
e viafier; questa seria dueva exprimer la bel­
lezza da la cuntrada svizra. Suenter 999
propostas nuncuntentaivlas è l’incumben­
sa ida al graficher bernais Eugen Jordi.
Pauc pli tard è la seria vegnida elavurada ed
amplifitgada cun la nova procedura da cal­
cografar da Karl Bickel da Walenstadtberg.
Questa seria cun motivs da cuntradas da
tut las regiuns dal pajais è vegnida remplaz­
zada il 1949, a chaschun dal giubileum da
100 onns posta svizra, d’ina nova seria da
Karl Bickel ch’exprima cun construcziuns
da traffic, cun ovras idraulicas e cun punts
il triumf da la tecnica sur la natira.

Defensiun spiertala
Pauc temp suenter la publicaziun da
l’emprima seria da cuntradas ils onns
1930 è la marca postala er vegnida appli­
tgada per la defensiun spiertala dal pajais.
Davent dal 1938 cumparan tschintg vali­
tas tranter 50 e 90 raps cun ils motivs da
l’«engirament dal Rütli», tenor la sculptu­
ra da James Vibert exponida en la Chasa
federala, dal «Tell», da dus guerriers da
Marignano tenor Hodler, e dals «bandie­
rels» tenor Niklaus Manuel. I suondan
quatter valurs da 1 fin 2 francs cun pur­
trets dals generals Ludwig Pfyffer, Gieri
Genatsch, François de Reynold e Joachim
Forrer. Las trais marcas grondas en format
traversal per ils portos ils pli auts da 3 fin
10 francs mussan l’«engirament dal Rüt­
li», la «Dieta da Stans» e l’«act d’elecziun
sco simbol da nossa democrazia».

Pro Juventute
En ina cuntinuitad singulara cumparan
dapi il 1914 annualmain serias da marcas
postalas a favur da la fundaziun «Pro Ju­
ventute». Fin ils onns 1970 èn quellas sta­
das fitg popularas e vegnivan er stimadas
per lur valita artistica. Ils editurs da las
marcas da «Pro Juventute» han derasà fin
il 1971 senza interrupziun l’iconografia
naziunala en ed ordaifer noss pajais. A
l’entschatta stat puspè Eugène Grasset cun
ina figura adattada a l’Helvezia da L’Eplat­
tenier ed a la «Frena» dal marenghin.

Il 1915 cumpara la seria ordvart pla­
schaivla cun uffants e giuvenils en costums
populars da Wilhelm Balmer. Fin il 1926

suondan las vopnas dals chantuns creadas
da Rudolf Münger ed enramadas d’ina fina
simbolica. Davent dal 1920 vegn la pli au­
ta valuta mintgamai ornada da la vopna
svizra, enramada a l’entschatta da l’impera­
tur Rudolf da Habsburg e da Guglielm Tell,
1922 dal duca Leopold II da l’Austria e da
Winkelried, 1923 dal dauphin da la Fran­
tscha e d’in guerrier svizzer da la Battaglia
da S. Giachen a la Birs, 1924 d’in Burgog­
nais e d’in Svizzer, 1925 d’in guerrier da las
champagnas guerrilas a Milaun e d’in mer­
cenari. La davosa da questas marcas cun la
vopna svizra cumpara il 1926 cun il monu­
ment dal liun.

Suenter quest’evocaziun dal passà eroic
da la Svizra datti ina midada abrupta en la
filantropia. Fin il 1961 cumparan annual­
main – sper serias da vopnas da citads, cun­
tradas, costums populars, flurs ed animals
indigens – marcas che commemoreschan
differentas persunalitads. Ils temas dals
purtrets vegnivan mintgamai elegids per il
giubileum da l’onn da naschientscha u da
mort da las persunalitads represchentadas.
Qua ha il «panteon» svizzer chattà sia reali­
saziun filatelistica a basa d’ina idea formu­
lada gia da Jakob Melchior Ziegler per ses
monument naziunal che dueva esser tran­
ter auter in «crap d’onur per tut ils umens
meritaivels» e che vuleva «commemorar ils
umens da la patria ils pli impurtants». In tal
«panteon» furmava a l’Exposiziun naziuna­
la svizra dal 1939 il «punct culminant» da
la «Senda panoramica».

Davent dal 1972 è la qualitad extraordi­
naria da las marcas da la «Pro Juventute»
tuttenina svanida. A products da la cultiva­
ziun da rosas suondan motivs d’uffants, per
exempel termagls, illustraziuns da cudeschs
ed occupaziuns en scola; a temas specifica­
main svizzers n’han ins dà nagina paisa pli.

Pro Patria
Entant che la «Pro Juventute» ha persequità
durant decennis consequentamain in’atgna
iconografia naziunala cun ils motivs da flurs
e d’animals, preschentan las marcas da la
«Pro Patria» dal Comité da la festa naziuna­
la ina variaziun pli gronda. Il 1938 e 1939
cumparan las emprimas marcas da la «Pro
Patria». Lur retgav è destinà a diversas orga­
nisaziuns culturalas u caritativas d’util pu­
blic. Questas marcas mussan la chaplutta da
Tell ed – en commemoraziun dals 600 onns
Battaglia da Laupen – il chastè da Laupen.
L’onn da guerra 1940 cumpara ina da las se­
rias las pli impressiunantas: il monument da
Winkelried, il monument da la Battaglia da
Giornico, il monument da Benedetg Fonta­
na a Cuira e la «Sentinelle» a Les Rangiers.
Per il giubileum dals 650 onns Confedera­
ziun edescha il Comité da la festa federala
marcas che mussan il Lai dals Quatter
Chantuns en perspectiva da sgol ed en fur­
ma da reliev da Paul Boesch e la chaplutta
da Tell en la Hohle Gasse da Charles L’Eplat­
tenier. D’impurtanza speziala èn las serias
dal 1945 al 1949 cun exempels d’architec­
tura locala e surtut rurala.

L’idea da duvrar monuments d’impur­
tanza naziunala per marcas postalas è na­
schida d’ina concurrenza publica dal 1942

gudagnada da Werner Weiskönig. Ses dis­
segns èn però vegnids publitgads en ina se­
ria da la PTT pir il 1960. Sper las chasas
cumparan sin las marcas da la «Pro Patria»
motivs dal mund da lavur, per exempel
l’elavuraziun da textilias, ina chascharia e
la construcziun da la viafier.

Ils dus onns sequents cumparan las re­
preschentaziuns d’usits populars e da
geners da sport da Hans Fischer e, fin il
1956, puspè il motiv da las cuntradas.

Dal 1958 al 1961 reprenda il comité
in’idea da la «Pro Juventute» ed edescha
crappa e petrificaziuns tenor dissegns da
Niklaus Stoecklin. Ina novitad èn stads ils
maletgs da munaidas e d’ovras d’art isto­
ricas a partir dal 1964. E tranter il 1970
ed il 1971 èn cumparidas picturas sin vai­
der d’artists contemporans. Questas duas
serias èn stadas la suletta emprova dal Co­
mité da la festa federala da duvrar furmas
d’expressiun contemporanas per marcas
postalas. Ils proxims onns orneschan cha­
stels, tavlas d’ustarias, tavlas da master­
gnants, tavlas da posta, pignas da terra­
cotga, instruments da musica populara e
mobiglias purilas las marcas da la «Pro Pa­
tria».

Marcas spezialas
Da la retscha multifara da marcas spezia­
las, edidas da la PTT, meritan duas 
chaussas menziun che stattan en stretg 
connex cun la tematica naziunala. A cha­
schun da l’exposiziun naziunala svizra ha 
Karl Bickel creà duas marcas cun ils re­
preschentants da mastergn ed artisanat e 
da la vita spiertala. Victor Surbek ha 
stgaffì ina marca cun il Piz Roseg ed ina 
marca cun in balester ornà cun ina fra­
stga che flurescha. Sco seria da reclama 
per l’exposiziun naziunala dal 1964 ha 
Pierre Monnerat dissegnà marcas cun il 
signet da l’exposiziun, entant che Armin 
Hofmann ha represchentà quest signet 
sin planets.

Il 1969 reprenda la PTT l’idea dal
«panteon» da la «Pro Juventute» ed ede­
scha fin il 1972, sper ils edifizis monu­
mentals, quindesch purtrets da persuna­
litads svizras. Tranter il 1973 ed il 1975
suondan puspè cuntradas e – sumegliant
a la seria dals monuments culturals da la
«Pro Patria» – il 1977 e dal 1982 al 1984
usits populars da las diversas regiuns dal
pajais. Il 1978/1979 cumparan danova­
main serias da purtrets da persunas. L’onn
1987 èn vegnidas edidas marcas spezialas
davart il tema «200 onns turissem» cun
monuments culturals da las quatter re­
giuns linguisticas dal pajais: il Zytturm da
Zug, la baselgia a Negrentino, la tur da la
stria a Sion, la ruina dal chastè da Vuorz.

Il cumià dals temas naziunals
La midada da la schientscha naziunala na
s’exprima nagliur pli cleramain ch’en la
marca postala. Ins senta, co ch’ils temas
naziunals da cuntradas cumenzan a s’«isar»
ed a sa repeter a partir dal 1970. Las serias
da purtrets s’avran però ad in mund da
persunalitads che n’èn betg en emprima
lingia d’impurtanza per il mund spiertal
svizzer, mabain per l’istorgia generala e per
l’istorgia spiertala internaziunala. Ils bains
culturals èn ils pli adattads per far la punt
tranter il passà naziunal ed il spiert pre­
schent.

Las trais marcas 
postalas chantuna-
las e la «Rayon», 
l’emprima marca 
federala.

La preschentaziun:
Dossier «Scola populara»

Dapli infurmaziuns:
chatta.ch/?hiid=2135
www.chattà.ch

L’organisaziun da la scola populara en Svizra
� La gronda part da las scolaras e 
dals scolars en Svizra absolva la sco-
la obligatorica en la scola publica da 
lur vischnanca da domicil; circa 5 % 
frequentan ina scola privata. La fre-
quentaziun d’ina scola publica è gra-
tuita. La responsabladad per la scola po­
pulara han ils chantuns. Els fixeschan ils 
plans d’instrucziun ed ils uraris e decidan 
davart ils meds d’instrucziun. Il mana­
schi da scola sco tal vegn organisà al ni­
vel communal: perquai che la glieud è lo­
calmain francada fitg ferm, pon vegnir 
realisadas soluziuns adattadas al lieu. 

En scola sa scuntran scolaras e scolars
cun differents stadis da svilup, cun diffe­
rentas capacitads da prestaziun cun diffe­
rentas derivanzas socialas e linguisticas sco
er cun differents cumportaments. L’etero­
genitad da prestaziun e da talent da las sco­
laras e dals scolars sco er l’eterogenitad cul­
turala da las classas è ina gronda sfida per
la scola. Cun mesiras correspundentas ga­
rantescha la scola in emprender cuminai­
vel. Las scolaras ed ils scolars pon profitar
d’ina instrucziun differenzianta ed indivi­
dualisanta e vegnan sustegnids en moda
individuala da las persunas d’instrucziun
da la scola regulara u eventualmain da per­
sunas spezialisadas (p.ex. pedagogas e pe­
dagogs curativs da scola).

Plan d’instrucziun 21
Ina gronda maioritad da la populaziun 

svizra ha ap­
provà l’onn 
2006 l’art. 62 
al. 4 da la 
Constituziun 
federala. Ils 
chantuns ve­
gnan obligads 

tras quel d’armonisar las finamiras da 
furmaziun per tut ils stgalims. Ils 21 
chantuns germanofons e plurilings èn sa 
decidids da far quai cuminaivlamain en 
furma dal Plan d’instrucziun 21. 

En general èn ils plans d’instrucziun 
d’ozendi organisads tenor stgalim da sco­
la, la partiziun dals stgalims variescha 
dentant da chantun tar chantun. Sin 
plaun naziunal han ins per questa ra­
schun definì trais ciclus ch’èn cumpati­
bels cun ils stgalims da scola en ils chan­
tuns. 

Per la fin da la 2. classa primara, da la 
6. classa e da la scola populara vegnan 
pretendidas cumpetenzas fundamentalas 
(standards naziunals da furmaziun) per 
tut las regiuns linguisticas en la lingua da 
scola, las linguas estras, en matematica ed 
en las scienzas natiralas. Quellas èn era la 
basa per il Plan d’instrucziun 21.

Il Plan d’instrucziun 21 descriva en 
furma da cumpetenzas tge che las scola­
ras ed ils scolars emprendan durant la 
scola populara. Per sviluppar ina cumpe­
tenza basegni trais chaussas: savair (savi­
da e chapientscha per schliar in pensum; 
analisar e structurar infurmaziuns), sa­
vair far (capacitad ed abilitad da nizzegiar 
ed applitgar la savida a moda pratica per 

uschia pudair schliar il pensum), vulair 
(esser pront, avair la tenuta e mussar en­
gaschi per acquistar ed applitgar savida e 
capacitad).

Per mintga cumpetenza vegn il svilup 
da la savida e da la capacitad descrit en 
stgalims. Il Plan d’instrucziun 21 numna 
latiers per mintga ciclus las cumpetenzas 
da basa. Quellas inditgeschan ils stgalims 
da cumpetenza che las scolaras ed ils sco­
lars duain cuntanscher fin a la fin dal ci­
clus. Els cuntanschan las cumpetenzas da 
basa en il decurs dal ciclus en differents 
muments. Bleras scolaras e blers scolars 
lavuran alura vi dals stgalims da cumpe­
tenza cuntinuants.

L’incumbensa dal ciclus definescha vi 
da tge stgalim da cumpetenza ch’i sto 
vegnir lavurà a moda lianta en tge ciclus. 
Las scolaras ed ils scolars ston survegnir 
la pussaivladad da lavurar vi dals stgalims 
da cumpetenza che surpassan las cumpe­
tenzas da basa che tutgan tar l’incumben­
sa dal ciclus.

Organisaziun da la scola obligatorica
Il stgalim primar – inclusiv dus onns sco­
lina u ils emprims dus onns d’in stgalim 
d’entrada – cumpiglia otg onns. I dat int­
gins paucs chantuns en la Svizra tude­
stga, nua che la scolina n’è betg obligato­
rica u nua ch’ella vegn frequentada obli­
gatoricamain mo in onn. Ma er en quests 
cas va per regla la gronda maioritad dals 
uffants durant dus onns a scolina.

Tenor il Plan d’instrucziun 21 sa divi­
da il stgalim primar en dus ciclus: l’em­
prim ciclus cumpiglia la scolina cun 1./2. 
classa ed il segund ciclus la 3.­6. classa. 
Sin il stgalim secundar I suonda il terz 
ciclus (7.­9. classa) che terminescha la 
scola obligatorica.

Scolina
A l’entrada en il stgalim primar (scolina 
u stgalim d’entrada) sa distinguan ils uf­
fants areguard lur savida, lur capacitads, 
lur stadi da svilup e lur premissas lin­
guisticas. Partind da questa eterogenitad 

è la finamira quella, da svegliar il svilup e 
l’emprender da tut ils uffants. Il svilup da 
las cumpetenzas vegn promovì tras am­
bients da giugar e d’emprender interes­
sants. Ils uffants s’acquistan pass per pass 
la basa da la cumpetenza sociala e da la 
moda da lavurar en scola. Il temp ch’els 
dovran per percurrer ils emprims onns da 
scola dependa da lur svilup intellectual e 
da lur madirezza emoziunala; eventual­
main survegnan ils uffants in sustegn tras 
mesiras spezialas. En scolina resp. en il 
stgalim d’entrada s’orientescha l’instruc­
ziun fermamain vi dal svilup dals uffants. 
L’instrucziun vegn organisada e concepi­
da en emprima lingia en moda interdisci­
plinara. Il gieu ha gronda impurtanza. Ils 
uffants vegnan manads pass per pass a 
l’emprender en ils secturs spezials.

Scola primara
Suenter la scolina resp. suenter il stgalim
d’entrada vegnan instruids ils suandants
secturs spezials e roms: linguas (lingua da
scola, segunda lingua naziunala, englais);
matematica; natira uman e societad; dis­
segn e furmar / lavurs a maun (textil e zam­
bregiar); chant e musica; moviment e sport.

Differentas tematicas sco l’utilisaziun 
da tecnologias novas d’infurmaziun e da 
communicaziun, la promoziun da la sa­
nadad, la furmaziun per in svilup persi­
stent u la furmaziun politica vegnan sa­
vens instruidas en moda integrada en au­
ters roms u secturs spezials.

Tar las mesiras da promoziun en la 
scola regulara tutgan tranter auter la pro­
moziun d’uffants talentads, la promo­
ziun linguistica, la promoziun linguisti­
ca per uffants da lingua estra, la promo­
ziun en singuls roms, la logopedia, la psi­
comotorica e.u.v. Sch’il basegn da pro­
moziun surpassa las pussaivladads da 
l’instrucziun regulara, vegnan applitga­
das mesiras rinforzadas.

Giudicament da las 
scolaras e dals scolars

Il giudicament dals uffants en scolina 
resp. en il stgalim d’entrada n’enconu­
scha per regla naginas notas en cifras. Ils 
instruments per giuditgar èn savens fegls 
d’observaziun che servan sco basa per ils 
discurs da giudicament. Il giudicament è 
orientà a la promoziun e resguarda il svi­
lup persunal da l’uffant. 

Il giudicament cun notas en cifras na 
cumenza betg en tut ils chantuns a me­
dem temp. Durant ils onns da scola nua 
ch’i na vegnan anc betg fatgs attestats da 
notas, vegnan applitgads rapports senza 
notas davart l’emprender u autras proce­
duras da giudicament.

Sche las prestaziuns survegnan notas,
tanscha la scala per regla dad 1 fin 6 (6 =
meglra nota; 4 = suffizient; sut 4 = insuffi­
zient). Per gronda part survegnan las scola­
ras ed ils scolars duas giadas per onn, a la fin
d’in semester, in attestat da notas resp. in
rapport davart l’emprender. Il giudicament
da las prestaziuns en scola vegn duvrà sco
basa per midar en la proxima classa (pro­
moziun) e per midar en il proxim stgalim
(resp. ciclus). La repetiziun d’ina classa è
per gronda part previsa en las leschas chan­

tunalas da scola, vegn dentant applitgada
differentamain. I pon vegnir ordinadas me­
siras da promoziun spezialas.

Uras da bloc
Las uras da bloc concernan l’organisaziun
da la scola e concentreschan il temp d’in­
strucziun en plirs blocs. Ina clera concep­
ziun da las structuras temporalas da la sco­
la gida en spezial geniturs cun activitad da
gudogn ad organisar la tgira d’uffants fa­
migliara. En cas d’uras da bloc vegnan las
lecziuns unidas ad entirs mezs dis. Tut te­
nor las cundiziuns localas ed ils basegns
dal lieu vegnan applitgads differents mo­
dels dad uras da bloc (tranter auter diffe­
renta extensiun temporala).

En cas d’uras da bloc «cumplessivas»
stattan las scolaras ed ils scolars durant
tschintg avantmezdis per almain trais uras
e mez (u durant quatter lecziuns) e – tut
tenor il stgalim da vegliadetgna – dad in
fin a quatter suentermezdis sut la tgira da
la scola. La maioritad dals chantuns ha
scolas cun uras da bloc cumplessivas.

Stgalim secundar I
Il stgalim secundar I da trais onns suon­
da il stgalim primar e correspunda en il
Plan d’instrucziun 21 al terz ciclus (7.­9.
classa). Per regla entran las scolaras ed ils
scolars durant il 12avel onn da veglia­
detgna en il stgalim secundar I. Las pre­
staziuns a la fin dal stgalim primar, la re­
cumandaziun da la persuna d’instrucziun
– savens resguardond ils geniturs – sco er
per part in examen d’admissiun decidan
davart l’attribuziun ad in tschert nivel da
prestaziun dal stgalim secundar I.

Il stgalim secundar I promova il svilup 
e la furmaziun da la persunalitad dals 
giuvenils ed als animescha d’emprender 
per vita duranta. El promova l’atgna re­
sponsabladad e l’atgna iniziativa ed envi­
da da vesair e da schliar problems, da du­
magnar conflicts e da lavurar individual­
main u communablamain. Ultra da quai 
prepara el per il stgalim secundar II.

Ils suandants secturs spezials e roms
vegnan instruids sin il stgalim secundar I:
linguas (lingua da scola, ina segunda lin­
gua naziunala ed englais sco er facultativa­
main ina terza lingua naziunala); matema­
tica; scienzas natiralas (biologia, chemia,
fisica); scienzas socialas ed umanas (tran­
ter auter geografia, istorgia, furmaziun po­
litica); musica, art ed art applitgà (furma­
ziun creativa, furmaziun textila e tecnica,
musica); moviment e sanadad; economia
da chasa; instrucziun da tscherna da pro­
fessiun e da preparaziun a la professiun.

Er qua ston vegnir agiuntads ils secturs
che pon vegnir instruids sco rom specific
u en moda interdisciplinara (p.ex. appli­
caziun da las novas tecnologias d’infur­
maziun e da communicaziun, educaziun
per in svilup persistent, promoziun da la
sanadad, educaziun sexuala, educaziun
interculturala, instrucziun dals meds da
massa, etica e religiuns).

Models structurals 
sin il stgalim secundar I

Tut tenor il chantun vegn manà in mo­
del per il stgalim secundar I per tut il 

chantun ubain surlascha il chantun a las 
vischnancas da tscherner tranter diffe­
rents models (varietad da models).

Model dividì: L’attribuziun da las sco­
laras e dals scolars a differents tips da sco­
la vegn fatga tut tenor lur nivel da pre­
staziun. Las scolaras ed ils scolars vegnan 
instruids en classas separadas, per part 
cun differents plans d’instrucziun e cun 
divers meds d’instrucziun. Per regla ve­
gnan manads dus fin trais tips da scola 
cun denominaziuns che n’èn betg unita­
ras (Grischun: scola reala e scola secun­
dara). La structura cun dus tips da scola 
distingua il tip da scola cun pretensiuns 
fundamentalas ed il tip da scola cun pre­
tensiuns extendidas. 

Model cooperativ: Il model coopera­
tiv sa basa sin classas da tschep cun diffe­
rents nivels da prestaziun. Las scolaras ed
ils scolars vegnan attribuids ad ina classa
da tschep tut tenor lur nivel da presta­
ziun. Las scolaras ed ils scolars frequentan
tscherts roms en gruppas da nivel ch’èn
differenziadas tenor las pretensiuns.

Model integrà: Il model integrà mai­
na classas da tschep senza selecziun: Las 
scolaras ed ils scolars cun in different ni­
vel da prestaziun frequentan la medema 
classa. La maschaida resta mantegnida. 
En tscherts roms ha lieu ina instrucziun 
da nivel ch’è differenziada tenor las pre­
tensiuns.

Giudicament e finiziun 
dal stgalim secundar I

Ultra da l’attestat vegn fatg per regla in 
discurs da qualificaziun cun las scolaras e 
cun ils scolars sco er cun ils geniturs. Il 
cumportament social, d’emprender e da 
lavurar po er far part dal giudicament. 
Rapports en scrit davart l’emprender 
vegnan utilisads darar. Per la promoziun 
en la proxima classa dovri ina media da 
tut las notas ch’è suffizienta, e per regla 
notas suffizientas en ils roms centrals.

Sch’in attestat è insuffizient, vegn fatga
per regla ina promoziun provisorica. Sch’il
proxim attestat è puspè insuffizient, na
vegn fatga nagina promoziun en la proxi­
ma classa. La scolara u il scolar po repeter
il stgalim da l’annada ch’è vegnì frequen­
tà sco ultim u cuntinuar cun la proxima
classa en in nivel pli bass. I pon vegnir or­
dinadas mesiras da promoziun spezialas.

I na dat però nagin examen final na­
ziunal da la scola obligatorica e pia er na­
gin attestat final respectiv. 

Nova concepziun dals 
onns finals dal stgalim secundar I

Per preparar giuvenils il meglier pussai­
vel per midar al stgalim secundar II, han 
differents chantuns cumenzà a concepir 
da nov ils onns finals dal stgalim secun­
dar I. En quest connex po vegnir fatga ina 
determinaziun da la posiziun da las sco­
laras e dals scolars gia a la fin dal penul­
tim onn da la scola secundara. Uschia 
pon las scolaras ed ils scolars vegnir pro­
movids sistematicamain durant l’ultim 
onn da la scola secundara cun mesiras in­
dividualas. I vegnan rinforzadas lur cum­
petenzas u eliminads deficits da l’em­
prender.

Lavurs da project e lavurs da finiziun 
u portfolios cun in profil da prestaziun 
persunal dals giuvenils pon servir tranter 
auter als manaschis d’emprendissadi per 
giuditgar meglier la qualificaziun dals 
giuvenils per ina plazza d’emprendissadi. 
Differents chantuns adattan en quest 
connex ils cuntegns e la metodica da l’in­
strucziun da la tscherna da professiun e 
da la preparaziun per la professiun ed in­
tensiveschan la collavuraziun tranter la 
famiglia, la scola, la cussegliaziun profes­
siunala e l’economia.

Infurmaziuns dal Chantun davart il Plan d’instrucziun 21.

La scola populara 
ademplescha 
in’impurtanta func-
ziun d’integraziun: 
uffants che derivan 
da differentas rela-
ziuns socialas, lin-
guisticas e cultura-
las frequentan la 
medema scola.

FOTO ALEXANDRA H./PIXELIO

La preschentaziun:
Uffizi federal da cultura. Las tradizi­
uns vivas en Svizra. 2012. (www.tra­
diziunsvivas.ch)

Dapli infurmaziuns:
chatta.ch/?hiid=2657
www.chattà.ch

Glista da las tradiziuns vivas en Svizra – preservar, 
intermediar e promover il patrimoni cultural immaterial

� Il tschaiver da Basilea, la grafica 
svizra, il Chalandamarz u la festa da 
vendemia – tut questas tradiziuns èn 
inventarisadas en la «Glista da las tra-
diziuns vivas en Svizra». Las tradiziuns 
vivas èn noss patrimoni cultural imma-
terial. Cun participar il 2008 a la Con-
venziun da l’Unesco per mantegnair il 
patrimoni cultural immaterial ha la 
Svizra suttastritgà l’impurtanza da las 
tradiziuns vivas ed è s’obligada d’ela-
vurar ina glista da questas tradiziuns. 
L’inventarisaziun vul promover la renco­
nuschientscha, la revalitaziun ed il man­
tegniment dal patrimoni cultural imma­
terial. Plinavant è la glista la premissa per
pudair nominar tradiziuns vivas sco patri­
moni cultural da l’Unesco.

La Convenziun da l’Unesco
La Convenziun da l’Unesco per la preser­
vaziun dal patrimoni cultural immaterial
è vegnida statuida ils 17 d’october 2003
da la Conferenza generala da la Unesco ed
è entrada en vigur ils 20 d’avrigl 2006. El­
la cumplettescha la Convenziun da
l’Unesco per la protecziun dal patrimoni
mundial cultural e natiral, statuida l’onn
1972, destinada a la preservaziun dal pa­
trimoni material ed immovibel. Ella cum­

plettescha ul­
tra da quai la
Cunvegna da
l’Unesco per la
protecziun e la
promoziun da
la diversitad da
las expressiuns

culturalas, siond che la diversitad cultura­
la sa basa fermamain sin la ritgezza dal pa­
trimoni cultural immaterial. Fin oz parti­
cipeschan bundant 120 stadis a la Cun­
vegna.

La Constituziun cumpiglia ils suan­
dants elements principals: Ils stadis parti­
cipants ston garantir bunas cundiziuns ge­
neralas per la realisaziun e tradiziun dal
patrimoni cultural immaterial tant a nivel
naziunal sco en la collavuraziun interna­
ziunala. Vinavant ston ils stadis renconu­
scher las persunas che portan il patrimoni
cultural immaterial (cuminanzas, gruppas
ed individis che stgaffeschan, cultiveschan
e tradeschan quest patrimoni). En pli ston
ils stadis stgaffir ina «Glista represchenta­
tiva dal patrimoni cultural immaterial da
l’umanitad» ed ina «Glista dal patrimoni
cultural immaterial che sto vegnir protegì
urgentamain». Ultra da quai ston els cre­
ar in «Fond per preservar il patrimoni cul­
tural immaterial» che sustegna tecnica­
main e finanzialmain ils stadis da la con­
venziun per realisar las mesiras da preser­
vaziun.

La finamira
Pertge fai senn da rediger ina tala glista?
Quai che duai vegnir preservà sto l’em­
prim vegnir identifitgà e documentà. L’in­
ventarisaziun dal patrimoni cultural im­
material è perquai in element central da la
convenziun da l’Unesco. Quai pussibilite­

scha d’intermediar e promover effectiva­
main ils elements da quest patrimoni. Ul­
tra da quai è l’inventarisaziun ina cundi­
ziun per che tschertas da questas tradi­
ziuns possian vegnir integradas en las glis­
tas da l’Unesco («Glista represchentativa
dal patrimoni cultural immaterial da
l’umanitad» e «Glista dal patrimoni cultu­
ral che sto vegnir preservà urgentamain»).

La «Glista da las tradiziuns vivas en
Svizra» duai cuntegnair ils elements repre­
schentativs dal patrimoni cultural imma­
terial da tut las regiuns dal pajais. Ella con­
tribuescha a la sensibilisaziun da la popu­
laziun per l’impurtanza da la realisaziun e
da l’intermediaziun da las tradiziuns vivas,
valurisescha e renconuscha las persunas
che vivan e promovan las tradiziuns vivas
e serva plinavant a la furmaziun d’iniziati­
vas e da partenadis che sustegnan las tra­
diziuns vivas.

Tut las tradiziuns inventarisadas han
las suandantas caracteristicas: ellas vegnan
pratitgadas oz en Svizra; ellas fan part da
nossa diversitad culturala e da nossa iden­
titad; ellas sa transfurman e vegnan adat­
tadas. Grazia a questas caracteristicas re­
uneschan las tradiziuns vivas giuven e vegl
ed ellas promovan il stgomi: a la fiera da
tschagulas a Berna sa scuntran per exem­
pel tut las generaziuns, persunas da la ci­
tad e da la champagna, indigens ed esters
per onurar la tschagula e far festa ense­
men.

Il proceder
La Glista da las tradiziuns vivas en Svizra
è vegnida realisada en ina collavuraziun da
l’Uffizi federal da cultura, dals uffizis
chantunals da cultura, da la Cumissiun

svizra da l’Unesco, da numerus experts e
da persunas e societads che tgiran il patri­
moni cultural immaterial.

La Confederaziun ed ils chantuns han
dividì las incumbensas da l’inventarisa­
ziun. Ils chantuns èn responsabels per il
cuntegn da la glista, per l’identificaziun ed
inventarisaziun da las tradiziuns vivas da
lur territori. La Confederaziun ha coordi­
nà questa lavur. La tscherna da las tradi­
ziuns en l’emprima runda 2011/2012 è
vegnida realisada suandantamain: 1.
Mintga chantun ha ramassà en in emprim
pass propostas per la glista da las tradizi­
uns vivas en Svizra. 2. In gremi dals in­
cumbensads chantunals per la cultura, da
represchentantas e represchentants da
l’administraziun federala e d’expertas ed
experts ha tschernì tranter las 387 propo­
stas quellas 167 tradiziuns che duain ve­
gnir inventarisadas en la glista da las tradi­
ziuns vivas. La tscherna è vegnida evalua­
da dals chantuns. 3. L’atun 2012 ha la
Confederaziun publitgà la «Glista da las
tradiziuns vivas en Svizra» cun material
audiovisual per mintga tradiziun sin la pa­
gina d’internet www.tradiziunsvivas.ch.
Questa glista vegn actualisada periodica­
main.

Tge è la glista da las tradiziuns
vivas en Svizra?

Las «tradiziuns vivas» èn noss patrimoni
cultural immaterial. Il patrimoni cultural
immaterial cumpiglia las tradiziuns e pra­
ticas che vegnan dadas vinavant d’ina ge­
neraziun a la proxima ed ans dattan in sen­
timent d’identitad e da cuntinuitad. Da
quest patrimoni fan part per exempel las
paraulas e ditgas, la musica ed il saut, ils
usits e las festas, ma er la savida tradiziu­
nala. Il patrimoni cultural immaterial è
fitg varià e multifar ed en cuntrast cun il
patrimoni cultural material sa transfurma
el constantamain.

La glista da las tradiziuns vivas en Sviz­
ra cuntegna 167 elements represchenta­
tivs dal patrimoni cultural immaterial che
derivan da tut las regiuns da noss pajais.
L’inventari cuntegna tradiziuns ch’han
in’impurtanza speziala en Svizra a nivel lo­
cal, regiunal u naziunal e che derivan dals
champs musica, saut, teater, usits, artisa­
nat, industria u ch’han ina relaziun cun la
savida davart la natira e l’ambient.

La pagina d’internet www.tradiziunsvi­
vas.ch cumpiglia texts introductivs davart
las tradiziuns vivas da mintga chantun. Las
singulas tradiziuns vegnan preschentadas
en text e maletg, per part exista ultra da quai
in dossier cumplessiv. La navigaziun lube­
scha da tschertgar ils cuntegns tenor trais

criteris: singuls chantuns – singulas tradi­
ziuns – spartas. Sco spartas èn vegnidas de­
finidas: expressiuns oralas – arts figurativs
– praticas socialas – natira ed ambient – ar­
tisanat tradiziunal.

E gida questa glista er a promover las tra­
diziuns vivas? Il patrimoni cultural imma­
terial viva mo uschè ditg che las tradiziuns
vegnan pratitgadas ed han in senn per las
persunas che las realiseschan. Perquai pon
las mesiras per preservar quest patrimoni
adina mo esser indirectas. Ellas han la fina­
mira d’intermediar ina conscienza per la va­
lur da las tradiziuns vivas. La glista permet­
ta da sensibilisar vastas parts da la popula­
ziun per l’impurtanza da las tradiziuns vi­
vas ed ella gida a valurisar las persunas che
vivan e mantegnan questas tradiziuns.

Tradiziuns localas, chantunalas
 e naziunalas

Tar la gronda part da las 167 tradiziuns vi­
vas cuntegnidas en la gista da la Confede­
raziun sa tracti da tradiziuns ch’han ra­
gischs localas, regiunalas u chantunalas.

Exempels per tradiziuns localas – ch’èn
per ordinari colliadas cun in singul abita­
di – èn Son Gisep a Laufenburg (AG), la
«Gansabhauet» a Sursee (LU) u las proces­
siuns istoricas a Mendrisio (TI).

Tradiziuns che cumpiglian ina part
d’in chantun èn il Chalandamarz (GR), il
flottar laina sin il Lai dad Ägeri (ZG) u la
fabricaziun d’automats e da stgatlas da
musica (VD).

Las tradiziuns a nilivel chantunal pon
avair lieu en moda decentrala ubain er en
la chapitala resp. en in lieu commemora­
tiv e sa drizzar a la populaziun da l’entir
chantun. Exempels per questa categoria
èn la pumicultura ed elavuraziun da la fri­
tga (TG), la «Näfelser Fahrt» (GL) u il tir
dals mats (ZH).

Ma la glista da las tradiziuns vivas da la
Svizra cumpiglia er tradiziuns che surpas­
san ils cunfins chantunals. I pon quai es­
ser tradiziuns regiunalas che cumpiglian
parts cunfinantas da plirs chantuns, sco
per exempel la tradiziun alpestra en la re­
giun da la Gruyère e dal Pays d’Enhaut
(FR/VD).

In’ulteriura categoria furman atgna­
dads geograficas, culturalas u economicas
che collian plirs chantuns sco il navigar
cun bartgas da pestga (en la Svizra Bassa
tranter il Lai da Constanza e las regiuns da
Basilea e Berna), il hornussen (AG, BE,
LU, SO) u l’inschign dals urers (en l’artg
giurassian).

In proceder tut spezial han elegì ils
chantuns da la Svizra Centrala (LU, NW,
OW, SZ, UR, ZG). Sper atgnadads chan­

tunalas ha questa regiun, che furma quasi
la «tgina da la Svizra», inoltrà ina glista
communabla cun las suandantas tradi­
ziuns: saut popular, savida da l’aura e dal
clima, scienza d’ervas en las claustras da
mungias, martgà da taurs ed exposiziuns
da muvel, mitus da la liberaziun, tschaiver,
clom d’Avemaria, usits da son Niclà, fieras
d’alp (Älplerchilbi e Sennenchilbi), istor­
gias da spierts, far fain selvadi, teater laic,
surnums, musica populara e «Jutz» sco er
urbarisaziun turistica da la cuntrada.

E per finir cumpiglia la glista da las tra­
diziuns vivas en Svizra er ina retscha da
tradiziuns naziunalas. Quellas pon per
part esser d’origin regiunal, ma èn daven­
tadas en il decurs dal temp ina part impur­
tanta da l’identitad da l’entir pajais. Tar
questas tradiziuns tutgan – sper artisanats
tradiziunals sco il construir mirs sitgs u il
design grafic e topografic – las suandantas
cumponentas da la schientscha naziunala:
lutgar, tiba e tiba plegada, cultura da con­
sens e democrazia directa, societads da
musica, fondue, jass, societads ed uniuns
sco er il tir champester.

Las tradiziuns vivas ed il turissem
La glista da las tradiziuns vivas en Svizra
duai svegliar l’interess per la multifariadad
da la cultura che vegn dada vinavant d’ina
generaziun a la proxima. Er ils umans che
vegnan da lunsch pon sa laschar fascinar
da questas tradiziuns. Ma i dovra ina gron­
da sensibilitad per intermediar turistica­
main las tradiziuns vivas. Sche las tradi­
ziuns perdan lur ragischs regiunalas pervi
da l’explotaziun turistica, daventan ellas
in’attracziun superfiziala.

Per incumbensa da l’Uffizi federal da 
cultura ha l’Universitad da Lucerna redi­
gì in mussavia pratic che sustegna la col­
lavuraziun tranter las associaziuns da las 
tradiziuns vivas ed ils acturs dal turissem. 
La publicaziun preschenta quatter exem­
pels per in diever turistic da tradiziuns vi­
vas. I vegnan descrits ils facturs ch’han fa­
vurisà il success da l’elavuraziun ed inter­
mediaziun da purschidas turisticas che 
promovan e preservan tradiziuns vivas.

Cura e co vegn la glista actualisada?
Il patrimoni cultural immaterial sto pu­
dair sa sviluppar per restar viv. Perquai sto
er la glista da las tradiziuns vivas pudair sa
midar – quai pretenda la convenziun da
l’Unesco. Ulteriuras tradiziuns ston ve­
gnir integradas periodicamain en la glista
ed autras tradiziuns, che na correspundan
betg pli als criteris, ston vegnir eliminadas.
La maniera e la periodicitad da l’actualisa­
ziun vegnan definidas suenter in’evalua­
ziun da la fasa da pilot en consens cun ils
uffizis da cultura chantunals.

Propostas per ulteriuras tradiziuns che
duain medemamain vegnir integradas en
la glista pon ins far cur ch’ins less cun il
formular da contact. A questas propostas
pon ins agiuntar material audiovisual (fo­
tografias, documents sonors, films) che
sustegna l’illustraziun da las tradiziuns vi­
vas inventarisadas.

E co s’engascha la Confederaziun en 
l’avegnir per las tradiziuns vivas? La re­
dacziun da la glista fa part dal champ 
prioritar da promoziun «tradiziuns vi­
vas» da la Confederaziun. L’Uffizi federal 
da cultura, la Pro Helvetia, la Biblioteca 
naziunala ed il Museum naziunal inter­
medieschan cun divers projects l’impur­
tanza da las furmas culturalas regiunalas 
e tradiziunalas per la vita sociala ed arti­
stica en Svizra.

Fiera da tschagulas («Zibelemärit») a Berna – ina da las numerusas tradiziuns vivas en Svizra. FOTO TOKAMUWI/PIXELIO

 Il portal «www.tradiziunsvivas.ch» porscha vastas infurmaziuns davart las tradiziuns da 
tut ils chantuns.

La preschentaziun:
Dossier «Lieurs».

Dapli infurmaziuns:
chatta.ch/?hiid=1295
www.chattà.ch

Lieurs e cunigls
Preschentaziun da las spezias ch’èn derasadas en Svizra

� Oriundamain è la lieur in animal da 
la steppa che sa senta però er fitg bain 
en las Alps. En Svizra èn da chasa la 
lieur brina e la lieur alva. Il cunigl sel-
vadi percunter, dal qual deriva er il cu-
nigl domestic, sa lascha be cumprovar 
en paucs lieus da ses territori da dera-
saziun oriund. Las lieurs (Leporidae) fur­
man entaifer ils mammals superiurs ina fa­
miglia che consista da radund 55 spezias.
Oriundamain mancavan las lieurs en la
part meridiunala da l’America dal Sid, en
l’Australia ed en l’Oceania. Oz èn ils repre­
schentants da questa famiglia derasads sin
tut ils continents cun excepziun da l’An­
tarctica, damai ch’els èn vegnids derasads
tras l’uman en ils lieus nua ch’els n’eran
betg da chasa.

Dals 11 geners èn dus da chasa er tar nus:
las lieurs per propi ed ils cunigls selvadis
(che sa cumponan be d’ina spezia). Las
lieurs per propi (Lepus) furman entaifer la
famiglia da las lieurs il gener cun las pli ble­
ras spezias (en tut 30). Quellas èn derasadas
en l’America dal Nord, l’Europa e l’Asia. Da
las sis spezias europeicas èn da chasa en Sviz­
ra la lieur brina e la lieur alva. En cumpa­
regliaziun cun ils auters geners da la fami­
glia da las lieurs han las lieurs per propi
chommas davos fitg lungas, ch’èn quasi
duas giadas uschè grondas sco las chommas

davant, ed ure­
glias fitg gron­
das.

La sutdivi­
siun da la fa­
miglia da las
lieurs en geners
e spezias che

vegnan designads sco «lieurs» u sco «cu­
nigls» na suonda a nagina taxonomia siste­
matica, mabain deriva plitost da la lingua
da mintgadi. Tscherts geners vegnan schi­
zunt numnads per part «lieurs» e per part
«cunigls». Tuttina sa laschan inditgar in­
tgins segns distinctivs ch’han manà a que­
sta differenziaziun: Lieurs han per ordina­
ri ureglias pli lungas e chommas davos pli
fermas che cunigls. Cunigls chavan taunas
sutterranas, entant che lieurs vivan sin il
funs. Lieurs vivan per ordinari a moda so­
litaria, entant che tscherts geners da cu­
nigls, per exempel il cunigl selvadi, vivan en
trieps. Cunigls novnaschids èn nivs e
tschorvs e passentan l’emprim temp da lur
vita en il gnieu; lieurs naschan percunter
cun pail ed egls averts ed èn mitschagnieus.

Dal cunigl selvadi derivan er tut las fur­
mas d’allevament dal cunigl domestic (u
cunigl da chasa). Quel vegn per part duvrà
sco animal da niz per la producziun da
charn e da pellitschas, per gronda part pe­
rò sco animal da cumpagnia. Cruschadas
tranter la lieur brina ed il cunigl selvadi na
datti betg, damai ch’els han in different
dumber da cromosoms.

Cunigl selvadi
Suenter la fin da l’ultim temp da glatsch
(avant stgars 12 000 onns) populava il cu­
nigl selvadi quasi be la Peninsla Iberica, la
Frantscha dal Sid e l’Africa dal Nord. Da­
pi l’antica è l’animal alura vegnì mess en li­
bertad en l’Italia ed en ulteriuras parts da
l’Europa dal Vest; en il temp medieval er
en la Frantscha dal Nord e sin las Inslas Bri­
tannicas ed a l’entschatta dal temp modern
en Germania. En Svizra scuntran ins cu­
nigls selvadis be anc en singuls lieus da ses
territori da derasaziun oriund. Cumpro­
vads èn els a Sion ed en la regiun da sbuc­
cada dal Rodan en il Lai da Genevra.

En il fratemp viva l’animal quasi en tut
il mund. En l’Australia è el per exempel
vegnì introducì en il 18avel e 19avel
tschientaner; damai ch’i mancan ina gron­
da part dals inimis natirals è il cunigl sa de­
rasà là a moda extrema e vegn resguardà oz
sco mulesta.

Cunigls selvadis han in pail brin grisch;
en la regiun da la tatona èn els da colur bri­
na fin brin cotschnenta. En cumpareglia­
ziun cun la lieur brina èn lur ureglias rela­
tivamain curtas (6 fin 8 cm), la postura
marcantamain pli fina (1,3 fin 2,2 kg) e las
chommas davos pli curtas. La lunghezza
dal chau e dal corp munta a 35 fin 45 cm;
la cua vegn 4 fin 7 cm lunga.

Cun seser u sigliottar lascha enavos il
cunigl duas passidas differentas: quella da
las tschattas davos è lunghenta, quella da
las tschattas davant plitost radunda. Sch’il
cunigl curra, èn las duas passidas quasi
identicas, perquai ch’el va lura mo sin la
detta da las tschattas davos.

Cunigls selvadis vivan da cumpagnia en
colonias pli u main grondas. Els construe­
schan taunas sutterranas, surtut en terren
sablunus e luc. Savens prendan els perquai
rempars erigids da l’uman sco punct da
partenza per lur stgavadas. Las taunas pon
tanscher fin a trais meters sut la terra e cun­
tanscher ina lunghezza da fin a 45 meters.

Ils cunigls èn surtut activs tranter stgir
e cler; mintgatant pon ins però er observar
co ch’els stattan a sulegl la damaun marvegl
ed en las citads èn els per part er activs du­
rant il di. En cas da privel tschivlan ils cu­
nigls dad aut e spluntan cun las chommas
davos sin la terra. Cun quest «schumbrar»
signaliseschan els als auters cunigls in pri­
vel smanatschant.

Cunigls selvadis sa nutreschan da pastg,
ervas e feglia; mintgatant maglian els er
scorsa e roma. Ils cunigls na produceschan
nagins encims che fissan abels da sparter la
cellulosa. Perquai vegnan las parts da la
planta ch’èn grevas da digerir fermentadas
en il bigl gross, surtut en il bigl tschorv, tras
la flora da la beglia. Questas uschenumna­
das chatlaunas dal begl tschorv vegnan pu­
spè mangiadas directamain da l’anus, per
ordinari duas giadas per di, e digeridas da­

novamain. Uschia po l’animal trair a niz ils
vitamins, ils acids aminus ed ils proteins
ch’èn vegnids libers tras la fermentaziun.

Ils cunigls marcan er ils cunfins da lur
revier cun lur chatlaunas.

La cuniglia fa pliras giadas l’onn 5 fin 7
pitschens. Ella tetta, stgauda e protegia ils
pitschens in pèr emnas fin ch’els èn inde­
pendents. Ils cunigls pon viver fin 18 onns.
Ils blers moran dentant bler pli baud. Tar
ils inimis natirals dal cunigl tutgan tranter
auter la vulp, utschels da preda, tschuettas,
la fiergna e la mustaila.

Lieur brina
La lieur brina è la pli gronda lieur ch’è de­
rasada en l’Europa. Il chau ed il corp me­
siran ensemen 40 fin 70 cm, la cua 6 fin 13
cm; las chommas davos èn 9 fin 19 cm lun­
gas e las ureglias 8 fin 13 cm. Animals cre­
schids paisan tranter 2,5 e 6,4 kg. Il pail è
relativamain lung e da colur brina (en dif­
ferentas nianzas).

Questa spezia da lieur ha gugent il
chaud; ella viva en cuntradas avertas u mez
avertas, en guauds clers, en la steppa e sin
terren agricul cun saivs vivas, chagliom u
guauds vischinants. Ins l’entaupa, sch’ins
ha cletg, davent da la Bassa fin en autezzas
da passa 2100 m s.m.

La lieur brina è surtut activa tranter
stgir e cler e la notg; surtut a l’entschatta
dal temp da paregliaziun (vers la fin da
l’enviern e durant la primavaira) è ella pe­
rò er activa durant il di. Abstrahà dal temp
da paregliaziun vivan ils animals a moda
solitaria e ruaussan durant il di en foppas
bain protegidas. En cas da privel sa fan el­
las pitschnas e na sa movan betg; pir l’ul­

tim mument prendan ellas la fugia. En
quest cas cuntanschan ellas sur curtas di­
stanzas sveltezzas da fin a 70 km/h e pon
far sigls da fin a 2 m. Ultra da quai san lie­
urs nudar bain.

Ina bun’udida, chommas sveltas, in
bun camuflagi e blera cundiziun èn tutta­
via er necessaris per surviver, pertge che la
lieur ha blers inimis. La vegliadetgna ma­
ximala ch’ha pudì vegnir cumprovada en il
liber munta a 12,5 onns. Ma pervi dal
grond dumber d’inimis e d’ulteriurs pri­
vels che smanatschan, vegn radund la me­
sadad da las lieurs gnanc in onn veglia.

Per femellas ch’èn madiras da sa copu­
lar cumbattan ils mastgels vehementa­
main; els chatschan in l’auter e «boxan» in
l’auter cun las tschattas davant. En l’Euro­
pa Centrala dura il temp da copulaziun dal
schaner fin l’october. Las femellas parture­
schan 3 fin 4 giadas ad onn. Il temp da pur­
tanza dura 42 dis. Mintga letg cumpiglia 1
fin 5, excepziunalmain er 6 pitschens. Tar
la naschientscha èn quels gia sviluppads
dal tuttafatg. Cumbain ch’els èn mitscha­
gnieus e vivan persuls, n’èn els betg bandu­
nads da la mamma; quella vegn per ordi­
nari be duas giadas a di a laschar tettar.
Umans na duessan perquai mai tutgar u
prender cun lieurets.

A basa dal dumber regressiv d’animals 
sajettads e d’animals disgraziads en il 
traffic sin via èsi da temair che la lieur sva­
neschia prest en tschertas regiuns da la 
Svizra. En bleras regiuns è l’effectiv sa di­
minui a main che tschintg lieurs per ki­
lometer quadrat, cumpareglià cun 15 fin 
20 lieurs l’onn 1970. La lieur brina pu­
dess vegnir salvada cun avunda surfa­

tschas ecologicas cumpensatoricas en 
l’agricultura.

Lieur alva
La lieur alva, che viva en territoris pli auts
che la lieur brina, ha tut ils segns tipics d’in
animal da muntogna: ina postura bratga,
toppas davos ladas ed ureglias curtas. En
cumparegliaziun cun la lieur brina sume­
glia ella pia, areguard la postura e la lun­
ghezza da las ureglias, in cunigl bain nutrì.
La lieur alva viva en il guaud, en la zundra
ed en gondas da crappa grossa. Ins la chat­
ta en l’entira regiun alpina. Ella è dentant
plitost pauc derasada.

Ils mais da stad è la lieur alva da colur
brin grischa ed è damai camuflada perfe­
tgamain. Da quel temp viva ella per ordi­
nari sur il cunfin dal guaud. L’entschatta
d’enviern mida ella ses pail e prenda quar­
tier sisum il guaud. Durant il temp da mi­
dada è il pail taclà cun flatgs alvs e flatgs
brin grischs. L’enviern porta la lieur alva in
pail alv sco la naiv, mo ils pizs da las ure­
glias èn nairs.

L’enviern dattan savens mo las passidas
en la naiv perditga da l’existenza da la lieur
alva. Las passidas da las toppas davant pli
pitschnas èn fitg datiers ina da l’autra,
quellas da las toppas ladas davos pli dapart.
Las lungas pattas davos da la lieur alva èn
fitg pailusas. Ella las po ultra da quai era
sbrajattar fitg bain.

La lieur alva enconuscha diversas stra­
tegias d’adattaziun a las cundiziuns crivas
da l’enviern en muntogna: Ella posseda
toppas lungas ed in pail spess che protegian
ella dal fraid ed augmentan la surfatscha da
purtada. Cun ses pais lev e las toppas ladas
po ella sfullar pli facilmain tras la naiv; ul­
tra da quai dattan las toppas in bun tegn
sin surfatschas da glatsch. Per retrair in ma­
ximum d’energia da sias tschaveras vegeta­
ras, utilisescha la lieur alva ses nutriment
duas giadas; ella tragutta ils excrements da
l’emprima digestiun.

La lieur alva ha in grond dun da s’adat­
tar. En regiuns da sport d’enviern spetga el­
la cun sontga pazienza en pitschnas foppas,
fin ch’ils skiunzs èn partids, e va lura en
tschertga da vivonda. Ella è però fitg sensi­
bla sin skiunzs da varianta che penetre­
schan senza resguard en ses territori. En pa­
nica banduna ella ses refugi e passenta il
rest dal di or en la navaglia e fradaglia.

Avant che la lieura partureschia la pri­
mavaira ses pitschnins, sa copulescha ella
danovamain. Era quai è ina strategia da
surviver. Perquai che la stad en muntogna
è fitg curta, pon nascher dapli lieurets du­
rant la stagiun grazia a questa superfeta­
ziun.

Sguard ad intgins parents
Sco la lieur alva ha er la lieur arctica ina co­
lur variabla ch’ella mida cun l’ambient.
L’enviern è ella alva, la stad brin grischa.
Sulettamain en il nord da l’Arctica, nua
ch’igl è adina naiv e glatsch, resta ella alva
er la stad.

Er la lieur americana mida la colur da
ses pail. Da stad ha ella in pail brin,
d’enviern in pail alv. Uschia pon ins
strusch vesair ella en la naiv. L’enviern
èn ils pails sin las toppas spezialmain
lungs. Els tegnan chaud ils pes da la lieur
ed impedeschan ch’ella sfundria ella
naiv.

La lieur da California ha fermas
chommas davos e po currer fitg spert.
Uschia po ella fugir da cojots ed auters
inimis. La caracteristica da questa spe­
zia èn sias ureglias grondas sco propel­
lers. Cun quellas auda ella mintga
privel. Ellas gidan er a frestgentar il
corp.

Lieur brina e cunigl selvadi en cumparegliaziun. DOROTHEA JACOB/PIXELIO

Animal empaglià che mussa bain las caracteristicas da la lieur alva. FOTO: PD

7LA PRESCHENTAZIUN DA L'EMNA VENDERDI, ILS 14 DA OCTOBER 2016



La preschentaziun:
Gruppa da lavur ecumenica bernaisa. 
10 tesas per la convivenza en la socie­
tad multireligiusa. Berna 2015.

Dapli infurmaziuns:
chatta.ch/?hiid=3912
www.chattà.ch

Sa scuntrar cun respect ed avertezza
Tesas per la convivenza en la societad multireligiusa

� La broschura «10 tesas per la convi-
venza en la societad multireligiusa» è 
cumparida il 2015 en las quatter lingu-
as naziunalas ed en englais. En quella 
preschenta ina gruppa da lavur ecu-
mena princips per manar in dialog in-
terreligius enritgint, ma sa distanzie-
scha er da posiziuns extremisticas che 
pon resortir da mintga cretta. La convi­
venza religiusa ha gia adina furmà ina sfi­
da tut speziala. Quai mussa l’exempel dal 
cristianissem ch’è stà en il decurs da si’i­
storgia tant unfrenda sco er delinquent 
d’acts violents snuaivels. Ins pensia be a 
las persecuziuns da cristians ch’han cul­
minà per exempel dal temp da l’Imperi 
roman u en il 20avel tschientaner en sta­
dis communistics; e clomia en memoria 
las orrurs commessas en num dal cristia­
nissem sez: cunter ils gidieus en l’Euro­
pa, cunter l’islam en rom da las cruscha­
das, cunter ils pievels indigens suenter la 
scuverta da l’America e d’autras regiuns 
da surmar. Ma er a l’intern dal cristianis­
sem han las dispitas tranter las confes­
siuns manà a faidas localas, dispitas tran­
ter territoris pli gronds e schizunt a guer­
ras da dimensiun europeica. 

I na fa perquai betg surstar che er la 
dumonda co promover il dialog tranter 
las religiuns è preschenta da vegl ennà. In 

exempel clas­
sic furma la 
parabla dals 
rintgs che trac­
ta la conviven­
za tranter giu­
daissem, cri­
stianissem ed 

islam. Quella ha Gotthold Ephraim Les­
sing elavurà il 1779 – a basa da divers 
models dal temp medieval – en ses dra­
ma «Nathan der Weise»: In um posseda 
in’ierta da famiglia custaivla en furma 
d’in rintg. Da quel vegn ditg ch’el haja 
l’atgnadad da far bainvis ses purtader 
avant Dieu ed ils umans, sch’il possessur 
al portia cun fidanza. Il rintg è vegnì dà 
vinavant sur bleras generaziuns dal bab a 
quel figl ch’el charezzava il pli fitg. Ma ina 
giada capiti ch’in bab ha trais figls e na 
vul privilegiar nagin da quels. Perquai la­
scha el far d’in aurer duplicats identics 
dal rintg. El lascha ertar tut ils trais figls 
in rintg e sincerescha a mintgin ch’il ses 
saja il vair.

Suenter la mort dal bab van ils trais 
figls avant dretgira per laschar sclerir, tge­
nin dals rintgs che saja l’original. Il der­
schader n’è betg bun da respunder que­
sta dumonda e regorda enstagl ils trais 
umens a l’atgnadad dal vair rintg: Sch’in 
dals rintgs saja l’original sche vegnia quai 
a sa mussar en avegnir vi da quai che ses 
purtader saja bainvis avant Dieu ed ils 
umans. Mintgin dad els duaja pia sa sten­

tar da manar natiers per sai l’effect che sa­
ja collià cun il vair rintg.

La broschura – da l’idea a la 
realisaziun 

La tematica da la convivenza religiusa 
pertutga nus tuts ed ella n’enconuscha 
nagins cunfins – da quest avis è er stà il 
«Treffpunkt Religion Migration», ina 
gruppa da lavur da las trais baselgias 
chantunalas da Berna (baselgia refurma­
da, baselgia catolica e baselgia cristcato­
lica). En questa gruppa ecumena èn ve­
gnidas elavuradas diesch tesas davart la 
convivenza en la societad multireligiusa. 
En lur ponderaziuns prendan las trais ba­
selgias posiziun a favur da la libertad da 
religiun e per ina chapientscha paschai­
vla da quellas, orientada a la vita. A me­
dem temp sa distanzieschan las tesas cle­
ramain da tuttas furmas da violaziuns 
dals dretgs umans, d’extremissem e vio­
lenza.

Questas tesas n’èn betg liadas al terri­
tori d’acziun da la gruppa da lavur che las 
ha elavurà; ellas valan er per autras citads, 
per autras regiuns e per auters chantuns. 
Cun l’intent da distribuir lur tesas ad in 
public pli vast, è perquai vegnida prepa­
rada ina broschura ch’ins ha laschà stam­
par – en tschintg versiuns separadas – en 
las quatter linguas naziunalas ed en en­
glais. I suonda l’introducziun da la bro­
schura e las diesch tesas tenor la versiun 
rumantscha.

Introducziun
Nus vivain oz en ina societad multicultu­
rala e multireligiusa. Questa varietad è a 
medem temp in enritgiment ed ina sfida. 
Las tradiziuns religiusas e culturalas pon 
daventar in pretext per intoleranza, dis­
criminaziun e violenza, e pon vegnir mal­
chapidas e refusadas. Ellas pon però er 
dar senn, rinforzar l’identitad, unir 
umans, als motivar d’agir en maniera gi­
sta e promover la pasch.

Tut las religiuns ch’èn oz preschentas 
en Svizra eran ina giada vegnidas tras 
migraziun en noss pajais ed eran ina gia­
da estras tar nus – inclus il cristianissem. 
Il messadi biblic oblighescha cristianas e 
cristians, tenor l’exempel da Jesus, da 
s’engaschar per esters e minoritads, da 
s’impegnar per nunviolenza, giustia e 
pasch e d’inscuntrar tut ils umans cun re­
spect ed amur. Malgistadads fatgas sez u 
supportadas sez sco er lur posiziun sco pli 
gronda communitad religiusa en Svizra 
mussa a las cristianas ed als cristians da 
purtar ina responsabladad speziala per 
mantegnair la libertad religiusa e la pasch 
religiusa en la societad. Cristianas e cri­
stians èn damai clamads da tschertgar 
l’inscunter ed il dialog cun aderents d’au­
tras religiuns e da s’impegnar per che tuts 

possian viver ed exercitar libramain lur 
atgnas convicziuns en il rom da l’urden 
giuridic che vala en Svizra.

Las 10 tesas che vegnan preschentadas 
qua per la convivenza en la societad mul­
tireligiusa vulan contribuir latiers. Ellas 
duain intimar da reflectar e da discutar. 

Las 10 tesas

Religiuns han fassettas multifaras
En tut las religiuns datti differentas ten­
denzas, confessiuns e gruppas – da quel­
las fundamentalisticas, conservativas, 
moderadas e progressivas. Quai sa mussa 
per exempel tar la decleraziun da las scrit­
tiras sontgas u tar l’interpretaziun e la 
pratica da persvasiuns e normas religiu­
sas. Pervia da la dumonda davart la «dre­
tga» interpretaziun e pratica hai dà e dat­
ti adina puspè conflicts, separaziuns e 
moviments da refurma en las religiuns. 
En vista a quella multifariadad èsi da re­
nunziar a generalisaziuns. Sco ch’i na dat 
betg «il» cristianissem, uschia na datti er 
betg «il» islam u «il» hinduissem.

Religiuns sa midan
Religiuns han in’istorgia. Ellas èn sa fur­
madas en ina tscherta perioda istorica ed 
en in tschert context social, politic, eco­
nomic e cultural. En il decurs dal temp 
sa midan ellas. Gia pli baud ed er oz sa 
derasan las religiuns tras moviments da 
migraziun, activitads missiunaras e con­
versiuns er en ulteriuras societads. Sco 
che fan quai las religiuns, uschia sa mida 
er la cretta dals umans en il decurs da lur 
vita. Midaments tutgan tar l’esser uman.

Religiuns duain promover l’integraziun
Religiuns èn impurtantas per l’integra­
ziun. Ellas pon però er sustegnair l’isola­
ziun. Ma en emprima lingia duain e pon 
ellas porscher a lur commembers in 
dachasa e la confidenza da sa pudair in­
serir senza tema en la societad. Religiuns 
duain gidar ils umans da superar difficul­
tads, da dar in senn a lur vita e da rinfor­
zar lur identitad. Religiuns duain promo­
ver in concept positiv da l’esser uman ed 
il respect vicendaivel. Ellas duain moti­
var d’agir en maniera solidara e gista e 
contribuir che umans lavurian ensemen 
e sa sustegnian vicendaivlamain.

Umans na dastgan betg vegnir reducids 
sin lur religiun
Cun s’occupar cun religiuns e discutar 
cun lur aderents poi capitar ch’ins guar­
da be sin las differenzas ed ils problems e 
ch’ins negligescha tut il cuminaivel, il 
positiv ed il na religius. Tras quai pon 
umans vegnir reducids sin lur apparte­

gnientscha ad ina religiun u sin in clisché 
da lur religiun. L’appartegnientscha ad 
ina religiun è dentant mo in da blers 
aspects da la vita umana. Er mastergn e 
hobis, il status social e material, l’identi­
tad e l’orientaziun sexuala, relaziuns ed 
opiniuns politicas determineschan fitg in 
uman. Tut quests aspects pon avair ef­
fects che separan u che collian. L’uman 
na sto betg vegnir reducì sin in unic 
aspect, mabain adina vegnir resguardà en 
sia cumplessivitad entira.

Aderents d’ina religiun na dastgan betg
vegnir discriminads
I capita adina puspè ch’aderents da reli­
giuns vegnan tractads cun dischonur e
parzialmain senza che quai fiss motivà. Per
exempel sch’insatgi vegn insultà u betg
impiegà pervia da sia vestgadira e tradi­
ziuns religiusas, u sche simbols religius sco
tscherta vestgadira u edifizis vegnan scu­
mandads. Quai n’è betg acceptabel e cun­
tradi al scumond da discriminaziun ed a
la libertad da religiun ch’èn fixads en la
Constituziun federala. Quella affirmescha
che tut ils umans possian viver ed exerci­
tar libramain lur opiniuns religiusas en il
rom da l’urden giuridic che vala en Svizra.

Extremissem religius n’è betg acceptabel
La gronda maioritad dals umans religius 
ha convicziuns paschaivlas. Malavita dat­
ti dentant en mintga religiun er extre­
mists che condemnan, smanatschan u 
cumbattan auters umans e giustifitge­
schan quai cun lur tradiziuns religiusas. 
Mintga furma d’extremissem è nunac­
ceptabla. Igl è dentant da sa distanziar da 
condemnaziuns pauschalas da singulas 
religiuns. Ins na dastga betg far responsa­
bels tut ils aderents d’ina religiun per ils 
acts da violenza d’extremists. Las com­
munitads religiusas èn però obligadas da 
sa distanziar da svilups extremistics, da 
condemnar quels e da sclerir la relaziun 
da lur tradiziuns religiusas cun l’extre­
missem. A medem temp èn tuts en la so­
cietad clamads da s’engaschar cunter las 
causas socialas, politicas ed economicas 
da las activitads extremistas.

Ils dretgs umans èsi da respectar
Ils aderents da communitads religiusas 
na dastgan betg sa basar sin tradiziuns re­
ligiusas u culturalas per giustifitgar viola­
ziuns dals dretgs umans envers com­
members da lur communitad u envers 
persunas d’ordaifer. Uschia na dastga per 
exempel nagin vegnir discriminà pervia 
da sia schlattaina u pervia da si’orienta­
ziun sexuala. Ils dretgs umans valan per 
tut ils umans ed èn mundialmain en vi­
gur. Els èn impegnativs betg be per sta­

dis, mabain er per persunas privatas, or­
ganisaziuns e communitads religiusas. La 
libertad religiusa sco tut ils dretgs n’è betg 
senza limits. Ella finescha là, nua che au­
ters dretgs fundamentals vegnan violads.

A persvasiuns religiusas èsi da scuntrar 
cun respect
Tradiziuns e persvasiuns religiusas pon sur­
prender, pon provocar l’atgna maniera da
pensar u da cuntradir. A persvasiuns reli­
giusas èsi da scuntrar cun respect. Differen­
zas cun l’atgna religiun èsi da tolerar. L’atg­
na cretta dastga vegnir confessada. Ins duai
dentant desister d’alienar auters da lur reli­
giun, d’als surpledar u schizunt d’als sfur­
zar ad ina conversiun. Al medem temp
duain umans esser libers da sviluppar sezs
lur cretta vinavant ed er da la midar.

Inscunters interreligius dumondan 
avertezza
Inscunters cun umans d’autras religiuns 
èn ina sfida ed èn interessants. Infurma­
ziuns davart autras religiuns e surtut in­
scunters persunals cun umans d’ina au­
tra cretta promovan l’encletga e gidan da 
vegnir a savair dapli e d’emprender in da 
l’auter. Quai dumonda avertezza, la ca­
pacitad da midar perspectiva, sensibili­
tad e surtut la prontezza da sa scuntrar sin 
il medem nivel. En questa maniera pon 
crescher fidanza e stima vicendaivla.

Il dialog interreligius enritgescha
In dialog interreligius sur da dumondas 
dal mintgadi e da la cretta po render con­
scient ch’ils umans han savens plaschairs 
e quitads ed er giavischs e speranzas su­
megliantas. En in dialog interreligius 
pon ins scuvrir che bleras tenutas envers 
la vita, dumondas davart il senn e valurs 
eticas èn las medemas en las differentas 
religiuns. In dialog interreligius permet­
ta da reconuscher las qualitads en l’atgna 
religiun ed en las autras religiuns. Quai 
fa chapir e rinforzar meglier l’atgna iden­
titad religiusa ed approfundar l’atgna 
cretta. Uschia po il dialog interreligius 
enritgir l’atgna vita, stgaffir in sentiment 
da solidaritad e contribuir a la conviven­
za paschaivla en la societad.

Pli baud las confessiuns, oz las religiuns – la convivenza religiusa resta ina sfida. (Part dal monument «2000 onns cristianissem» a 
Braunschweig). FOTO: DIETER SCHÜTZ / PIXELIO

Cuverta da 
la broschura.

La preschentaziun:
Antoine de Saint-Exupéry. Il Pitschen 
Prinzi. Cuira 2005.

Dapli infurmaziuns:
chatta.ch/?id=1338&hiid=241
www.chattà.ch

Il Pitschen Prinzi
In classicher da la litteratura mundiala che pledenta tant uffants sco er creschids

� «Il Pitschen Prinzi» (titel original: 
«Le Petit Prince») è in raquint da l’au-
tur franzos Antoine de Saint-Exupéry 
(1900–1944). L’ovra ch’è cumparida 
l’onn 1943 cumpiglia er numerusas il-
lustraziuns che derivan da l’autur sez. 
«Il Pitschen Prinzi» è tant in cudesch 
per uffants sco er ina paraula moderna 
per creschids. Il text sa lascha numna-
damain leger sin differentas modas e 
manieras – sco raquint fabulus, sco 
spievel dal pensar moral e da l’enco-
nuschientscha dal mund da l’autur, ma 
er sco ovra plain simbolica ed allu-
siuns politicas e religiusas. Che l’istor-
gia è uschè simpla ed en il medem mu-
ment uschè cumplexa declera bain er il
success mundial dal «Pitschen Prinzi»: en-
fin oz è il cudesch vegnì translatà en varga
180 linguas e dialects. Ad ediziuns ru-
mantschas en divers idioms è suandada il
2005 la versiun en rumantsch grischun;
quella ha furmà la basa per la versiun au-
ditiva dal cudesch ch’è cumparida il 2014
sin dus discs cumpacts. Ultra da quai èn
vegnidas elavuradas tar il «Pitschen Prin-
zi» 38 unitads didacticas. «Chattà» pre-
schenta il cuntegn dal cudesch cun resu-
mar curtamain mintga chapitel.

Il narratur fa l’enconuschientscha
 dal Pitschen Prinzi

I. Il narratur raquinta d’avair dissegnà 
sco uffant da sis onns ina boa che digeri-
va in elefant. Ma mussond quest dissegn 
als creschids, eran quels adina da l’avis 
ch’el haja dissegnà in chapè. Pir cun far 
in segund dissegn che mussava l’intern 
da la boa èn ils creschids stads buns da 
chapir. Ed els han manegià da laschar la 
detta dal malegiar e da s’occupar da 
chaussas seriusas. Uschia ha il narratur 
emprendì in auter mastergn, numnada-
main da pilotar aviuns.

II. Entant ch’el è s’adattà exteriura-
main al mund dals creschids, ha il narra-
tur mantegnì en ses intern ses esser uffan-

til. Ma pir 
avant sis onns, 
tar in atterra-
ment d’urgen-
za en la Saha-
ra, dueva el 
scuntrar insa-
tgi ch’era bun 

d’al chapir e d’al suandar en quest mund 
plain mirveglias e fantasia. Empruvond 
da reparar il motor milli miglias davent 
da tutta civilisaziun ed equipà cun aua be 
per otg dis, ha il narratur tuttenina vis a 
s’avischinar in pitschen umet ch’al ha 
supplitgà da dissegnar ina nursa. Ma na-
gina n’era buna d’al cuntentar, ina era 
memia malsauna, l’autra memia veglia... 
La finala ha il narratur malegià ina chista 
e ditg che la nursa sa chattia en quella; ed 
ussa è l’umet stà cuntent. «Uschia hai jau 
fatg l’enconuschientscha dal Pitschen 
Prinzi.»

Il planet dal Pitschen Prinzi
III. Plaunsieu vegn il narratur a savair da-
pli dal Pitschen Prinzi: Che quel deriva 
d’in auter planet e che tut è la be fitg pi-
tschen.

IV. Il narratur suppona ch’i sa tracta tar
il planet dal Pitschen Prinzi da l’asteroid B
612. Quel è vegnì scuvert d’in astronom
tirc l’onn 1909; ma ins al ha pir prendì se-
rius, cura ch’el ha preschentà intgins onns
pli tard sia scuverta en vestgadira dal vest.
E qua sa mussa puspè il pensar dals cre-
schids ch’è fixà sin chaussas exteriuras, sin
convenziuns e sin cifras. Il Pitschen Prin-
zi n’era però betg uschia, e per betg embli-
dar el, uschia cuntinuescha il narratur,
veglia el raquintar questas regurdanzas.

V. Il terz di raquinta il Pitschen Prinzi
dals baobabs che creschan sin ses planet.
Cura che quels èn pitschens n’als pon ins
strusch distinguer dals rosers. Ma usche-
spert ch’ins vesa ch’i sa tracta d’ina nau-
scha planta, ston ins strair ora il chatsch,
uschiglio perforan las ragischs il planet e

siglientan quel. Ed il Pitschen Prinzi ra-
quinta d’in planet nua che viveva in smar-
schun che n’aveva betg la disciplina da
nettegiar ses planet; ed el supplitgescha il
narratur da dissegnar co che trais baobabs
avevan stenschentà quest asteroid.

VI. Il quart di vul il Pitschen Prinzi ve-
sair ina rendida dal sulegl. Ma sin la Terra
na va quai betg uschè simpel sco sin ses
planet pitschnin: là dovra el be muventar
in pau la sutga e gia vesa el la proxima ren-
dida dal sulegl. «In di hai jau vis quaran-
taquatter rendidas dal sulegl! Sas... cura
ch’ins è propi trist, guard’ins gugent co
ch’il sulegl va giu.»

VII. Il Pitschen Prinzi sa dumonda
sche la nursa ch’el vul prender cun sai pu-
dess forsa magliar sia flur. El sez pensa da
na, damai che quella saja munida cun spi-
nas; ma il narratur, fatschentà cun ses mo-
tor, al di in pau grit che nursas maglian er
flurs cun spinas e fa sco sche quai na fiss
betg propi impurtant. Il Pitschen Prinzi
però respunda: «Sch’insatgi ha gugent ina
flur ch’i dat mo ina giada sin tut ils mil-
liuns e milliuns stailas, lura basta quai per
ch’el saja ventiraivel cura ch’el guarda sin
ella. El po dir: ‹Mia flur è là insanua...› Ma
sche la nursa maglia la flur, lura è quai per
el sco sche tut las stailas sa stizzassan an-
detgamain!»

VIII. Il Pitschen Prinzi raquinta dapli
da questa flur. Tut las autras flurs sin ses
planet eran plitost simplas; ma questa qua
era sgulada natiers d’in auter planet ed era
insatge tut spezial. Il Pitschen Prinzi è stà
intgantà ed ha empruvà d’ademplir a la
flur tut ils giavischs, cumbain che quella
era loscha, pretensiusa e cumplitgada. Ma
ussa, guardond enavos, la giuditgescha il
Pitschen Prinzi in pau auter: « Jau l’avess
stuì giuditgar tenor ses fatgs e betg tenor
ses pleds. Ella ma regalava sia bun’odur e
sia glischur. Jau n’avess mai dastgà fugir!
Jau avess stuì sentir ch’ella m’aveva gugent
e ch’ella zuppentava quai davos ses povers
rampigns.»

IX. Sin il planet dal Pitschen Prinzi hai
er trais vulcans, in stiz e dus activs; quests
ultims èn pratics per stgaudar l’ensolver.
Ina giada ch’il Pitschen Prinzi era sa decidì
da partir, ha el stratg ora la davosa giada ils
chatschs da baobabs e nettegià ils vulcans.
Alura ha el prendì cumià da la flur. Quella
ha confessà d’al amar ed è sa perstgisada per
ses cumportament; ma er el saja stà tgutg.
Ed ussa ch’el saja sa decidì da partir, duaja
el ir. Per sia fugia è il Pitschen Prinzi sa pro-
fità d’in sgol d’utschels selvadis.

D’in asteroid a l’auter
X. Suenter la partenza da ses planet ha il
Pitschen Prinzi visità in suenter l’auter ils
asteroids 325 fin 330. Sin l’emprim vive-
va in monarc absolut. Quel è stà cuntent
da vesair in subdit ed ha dà cumonds al
Pitschen Prinzi. Ma be raschunaivels. El
ha schizunt proponì da far dad el ses mi-
nister da giustia u ses ambassadur. Ma il
Pitschen Prinzi ha vulì partir.

XI. Sin il segund planet viveva in vani-
tus. Quel ha vulì ch’il Pitschen Prinzi sbla-
tschia en ses mauns ed ha sinaquai auzà ses
chapè. «M’admiras ti propi fitg?», ha el du-
mandà il Pitschen Prinzi. «Tge vul quai dir
‹admirar›?» «Admirar vul dir renconuscher

che jau sun l’um il pli bel, il pli bain vest-
gì, il pli ritg ed il pli intelligent dal planet.»
«Ma ti es sulet sin tes planet... Ils creschids
èn propi curius», ha il Pitschen Prinzi ditg
a sasez ed ha cuntinuà ses viadi.

XII. Il proxim planet era abità d’in ba-
vader. Sin la dumonda dal Pitschen Prinzi
daco ch’el baivia ha el respundì: Per embli-
dar ch’el sa vargugnia perquai ch’el baivia.

XIII. Il quart planet era quel da l’um
d’affars. El dumbrava gia dapi blers onns
las stailas al firmament e n’aveva insumma
betg gugent sch’el vegniva disturbà. «E tge
fas cun ellas?», ha dumandà il Pitschen
Prinzi. «Jau las administresch. Jau las
dumbrel e turn a dumbrar», ha ditg l’um
d’affars. «Quai è grev. Ma jau sun in um
serius!»

XIV. Il tschintgavel planet era il pli pit-
schen da tuts. Sin quel avevi gist plazza
avunda per ina laterna e per in envidala-
ternas. Avant onns, uschia ha quel raquin-
tà, envidava el la laterna la saira e la stizza-
va la damaun ed il rest dal di aveva el liber.
Ma lura ha il planet cumenzà a girar pli
spert ed il cumond è restà il medem. Ussa
envida e stizza el la laterna mintga minu-
ta.

XV. Sin il sisavel planet viveva in geo-
graf. Quel nudava tut las muntognas, de-
serts, mars e citads en in grond cudesch.
Ma el na gieva betg sez a guardar: «Il geo-
graf è memia impurtant per ir a spass. El
na banduna betg ses biro. El retschaiva
dentant ils perscrutaders.» Uschia du-

monda el er il Pitschen Prinzi da descriver
ses planet. Cura che quel raquinta da sia
flur, di il geograf che quella saja passagera
e n’interesseschia perquai betg ils geografs.
Che sia flur saja en privel da svanir proxi-
mamain ha rendì il Pitschen Prinzi pensiv.
Sin proposta dal geograf sa decida el dad
ir a visitar la Terra, quella haja in bun num.

Il Pitschen Prinzi scuvra la Terra
XVI. Il settavel planet è pia stà la Terra. I
dat là tschientedindesch retgs, setmilli
geografs, novtschientmilli umens d’affars,
set milliuns e mez bavaders, traitschiente-
dindesch milliuns vanitus, vul dir circa
duas milliardas creschids. Ed avant ch’ins
ha inventà la glisch electrica duvravi sin
tut ils continents in’entira armada d’envi-
dalaternas.

XVII. Cumbain ch’i dat blers umans
sin la Terra, occupan els fitg pauc spazi: Ins
pudess stagnar ensemen l’entira umanitad
sin la pli pitschna insla dal Pacific. Là nua
ch’il Pitschen Prinzi è sa tschentà avevi be
sablun e nagins umans. El è fruntà sin ina
serp ch’ha ditg ch’els sajan en l’Africa. El-
la saja bain pitschna e satiglia, ma pli pus-
santa ch’in retg, ha cuntinuà la serp. «Jau
ta poss gidar in di, sche ti laschas encre-
scher memia fitg per tes planet.»

XVIII. Traversond il desert ha il Pit-
schen Prinzi be entupà ina fluretta da
pauc. El ha dumandà quella nua che sa
chattian ils umans. «Ins na sa mai nua
ch’els èn da chattar», ha quella respundì.
«Els van cun il vent. Els n’han naginas ra-
gischs, e quai n’è betg bun.»

XIX. Il Pitschen Prinzi è raivì sin in’au-
ta muntogna, pensond da survesair da-
vent da là l’entir planet. Ma el ha be vis au-
ters pizs. E l’eco ha repetì tut quai ch’el
scheva. «Tge curius planet», ha il Pitschen
Prinzi pensà. «El è tut setg, tut giz e tut sa-
là. Ed ils umans n’han nagina fantasia. Els
repetan quai ch’ins di ad els...»

XX. Suenter esser chaminà ditg tras il
sablun, sur grippa e tras la naiv, ha il Pi-
tschen Prinzi la finala chattà ina via. Quel-
la al ha manà en in curtin plain rosas che
sumegliavan tuttas la sia. Qua è el daven-
tà trist. El aveva pensà da posseder ina flur
singulara; ma qua devi millis dad ellas e ses
vulcans eran plitost pitschens en congual

cun las muntognas sin la Terra... Il Pi-
tschen Prinzi è sa mess giu en l’erva ed ha
cumenzà a cridar.

XXI. Alura è il Pitschen Prinzi fruntà
sin la vulp. Quella al ha dumandà da da-
ventar amis, e per far quai, la stoppia el do-
mesticar. Il Pitschen Prinzi ha cumenzà a
chapir. Ed el è returnà tar las flurs per far
cler a quellas ed a sasez che sia flur saja tut-
tina unica, perquai ch’el haja creà lioms tar
quella. Returnà tar la vulp tradescha quel-
la ad el ses misteri: «Ins vesa bain mo cun
il cor. L’essenzial na ves’ins betg cun ils
egls.»

XXII. Il Pitschen Prinzi è arrivà tar il
guardiastgomias che spedescha ils trens en
tuttas direcziuns. Ils umans na sajan mai
cuntents là nua ch’els sajan, perquai giajan
els l’entir temp en viadi, e quai senza sa-
vair propi tge ch’els tschertgian. «Be ils uf-
fants san tge ch’els tschertgan», ha ditg il
Pitschen Prinzi. «Els passentan temps a la
lunga cun ina poppa da sdratscha e quel-
la daventa fitg impurtanta per els.»

XXIII. Sco proxim ha il Pitschen Prin-
zi scuntrà in martgadant da pirlas che do-
stan la said: sch’ins tragutta ina ad emna
n’han ins betg pli basegn da baiver. E tge
fan ins cun las tschuncantatrais minutas
ch’ins gudogna uschia ad emna? «Sche jau
avess tschuncantatrais minutas danvanz»,
ha ditg il Pitschen Prinzi, «chaminass jau
plaun plaunet vers ina funtauna...»

Ils ultims dis en il desert
XXIV. Igl è arrivà l’otgavel di da la panna
en il desert ed il narratur baiva ils davos da-
guts da sia provisiun dad aua. Els èn sa mess
ensemen sin la tschertga d’ina funtauna.
«Quai che fa il desert pli bel», ha ditg il Pi-
tschen Prinzi, «è ch’el zuppenta insanua ina
funtauna...» La notg ha il narratur purtà il
Pitschen Prinzi e l’autra damaun èn els pro-
pi fruntads sin ina funtauna.

XXV. La funtauna n’era betg sco quel-
las ch’ins chatta uschiglio en la Sahara. Ed
er l’aua era tut speziala: «Quai era sco ina
festa. Quest’aua era tut insatge auter
ch’ina vivonda. Ella era naschida cun cha-
minar sut las stailas, cun il chant dal turn
ed il sforz da mia bratscha.» Ed il Pitschen
Prinzi ha remartgà: «Ils umans pudessan
chattar quai ch’els tschertgan en ina sulet-
ta rosa u en in zic aua.»

XXVI. Igl era uss precis in onn ch’il Pi-
tschen Prinzi era crudà sin la Terra. Sia
staila sa chattava puspè sur il medem lieu.
Il narratur è vegnì da reparar ses aviun ed
ussa vul el spendrar il Pitschen Prinzi da la
morsa da la serp. Ma quel di d’al laschar ir,
el na possia betg prender cun sai ses corp
sin ses planet; el na vegnia betg ad esser
mort, mabain a guardar da sia flur e da la
nursa cun il buccarè. E sch’els dus guar-
dian las stailas, vegnian els adina a sa re-
gurdar in da l’auter. La notg s’allontane-
scha il Pitschen Prinzi e suenter la morsa
da la serp croda el en il sablun.

XXVII. L’autra damaun n’è il corp betg
pli stà da chattar en il sablun. Il Pitschen
Prinzi era bain returnà sin ses planet. Ma
il narratur aveva emblidà da dissegnar la
tschinta da tgirom per il buccarè. Ed ussa
sa dumonda el sche la nursa haja bain
maglià la flur? «Quai è in grond misteri.
Per vus ch’avais era gugent il Pitschen
Prinzi e per mai sa mida tut en l’univers,
sch’ina nursa che nus n’enconuschain betg
ha forsa maglià insanua, ins na sa betg nua,
u forsa era betg maglià, ina rosa... Guardai
il tschiel. As dumandai: Ha la nursa ma-
glià la flur u betg? E vus vegnis a vesair co
che tut sa mida...»

Il cudesch franzos è cumparì oriundamain a New York, nua che l’autur sa chattava en 
l’exil.

La vulp tradescha al Pitschen Prinzi ses misteri: «Ins vesa bain mo cun il cor. L’essenzial 
na ves’ins betg cun ils egls.»

Explorar la citad da Cuira cun las ureglias
Guid auditiv per player MP3 u telefonin

� Sa mover tras ina citad u tras in’ex-
posiziun cun in guid electronic? Ques-
ta pussaivladad è daventada ils ultims 
onns adina pli realistica grazia al svi-
lup tecnologic. Quai ch’i dovra è be in 
telefonin u player MP3, uregliers e las 
datotecas correspundentas ch’ins ret-
schaiva savens al spurtegl u po tele-
chargiar da l’internet. En collavuraziun 
cun la «Swiss School of Tourism and Ho-
spitality» a Passugg ha Cuira turissem 
realisà il 2008 in tal guid auditiv en 
diesch linguas. Quel pussibilitescha da 
tadlar indicaziuns tar edifizis e plazzas da 
la citad da Cuira. Ins po chargiar il guid 
gratuitamain sin ils apparats u emprestar 
el en il center d’infurmaziuns a la stazi-
un. Oriundamain èn vegnidas realisadas 
versiuns en las quatter linguas svizras, 
plinavant en englais, spagnol, russ, chi-
nais, hindi ed arab; en il fratemp èn ve-
gnidas vitiers ulteriuras linguas sco neer-
landais, polac u tschec. Igl exista er in 
plan da survista tar il guid auditiv che 
mussa nua ch’igl è da sa render per tadlar 
ils singuls chapitels. Il tur pon ins far en 
la furma proponida u er cun eleger ina 
atgna successiun u visitar be ina part da 
la citad. I suonda ina curta descripziun 
da las 32 staziuns dal guid auditiv.

Da la staziun a la Via da la posta
1. Introducziun: Cuira è la pli veglia ci-
tad da la Svizra. Ils fastizs da la colonisa-
ziun van enavos fin 11000 onns a.C. Sco 
chapitala dal Grischun è Cuira cun ses 
bundant 35 000 abitants oz il center da 
servetschs, scolas, cultura e cumpra dal 
pli grond chantun da la Svizra. 

2. La staziun: L’onn 1858 è l’emprim 
tren da las Via-
fiers federalas 
svizras viagià 
da Son Gagl a 
Cuira. La sta-
ziun da Cuira 
è vegnida 
transfurmada 

e restructurada fermamain ils ultims 
onns. L’edifizi da la staziun construì il 
1878 vala anc oz sco l’element architec-
tonic il pli impurtant da l’entira staziun. 
Al vest da quel sa chatta la staziun d’autos 
da posta, cuverta cun in tetg da vaider 
modern e marcant. 

3. L’edifizi d’administraziun da la Via-
fier retica: Quest edifizi è vegnì construì ils
onns 1907–10. El vala sco in dals pli im-
purtants exempels dal stil regiunal gri-
schun. Il Jugendstil da lez temp actual ha
influenzà a moda decisiva quest moviment
da renovaziun da l’architectura grischuna.

4. La villa Planta – la chasa d’art: La 
villa Planta signurila è vegnida construi-
da en il stil da la neorenaschientscha. La 
villa terminada l’onn 1876 ha intgins ele-
ments orientals che regordan a la profes-
siun dal patrun da construcziun sco in-
dustrial da mangola en l’Egipta. Oz è la 
villa la chasa d’art dal chantun Grischun. 

5. L’edifizi da la posta e la Via da la 
posta: L’edifizi da la posta è il pli grond 
bajetg da la noerenaschientscha a Cuira. 
La fatschada è decorada ritgamain cun 
sgrafits e figuras allegoricas da las Trais 
Lias e da differents mastergns. L’edifizi sa 

chatta a la Grabenstrasse. Qua vegniva 
Cuira ina giada cunfinà dal mir da la ci-
tad cun il fossal.

6. Las larmas da Lucrezia – Gieri Ge-
natsch: L’«erox grischun» Gieri Genatsch 
ha vivì dal temp da la Guerra da 
trent’onns. El è vegnì assassinà il 1639 en 
l’ustaria «Staubiges Hüetli» davos il bigl. 
Gronda attenziun ha Genatsch survegnì 
pli tard en il roman da Conrad Ferdinand 
Meyer, dal qual deriva er la figura da la 
Lucrezia.

7. Altes Gebäu: Quest palaz da la ci-
tad en il stil dal baroc radiant è vegnì 
construì l’onn 1729 per l’um da politica 
ed envoyé Peter von Salis-Soglio. La part 
exteriura da l’edifizi fa ina parita mode-
sta. A l’intern èn las localitads ornadas 
cun bellezza stuccaturas e picturas da pa-
lantschieu. Oz è el la sedia da la Dretgira 
chantunala dal Grischun.

8. La chasa-cumin: La chasa-cumin 
da Cuira è il grond edifizi mellen cun ils 
barcuns sdrimads en las colurs cotschen, 
alv e nair. Ses imposant tetg a duas alas 
cun turetta s’auza lunsch sur las culmai-
nas da la citad veglia. La structura odier-
na ha la chasa-cumin survegnì suenter 
l’incendi da la citad da l’onn 1464. 

Tranter la Plazza da Son Martin
 e l’Obertor

9. La Reichsgasse: Fin en il 19avel 
tschientaner era quai la via da transit da 
la veglia colliaziun nord-sid tranter Tu-
ritg-Cuira u Bregenz-Son Gagl-Cuira. La 
via manava da l’Obertor als pass gri-
schuns, per exempel a la Obere Strasse en 
direcziun da Lai-Güglia-Chiavenna-Mi-
laun sco era a la Untere Strasse en direc-
ziun dal San Bernardin-Chiasso-Milaun.

10. La baselgia da Son Martin: L’em-
prima baselgia da Son Martin era in edi-
fizi carolingic dal 8avel tschientaner. 
L’emprim clutger è vegnì construì en il 

12avel tschientaner en il stil romanic. 
L’onn 1491 è la baselgia nova en il stil go-
tic stada terminada. Curt suenter han ins 
construì in nov clutger cun ina chasetta 
da guardia sin la plattafurma. 

11. Il bigl da Son Martin: Quest bigl 
cun ses segns dal zodiac è probablamain 
il pli represchentativ dals passa 130 bigls 
da la citad. El vegn menziunà l’emprima 
giada il 1556. Duatschient onns pli tard 
è el vegnì construì quasi dal tuttafatg da 
nov cun crappa dal Scalära. El è il sulet 
bigl a Cuira cun relievs ed ina statua.

12. A l’intern da la baselgia da Son
Martin: I sa tracta d’in local cun quat-
ter travs en ina gotica rigurusa e simpla
sco quai ch’ins la vesa en numerusas ba-
selgias medievalas dal Grischun. Il crap
da batten da marmel da Ragaz e la scan-
tschala da lain sco era las truclas en lain
da ruver dateschan medemamain dal
temp autmedieval. Quellas èn vegnidas
creadas dal medem artist sco il reliev da
Son Martin sin il clutger, da Jakob Russ
da Ravensburg.

13. La chasa Zschaler: La chasa Zscha-
ler sin il Gansplatz en l’Obere Gasse è ina 
da las paucas chasas a Cuira ch’èn orna-
das cun picturas. Oriundamain aveva la 
chasa num Zum goldenen Kreuz. Las 
picturas da fatschada decorativas en il Ju-
gendstil dateschan dals onns 1890. 

14. L’Ochsenbrunnen: Il bigl sa chat-
ta a mez l’Ochsenplatz. El è il sulet ch’è 
marcà en l’uschenumnà Plan da Knilen-
burger. Sco tut ils bigls da la citad veglia 
posseda era quel fin l’onn 1929 in usche-
numnà batschigl da schlavazzar. Il 1929 
ha il vegl bigl stuì far plaz ad in nov. 

15. L’Obertor: L’Obertor vala, sper il 
clutger da Son Martin, sco segn caracte-
ristic da la citad. El appartegna als paucs 
edifizis cun tur anc mantegnids dal mir 
da la citad dal 13avel tschientaner. Da 
quel temp devi en tut sis portas da citad 
ed indesch turs. La saira vegnivan las por-
tas serradas. L’Obertor vegniva serrà cun 
ina punt d’auzar che manava sur il flum 
al post da duana vischin. 

16. La chasa da duana ed il Welschdör-
fli: Visavi l’Obertor sa chatta l’anteriura
chasa da duana. Pli baud stuevan ils viagia-
turs che passavan la punt da la Plessur pa-
jar qua ils dazis. Al vest da quella cumenza
il Welschdörfli ch’è in dals pli vegls quar-
tiers da la citad cun restanzas dal temp ro-
man. Il Welschdörfli ha ses num, perquai
ch’ins ha discurrì en quest quartier il pli ditg
rumantsch, la lingua ch’ins numnava era
Churerwelsch u Kauderwelsch.

L’Arcas e ses conturn
17. Il mir da la citad e l’Arcas: L’Arcas
exista pir dapi l’onn 1971 en questa

furma da triangul. Durant la restructu-
raziun da questa part da la citad han
ins disfatg la retscha da stallas veglias
situadas entamez. Il num Arcas desi-
gnescha in rempar da lain per rinforzar
la riva. Cun agid da tals rempars era la
citad vegnida protegida d’auas gron-
das.

18. La Brotlaube: Brotlaube sa num-
na il passadi pittoresc che maina da la 
Plazza da son Martin a l’Arcas. Ella è ina 
restanza tipica dal temp medieval. Da lez 
temp dastgavan ils pasterners, tenor ina 
prescripziun da las autoritads, vender lur 
paun mo en quest lieu. 

19. Il Bärenloch: Per arrivar al Bären-
loch datti trais differents access. Dus sa 
chattan a la Kirchgasse, in terz cun blers 
chantuns maina da la Plazza da l’Arcas al 
Bärenloch medieval. Il passadi è in exem-
pel tipic per la vita a Cuira durant il temp 
medieval tardiv. 

20. Las mastergnanzas da Cuira e 
l’Oberer Spaniöl: Tar la chasa cun la vo-
pna dals cusunzs sin il bel balcun tort sa 
tracti da l’anteriura chasa da la masterg-
nanza dals cusunzs. Suenter l’incendi ca-
tastrofal dal 1464 han ils burgais da Cui-
ra survegnì il dretg d’introducir master-
gnanzas. Oz sa numna quest edifizi Kli-
bühni e serva sco lieu per concerts e tea-
ters.

La curt episcopala
21. La tur da l’ustaria Hofkellerei: Da-
vent dal Museum retic mainan las stgalas 
si vers la curt episcopala. En la tur dal 
portal sa chatta dapi il pli tard il l’onn 
1522 l’ustaria dals canonis, la Chorher-
rentrinkstube che deriva da la gotica tar-
diva. Uschia è la Hofkellerei il pli vegl 
restaurant da Cuira.

22. Il chastè episcopal: En il nordost 
cunfinescha la curt cun il chastè episco-
pal. Sia fatscha decorada cun stuccaturas 
correspunda al baroc austriac. L’empri-
ma gronda etappa da construcziun inclus 
l’element central dal temp medieval è gia 
vegnida realisada enturn il 1640. Enturn 
l’onn 1730 èn vegnids agiuntads divers 
elements en il stil da rococo tempriv.

23. La catedrala deditgada a Nossa-
dunna d’avust: Las restanzas da l’empri-
ma catedrala datescha dal 450. Da la se-
gunda baselgia, l’uschenumnada baselgia 
da Tello, datti anc sculpturas da marmel. 
L’etappa da construcziun da la terza cate-
drala, ch’ha durà 120 onns, cumenza en 
la segunda mesadad dal 12avel tschienta-
ner. Il 1829 è vegnida construida tranter 
il chor e la nav laterala settentriunala ina 
tur barocca cun cupla sin ils fundaments 
da l’anteriura tur destruida tras in incen-
di.

24. L’interiur da la catedrala: Las pli 
veglias picturas muralas dateschan dal 
1340 e vegnan attribuidas a las lavurs dal 
maister da Vuorz. L’altar grond da Cuira 
vala sco il pli grond ed impurtant altar 
entaglià da la Svizra. Cun sias 153 figu-
ras è el il retabel il pli ritg en il territori da 
la Germania dal Sid e da la Svizra ed è fatg 
en il stil dal Danubi. Creà ed entaglià è el 
vegnì da Jakob Russ da Ravensburg. L’al-
tar è vegnì terminà il medem onn sco 
quai che Columbus ha scuvert l’America 
(1492). 

25. La baselgia dal seminari deditga-
da a Son Gliezi: Oriundamain steva qua
en vischinanza in auter sanctuari dal
temp cristian tempriv deditgà al martir
Stefan. La mesadad dal 8avel tschienta-
ner è alura vegnida construida la basel-
gia carolingica dals Victorids, ina schlat-
ta pussanta ch’aveva nominà l’uvestg ed
il preses. La baselgia posseda ina cripta
unica en rintg cun la fossa e l’altar da
fossa da son Gliezi e da sia sora sontga
Emerita.

Da return vers l’Untertor
26. La vista da la tur dal Sennhof e dal 
Haldenhüttli: La tur radunda cun il stip 
tetg conic tutgava antruras tar la fortezza 
citadina dal temp medieval. Construida 
en il 13avel tschientaner, è la tur vegnida 
integrada il 1817 en la Praschun chantu-
nala Sennhof, da la quala ella fa anc oz 
part. Il Haldenhüttli che sa chatta en 
l’emprima storta gronda da la via en di-
recziun dad Arosa furma in punct pano-
ramic extraordinari.

27. Marsöl: Il 1909 ha l’uvestg in-
cumbensà da construir il Marsöl, in ho-
tel cun sala da festa. A dretga da quel, da 
vart sut dal mir, han ins chattà durant ex-
chavaziuns restanzas d’ina culegna che 
datescha da 11000 a.C. Quai èn ils pli 
vegls fastizs d’in abitadi sin territori da la 
citad, e perquai vala Cuira era sco la pli 
veglia citad da la Svizra.

28. La padella da rascha en il Süsswin-
kel: Al Hegisplatz en la Süsswinkelgasse 11
pon ins contemplar in’illuminaziun da vi-
as dal temp medieval. Anc fin il 1887
udiv’ins il clom e la chanzun dal guardian
da notg en las giassas da Cuira. Si’incum-
bensa eri, d’envidar las lampas da rascha.

29. Hegisplatz: Tranter Hegisplatz e
Süsswinkelgasse sa chatta er la chasa «zum
Meerhafen». Questa chasa da lain vala sco
la pli veglia chasa d’abitar da la citad da Cui-
ra ed è vegnida construida en lain da ruver
curt suenter il grond incendi da la citad dal
1464 tenor la tecnica da posts e palancas.

30. La Chasa grischa e la Plazza da la 
Regenza: Il 1803, curt suenter ch’il Gri-
schun è aderì a la Confederaziun svizra, 
ha il Chantun cumprà la Chasa grischa 
sco sedia da la regenza. I sa tracta d’in pa-
laz ch’il colonel Andreas von Salis-Soglio 
aveva laschà construir il 1752. Visavi 
l’entrada da la Chasa grischa, sin la Plaz-
za da la Regenza, stat il Monument da 
Vazarouls. El regorda a l’uniun legenda-
ra da las Trais Lias dal 1471 a Vazarouls, 
in aclaun situà tranter Lantsch e Casti.

31. L’Untertor: Questa porta è vegni-
da destruida l’onn 1861. Ella furmava la 
fin settentriunala dal mir da la citad ed è 
a medem temp la davosa staziun dal gir 
tras la citad veglia.

32. Würth International SA: Sco pi-
tschna excursiun finala pon ins visitar il 
Forum cultural Würth che sa chatta en il 
quartier dal Rain. Quel preschenta ovras 
d’art or da la collecziun Würth e cumpi-
glia in parc da sculpturas al liber cun ov-
ras d’artists renumads.

Foto panoramica da la citad veglia da Cuira. FOTO J. DIENER

Il guid auditiv da 
Cuira – ina purschida 
pelvaira poliglotta.

Las picturas muralas da San Jon 
In guid preschenta l’istorgia ed ils stgazis d’art da la claustra da Müstair

� Dapi l’onn 1983 fa la claustra San Jon
a Müstair part dal Patrimoni cultural
mundial da l’Unesco. D’impurtanza
mundiala èn en spezial las picturas mu-
ralas carolingicas che derivan probabla-
main da l’emprima mesadad dal 9avel
tschientaner. Ma en lur dudesch seculs
d’existenza èn quellas vegnidas cuvernadas
tranter auter d’ina remartgabla pictura ro­
manica da ca. 1200 che s’extenda sur l’en­
tira paraid da l’ost inclusiv las apsidas, se­
guidas d’autras picturas da differents temps
enfin in nov decor integral dal 19avel
tschientaner. Ils onns 1947–1951 èn alura
vegnids deliberads ils frescos carolingics e
romanics da tut las picturas pli giuvnas.

Il guid da monuments d’art cumparì 
l’onn 2008 declera en pli la claustra cun 
ses bains culturals en il stadi actual. El de­
scriva l’istorgia da la communitad bene­
dictina ed il svilup dal cumplex claustral 
e preschenta interessantas localitads che 
n’èn betg avertas al public. Per dar in’in­
vista en il guid preschenta «chattà» la part 
ch’è deditgada a la pictura murala da la 
baselgia claustrala.

Ils frescos carolingics
Cumposiziun generala dal ciclus
La disposiziun da las picturas muralas
ves’ins il meglier vi da la paraid dal nord.
La surfatscha è structurada cun retagls rect­
angulars. Mintga quader cuntegna ina sin­
gula scena. Malgrà il grond dumber per­
metta quest sistem da mussar ils quaders
sco part d’in ciclus omogen ed en ina se­
quenza logica cun unitads legiblas. Roms
lads tegnan ensemen tut. Lur bratschs èn
decorads cun bastuns cun feglia ch’èn liads
ensemen cun bindels. Sco guttas decorati­

vas per tegnair
ensemen texti­
las preziusas u
plattas da me­
tal punzà, sesan
rudellas cun
mascras sin las
cruschadas.

Quest sistem decorativ va enturn l’entira
baselgia. Ma en las apsidas è quel spezial­
main ritg, dotà cun feglia ed utschels sco
simbols per la creaziun. Differentas cur­
nischs sco meanders, ornaments entre­
tschads, motivs geometrics u vegetals orne­
schan ils arvieuts da las apsidas, sias calot­
tas, l’enramaziun da las fanestras e la zona
da postament. Las colurs cotschnentas cun
pauc cuntrast dattan be ina modesta idea
da l’intensitad da glisch, da la coluraziun e
da la plasticitad originala. Ellas han patì
tras incendis, pervi da la vegliadetgna e
causa manipulaziuns tras umans.

Caracteristicas stilisticas
Mintga quader sa concentrescha sin 
in’unica scena che vegn observada da te­

stimonis e che vegn ritmisada ed accen­
tuada da la culissa da l’architectura e da 
la cuntrada. La postura ed ils gests èn 
quiets, quasi solens, savens era elegants 
ed expressivs a medem temp. Cun in unic 
sguard pon ins chapir l’eveniment. Las 
legendas (tituli) or da la Bibla ed or da 
cudeschs apocrifs che commentavan ils 
purtrets èn oz sblatgidas. Ina da las carac­
teristicas principalas dal ciclus carolingic 
da Müstair è l’emprova da mussar in ur­
den classic en unitads expressivas e da far 
chapibel tematicas teologicas ch’èn sa­
vens cumplexas.

Program iconografic e teologic
Questa repartiziun scenica elementara
na dastga betg laschar emblidar la cum­
plexitad dal cuntegn teologic dal ciclus
picturà da Müstair. Per simplifitgar le­
gain nus ils purtrets en ina sequenza
cronologica e tematica. Las tematicas
dals purtrets cuntegnan dentant era in­
dumbrabels renviaments e sa dattan re­
suns a travers l’entira baselgia, uschia
ch’il crettaivel sa senta circumdà cum­

plettamain d’ina ovra d’art cumplessi­
va cun ina ritgezza enorma. Bain en­
cletg na sa tracti a Müstair betg d’ina
«Bibla dals povers», mabain d’ina con­
fessiun dals muntgs scolads e d’in sup­
port visual da lur meditaziun da l’evan­
geli dal salid.

Ils tschintg registers sin las paraids la­
teralas mettan en il center eveniments bi­
blics. En il register sur l’arvieut van orda­
vant scenas dal retg David dal Vegl Tes­
tament, l’antecessur terrester dal Mes­
sias. Ils trais registers amez cuntinue­
schan cun illustraziuns dal Nov Testa­
ment. Questas mussan da surengiu l’uf­
fanza da Jesus, sias pregias, guariziuns e 
miraclas sco er la passiun da Cristus. Il re­
gister giudim, ch’è per gronda part de­
struì, era deditgà a l’ovra ed al martiri dals 
successurs apostolics da Jesus Cristus. La 
sequenza dals purtrets dal ciclus cristolo­
gic a la paraid dal nord vegn interrutta 
cun la fossa vida. Quai mussa vi a l’eve­
niment central da la resurrecziun, al qual 
ins regorda mintgadi da nov cun la mes­
sa e la liturgia a l’altar. Cun la celebraziun 
che vegn repetida regularmain survegn 
quest misteri incredibel da la cretta cri­
stiana ina dimensiun che n’è betg realisa­
bla cun purtrets.

Il register il pli sisum a la paraid da
l’ost (sur las apsidas, zuppà da l’arvieut)
vegn dominà d’ina vasta scena da
l’Ascensiun che concluda en maniera
triumfala il ciclus cristologic – e simbo­
licamain era il ciclus da David sin il me­
dem livel. Cun il retg David è collià bler:
El è stà in actur privilegià en il plan da
salid da Dieu ed in regent exemplaric,
cun il qual ils regents carolingics han
pudì s’identifitgar. El valeva era sco il
poet fitg talentà dals 150 psalms che fur­
man suenter la regla da son Benedetg il
cuntegn da las uras canonicas. Interpre­
tà en tala maniera, curunescha la pre­
schientscha da David al pli aut lieu da
las paraids il chant da laud etern ch’ils
muntgs drizzan a Dieu.

Las apsidas mussan purtrets cun ina 
tematica spezialmain ritga. Quels vegnan 
legids sco in tripticon: dal center vers las 
varts. Las calottas represchentan trais gia­
das Cristus, però betg si’apparientscha 
istorica tenor la Bibla – «Christus qui 
erat» –, mabain Cristus a la testa da ses 

reginam cosmic actual – «Christus qui 
est». En il center trona el en la gloria d’ina 
mandorla dubla, circumdà dals quatter 
simbols dals evangelists ed accumpagnà 
dad anghels. El tegna in scepter ed in cu­
desch avert che qualifitgeschan el sco re­
gent e magister. El è la glisch dal mund, 
quai che sa manifestescha spezialmain 
bain en il sulegl che va si.

En la calotta dal nord vesan ins la
consegna da la clav e dal cudesch als
apostels Petrus e Paulus che repre­
schenta la fundaziun da la baselgia. La
crusch da gemmas en l’apsida dal sid
cun il medagliun central da Cristus stat
per il triumf da Cristus sur la mort.
L’imaginaziun incumprensibla dal re­
ginam dals tschiels vegn illustrada en
maniera misteriusa e fitg simbolica e
renviescha bain era al return da Cristus
a la fin dals temps. Sutvi chantan las
quatter figuras da la Revelaziun da
Gion il laud a Dieu – «Sanctus Sanctus
Sanctus Dominus Deus / qui erat et qui
est et qui venturus est» –, perquai ch’igl
ha num ch’il tschiel s’avria cura che las
vuschs dals anghels s’uneschan cun il
chant dals crettaivels. Las quatter figu­
ras (in suenter l’auter: uman, liun, bov,
evla) èn ina furma curta e simbolica per
l’istorgia dal salid: Dieu daventa uman,
vegn tentà en il desert (liun), è sa sacri­
fitgà (bov) ed è ì en tschiel (evla). – Cun
questas emprovas d’explicaziun n’èn las
pussibilitads d’interpretaziun anc betg
exaustas.

Ils registers giudim da las apsidas èn 
deditgads als sontgs als quals ils altars èn 
consecrads: Gion Battista entamez (ante­
cessur da Cristus), Petrus e Paulus en il 
nord (manaders da la baselgia romana) e 
Steffan en il sid (l’emprim martir). 
Quests protagonists fundamentals da la 
cretta simboliseschan il corp mistic da 
Cristus, la baselgia, ed èn exempels per la 
successiun en la cretta. Giudim en il me­
dem register s’uneschan lur suffrien­
tschas cun quellas dals apostels en la nav 
da la baselgia.

La paraid dal vest illustrescha il re­
turn dal figl da Dieu – «Christus qui
venturus est» – en ina preschentaziun
monumentala visavi la «Maiestas domi­
ni» en l’apsida d’amez. Cristus trona en
gloria e giuditgescha las olmas. Da sia
vart disputeschan ils dudesch apostels.
Anghels sur el rodlan en il tschiel sco
segn per la fin dals temps, entant ch’ils
morts sortan da las fossas. Suten vesan
ins ils spendrads da la vart dretga ed ils
condemnads da la vart sanestra dal der­
schader divin. Dus bindels lian ensemen
questa scena. Là, a l’ur inferiur da la pa­
raid, dat ina pitschna fanestra glisch en
il pierten da la claustra daspera. Vegn
cun quai transferì il pensament a la ci­
tad da Jerusalem celestiala (= paradis)
sin il paradis claustral dals muntgs, sco
resposta sin ils purtrets da la citad da Je­
rusalem dal retg David sisum la paraid
dal vest?

Ils frescos romanics 
en las apsidas

Caracteristicas stilisticas
Entant che las picturas carolingicas de­
rasan quietezza, sviluppan ils purtrets
romanics picturads suren ina maniera
dinamica e bler pli detagliada per pre­
schentar ils medems motivs. Las figuras
èn finas e moviblas. Las colurs viventas
e bain mantegnidas sustegnan la drama­
turgia. Nua ch’ina scena è partida si en
differentas acziuns singulas, seguan
quellas ina suenter l’autra sco sequenzas
d’in film. Il martiri da Gion Battista na
sa suttametta betg a la cronologia. Il
chau dal sontg per exempel vegn mussà
quatter giadas da l’execuziun enfin ch’el
vegn mess en il vaschè, entant ch’il pur­
tret da Salome stat duas giadas in sper
l’auter, ina giada sco sautunza acrobati­
ca, l’autra giada sco putganta enclinada
che surdat ses regal sanguinus en ina
cuppa d’aur a Herodias.

Program iconografic
Sin l’autezza da l’altar surpiglia la nova vet­
ta da colur il cuntegn dals frescos carolin­
gics (martiri dals sontgs da l’altar) e sa cun­
tenta cun in rinfrestgament. En l’apsida
centrala mussa la part d’amez percunter la
sumeglia da las giuvnas prudentas e mal­
prudentas ch’è sa drizzada directamain al
giuven convent da las mungias. Ils rests
mantegnids èn exponids en il museum da
la claustra. Per l’apsida dal nord han ins
tschernì temas pli actualas da la vita da Pe­
trus e Paulus. En il sid mussan dus registers
mantegnids la vita e la mort da son Steffan,
entant ch’il register superiur represchenta­
va ensemen cun la calotta da l’apsida ina
ascensiun. La paraid sur las apsidas mussa­
va novas episodas da la Genesis (bandischa­
da dal paradis, Cain ed Abel, en pli ils dus
Gions) ch’èn oz deponidas en il Museum
naziunal svizzer a Turitg.

Ulteriuras picturas e sculpturas
Picturas muralas pli giuvnas
Durant la restauraziun dal 1947–1951 è la
baselgia vegnida liberada da quasi tut las de­
coraziuns pli giuvnas. Excepziuns fan il fre­
sco da la sontga Catarina d’Alexandria vi da
la paraid dal nord dal 1492 sco era las quat­
ter scenas dal 1597 sur il tabernachel en l’ap­
sida centrala cun illustraziuns dal miracul da
l’hostia sanguinusa; la veneraziun da quella
aveva chaschunà pelegrinadis a Müstair.

Arvieut gotic tardiv ed empora
L’arvieut gnervà sa chatta en media in 
meter sut il plafond plat original. El da­
tescha dal 1492 ed è ornà cun vopnas da 
l’Imperi (en onur da Carl il Grond, «fun­
dator et edificator primus»), da l’abades­
sa Angelina Planta ch’ha ordinà la restau­
raziun, dals uvestgs diocesans sco era da 
lur represchentants seculars ed ecclesia­
stics. L’ornament gotic da l’empora con­
sista da stuc culà. A medem temp è vegnì 
stgaffì il baldachin aut che furma la curu­
na da la figura da stuc da Carl il Grond 
tranter l’apsida centrala e l’apsida dal sid. 
Per questa statua èn vegnidas proponidas 
dataziuns dal 9avel tschientaner fin il 
1165, l’onn da la canonisaziun da Carl il 
Grond. Tschertas parts èn vegnidas rem­
plazzadas, sco las chommas ed ils mauns.

Il battaisem da Cristus
L’autreliev romanic da stuc per part pic­
turà è vegnì mirà en la paraid dal nord 
l’onn 1492. L’emprim steva el libramain, 
saja quai sco paraid da trapart, saja quai 
sco retabel. Il Cristus giuvenil stat enfin 
la taglia en las undas dal Jordan e la co­
lumba dal Sontg Spiert vegn giu sin el. 
Cun in gest da benedicziun guarda el 
frontalmain vers ils aspectaturs. Da sia 
vart dretga s’enclina Gion Battista en de­
voziun davant quel ch’el renconuscha sco 
Messias. Quest savair paisa apparenta­
main grev sin sias spatlas. Da l’autra vart 
ha in anghel pront il vestgì da battaisem.

Decoraziun da l’altar
En la chapella a dretga dal cor serva in re­
liev da marmel da la paraid da trapart ca­
rolingica sco antependi da l’altar. El por­
ta rosettas da bindels entretschads, feglia 
ed iva. Il maletg en ieli da l’ascensiun da 
Maria dal 1621 giauda gronda venera­
ziun. Suenter la mort da l’ultima vischi­
na catolica da Sta. Maria è el vegnì trans­
locà l’onn 1838 a Müstair. Degnas da 
vegnir menziunadas èn era las sculpturas 
baroccas da l’altar grond dad Ursula Carl 
de Balcun At. Insaquantas figuras èn ex­
postas en il museum da la claustra.

La preschentaziun:
Aleksis Dind, Jürg Goll. Claustra San 
Jon Müstair. (Guid d’art e d’istorgia 
nr. 10601). Regensburg 2008.

Dapli infurmaziuns:
chatta.ch/?hiid=8
www.chattà.ch

Cuverta da la publicaziun.

Schema simplifitgà dals frescos carolingics.

La preschentaziun:
Dossier «Zonas d’abitar sco spazi vi­
tal».

Dapli infurmaziuns:
chatta.ch/?hiid=2916
www.chattà.ch

Cur che la natira reconquista la citad
Zonas d’abitar sco spazi vital per animals selvadis e plantas selvadias

� Vulps amez la citad da Turitg u 
portgs selvadis en ils parcs da Berlin? 
Magari fruntan ins en la gasetta u a la 
televisiun sin talas novitads ch’attiran 
l’attenziun dal public. Ils lieus che ve­
gnan abitads u frequentads fitg ferm 
dals umans – chasas, vias, curtins, 
vitgs e citads – paran a l’emprima 
egliada pauc adattads sco spazi vital 
per la flora e fauna selvadia. Ma en rea­
litad datti in grond dumber da spezias 
ch’èn s’ignivadas en il «spazi vital da 
l’uman». La lantschetta u il plantagen na 
fan per ordinari bain betg sensaziun en 
las medias – ma lur strategias d’adatta­
ziun n’èn perquai betg main fascinantas.

Ils edifizis èn spazis vitals 
per animals selvadis

Umans vivan en chasas. Igl è in pau cu­
rius da s’imaginar ch’er animals selvadis 
possian viver en chasas. I dat però tscher­
tas spezias d’animals che na pudessan 
betg surviver senza edifizis. Quests an­
imals abitavan oriundamain sin e tranter 
la grippa. Els èn s’adattads a la «grippa ar­
tifiziala», damai als edifizis dals umans. 
Quests animals èn per exempel utschels 
(randurel pitschen, pasler, randulina cle­
ra, cuacotschna da chasa) e mammals pi­
tschens (mieur grischa, differentas spe­
zias d’utschels­mezmieur).

La gronda part dals animals che vivan 
en chasas appartegnan però als atropods; 
in vair animal da chasa è per exempel il 
filien da chasa che vegn lung fin 18 mil­

limeters e vegl 
fin 7 onns. Era 
la lantschetta è 
in animal da 
chasa. Ella è in 
insect senza 
alas che viva 
en lieus umids. 

Il pli gugent maglia ella zutger. Uschiglio 
n’è quest insect betg nuschaivel. Las 
mustgas dal vel verd (las crisopas) ed ils 
baus da Nossadunna passentan l’enviern 
en edifizis. Ins vesa quests insects cura 
ch’els vulan sortir tras las fanestras. Ve­
spras che vivan en pievels construeschan 
savens lur bels gnieus da palpiri sut las 
tievlas. Mintgatant fan ellas lur gnieu sin 
travs da surchombras. Sper las vespras 
che vivan en pievels, datti era vespras che 
vivan sulettas. In exempel è la vespra d’ar­
schiglia. Ella tira si ses pitschens en ina 
fora lunga sco in bischen. Quel emplene­
scha ella cun arschiglia. Tut quests ani­
mals pon mo viver en chasas nua ch’igl ha 
avunda zups e lieus quiets.

Il clima en la citad
Pli gronda che la zona abitada daventa e 
pli fitg che l’activitad umana influenze­
scha er il clima. En las citads grondas è el 
vaira different da quel en ils conturns. En 
la citad è la temperatura da l’aria pli au­
ta. Ina raschun è la chalira che las chasas 
ed ils manaschis industrials perdan. 
In’autra raschun è che las cuntradas cun 
bler betun pon absorbar pli blera chalira 
ch’ils guauds e la prada. Ultra da quai sa 

reducescha l’eradiaziun da la chalira, sche 
la citad è cuverta cun tschajera. Ils edifi­
zis frainan er la spertadad dal vent e na 
laschan betg arrivar blera aria frestga dal 
conturn en la citad.

Ina cuverta da tschajera sa sviluppa 
sch’i na sufla nagin vent. Cura ch’i dat su­
legl, sa stgauda l’aria contaminada sur la 
citad e s’auza. Da l’ur da la citad arriva 
nova aria e porta las substanzas nuschai­
vlas al center da la citad. Là s’auzan quel­
las, vegnan ensemen e furman ina cuver­
ta da tschajera sur la citad. Uschia vegn 
promovida la furmaziun da nivels e 
tschajera, e la radiaziun dal sulegl sa re­
ducescha.

In ambient per plantas ed animals?
Las citads èn cuntradas che l’uman ha 
creà. La natira n’ha betg in grond spazi en 
ina citad. Bler terren è surbajegià. Las vi­
as èn plain traffic e l’aria plain canera e 
svapurs. Il guaud e la prada han fatg plaz­
za a chasas ed implants industrials. Ins ha 
emplenì lajets cun terra, chanalisà u mess 
sut terra auals e surbajegià rivas da flums 
e lais. Per bleras creatiras èn las cundi­
ziuns da viver en la citad fitg grevas. Tut­
tina: I dat sper ils chauns, ils giats, las 
plantas da curtin e balcun er animals sel­
vadis e plantas selvadias en la citad. La va­
rietad da las creatiras è la pli gronda là, 
nua che l’uman lascha cun paus la natira. 
La natira n’ha betg gugent memia bler ur­
den.

Lieus ch’èn buns ambients (lieu nua 
che bleras plantas e blers animals indi­
gens pon surviver): plazs cuverts cun gle­
ra; suladas francadas cun sablun; mirs 

vegls e mirs sitgs cun surfatscha irregula­
ra, sfessas e chavas avertas; edifizis vegls 
cun tetgom vesaivel, nischas, grundas ed 
orvas senza giatter; areals industrials e de­
posits cun fund natiral; surfatschas betg 
utilisadas, per exempel tranter vias e bi­
naris; parcs, curtins vegls, ierts e curtins 
natirals nua ch’ins na squitta betg tissi; 
parcs cun plantas e chaglias indigenas; 
auals, rivas da flums e lais natirals; lajets 
natirals senza peschs, cun plantas da palì 
e da l’aua indigenas.

Lieus che n’èn betg adattads sco spazis
da viver (lieus nua che mo paucas u nagi­
nas plantas e nagins animals indigens na
pon surviver): plazs betunads u asfaltads;
mirs da betun senza sfessas e mirs da crap
cun sfessas cementadas; edifizis moderns
cun fatschadas planivas e tetgs plats senza
lieus nua che plantas pon crescher; areals
industrials e deposits betunads; terrens
che vegnan cultivads savens e nua ch’ins
squitta tissi; curtins e parcs cun pastgets
unifurms ed eras che vegnan cultivadas
permanentamain e nua ch’ins squitta tis­
si; parcs cun plantas e chaglias estras; auals
chanalisads, rivas da flums e lais tranter
mirs artifizials; lajets cun aua che curra,
fund da betun, peschs cotschens ed andas
per decoraziun.

Il mir è in spazi vital
Il mir è in grip artifizial. Perquai ch’el è 
vertical, ch’el n’ha quasi nagin humus e 
che la temperatura da sia surfatscha va­
riescha fitg, na para el betg dad esser in 
bun ambient per plantas ed animals. 
Malgrà quai vivan bleras creatiras sin 
mirs. Ellas èn s’adattadas a las cundiziuns 
spezialas. La plipart da las spezias viva sin 
mirs da crappa fendida. Mo paucas spe­
zias datti sin mirs da betun senza sfessas. 
Sco sin in grip natiral, datti er sin in mir 
differents spazis vitals pitschens. Exem­
pels per spazis vitals pitschens sin in mir 
èn la surfatscha dal crap, las sfessas e lar­
gias, ils plimatschs da mistgel e mantu­
nets da humus. Tut tenor co e da tge ma­
terial ch’in mir è construì, pon differen­
tas spezias viver sin quels. Ultra da quai 
variescha il clima sin in mir fitg ferm. En 
la sumbriva è il mir umid e fraid. Nua 
ch’il sulegl dat encunter la stad è il mir 
fitg chaud e sitg. L’enviern è il mir sutta­
post a la fradaglia. Mo paucas spezias pon 
viver cun talas midadas. Il pli savens cre­
schan algas, litgens e mistgels sin mirs. 
Per part vivan las medemas spezias er sin 
bists da plantas. Ellas pon sa francar vi da 
la surfatscha dal mir. Litgens e plantas da 
flurs fan lur ragischs en sfessas e largias. 

Tschertas spezias ­ sco per exempel la 
grassella da paiver – han feglia grossa. 
Quella protegia la planta da la setgira. 
Blers animals vivan mo mintgatant sin 
mirs. Els vegnan sin il mir per star a su­
legl, per sa stgaudar, per ir a chatscha e 
per deponer ils ovs.

Zerclim u erva selvadia?
Sin deposits, plazzals, tranter binaris e
sulada ed a l’ur da la via creschan plan­
tas che nus numnain zerclim. Questas
plantas creschan savens tranter plantas
da curtin e plantas da cultira ed en au­
ters lieus nua ch’ins na vul betg ellas.
Ins s’imaginescha che las plantas da
zerclim sajan malnizzaivlas e nuschai­
vlas e ch’ins stoppia cumbatter quellas.
En lieus abitads nets è il zerclim malve­
sì ed ins sa stenta d’extirpar quel. Ble­
ras spezias da zerclim èn perquai da­
ventadas raras e bleras èn gia svanidas.
Tranter il zerclim datti plantas ch’han
gist uschè bellas fluras sco bleras plan­
tas da curtin. Exempels èn il papaver
selvadi e la chandailetta. Auter «zer­
clim», sco per exempel la chaminella
vaira u il plantagen lung, po perfin ve­
gnir duvrà sco erva medicinala. Perquai
n’è il num zerclim betg gist ed ins duess
plitost numnar talas plantas «ervas sel­
vadias». Las plantas che creschan sin
suladas e plazzas da glera èn s’adattadas
ad in ambient spezial. Ellas cumportan
sch’ins passa sin ellas e sch’il terren nua
ch’ellas creschan vegn adina puspè zap­
pignà. Bleras han gugent il clima chaud
da las citads. La gronda part da las er­
vas selvadias èn annualas. Quai vul dir
ch’ellas schermiglian, flureschan e fan
fritgs il medem onn. Lura moran ellas
e passentan l’enviern sco sems. Las er­
vas selvadias annualas che creschan sin
ils ers produceschan grondas quanti­
tads da sems. Uschia fan ellas la segira
che almain ina part dals sems scher­
miglia.

Las plantas en abitadis 
sco spazis vitals

En mintga abitadi datti plantas da lain en 
parcs, santeris e curtins. Ellas creschan er 
a l’ur da la via e sin plazzas. Bleras plan­
tas porschan in spazi da viver a numerus 
animals. En spezial insects e filiens chat­
tan sin las plantas da lain lur nutriment, 
zups, lieus da cuar e lieus per passentar 
l’enviern. Quai vala dentant mo per las 
plantas da lain indigenas. Sin in fau verd 
vivan per exempel 64 spezias d’insects e 
34 spezias da chariels. Sin plantas estras 

che creschan savens en lieus abitads, sco 
per exempel la robinia, la platana ed il 
maruner selvadi, na san viver nagins u 
fitg paucs animals.

Viver sin il bist d’ina planta
La scorsa è in spazi da viver pitschen. En 
sfessas, taunas e plimatschs da mistgel vi­
van arlogns, cuassigliot e filiens cun 
chommas lungas. Sut la scorsa che sa di­
statga da la planta stgaudan furmiclas lur 
cuaditsch. Er filiens construeschan lur 
zups sut la scorsa. Lindornas pitschnas 
dorman là per sa proteger da la setgira. 
En emprima lingia ves’ins sin bists da 
plantas fitg blers mistgels, litgens ed al­
gas. Mintgatant creschan quels uschè 
spess ch’ins na vesa betg pli la scorsa. Els 
n’èn dentant betg parasits. Els retiran lur 
nutriment da l’aria. Las cundiziuns da vi­
ver sin la scorsa n’èn betg fitg favuraivlas. 
La scorsa setga savens, e las midadas da 
temperatura sin il bist èn grondas. Ils 
mistgels, ils litgens e las algas cumportan 
omadus. Durant il temp da setgira na fo­
tosintetiseschan els betg. Perquai cre­
schan els fitg plaun. Ils litgens creschan 
mintg’onn mo paucs millimeters. Ils 
mistgels pon magasinar aua en lur pli­
matschs. Els creschan il pli gugent en 
lieus umids sin il bist. Ils litgens èn fitg 
sensibels a la contaminaziun da l’aria. 
Tschertas spezias cumportan pli bleras 
substanzas nuschaivlas che autras. Ins po 
perquai dir che pli blers litgens che cre­
schan en in lieu e meglra che la qualitad 
da l’aria è.

Co ch’ils utschels profiteschan
En quartiers cun edifizis vegls, gronds
curtins e parcs pon viver bleras spezias
d’utschels. Blers da quels chattan lur
nutriment en quests lieus. Sulettamain
il randurel pitschen ed il crivel tscher­
tgan la maglia en ils conturns. Il randu­
rel pitschen tschiffa insects aut en l’aria.
Il crivel fa chatscha sin mieurs sin la pra­
da. Betg tut ils utschels tschertgan lur
nutriment en il medem lieu. Uschia dat­
ti pli pauca concurrenza tranter els. Il
pitgarel tschertga ses nutriment sin il
bist da las plantas ed il maset blau sin ils
roms fins. La merlotscha picla ils insects
e sems en la terra ed il sgnappamustgas
grisch spetga sin ses post sin ils insects
che sgolan speravi. La giazla maglia van­
zadiras giu da mantuns da cumpost. Ins
po dir tge ch’in utschè maglia e co ch’el
tschiffa la maglia cun guardar sin la fur­
ma da ses pichel. Ils maglia­insects han
in pichel fin. Il randurel pitschen tschif­
fa sia preda durant il sgol. Ses pichel è
curt e sia bucca fitg largia. Utschels che
maglian sems han in pichel gross e ro­
bust. Utschels carnivors han il pichel
crutsch.

Giasts d’enviern sin 
lais e flums en la citad

Tranter l’atun e la primavaira sa radu­
nan blers utschels da l’aua sin lais e
flums cun rempars. Els vegnan gugent
en lieus abitads perquai ch’ils umans
pavlan els. Blers giasts d’enviern vegnan
dal nord. Els passentan mo l’enviern tar
nus. La primavaira returnan els en lur
regiun da cuar. Sper las fulcas, andas sel­
vadias ed ils cigns datti spezias che na
cuan quasi mai tar nus. Sche nus obser­
vain in pau ils utschels da l’aua, consta­
tain nus ch’i dat grondas differenzas da
cumportament tranter las spezias. Ins
po distinguer en tge posiziun ch’ils ut­
schels nodan, co ch’els sfunsan, sgolan e
tschertgan nutriment.

Ina vulp fotografada entamez in spazi abità – ina cumparsa main exotica che quai ch’ins pudess pensar. FOTO: BERND PETERS / PIXELIO

Surviver sin terren ferm zappitschà? Quai è la spezialitad dal plantagen. FOTO PD

